
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 4, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᐊᓇᕕᓗᒃ, ᑐᒃᓯᐊᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅᑕ ᐊᓇᕕᒃᓗ, ᑐᒃᓯᐊᓂᒃᑯᑦ ᐊᖕᒪᐃᔪᓐᓇᕋᕕᒃ. ᐃᓄᐃᓪᓗ ᑏᕖᒃᑯᑦ ᑕᐅᑐᒃᑐᑦ 

ᑐᙵᓱᒋᑦᓯ, ᓈᓚᐅᑎᒃᑯᓪᓗ ᑐᓵᔪᑦ, ᑐᙵᓱᓪᓗᓯ. ᓄᓇᕗᒻᒥᐅᓕᒫᕐᒥᐅᑦ ᑕᒪᕐᒥᒃ ᑐᙵᓱᒍᒫᖅᑯᓯ.  

 

ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᒃᓴᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᑕᖅᑎᖓᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 503 - 6(2): ᒐᕙᒪᒃᑯᑦ ᒥᓂᔅᑕᖓ ᐅᓪᓗᒥ ᐅᐸᒍᑎᔪᓐᓇᖏᒻᒪᓐ ᖃᓂᒪᓂᖓᓄᑦ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᒪᓕᒐᓕᐅᖅᑏᑦ ᑐᓴᖅᑎᔪᒪᕙᒃᑲ ᒫᒡᒍᓚ ᓇᑲᓱᒃ ᒪᓕᒐᓕᐅᕐᕕᒻᒦᔾᔮᙱᒻᒪᑦ ᐅᑭᐊᒃᓵᖅ ᑲᑎᒪᓕᕈᑦᑕ, 

ᐋᓐᓂᐊᒧᑦ ᐱᔾᔪᑎᖃᕐᓗᓂ.  

 

ᐅᖃᖅᑏ, ᐊᒻᒪᓗ ᑖᓐᓇ ᒥᓂᔅᑕ ᑕᐃᕕᑎ ᐊᕿᐊᕈᖅ ᒥᓂᔅᑕᐅᑲᐃᓐᓇᕐᓂᐊᖅᑐᖅ ᐃᓄᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ 

ᒥᓂᔅᑕᐅᑲᐃᓐᓇᕐᓂᐊᖅᑐᖓ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 504 - 6(2): ᐃᑲᔪᖅᓲᑎᕗᑦ ᐅᑏᓐᓇᓲᓄᑦ ᓄᒃᑭᓪᓚᐅᑎᓕᐅᕈᑎᓄᑦ 

ᐱᓕᕆᐊᒃᓴᐅᓲᓂᒃ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. 

ᑭᒻᒥᕈᒻᒥᐅᑦ, ᑖᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᓪᓗᐊᕌᓪᓚᖕᒪᑕ.  

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᐱᕙᓪᓕᐊᑎᑕᐅᔪᓂᒃ ᖃᔅᓯᑲᓪᓚᖕᓂ 

ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓕᕆᐊᓂᒃ ᓇᓗᓇᐃᖅᓯᔪᓂᒃ ᐆᒻᒪᖅᑯᑎᓕᕆᔨᒃᑯᑦ ᐊᖏᕈᑎᒋᓯᒪᔭᖏᓐᓂᒃ 

ᑮᓇᐅᔭᓕᐅᕋᓱᐊᕐᓗᑎᒃ ᑲᔪᓯᑎᑕᐅᔪᓐᓇᖅᑐᓂᒃ ᐆᒻᒪᖅᑯᑎᑐᓗᐊᕐᓇᙱᑦᑐᓄᑦ ᓄᓇᕗᒻᒥ. ᑎᓯᐱᕆ 2023−ᒥ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC) ᓴᙱᒃᑎᒋᐊᖅᑎᑦᑎᓚᐅᖅᐳᑦ ᐆᒻᒪᖅᑯᑎᓕᕆᔨᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᖅᖢᑎᒃ, ᓇᓗᓇᐃᖅᓯᓪᓗᑎᒃ ᐊᖏᕈᑎᒋᓯᒪᔭᑦᑎᓐᓂᒃ ᐱᕚᓪᓕᖅᑎᓐᓇᓱᒃᖢᒋᑦ 

ᐱᓕᕆᐊᖑᖃᑦᑕᕐᓂᖏᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ ᐱᓕᕆᐊᑦ. 

  

ᑕᖅᑭᐅᓚᐅᖅᑐᒥ, ᑎᑭᐅᑎᓚᐅᕋᑦᑕ ᐊᖏᔪᒻᒪᕆᒻᒥᒃ ᐊᑎᓕᐅᕈᑎᖃᖅᖢᑕ ᑐᑭᓯᖃᑎᒌᖕᓂᕐᒧᑦ ᑎᑎᖅᑲᒥᒃ ᓄᑭᒃ 

ᑯᐊᐳᕇᓴᓐᑯᓐᓂᑦ. ᑕᒪᓐᓇ ᐱᓕᕆᖃᑎᒌᖕᓂᖅ ᐋᖅᑭᒃᓯᔾᔪᑕᐅᕗᖅ ᑐᙵᕕᒋᔭᐅᔪᒥᒃ 

ᓯᕗᒻᒧᐊᖅᑎᑦᑎᕙᓪᓕᐊᓂᐊᕐᓗᓂ ᐱᕙᓪᓕᐊᓂᕆᔭᐅᔪᒥᒃ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᓂᒃ, ᓲᕐᓗ 

ᑭᕙᓪᓕᕐᒥ ᐊᓕᒎᔭᕐᒧᑦ−ᐃᑭᐊᖅᑭᕕᒃᑯᑦ ᐊᑕᖃᑦᑕᐅᑎᓂᖅ. ᑭᒡᒐᖅᑐᐃᕗᖅ ᑲᑐᔾᔨᖃᑎᒌᑦᑎᐊᕐᓂᕐᒥᒃ 

ᐃᑲᔫᑎᖃᖅᑐᓂᒃ ᐱᕈᖅᐸᓪᓕᐊᔾᔪᑎᑦᑎᓐᓂᒃ ᐊᒻᒪ ᒪᑭᒪᑦᑎᐊᕈᓐᓇᖁᓪᓗᒋᑦ ᓄᓇᓕᖁᑎᕗᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᖓᑎᒍᑦ, ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ 

ᕼᐋᒻᒪᓚᒃᑯᑦ ᓇᖕᒥᓂᖃᕈᓐᓇᖅᐳᑦ ᐊᐅᓚᑦᑎᔪᓐᓇᖅᖢᑎᒡᓗ ᓄᓇᓕᖕᓂ−ᐋᖅᑭᒃᓯᒪᔪᓂᒃ ᐃᓕᐅᖅᑲᐃᓂᕐᒥᒃ 

ᐃᑲᔪᖅᑐᐃᔪᓂᒃ ᓄᓇᓕᖕᓂ ᐆᒻᒪᖅᑯᑎᒋᔭᕆᐊᖃᖅᑕᖏᓐᓂᒃ. ᑕᐃᒪᙵᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑐᓕᖅᑎᑦᑎᓚᐅᖅᑎᓪᓗᒋᑦ ᐱᓕᕆᐊᒥᒃ 2022−ᒥ, ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᓯᒪᕗᑦ 

ᐱᓇᔪᒃᓯᒪᔪᓂᒃ ᒪᕐᕉᖕᓂ ᐊᖏᔫᑎᓂᒃ ᐱᓕᕆᐊᓂᒃ − ᐊᑕᐅᓯᖅ ᓇᐅᔮᓂ ᐊᒻᒪ ᐊᑕᐅᓯᖅ ᓴᓂᑭᓗᐊᕐᒥ.  

 

ᓯᑎᐱᕆᐅᑎᓪᓗᒍ, ᑭᕙᓪᓕᕐᒥ ᐊᓯᐊᒍᖔᖅ ᐆᒻᒪᖅᑯᑎᑐᕐᓂᖅ ᑐᓴᖅᑎᑦᑎᓚᐅᖅᐳᑦ ᓴᖅᑭᑕᐅᓂᖓᓂᒃ ᐃᑲᔪᖅᑎᒃᑯᑦ 

ᓯᕿᓂᕐᒥᑦ ᐆᒻᒪᖅᑯᑎᑖᕐᓂᕐᒧᑦ ᐱᓕᕆᐊᖅ ᓇᐅᔮᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᔩᖃᑎᖃᖅᐳᑦ 

ᐆᒻᒪᖅᑯᒻᒥᒃ ᓂᐅᕕᕐᓂᐊᕐᓗᓂ ᐊᖏᖃᑎᒌᒍᑎᒥᒃ ᐃᑲᔪᖅᑐᐃᔪᒪᓪᓗᑎᒃ ᑖᔅᓱᒥᖓ ᐱᓕᕆᐊᖑᔪᒥᒃ. ᒫᓐᓇᓕ, 

ᓄᓇᕗᑦ ᓄᑭᒃᓴᐅᑎᑦ ᑎᒥᖁᑖ ᑲᔪᓯᕗᑦ ᓴᓂᑭᓗᐊᕐᒥ ᐊᓄᕆᒧᑦ ᐆᒻᒪᖅᑯᑎᖃᕐᕕᒃᓴᒧᑦ ᓴᓇᔭᐅᓂᐊᕐᓂᖓᓄᑦ, 

ᐊᖅᑯᑎ ᐱᐊᓂᒃᑕᐅᓚᐅᖅᑐᖅ ᐊᐅᔭᖅ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᒃᑯᓕᒻᒪᕆᒃᐳᑦ ᐃᑲᔪᖅᑐᐃᓂᕐᒥᒃ ᑮᓇᐅᔭᓕᐅᕋᓱᒡᕕᖕᓂ ᐃᓂᒋᔭᐅᔪᓂᓗ 

ᐆᒻᒪᖅᑯᓯᐅᕐᓂᕐᒧᑦ ᐱᓕᕆᐊᖑᔪᓂᒃ ᓄᓇᓕᖕᓂᙶᕐᓂᖅᓴᐅᔪᓂᒃ, ᒥᑭᓐᓂᖅᓴᓂᒃ ᐊᑐᖅᑕᐅᕙᒃᑐᓂᒃ 

ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᓯᐅᕐᓂᕐᒧᑦ. ᑕᐃᒪᙵᑦ ᐱᓕᕆᐊᖅ ᓴᖅᑭᑕᐅᓚᐅᖅᑎᓪᓗᒍ, ᑎᓴᒪᓂᒃ 

ᐊᖏᖅᑕᐅᓯᒪᔪᓂᒃ ᓄᓇᓕᖕᓂ ᐊᒻᒪ ᐱᓕᕆᕝᕕᖕᓂ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᓂᒃ ᐱᔨᑦᑎᕋᖅᑕᐅᓲᑦ ᐊᒻᒪ 

ᖁᓕᒃᑲᓐᓂᕐᓂᒃ ᐱᓇᔫᑎᓂᒃ ᕿᒥᕐᕈᔭᐅᔪᖃᖅᖢᓂ.  

 

ᐊᒻᒪᓗᑦᑕᐅᖅ, ᖃᐅᔨᓴᐅᑎᙳᐊᒃᑯᑦ ᓇᖕᒥᓂᖅ ᐊᐅᓚᔪᓐᓇᐅᑎᖃᖕᓂᖅ ᒫᓐᓇ ᐊᖏᖅᓯᓚᐅᖅᐳᑦ 15−ᓂᒃ 

ᐃᒡᓗᖃᖅᑐᓂᑦ 15−ᓂᒡᓗ ᕼᐋᒻᓚᑦᑯᓂ ᐊᑐᕐᓂᕐᒥᓄᑦ ᐊᑭᓕᖅᓱᐃᕙᒃᑐᓂᒃ. ᐊᐅᓚᐅᑎᓂᒃ 22−ᓂᒃ 

ᒪᑭᒪᔾᔪᑕᐅᓂᐊᖅᑐᓂᒃ ᐋᖅᑭᓯᓚᐅᖅᓯᒪᔪᑦ 13−ᓂ ᓄᓇᓕᖕᓂ. ᑖᓐᓇ ᐱᓕᕆᐊᖑᔪᖅ ᐊᕙᑎᒥᒃ 

ᑲᒪᔨᑦᑎᐊᕙᐅᓂᕐᒥᒃ ᐃᓚᖃᖅᑐᖅ ᐃᓄᖕᓄᑦ ᓄᓇᓕᖕᒥᐅᓪᓗ ᐱᓇᔫᑎᒋᔭᖏᑦ ᓴᓗᒪᔪᒥᒃ ᐆᒻᒪᖁᑎᖃᕈᒪᑎᓪᓗᒋᑦ 

ᐊᒻᒪᓗ ᐊᒥᐊᒃᑯᖃᕐᓂᕌᖓᑦ ᑐᖅᑯᖅᑕᐅᔪᓐᓇᕐᓗᑎᒃ ᖁᓪᓕᒃᑯᑦ ᐊᒡᒍᖅᓯᒪᔪᖁᑎᖏᓐᓄᑦ ᐊᐅᓚᐅᑎᖃᕐᕕᒐᓴᖕᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐱᒋᐊᖅᑕᐅᓯᒪᔪᑦ ᓴᖅᑭᔮᖅᑎᑦᑎᕗᑦ ᐊᖏᖅᓯᒪᓂᑦᑎᓐᓂᒃ ᐆᒻᒪᖅᑯᑎᓄᑦ ᐱᔭᐅᔭᕆᐊᓕᖕᓂᒃ 

ᓄᓇᕗᒻᒥ ᒪᓕᓯᓐᓈᖅᖢᑎᒃ ᒐᕙᒪᑦᑕ ᐊᖏᖅᓯᒪᔾᔪᑎᖓᓂᒃ ᑲᔪᓯᓂᖃᐃᓐᓇᕈᓐᓇᖅᑐᒥᒃ ᓄᓇᓕᖕᒥᐅᑦ ᐃᒻᒥᑰᕐᓂᒃᑯᑦ 

ᓴᙱᒃᑎᒃᑲᓐᓂᕐᓂᐊᕐᓂᖏᓐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓇᓱᐃᓐᓇᖅᐳᑦ ᐊᓯᖏᓐᓂᒃ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᑐᕈᓯᕐᓂᒃ, ᓲᕐᓗ ᑰᖕᒥᙶᖅᑐᒥᒃ ᐆᒻᒪᖁᓯᐅᕐᓂᕐᒥᒃ ᐅᕝᕙᓘᓃᑦ ᓄᓇᐅᑉ 

ᐆᓇᕐᓂᖓᓂᖔᖅᑐᓂᒃ ᐱᔭᒃᓴᐅᑐᐃᓐᓇᕆᐊᖃᕐᓂᖏᓐᓄᑦ. ᓂᕆᐅᒃᐳᖓ ᑐᓴᖅᑎᑦᑎᒃᑲᓐᓂᕆᐊᒃᓴᖅ 

ᓄᑖᙳᕆᐊᖅᓯᒪᔪᓂᒃ ᓴᓗᒪᓂᕐᓴᒥᒃ, ᑲᔪᓰᓐᓇᕈᓐᓇᕐᑐᒥᒃ ᐆᒻᒪᖅᑯᑎᖃᕐᓂᒃᒥᒃ ᓯᕗᓂᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) 

ᒪ'ᓇ. ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐱᒻᒪᕆᐅᓂᖓᓂᒃ ᑐᐊᕕᓐᓇᖅᑐᓕᕆᓂᕐᒧᑦ ᐅᐸᓗᖓᐃᖅᓯᒪᓂᖅ ᐊᒻᒪᓗ ᑭᐅᔭᐅᓂᕆᓚᐅᖅᑕᖓ 

ᖃᒥᓐᓂᕆᓚᐅᖅᑕᖓᓄᑦ ᑭᒻᒥᕈᕐᒥ.  

 

ᐅᖃᖅᑎᑦᑎᔩ, ᕿᑎᖅᑰᒥᑦ ᐅᑐᐱᕆ 31, 2024−ᒥᑦ ᐆᒻᒪᖅᑯᑎᖏᑦ ᐊᔪᓕᓚᐅᕐᐳᑦ ᑭᒻᒥᕈᒻᒥᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᓚᐅᕋᓗᐊᖅᑎᓪᓗᒋᑦ ᐱᔾᔪᑕᐅᔪᒥᒃ ᖃᒥᙶᖅᑎᑕᐅᑎᓪᓗᒋᑦ, ᓄᓇᓕᖕᓂ ᓯᕗᓕᖅᑎᑦ 

ᐱᓕᕆᓯᑲᐅᑎᒋᓚᐅᖅᐳᑦ ᖃᐅᔨᒪᔭᐅᖁᓪᓗᒋᑦ ᓄᓇᓕᖕᒥᐅᑦ ᐅᖅᑰᔪᒦᖃᑕᐅᒐᓗᐊᕐᒪᖔᑕ ᖃᖅᑲᓕᒃ 

ᐃᓕᓐᓂᐊᕐᕕᖕᒥ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ ᖃᒥᓐᓂᐅᔪᖅ ᐱᔾᔪᑎᒋᓪᓗᒍ ᐊᒻᒪᓗ ᓇᓗᓇᕈᔪᓐᓂᖓᓄᑦ ᖃᖓᒃᑯᑦ 

ᐋᖅᑭᒋᐊᖅᑕᐅᓂᐊᕐᓂᖏᓐᓄᑦ ᐱᔨᑦᑎᕈᑏᑦ, ᐱᓕᕆᕕᒐ ᐊᑐᓕᖅᑎᑦᑎᓚᐅᖅᑐᖅ "ᐊᑐᖅᑕᐅᒋᐊᕐᓂᐊᖅᑐᒥᒃ" 

ᖃᒥᓐᓂᐅᔪᖅ ᐱᔾᔪᑎᒋᓪᓗᒍ. ᑖᓐᓇ ᐱᒋᐊᓚᐅᖅᑐᖅ ᖃᐅᔨᓴᑲᐅᑎᒋᓪᓗᑎᒃ ᐊᑐᐃᓐᓇᐅᔪᓂᑦ ᓄᓇᓕᖕᓂᑦ 

ᐃᑲᔫᑕᐅᓂᐊᕐᓗᓂ ᐊᐅᓚᑦᑎᓂᖕᒥᑦ ᐊᒃᑐᐃᓂᐅᓇᔭᖅᑐᓂᑦ ᖃᒥᙶᖅᑎᓪᓗᒋᑦ ᕿᓚᒻᒥᐅᔪᒃᑯᑦ.  

 

ᐃᕐᖐᓐᓇᖅ ᐱᓕᕆᐊᕆᓚᐅᖅᑕᕗᑦ ᐃᓚᖃᓚᐅᖅᐳᑦ ᐃᓚᐅᑎᑦᑎᓂᕐᒥᒃ ᕼᐋᒻᓚᒋᔭᐅᔪᓂᒃ, ᐱᒋᐊᖅᑎᑦᑎᓂᕐᒥᒃ 

ᐊᑐᖅᑕᐅᖔᓕᕈᓐᓇᖅᑐᓂᒃ ᐆᒻᒪᖅᑯᒻᒥᒃ ᐱᕝᕕᐅᔪᓐᓇᖅᑐᓄᑦ ᓄᓇᕗᑦ ᒐᕙᒪᖓᑕ ᐃᓂᒋᔭᖏᓐᓂ 

ᐱᒋᐊᖅᑎᑦᑎᓪᓗᑎᒡᓗ ᖃᐅᔨᓴᖅᓯᓂᕐᒥᒃ ᖁᐊᖅᓵᕐᓇᖅᑐᓂᒃ ᐱᒻᒪᕆᐊᓗᖕᓄᑦ ᓇᑉᐸᖅᑎᖅᑕᐅᓯᒪᔪᓄᑦ ᓄᓇᓕᖕᓂ.  

 

ᐅᖃᖅᑏ, ᐅᓪᓗᑐᐃᓐᓇᐅᑎᓪᓗᒍ ᓄᕕᐱᕆ 1-ᖑᑎᓪᓗᒍ, ᐱᓕᕆᕕᒐ ᑭᐅᓚᐅᕐᒪᑦ ᐊᑐᑲᐃᓐᓇᑐᐃᓐᓇᖅᑐᒥᒃ 

ᐃᑯᒻᒪᖅᑯᑎᖃᖅᑎᑦᑎᓪᓗᑎᒃ ᐊᒻᒪᓗ ᐅᖅᑰᓴᐃᓪᓗᑎᒃ ᓄᓇᓕᓐᓂ ᐃᒥᕐᒧᑦ ᓴᓗᒻᒪᖅᓴᐃᕕᒻᒧᑦ ᐃᒥᖅ 

ᐊᑐᐃᓐᓇᐅᖁᓪᓗᒍ ᐅᖅᑰᓯᕙᓪᓕᐊᕕᖓᓂ ᐊᒻᒪᓗ ᐃᑭᑦᑕᐃᓕᑎᑦᑎᓂᕐᒧᑦ.  

 

ᐅᖃᖅᑎᑦᑎᔩ, ᓯᕙᑖᕐᕕᖕᒥ, ᓇᓗᓇᐃᖅᓯᓚᐅᕋᒪ ᓄᓇᕘᒥ ᑐᐊᕕᕐᓇᖅᑐᖅᑕᖃᕐᓂᖓᓂᒃ ᑭᒻᒥᕈᒻᒥ ᐱᕕᖃᖁᓪᓗᒋᑦ 

ᐱᓕᕆᕝᕕᒋᔭᒃᑲ ᐱᐅᓯᒋᐊᖅᑎᑦᑎᔪᓐᓇᕐᓗᑎᒃ ᑐᐊᕕᕐᓇᖅᑐᓕᕆᔾᔪᑎᓂᒃ ᐃᓚᒋᐊᖁᓪᓗᒋᑦ ᓄᓇᓕᖕᓂ 

ᐱᔪᓐᓇᕐᓂᕆᔭᐅᔪᑦ ᓴᐳᑎᓗᒋᓪᓗ ᐃᓄᐃᑦ ᐊᒻᒪ ᐱᖁᑎᖏᑦ ᑭᒻᒥᕈᒻᒥ.  

 

ᐱᓕᕆᕝᕕᒋᔭᒃᑲ ᐃᓚᐅᑎᑦᑎᓚᐅᖅᐳᑦ ᓄᓇᓕᖕᓂ ᑭᒡᒐᖅᑐᐃᔨᓂᒃ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 

ᑲᓇᑕᒥ ᑐᑦᑕᕐᕕᒋᔭᐅᔪᓂᒃ ᐱᐅᓯᒋᐊᖅᑎᑦᑎᖁᓪᓗᒋᑦ ᐸᕐᓇᐅᑎᒥᒃ ᐃᓚᓕᐅᔾᔭᐅᓯᒪᔪᒥᒃ;  

 

• ᓴᐳᒻᒥᓗᒍ ᑮᓇᐅᔭᓕᐅᕋᓱᐊᖅᑎᑦ ᖃᖓᑕᓲᑦ ᐃᖏᕐᕋᔾᔪᑎᓄᑦ ᓱᕋᒃᓯᒪᔪᓕᕆᔨᓄᑦ ᐱᖁᑎᓄᓪᓗ.  

• ᐅᖃᖃᑎᒌᒃᑎᑦᑎᓗᑎᒃ ᓄᓇᓕᖕᓂ ᐊᒻᒪ ᓄᓇᕗᒻᒥ ᑐᑦᑕᕐᕕᖕᓂ ᓇᓗᓇᐃᖅᓯᓇᓱᒡᓗᑎᒃ ᐊᑦᑕᕐᓇᖅᑐᓂᒃ 

ᐊᒻᒪ ᐱᔨᑦᑎᕋᐅᑎᓂᒃ ᐱᔭᐅᔭᕆᐊᓕᖕᓂᒃ.  

• ᓇᓗᓇᐃᖅᓯᓂᖅ ᐱᔭᕆᐊᑭᑦᑐᓂᒃ ᐃᓄᖕᓂᒃ ᑲᒪᒋᔭᐅᔭᕆᐊᓕᖕᓂᒃ ᖃᒥᙶᖅᑎᓪᓗᒋᑦ.  

• ᓯᕗᓪᓕᐅᑎᔭᕆᐊᓖᑦ ᖃᖓᑦᑕᐅᑎᑦ ᐃᓅᓕᓴᐅᑎᑦ, ᐸᓂᖅᑐᑦ ᐱᖁᑎᑦ ᐊᒻᒪ ᓂᖀᑦ ᐅᖅᑰᓯᑦᑎᕐᕕᖕᒧᑦ 

ᐅᖓᕙᕆᐊᖅᑕᐅᖁᙱᖦᖢᒋᑦ.  

• ᑐᐊᕕᕐᓇᖅᑐᓄᑦ ᐊᐅᓚᐅᑎᓂᒃ ᐊᒻᒪ ᐱᖁᑎᓂᒃ ᓴᖅᑭᑎᑦᑎᓗᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐱᖁᑎᖏᑦ ᓴᐳᔾᔭᐅᓯᒪᖁᓪᓗᒋᑦ.  

• ᐱᓕᕆᖃᑎᖃᕐᓂᖅ ᓄᓇᓕᖕᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᓂᑦ ᐱᔪᓐᓇᖅᑎᑦᑎᔨᓂᒡᓗ 

ᐱᔪᓐᓇᕐᕕᖃᖅᑐᓂᑦ ᐱᖁᓪᓗᒍ ᐊᑦᑕᕐᓇᙱᑦᑐᒃᑯᑦ ᐊᑐᓕᖅᑎᑦᑎᓂᕐᓂ ᐊᑐᕈᓐᓃᖅᑎᑦᑎᓂᕐᒥᒃᓗ 

ᑭᖑᕝᕕᖅᑎᒃᑲᓐᓂᕐᓂ ᐆᒻᒪᖅᑯᑎᓄᑦ ᐊᑐᖃᑦᑕᖅᑐᓂ.  

• ᐱᓕᕆᖃᑎᖃᕐᓗᑎᒃ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᑎᑦᑎᔨᓂᒃ ᑲᓇᑕᒥ ᐊᒻᒪ ᑲᓇᑕᒥ ᓯᑯᓯᐅᖅᑎᓂᒃ 

ᕿᒥᕐᕈᖁᓪᓗᒋᑦ ᐱᓕᕆᐊᖑᖔᕈᓐᓇᖅᑐᓂᒃ ᓴᖅᑭᔾᔪᑎᒃᓴᓂᒃ ᐊᑯᓐᓂᖅᓱᖅᑐᓂᒃ ᐊᑯᓂᐅᔪᒃᑯᓪᓗ 

ᐊᐅᓚᐅᑎᓂᒃ ᐱᔭᐅᒋᐊᓕᖕᓂᒃ ᓄᓇᓕᖕᓂ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᓐᓇ ᑐᐊᕕᕐᓇᖅᑐᖅ ᑭᒻᒥᕈᒻᒥ ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ 

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐱᕙᒌᔭᖅᓯᒪᓂᖅ ᐊᖏᕐᕋᑦᑎᓐᓂ ᓄᓇᓕᑦᑎᓐᓂᓗ. ᓇᓗᓇᐃᖅᓯᔾᔪᑕᐅᒻᒥᔪᖅᑕᐅᖅ 

ᐱᑕᖃᕆᐊᖃᕐᓂᖓᓂᒃ ᑕᒪᒃᑯᐊ ᐱᒻᒪᕆᐅᔪᐃᑦ ᐊᖏᔫᑏᑦ ᓄᓇᓕᑦᑎᓐᓂ ᐃᑯᒪᑦᓯᐊᖏᓐᓇᖃᑦᑕᕋᓱᐊᕈᓐᓇᖁᓪᓗᒋᑦ.  

 

ᐅᖃᖅᑏ, ᖁᕕᐊᓱᒃᐳᖓ ᑕᒪᓐᓇ ᐃᑯᒻᒪᖅᑯᑎᖓ ᐅᑎᖅᑎᑕᐅᓚᐅᕐᒪᑦ ᑭᒻᒥᕈᕐᒥ. ᐱᓕᕆᕝᕕᒋᔭᒃᑲ 

ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐱᓕᕆᖃᑎᒋᕙᒃᑕᑦᑎᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ 

ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐊᔪᙱᓐᓂᕆᔭᑦᑎᓐᓂᒃ ᑭᐅᓯᔪᓐᓇᕐᓂᕐᒥᒃ ᑕᒪᒃᑯᓂᖓ ᖃᓄᐃᓐᓂᕆᔭᐅᔪᓂᒃ 

ᑲᔪᓯᓂᖃᑦᑎᐊᖅᑐᒃᑯᑦ ᓄᓇᕗᒻᒥᐅᑦ ᖁᐊᖅᓵᕐᓇᖅᑐᒦᖁᓇᒋᑦ. ᐃᓕᑕᕆᔪᒪᕙᒃᑲ ᑭᒻᒥᕈᕐᒥᐅᑦ, ᐊᒥᓱᑦ ᑎᒥᐅᔪᑦ ᐊᒻᒪ 

ᑎᒥᐅᔪᑦ ᐃᑲᔪᖅᓱᓚᐅᖅᑐᑦ ᖃᒥᙶᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 675 - 6(2): ᐊᒥᒐᖅᓴᓗᐊᖅᑐᓐ ᓱᓇᒃᑯᑖᕈᑎᓂᒃ ᐃᓐᓇᖁᑎᕗᓐ ᐊᒥᑦᑐᒻᒥ 

(ᖃᐃᓐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲ 

ᑕᕝᕗᖓᐅᓯᒪᒍᓐᕋᔅᓯ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᑕᒪᒃᑯᐊ ᐃᓐᓇᖅᐳᑦ, ᐱᓗᐊᖅᑐᒥ ᑭᒡᒐᑐᖅᑕᓐᓂ ᓴᓂᕋᔭᖕᒥ ᐊᒻᒪᓗ 

ᐃᒡᓗᓕᐅᑉ ᐃᓚᖓᓂ. ᐅᖃᖅᑎᑦᑎ, ᓇᓗᓇᐃᖅᑕᖓ ᑕᕝᕗᖓ ᐃᒡᓗᕐᔪᐊᒧᑦ ᑕᕝᕙᓂ ᑕᐃᒪ ᐱᒋᐊᓕᓵᖅᑎᓪᓗᒋᑦ 

ᑖᓐᓇ ᒪᓕᒐᓕᐅᕐᕕᒃ ᑲᑎᒪᓂᖃᓚᐅᖅᓯᒪᒐᑦᑕ ᑕᑉᐱᑲᓂ ᐃᖃᓗᒃᑑᑦᑎᐊᕐᒥ. ᑖᒃᑯᐊ ᐸᕐᓇᐅᑕᐅᓯᒪᔪᒪᔪᐃᑦ ᑕᕝᕙᓂ 

ᑲᑐᔾᔨᓗᑕ ᐱᓕᕆᖃᑎᒌᑦᑎᐊᓂᕐᒧᑦ ᑲᑎᒪᔾᔪᑎᒋᓚᐅᖅᓯᒪᔭᕗᑦ.  

 

ᒪᓐᓇ ᐃᓐᓇᕐᓄᑦ ᑲᒪᑦᑎᐊᕐᓂᖅ, ᐃᒡᓗᖃᖅᑎᑎᑦᑎᐊᕐᓂᖅ, ᑖᓐᓇ ᐱᒻᒪᕆᐅᓚᐅᖅᓯᒪᒻᒪᑦ ᑕᐃᑲᓂ ᑲᑎᒪᑎᓪᓗᑕ. 

ᐅᖃᖅᑎᑦᑎᔩ, ᐃᖅᑲᐅᒪᑦᑎᐊᖅᑕᕗᑦ ᑕᒪᔾᔭᑦᑎᐊᖅ ᑕᒪᓐᓇ ᐱᓕᕆᐊᕆᔪᒪᓚᐅᖅᓯᒪᒐᑦᑎᒍ ᓯᕗᓪᓕᖅᐸᐅᑎᓪᓗᑎᒍ 

ᑖᒃᑯᐊ ᐃᓐᓇᖅᐳᑦ. ᑖᓐᓇᓕ ᑖᓐᓇ ᓂᑯᕕᔾᔪᑎᒋᔭᕋ ᑖᓐᓇ ᑭᒡᒐᑐᖅᑕᕋ ᓴᓂᕋᔭᒃ ᐃᓐᓇᕐᓄᑦ ᐅᐸᕕᒃᓴᖅᑕᖃᙱᒻᒪᑦ, 

ᐃᓐᓇᕐᓄᓪᓗ ᐃᑐᑦᑕᖃᙱᒻᒪᑦ. ᑖᓐᓇ ᑕᕝᕙ ᐃᓱᒪᒃᓴᓯᐅᕈᑕᐅᑲᓐᓂᕆᐊᖃᕆᔭᕋ ᑭᒡᒐᑐᖅᑕᒃᑲ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᐃᓱᒪᖃᑦᑕᕐᒪᑕ ᐃᓐᓇᐃᑦ, “ᐳᐃᒍᖅᑕᐅᓯᒪᓕᖅᑐᒍᖅᑲᐃ? ᐊᑭᑐᔫᑎᓄᑦ ᐊᑐᓕᕌᖓᑕ ᒐᕙᒪᒃᑯᑦ 

ᐃᓱᒪᒋᔭᐅᕙᖅᑰᖏᑦᑐᒍᓪᓕᖃᐃ?” ᑕᒪᒃᑯᐊ ᐃᓐᓇᖅᐳᑦ ᑕᐃᒪᓐᓇ ᓂᓪᓕᐊᑎᑦᑐᒋᑦ, ᐅᕙᖓ ᓇᖕᒥᓂᖅ ᐃᓐᓇᕐᓄᑦ 

ᐱᕈᖅᓯᒪᒐᒪ, ᑕᒪᓐᓇ ᐅᕙᖓ ᐅᓗᕆᐊᕆᕙᒃᑲᓗᐊᕆᓪᓗᒍ. ᐃᓐᓇᕐᒥᒃ ᓱᔪᑦᑎᑦᑎᔪᒪᓚᐅᖅᓯᒪᓇᖓ, ᓱᔪᑦᑎᓪᓗᒋᒡᒎᖅ 

ᑲᑉᐱᐊᓇᕐᒪᑕ.  

 

ᑖᓐᓇ ᑕᕝᕙ ᐅᔾᔨᕆᔭᐅᖁᓪᓗᒍ ᓇᖏᖅᓯᔾᔪᑎᖃᖅᑐᖓ ᐃᓐᓇᕐᓄᑦ, ᓄᓇᕗᑦ ᐊᖏᔪᑲᓪᓚᐅᒐᓗᐊᖅ ᓱᓕ 

ᐳᐃᒍᖅᑕᐅᓯᒪᓇᓱᒋᖃᑦᑕᕐᒪᑕ ᐃᓐᓇᖅᐳᑦ ᑕᑉᐱᑲᓂ ᐊᒥᑦᑐᕐᒥ. ᑖᒃᑯᐊ ᑕᕝᕙ ᑭᒡᒐᖅᑐᖅᖢᒋᑦ 

ᓇᖏᖅᓯᔾᔪᑎᒋᖃᑦᑕᖅᐸᒃᑲ, ᐱᓗᐊᖅᑐᒥ ᐃᓐᓇᖅᐳᑦ, ᐊᒻᒪ ᒪᒃᑯᑦᑐᐃᑦ ᓯᕗᓂᔅᓴᖃᑦᑎᐊᖁᒐᓗᐊᕆᓪᓗᒋᑦ 

ᐊᑦᑕᓇᖅᑐᒦᙱᓪᓗᑎᑦ,  ᐃᓱᒫᓗᓐᓇᖅᑐᒦᙱᓪᓗᑎ, ᑕᐃᑲᐅᔭᖅᓯᒪᓗᑎᑦ. ᐅᖃᒃᑲᓂᕐᓗᖓ, ᐃᓐᓇᖅᐳᑦ 

ᐃᓐᓇᖅᐴᓚᐅᙱᒃᑯᑎ ᐅᕙᒍᑦ ᑕᕝᕙᓂ ᓇᖏᕋᔭᖃᑦᑕᙱᑦᑐᔅᓴᐅᔪᒍᑦ.  

 

ᓱᓕᔪᒥᒃ ᑕᕝᕙ ᐅᖃᖅᑐᔅᓴᐅᕗᖓ, ᐅᒃᐱᕆᙱᑯᔅᓯᙵ ᑕᐃᑲᙵᑦ ᐊᒃᓱᕈᖅᖢᑎᑦ ᐱᓇᓱᐊᓚᐅᖅᓯᒪᓂᖏᑦ 

ᑕᐅᑐᒃᖢᒋᑦ, ᐅᕙᖓ ᐃᓚᖏᑦᑎᒍᑦ ᐋᓐᓂᖃᑦᑕᕋᓗᐊᕐᒥᒐᒪ. ᐊᐱᖅᓱᕐᓂᕋ ᓇᓪᓕᖅᓯᒪᓕᖅᐸᑦ, ᐅᖃᖅᑏ, ᑖᓐᓇ 

ᐃᓐᓇᕐᓄᑦ ᒥᓂᔅᑕ ᑲᒪᒋᔭᖃᖅᑐᖅ ᐊᐱᖅᓱᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 676 - 6(2): ᓱᕋᒃᑎᖅᑕᐅᓂᖓ ᐋᓐᓂᐊᕕᑐᖃᕆᓚᐅᖅᑕᖓ ᖃᒪᓂᑦᑐᐊᑉ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ ᐅᑉᓗᖃᑦᓯᐊᓂᐊᖅᐳᒍᑦ. ᖃᒪᓂᑦᑐᐊᕐᒥᐅᑕᓪᓗ 

ᖃᓄᐃᙱᑎᐊᕐᓂᖅ ᖁᕕᐊᓇᑯᓂ.  

 

ᐅᖃᖅᑎᑦᑎᔩ, ᑕᐃᑲᓂ ᖃᒪᓂᑦᑐᐊᕐᒦᑦᑐᓂᑦ ᖁᓗᐊᓪᓚᓐᓂᐊᕋᒪ. ᑕᐃᑲᓂ ᖃᒪᓂᑦᑐᐊᕐᒥ ᑕᐃᖕᓇ 

ᐋᓐᓂᐊᕐᕕᒥᓂᑐᖃᖅᐳᑦ ᑕᐃᓐᓇ ᖁᖅᓱᖅᑐᖅ ᐊᑐᒐᒃᓴᐅᙱᓕᖅᑐᖅ. ᑕᐃᒻᓇ ᐱᑐᖃᐅᓗᐊᓕᕐᒪᑦ ᑕᐃᒪ 

ᐱᓪᓕᒑᕆᔭᐅᓂᐊᓕᕐᒪᑦ ᑲᑕᑦᑎᓚᐅᓪᓗᓂ ᐃᖃᑉᑎᒐᐅᓪᓗᓂ (ᑐᓵᔨᑎᒎᓕᖅᑐᖅ) ᓱᕌᔭᖅᑕᐅᓂᐊᓕᕐᒪᑦ 

(ᑐᓴᔩᑎᒎᕈᓐᓃᖅᑐᖅ) ᓇᐃᑦᓯᑐᑦᑎᐊᓂᐊᖅᐳᓯ ᖃᒪᓂᑦᑐᐊᕐᒥᐅᑕᑦ, ᑕᐃᒃᑯᐊ ᓴᒃᑯᒍᔪᒃᑯᑦ ᐱᓕᕆᔨᖏᑦ ᑕᐃᓐᓇ 

ᓴᒃᑯᒍᔪᒃᑯᑦ ᑐᓴᕆᕈᕋᑉᑎᒍ ᐃᐅᓪᑕ ᕼᐊᐃᐅ ᐱᓕᕆᔨᖏᑦ ᐱᓕᕆᓐᓂᐊᑦᑑᒻᒪᑕ ᑕᐃᒃᑯᓂᖓ ᐅᖁᒪᐃᑦᑐᓂᒃ 

ᐊᑐᕐᕕᕕᒃ (ᑐᓵᔨᑎᒎᓕᖅᑐᖅ) ᓴᓕᒎᑎᓂᑦ (ᑐᓵᔨᑎᒎᕈᓐᓃᖅᑐᖅ) ᐊᑐᕐᓗᑎᑦ ᐱᓕᕆᓂᐊᕐᒥᒻᒪᑕ ᓇᓗᓇᙱᑦᑐᖅ.  

 

ᐅᐃᒻᒪᐃᑦᓯᐊᕐᓂᐊᖅᐳᓯ ᐊᒻᒪᓗ ᒪ’ᓈᕈᒪᕙᒃᑲ ᕼᐋᒻᒪᓚᒋᔭᑉᑐᑦ ᑲᑎᒪᔨᐅᓚᐅᖅᑐᓪᓗ ᐊᒻᒪᓗ ᑲᑎᒪᔨᐅᔪᑦ ᒫᓐᓇ 

ᐅᑉᓗᒥᐅᔪᖅ ᑕᒪᑐᒥᖓ ᑐᒃᓯᕋᖃᑦᑖᕋᑉᑕ. ᑖᒻᓇ ᖁᖅᓱᖅᑐᖅ ᐋᓐᓂᐊᕐᕕᒥᓂᑐᖃᖅᐳᑦ ᓯᖁᑦᑎᒐᐅᖁᖃᑦᑕᓕᕋᑉᑎᒍ. 

ᐃᓄᓕᕋᓛᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ ᒥᓂᔅᑕ ᒫᓐᓈᒫᖅᐸᕋ ᐱᓕᕆᔨᖏᓪᓗ ᑕᒪᑐᒥᖓ ᐱᓕᕆᖃᑎᖃᑉᑖᓕᕋᑉᑕ. 

ᐄ’, ᑕᕝᕙ ᒪᑐᐊᓚᐅᕐᒪᑦ, ᐅᖃᖅᑎᑦᑎᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 677 - 6(2): ᒨᕆ ᓯᓐᑭᓕᐋ ᐃᓅᔪᓐᓃᓐᓂᕆᓚᐅᖅᑕᖓᓄᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ. ᖁᓛᓅᓚᐅᖅᑎᓐᓇᒍ ᒨᕆ ᓯᓐᑭᓕᐅ 

ᐃᓅᔪᓐᓃᖅᑲᐅᒻᒪᑦ ᖁᓛᓐᓂᖔᒐᓚᒃ. ᑕᐃᓐᓇ ᖁᔭᒋᔪᒪᓪᓗᒍ ᐃᖅᑲᐅᒪᔪᒪᓪᓗᒍᓗ. ᒥᔅᑕ ᓯᓐᑭᓕᐅ ᐊᒃᓱᕈᖅᖢᓂ 

ᐊᕐᕌᒍᒐᓵᓗᓐᓄᒃ ᐃᖅᑲᓇᐃᔭᖅᓯᒪᒻᒪᑦ ᓄᓇᖃᖅᑳᖅᓯᒪᔪᑦ ᐱᔾᔪᑎᒋᓪᓗᒋᑦ ᑲᓇᑕᓕᒫᒥ.  

 

ᐊᒻᒪᓗ ᑖᓐᓇ ᐊᑎᖓ ᓵᓂ ᒌᓯ ᑕᐃᓐᓇ ᓱᓕᔪᖅ ᐅᖃᓪᓚᓲᖅ ᐊᒻᒪᓗ ᐅᖃᖅᑏ, ᑖᓐᓇ ᒥᔅᑕ ᓯᓐᑭᓕᐅ 

ᐃᒃᓯᕙᐅᑕᕆᔭᐅᓚᐅᖅᓯᒪᒻᒪᑦ ᓱᓕᔪᓂᒃ ᑭᒡᓕᓯᓂᐊᖅᑎᐅᔪᓂᒃ ᐊᒻᒪᓗ ᐅᓄᖅᑐᕐᔪᐊᒻᒪᕆᐊᓗᐃᑦ ᓄᓇᖃᖅᑳᓯᒪᔪᑦ, 

ᐃᓄᐃᑦ ᐃᓚᒋᔭᐅᖃᑕᐅᓪᓗᑎᑦ, ᐅᓂᒃᑳᖅᑎᖃᑦᑕᓚᐅᖅᓯᒪᒻᒪᑕ ᖃᓄᐃᓕᐅᖅᑕᐅᖃᑦᑕᓚᐅᕐᒪᖔᖏᑦ 

ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ.  

 

ᑐᑭᓯᑎᑦᑎᒐᓱᒃᖢᓂ ᑲᓇᑕᒥᐅᑕᑐᐃᓐᓇᐅᙱᑦᑐᓂᑦ ᑕᐃᒃᑯᐊᓗ ᐃᓕᓐᓂᐊᕆᐊᖃᖅᑕᓚᐅᖅᑐᑦ ᐃᓚᖏᓐᓂᒃ 

ᑐᓴᖅᑎᑦᑎᓇᓱᒃᖢᓂ ᐊᑯᓂᐊᓗᒃ ᓂᐱᖃᙱᔾᔪᑎᒋᓚᐅᖅᓯᒪᒻᒪᑦ. ᑕᐃᒃᑯᐊ ᑭᓯᐊᓂ ᒥᔅᑕ ᓯᓐᑭᓕᐅ ᑲᑎᒪᔨᖏᑦ 

ᓄᓇᓕᓐᓄᐊᑦᑕᓕᖅᑎᓪᓗᒋᑦ ᑐᓴᖅᑕᐅᕙᓪᓕᐊᓕᒪᐅᖅᓯᒪᔪᖅ ᑕᐃᒃᑯᐊ ᓱᕈᓯᑯᓗᐃᑦ ᐱᔾᔪᑎᒋᓪᓗᒋᑦ. ᑕᑉᐹᓂ 

ᕿᓚᒻᒥ, ᐊᑏ, ᓯᕗᓂᔅᓴᖃᑦᑎᐊᖁᓪᓗᒋᑦ ᑕᐃᒃᑯᐊ ᐊᒃᓱᕈᖅᑎᑕᐅᓚᐅᖅᑐᑦ. 

 

ᐅᖃᖅᑏ, ᐅᓄᖅᑐᑦ ᑲᓇᑕᒥᐅᑕᐃᑦ ᒫᓐᓇ ᐱᔪᓐᓃᐸᓪᓕᐊᔪᑦ ᐊᓂᒍᐃᕙᓪᓕᐊᔪᑦ ᐊᒻᒪᓗ ᐃᓚᖏᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ ᑕᐃᒃᑯᐊᑐᐊᙳᙱᑦᑑᒐᓗᐊᖅ ᐊᒻᒪᓗ ᐅᓪᓗᕐᓂ ᐊᒡᒋᖅᑐᓂ 

ᓂᓪᓕᐅᑎᒋᔭᐅᓚᐅᖃᑦᑕᓂᐊᖅᑐᔅᓴᐅᔪᖅ ᒥᔅᑕ ᓯᓐᑭᓕᐅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 678 - 6(2): ᐱᓇᓱᐊᕈᓯᐅᑉ ᓄᕐᖑᐊᓂ ᐃᒃᐱᐊᔾᔪᒻᒥ ᑭᐳᖃᖅᖢᑎᒃ 

ᐊᓇᐅᓕᖅᓱᐃᔪᑦ ᓵᓚᖃᕋᓱᓐᓂᕕᓂᐅᔪᒧᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐅᒪᑦᑎᐊᕐᒥᕙᒃᑲ ᑕᐃᓐᓇ ᒥᔅᑕ ᓯᓐᑭᓕᐅ 

ᐃᓚᖏᑦ ᐊᒃᑐᐊᓂᖃᕐᔪᐊᖅᓯᒪᒻᒪᑦ ᑲᓇᑕᓕᒫᒥ.  

 

ᐅᖃᖅᑎᑦᑎᔩ, ᑕᕝᕙᓂ ᐱᓇᓱᐊᕈᓯᐅᑉ ᓄᙳᐊᓂ ᑕᕝᕗᖓ ᐱᙳᐊᕆᐊᓚᐅᕐᒪᑕ ᑖᓐᓇ ᐱᙳᐊᕈᑕᐅᖃᑦᑕᖅᑐᖅ, 

ᐱᖕ ᐹᖕ−ᖑᓂᕋᖅᑕᐅᔪᖅ. ᑕᕝᕙᓂ ᐃᒃᐱᐊᕐᔪᒻᒥᐅᑕᑯᓘᒃ ᑕᕝᕗᙵᒪᐅᕐᒪᑎᒃ, ᑖᓐᓇ ᑐᕉᑎ ᖃᐅᓐᓂᖅ, ᐊᕐᓇᓂ 

ᑭᒡᒐᖅᑐᐃᓪᓗᓂ, ᐱᖓᔪᒋᔭᐅᓚᐅᕐᒪᑦ ᑖᒃᑯᓄᖓ ᐃᓄᑑᓪᓗᓂ, ᒪᕐᕉᓪᓗᑎᓪᓗ ᐊᒻᒪᓗ ᐊᕐᓇ ᐊᖑᑎᐅᓪᓗᑎ 

ᑕᐃᒪᓐᓇ ᐱᙳᐊᖅᑎᓪᓗᒋᑦ. ᑖᓐᓇ ᐅᐱᒋᔪᒪᓪᓗᒍ ᐊᒻᒪᓗ ᑮᒐᓐ ᕕᓕᑉ ᖃᒪᓂᖅ, ᐊᖑᑎᓂᒃ 

ᓯᕗᓪᓕᖅᐹᖑᓚᐅᖅᓱᓂ ᐊᒻᒪᓗ ᐱᖓᔪᒋᔭᐅᓚᐅᖅᓱᓂ ᐊᕐᓇᐃᓪᓗ ᐊᖑᑏᓪᓗ ᐱᙳᐊᖅᑎᓪᓗᒋᑦ.  

 

ᑖᓐᓇ ᐊᖏᔪᖅᑳᒋᐊᕆᔭᐅᓚᐅᖅᑐᖅ ᑕᕝᕙᓂ ᑰᑎ ᕼᐃᐅᔅ, ᒥᓂᔅᑑᖃᑎᒪ ᒥᓂᔅᑕ ᔪᐊᓇᓯᐅᑉ ᐃᓕᓴᕆᕋᑖᓚᐅᖅᑕᖓ 

ᑖᓐᓇ ᐊᖏᔪᖅᑳᖑᓂᖓ ᑕᒫᓂ 2024-ᒥ ᓄᓇᕗᓕᒫᒧᑦ ᓵᓚᒃᓴᓚᐅᕐᒪᑦ (ᑐᓵᔨᑎᒎᓕᖅᑐᖅ) ᐱᙳᐊᖅᑎᓄᑦ 

ᑲᒪᔨᑦᑎᐊᕙᐅᓛᖅ ᐊᕐᕌᒍᒥ (ᑐᓵᔨᑎᒎᕈᓐᓃᖅᑐᖅ) −ᖑᓂᕋᖅᑕᐅᔪᖅ. ᑖᒃᑯᐊ ᐱᖓᓱᑦ ᐅᐱᒋᓪᓗᒋᑦ ᑕᕝᕙᓂ 

ᐅᖃᐅᓯᕆᔪᒪᕋᑖᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>> ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 679 - 6(2): ᖁᔭᓐᓇᒦᓪᓚᕆᒃ ᕿᓄᐃᓵᓚᐅᓐᓂᖏᓄᑦ ᑭᒻᒥᕈᒻᒥᐅᑦ 

ᐃᓄᖁᑎᐊᓐᓄᖏᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᒥᓂᔅᑑᒍᑎᒪ ᓇᓴᖓ ᐲᑲᐃᓐᓇᓚᐅᕐᓗᒍ 

ᒪᓕᒐᓕᐅᖅᑎᑐᐃᓐᓇᐅᓗᖓ ᐅᖃᐅᓯᖃᕈᒪᕗᖓ. ᓇᑯᕐᒦᕈᑎᖃᕈᒪᓪᓗᖓ ᑭᒻᒥᕈᒻᒥᐅᑦ ᑭᒡᒐᖅᑐᕐᓗᒋᑦ.  

 

ᐱᒋᐊᕈᑎᒋᖅᑳᕐᓗᒍ ᑖᓐᓇ ᒪᐃᔭ ᒪᓕᑦᑐ ᓚᐃᑕ ᐊᒻᒪᓗ ᐊᓪᓚᑦᑎᒪᕆᐅᑲᐃᓐᓇᖅᓯᒪᓚᐅᖅᑐᖅ ᒫᑕ ᐃᑭᓪᓗᐊᖅ 

ᕼᐋᒻᒪᓚᒃᑯᓐᓂ ᐊᒻᒪᓗ ᑕᐃᒃᑯᐊ ᕼᐋᒻᒪᓚᒃᑯᑦ ᐱᔨᑲᑖᓕᒫᑦᓯᐊ ᐃᓘᓐᓇᑦᓯᐊᑎ ᐱᓕᕆᓚᐅᕐᒪᑕ ᐊᒃᓱᕈᖅᓱᑎᑦ. 

ᐱᓕᕆᔪᑦ ᐊᒥᓲᒻᒪᑕ ᑖᒃᑯᐊ ᐊᔾᔨᒌᙱᑦᑐᑦ. ᐱᔪᒻᒥᔪᑦᑕᐅᖅ ᐃᓕᓐᓂᐊᕐᕕᒻᒦᖔᖅᑐᑦ ᑖᒃᑯᐊ ᐊᖓᔪᖅᑳᖓ ᐃᐊᑦᕗᑦ 

ᕕᓕᓐ ᐊᒻᒪᓗ ᑕᐃᑲᓂᑦᑕᐅᖅ ᐃᖅᑲᓇᐃᔭᖅᑎᓕᒫᖏᑦ ᐊᒻᒪᓗ ᑖᓐᓇ ᐃᑲᔪᖅᑎᖃᒻᒪᕆᓚᐅᕐᒪᒡᒎᖅ ᐊᐃᑏ ᑎᒥᓛᕐᒥ 

ᑖᓐᓇ ᐃᓕᓴᕆᔪᒪᑦᑎᐊᕆᓪᓗᒍ.  

 

ᐋᓐᓂᐊᓯᐅᖅᑎᒥᖔᖅᑐᓂᒃ ᐋᓐᑲ ᐳᕈᒃ ᐊᒻᒪᓗ ᐋᓐᓂᐊᕕᒻᒦᖔᖅᓯᒪᔪᐃᑦ ᑕᒪᕐᒥᑦᑎᐊᖅ. ᑖᒃᑯᐊᓗ 

ᐃᓗᓪᓕᕆᔨᒃᑯᓐᓂ ᑰᓪ ᓵᑉᒪᓐ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᑖᒥ ᐊᑲᕙᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᕉᓯ 

ᐋᑲᕙᒃ, ᕿᓂᖅᑎᓃᖔᖃᑕᐅᓪᓗᓂ ᐃᑲᔪᕐᔪᐊᓪᓚᕆᓚᐅᕐᒥᔪᑦᑕᐅᖅ. ᐊᒻᒪᓗ ᑖᒃᑯᐊ ᓂᐅᕕᕐᕕᒻᒥ ᑯᐊᐸᒃᑯᓐᓂᓗ 

ᑲᒪᔨᐅᖃᑦᑕᖅᑑᒃ ᐃᖅᑲᓇᐃᔭᖅᖏᓪᓗ. ᑕᒪᒃᑯᐊᓗ ᖃᖓᑕᓲᖅᑏᑦ ᓂᐅᕋᐃᔩᑦ ᑲᓇᐃᑎᐊᓐ ᓄᐊᑦᑯᓐᓂ, ᑭᐊᓐ 

ᐳᐊᕆᒃᑯᓪᓗ. ᑕᒪᓐᓇ ᐊᖏᔪᐊᓗᒻᒥ ᐃᑲᔪᕐᓂᖃᖅᓯᒪᒻᒪᑕᑦᑕᐅᖅ ᑕᒪᒃᑯᐊ ᓂᖀᓪᓗ ᐊᓯᖏᓪᓗ 

ᑎᑭᖏᓐᓇᖃᑦᑕᕈᓐᓇᖃᑦᑕᖁᓪᓗᒋᑦ.  

 

ᑭᓯᐊᓂ, ᐅᖃᖅᑏ, ᑕᒪᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᔪᕐᔪᐊᒥᑦ ᓇᑯᕐᒦᕈᒪᑦᓱᒋᑦ, ᐱᓗᐊᖅᑐᒥᑦᑕᐅᖅ ᑖᓐᓇ 

ᔮᓕ ᒥᙱᕆᐊᖅ, ᑭᒻᒥᕈᒻᒥᐅᓄᑦ ᖃᐅᔨᒪᔭᐅᑦᑎᐊᕆᓪᓗᓂ ᐊᒻᒪᓗ ᑕᒪᒃᑯᐊ ᑎᑭᖃᑦᑕᓚᐅᖅᑐᐃᑦ ᐅᐊᔭᓕᕆᔩᑦ 

ᑕᒪᒃᑯᓂᖓᓗ ᓴᓇᔨᐅᖃᑕᐅᓚᐅᖅᑐᑦ ᑕᒪᓐᓇ ᐃᑯᒻᒪᖅᑯᑏᑦ ᐃᑭᑦᑎᐊᑲᓐᓂᕈᓐᓇᖁᓪᓗᒋᑦ. 

ᖁᔭᓐᓇᒦᕈᒪᒋᕙᒃᑲᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐊᓯᖏᑦ ᓄᓇᕗᒻᒥᐅᑦ ᐃᓱᒪᒋᔭᖃᓚᐅᕐᒪᑕ ᑭᒻᒥᕈᒻᒥᐅᓂᑦ.  

 

ᑕᒪᓐᓇ ᐊᔅᓱᕈᕐᓇᓚᐅᕋᓗᐊᖅᑎᓪᓗᒍ, ᑭᓯᐊᓂ ᐊᓂᒍᕐᒪᑦ ᐊᔅᓱᓪᓕ ᓇᑯᕐᒦᖃᑎᒋᔪᒪᕙᒃᑲ ᑕᐃᒪᓐᓂᑦᑎᐊᖅ. ᑕᒪᓐᓇ 

ᐊᓂᒍᕐᒥᒻᒪᑦ, ᑭᓯᐊᓂᑦᑕᐅᖅ, ᐅᖃᖅᑏ, ᐃᓄᓕᒫᑦᓯᐊᖏᑦ ᑭᒻᒥᕈᒻᒥᐅᑦ ᕿᓄᐃᓵᓚᐅᕐᒪᑕ ᐊᒻᒪ ᐃᑲᔪᖅᑎᒌᓐᓂᒃᑯᑦ 

ᓄᓇᖃᖅᑲᑎᒌᓐᓂᒃᑯᑦ. ᑕᒪᓐᓇ ᐊᑐᖅᓯᒪᔭᖓ ᓴᙱᔪᐊᓘᒻᒪᑕ ᐃᓕᓴᕆᔪᒪᕙᒃᑲ. ᑭᒻᒥᕈᒻᒥᐅᑕᐃᑦ ᐊᔪᙱᑦᑐᐊᓗᐃᑦ. 

ᐅᖃᐅᓯᕆᔪᒪᓪᓗᒋᑦ ᓂᑲᕆᑦᓯᐊᕈᒪᕙᒃᑲ ᑕᐃᒪᐃᓐᓂᓕᒫᑦᑎᐊᖅ ᐃᑲᔪᖅᑎᒌᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 680 - 6(2): ᓱᑲᖃᓗᐊᖅᐸᒃᑐᓐ ᑎᒥᒥᒍᑦ ᖃᐅᔨᒪᔭᐅᓂᐊᓄᑦ ᑕᖅᑭᖓᓐ 

(ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒪ 

ᑭᒻᒥᕈᒻᒥᐅᑕᐃᑦ ᐊᖏᔪᒥᒃ ᐱᓕᕆᓚᐅᕐᒪᑕ ᐃᓱᒪᒋᑦᑎᐊᓚᐅᖅᐸᕗᑦ. ᐊᓕᐊᓇᐃᑦ ᐃᑲᔪᖃᑎᒌᑦᑎᐊᖅᑐᑎ ᐱᓚᐅᕐᒪᑕ. 

ᐊᒻᒪ ᒥᔅᑕ ᓯᓐᑭᓕᐅ ᐃᓚᑯᓗᖏᑦ ᐃᓱᒪᒋᕙᕗᑦ ᐊᒃᑐᖅᑕᐅᓯᒪᔪᑦ ᐊᒥᓲᒻᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓅᕖᕝᕙ 1−ᖑᑎᓪᓗᒍ ᖃᐅᔨᒪᔪᐃᓐᓇᐅᔪᒍᑦ, ᐊᐅᒃ ᓴᙱᓗᐊᕐᓂᖓ 

ᓱᑲᖃᓗᐊᕐᓂᖓ ᑕᒪᓐᓇ ᓇᓗᓇᐃᖅᑕᐅᓯᒪᒻᒪᑦ ᑕᒪᑐᒪᓂ ᐊᒻᒪᓗ 6-ᓄᑦ ᐊᕐᕌᒍᓄᑦ ᑕᐃᒪᓐᓇ ᓱᑲᓗᐊᓕᖅᓯᒪᔪᒥᒃ 

ᖃᐅᔨᒪᒐᒪ. ᐊᔾᔨᒋᙱᓐᓂᖓ 1, ᐊᐅᒃᑯᑦ ᓱᑲᖃᓗᐊᕐᓂᖅ, ᑖᓐᓇ ᓄᑖᖑᒻᒪᑦ ᑖᓐᓇ ᑎᒥ ᐱᐅᔪᓐᓃᖅᖢᓂ. ᑕᐃᒃᑯᐊ 

ᐅᓇᑕᐅᑎᒃᑯᓗᖏᑦ ᑎᒥᖏᓐᓃᑦᑐᑦ ᑕᐃᒃᑯᐊ ᐱᑕᖃᕈᓐᓃᕌᖓᑕ ᑕᐃᒪᓐᓇᐃᑦᑐᙳᓲᖅ.  

 

ᑕᐃᒃᑯᐊ ᐊᐅᒡᓗᖅᑐᑦ ᐅᕝᕙᓘᓐᓃᑦ ᓱᑲᖃᓗᐊᖅᑐᑦ ᑲᐱᖃᑦᑕᕆᐊᖃᖃᑦᑕᖅᑐᖅ ᖃᑦᓯᐊᖅᑎᖅᖢᑎᑦ ᐅᓪᓗᒃᑭᐊᖅ. 

ᐊᒃᓱᕈᖅᖢᑎᑦ ᑕᒪᓐᓇ ᖃᐅᔨᔭᐅᓇᓱᒃᑐᖅ ᖃᓄᖅᑑᕈᑎᒋᔭᐅᓪᓗᑎᓪᓗ ᐋᓐᓂᐊᓖᑦ. ᑲᓇᑕᐅᑉ ᒐᕙᒪᒃᑯᖏᑦ $15-

ᒥᓕᐊᓐᓂᒃ ᐱᓇᓱᒃᑐᑦ ᖃᐅᔨᓴᐃᓂᖅ ᑕᒪᓐᓇ ᑲᔪᓯᑦᑎᐊᖁᓪᓗᒍ.  

 

ᑖᒃᑯᐊ ᐊᒃᓱᕈᖅᑎᓪᓗᒋᑦ ᐊᒃᓱᕉᑎᖃᕐᒥᔪᑦ ᐃᓱᒪᓕᕆᓂᐅᑉ ᒥᒃᓵᓄᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ ᑕᐃᒃᑯᐊ ᐊᐅᒻᒥᒍᑦ 

ᓱᑲᖃᓗᐊᖅᑐᑦ ᐊᒻᒪᓗ ᐃᓱᒪᓕᕆᓂᕐᒥᒃ ᐊᑲᐅᙱᓕᐅᕈᑎᓖᑦ ᐃᓱᒪᓕᕆᓂᖅ ᑕᒪᓐᓇ ᐊᐅᒃ ᓱᑲᖃᓗᐊᖅᑎᓪᓗᒍ 

ᑕᐃᒪᓐᓇ ᐊᑲᐅᙱᓕᐅᕈᒻᒧᑦ ᑎᑭᐅᑎᖃᑦᑕᕐᒪᑦ. ᑕᐃᒃᑯᐊ ᐃᖅᑲᐅᒪᔪᒪᕙᒃᑲ. ᐃᓕᓴᕆᔪᒪᓪᓗᒍ ᑖᓐᓇ 

ᓯᕗᒃᑲᖅᑎᕆᔭᐅᔪᖅ ᒫᓕ, ᑖᓐᓇ ᐊᒃᓱᕉᑎᒋᓯᒪᓪᓗᓂᐅᒃ ᓂᐱᖃᓪᓚᕆᖦᖢᓂ ᐅᖃᓪᓚᒐᓱᖃᑦᑕᕐᒪᑦ ᑲᓇᑕᒥᐅᓕᒫᓄᑦ 

ᐋᑐᕚᒦᓛᖅᖢᓂ ᑕᒪᓐᓇ ᐊᑐᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>> ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 681 - 6(2): ᐃᓐᓇᐅᓂᕐᒧᓐ ᓄᖅᑲᓐᓂᐊᓕᓐᓂᖓ ᐸᓯ ᐅᒥᒍᐃᑑᒻ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ ᑕᕝᕙᓃᑦᑐᑦ 

ᐊᒻᒪᓗ ᐃᖃᓗᒃᑑᑦᓯᐊᕐᒦᑦᑐᑦ. ᐅᖃᖅᑏ, ᐅᕙᖓᑦᑕᐅᖅ ᑕᐃᓐᓇ ᐃᖅᑲᐅᒪᕙᕋ ᒥᔅᑕ ᓯᓐᑭᓕᐅᕐ ᐊᒻᒪᓗ ᐃᓚᑯᓗᖏᑦ 

ᐃᓕᓴᕆᔪᒪᓪᓗᒋᑦ ᐊᒃᓱᕈᖅᓯᒪᓪᓚᕆᖦᖢᓂ ᑕᐃᓐᓇ ᐃᓛᒃ, ᐱᓕᕆᖃᑦᑕᓚᐅᕐᒪᑦ ᓄᓇᖃᖅᑳᖅᓯᒪᔪᑦ 

ᐱᔾᔪᑎᒋᓪᓗᓂᒋᑦ. 

 

ᐅᖃᖅᑏ, ᐃᓐᓇᐃᑦ ᐱᔾᔪᑎᒋᓪᓗᒋᑦ ᐅᐱᒋᕙᒃᑲ ᐃᓱᒪᒋᓗᐊᖅᖢᒍ ᐃᓐᓇᖅ ᑕᐃᓐᓇ ᐃᓚᓪᓚᕆᒐ ᑏᑯᐊᖅ ᑖᓐᓇ 

85−ᙳᓵᓚᐅᕐᒪᑦ ᐅᓪᓗᑐᐃᓐᓇᐅᓚᐅᖅᑐᒥᒃ. ᓄᖅᑲᓵᓚᐅᖅᖢᓂᓗ ᐃᓐᓇᐅᓪᓗᓂ ᐱᖅᑯᓯᓕᕆᔨᒃᑯᑦ ᐃᓕᓴᕐᕕᖕᒥ 

ᑕᐃᓐᓇ ᐃᖅᑲᓇᐃᔭᑯᑖᒃᓯᒪᔪᖅ. ᐃᓐᓇᐅᓪᓗᓂ ᐃᖅᑲᓇᐃᔭᖅᑎᒋᔭᐅᓪᓗᓂ ᐃᓕᓴᕆᕙᕗᑦ ᖃᐅᔨᒪᔭᒥᓂᒃ ᐊᓯᒥᓄᑦ 

ᑐᓐᓂᖅᑯᑎᖃᑲᑕᖦᖢᓂ ᐅᖃᐅᓯᒃᑯᓪᓗ ᑕᒪᒃᑯᐊ ᖃᐅᔨᒪᔭᒥᓂᒃ ᐅᖃᐅᓯᖃᖃᑦᑕᓚᐅᖅᑐᖅ ᐃᓕᓐᓂᐊᖅᑎᑦᑎᓪᓗᓂ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8 

ᑖᓐᓇ ᑭᓱᕈᓘᔮᓗᖕᓂᒃ ᐃᖅᑲᓇᐃᔭᖃᑦᑕᖅᓯᒪᔪᖅ ᐃᓱᒪᓕᐅᖅ− ᐃᓛᒃ ᓄᖅᑲᕕᖕᓂᐊᓕᕋᒥ 

ᐃᓱᒪᒃᓴᖅᓯᐅᑯᑖᓚᐅᖅᑐᒃᓴᐅᕗᖅ. ᐋᖅᑭᒋᐊᖅ ᐃᓛᒃ, ᐊᔾᔨᒋᙱᑕᖓᓂᒃ ᐃᓅᓯᖃᕐᓂᐊᓕᕋᒥᒃ. ᐃᓐᓇ 

ᓄᖅᑲᓚᐅᖅᓯᒪᙱᒻᒪᑦ ᓄᖅᑲᓚᐅᖅᓯᒪᔾᔮᙱᒻᒥᔪᖅ ᖃᐅᔨᒪᔪᖓ. ᑖᒃᑯᐊ ᑲᔪᓯᑦᑎᐊᖁᔭᕋ ᐊᓯᐊᓂᒃ ᓄᑖᒥᒃ 

ᐊᑐᕐᓂᐊᓕᕐᒪᑦ.  

 

ᑲᔪᓯᑦᑎᐊᖁᓪᓗᒍ ᐸᓂᖓ ᐄᕙ ᐅᕙᓂ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐅᕙᓂ ᐃᓄᓐᓇᖅᑐᓐ ᑐᓵᔨᐅᔪᖅ ᐸᓂᖓ, 

ᐊᒻᒪᓗ ᐃᖅᑲᓇᐃᔭᖅᑏᑦ ᖁᔭᓐᓇᒦᒃ ᒥᑭᓗᐊᕐᒪᕆᒃᑐᖅ ᐊᒃᓱᐊᓗᒃ ᐃᑲᔪᖅᓯᒪᖕᒪᑦ ᐃᓅᖃᑎᒥᓂᒃ. ᑕᐃᒪᑐᖅ 

ᑲᔪᓰᓐᓇᕐᓂᐊᖅᐳᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

>> ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓄᓇᓕᖕᓂ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 953 - 6(2): ᓴᐳᒻᒥᔭᐅᔾᔪᑎᖏᓄᑦ ᐃᓄᖁᑎᑦᑕ ᓴᓇᓯᒪᔭᖏᑦ 

ᓴᓇᙳᐊᖅᑎᓪᓗ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᓂᕋ ᐊᑐᖅᖢᒍ. ᐅᓇ ᐊᐱᖅᑯᑕᐅᓚᐅᖅᓯᒪᖕᒪᑦ 

ᐊᒃᑑᕝᕙ 29, 2024, ᐊᒻᒪᓗ ᐊᐱᕆᔪᖅ ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ.  

 

ᒥᓂᔅᑕ ᐊᕿᐊᕈᖅ ᐊᖏᖅᓯᒪᑦᑎᐊᖅᐳᒍᑦ ᑐᙵᓇᕐᓂᕐᒧᑦ ᐊᒻᒪᓗ ᓴᓇᙳᐊᖅᑎᐅᖃᑦᑕᖅᑐᓂᒃ 

ᑎᑎᕋᐅᔭᖅᑎᐅᖃᑦᑕᖅᑐᓂᒃ ᐊᒻᒪᓗ ᑕᒪᑐᒪᓂ 2024-2025 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᐱᓕᕆᕕᒃᐳᑦ ᓇᓗᓇᐃᖅᓯᔪᒪᓚᐅᖅᑐᖅ ᐋᖅᑭᒋᐊᖅᓯᓗᑎᒃ. 

 

ᐅᖃᖅᑏ, ᑕᒪᑐᒪᓂ ᒐᕙᒪᒃᑯᑦ ᑕᐃᒪᓐᓇ ᑲᑐᔾᔨᖃᑎᒌᖕᓂᕐᒥᒃ ᐱᓕᕇᓐᓇᖅᐳᑦ ᐊᒻᒪᓗ ᐱᓕᕆᕕᖕᓂᒃ 

ᐃᖅᑲᓇᐃᔭᖃᑎᖃᕐᓂᐊᖅᖢᑎᒃ ᐱᔭᒃᓴᖅᑖᖅᑎᑕᐅᓯᒪᒐᒥᒃ ᒪᑯᓂᖓ ᐊᐅᓚᑦᓯᔨᐅᓗᑎᒃ ᒪᓕᒐᓂᒃ. ᒪᕐᕈᐃᓕᖓᔫᓐᓂᒃ 

ᐃᖅᑲᓇᐃᔮᖃᕋᑦᑕ ᑕᒪᒃᑯᐊ ᓂᐅᕐᕈᑎᒋᔭᐅᖃᑦᑕᖁᓪᓗᒋᑦ ᒥᖅᓱᒐᐃᑦ ᓴᓇᙳᐊᒐᐃᑦ. ᐃᓕᖅᑯᓯᓕᕆᓂᕐᒧᑦ 

ᑐᕌᖓᔪᓂᒃ ᐱᔭᒃᓴᖅᑖᖅᑎᑕᐅᓯᒪᕗᖅ ᑲᓇᑕᒥ ᑲᓇᑕᐅᓪᓗᓂ ᓯᓚᑖᓂ ᑕᐅᖅᓰᖃᑦᑕᕐᓂᕐᒧᑦ ᐃᖅᑲᓇᐃᔭᖃᑎᖃᕐᓂᖅ. 

 

ᐅᖃᖅᑏ, ᑕᒪᒃᑯᐊ ᐱᓕᕆᐊᕗᑦ ᑐᓐᓂᖅᑯᑕᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ. 

ᐃᓕᖅᑯᓯᓕᕆᔨᒃᑯᑦ ᓯᕗᒃᑲᖅᑕᖅᑎᒋᔭᐅᙱᑦᑐᑦ ᓴᓇᙳᐊᕐᓂᐅᑉ ᒥᒃᓵᓄᑦ. ᑖᒃᑯᐊᓕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᑕᒪᒃᑯᓂᖓ ᑐᕌᖓᓪᓚᕆᒃᑐᓂᒃ ᐃᖅᑲᓇᐃᔭᖅᑎᖃᙱᖦᖢᑎᑦ. 

 

ᐃᑲᔪᖅᓰᕗᒍᑦ ᓴᓇᙳᐊᖅᑎᓂᒃ ᓄᓇᕗᒻᒥ ᐊᒻᒪᓗ ᒐᕙᒪᐅᑉ ᒐᕙᒪᒃᑯᖏᑦ ᑎᒥᙳᖅᑎᑕᐅᓯᒪᔪᓪᓗ ᓴᓇᙳᐊᖅᑏᑦ  

ᐱᔪᓐᓇᐅᑎᖏᖕᓂᒃ ᑲᒪᖃᑦᑕᕐᒪᑕ. ᒥᔅᑕ ᐊᕿᐊᕈᖅ ᒪᓕᒐᓕᐅᖅᑎ ᐅᖃᐅᓯᖏᑦᑎᒍᑦ ᓇᓗᓇᐃᖅᓯᓚᐅᖅᑐᑦ 

ᑎᓴᒻᒥᕐᒥ ᐊᒃᑑᕝᕙ 31, 2024-ᒥ. 

 

ᐅᖃᖅᑏ, ᑮᓇᐅᔭᑦ ᐅᑎᖅᑎᒋᐊᑐᙱᑦᑐᑦ ᐊᖅᑯᑎᒋᓗᒋᑦ. ᐃᓕᓐᓂᐊᓯᓐᓈᑦ ᑲᑎᒪᑎᑦᑎᖃᑦᑕᖅᑐᒍᑦ ᑕᒪᒃᑯᐊ 

ᓴᐳᒻᒥᐅᖅᓯᖅᑕᐅᓯᒪᖁᓪᓗᒋᑦ ᐊᔾᔨᐅᙱᑦᑐᑦ ᐊᔾᔨᒋᔭᐅᙱᑦᑐᑦ ᐃᓕᖅᑯᓯᕗᑦ. ᑲᔪᖏᖅᓴᐃᕗᖓ ᓄᓇᓕᖕᓂ ᑎᒥᐅᔪᑦ 

ᑖᒃᑯᓇᓂ ᑮᓇᐅᔭᓂᒃ ᐱᓇᔪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 915 - 6(2): ᖃᓛᖅᑎᑦᑎᖃᑦᑕᓐᓂᒻᒧᑦ ᐃᒥᒃᓴᕆᔭᐅᔪᓂᒃ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᓪᓗᒥ ᓂᑯᕕᑦᑐᖓ ᐃᓚᒋᐊᕈᒪᓪᓗᒍ 

ᑭᐅᔾᔪᑎᒋᓚᐅᖅᑕᕋ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᐊᒃᑑᕝᕙ 24, 2024. ᐊᐃᕕᓕᒃ ᒪᓕᒐᓕᐅᖅᑎᖓ 

ᖃᓄᐃᓕᖓᓕᕐᒪᖔᑖ ᑎᖅᑎᑕᐅᖁᔨᓯᒪᔪᐃᑦ −ᖁᔭᐅᓯᒪᔪᐃᑦ 2024-ᒥ. ᐊᒻᒪᓗ ᖃᑦᑎᑦ ᑕᐃᒪᐃᑦᑐᒦᑎᑕᐅᕙᑦ? 

2024-ᒧᑦ 12-ᕋᐃᔭᖅᑎᖅᑐᑕ ᑎᖅᑎᑕᐅᖁᔨᖃᑦᑕᓚᐅᖅᑐᒍᑦ ᓴᓂᑭᓗᐊᖅ ᑕᕝᕙᓃᖃᑕᐅᙱᑦᑐᖅ 

ᓯᕗᓂᑐᖃᑦᑎᓐᓄᑦ ᐃᒥᖅᑕᐃᓕᒋᔅᓰᓚᕕᒻᒦᒻᒪᑕ. 

 

ᑕᕝᕙ ᐅᑯᐊ ᖃᒪᓂ’ᑐᐊᖅ ᐊᒃᑑᕝᕙᒥ ᓱᓕ ᑎᖅᑎᖃᑦᑕᖁᔭᐃᑦ, ᔪᓚᐃ ᐃᒡᓗᐃᑦ ᓱᓕ ᑎᖅᑎᖃᑦᑕᖁᔭᐃᑦ, ᐋᒡᒌᓯᒥ 

ᐃᒃᐱᐊᕐᔪᒃ ᓱᓕ ᑎᖅᑎᖃᑦᑕᖁᔭᐃᑦ, ᓴᓪᓕᕐᒥ ᐊᒃᑑᕝᕙᒥᓂᑦ ᓱᓕ ᑎᖅᑎᖃᑦᑕᖁᔭᐅᔪᐃᑦ, ᐊᑕᐅᓯᐊᔪᔪᐃᑦ 

ᑲᖏᖅᖠᓂᕐᒥ, ᑭᒻᒥᕈᕐᒥ, ᐊᕐᕕᐊᕐᒥ, ᒪᕐᕈᐊᖅᑎᖅᑐᑎᑦ ᒥᑦᑎᒪᑕᓕᖕᒥ, ᐊᑕᐅᓯᖅ ᖃᒪᓂ’ᑐᐊᕐᒥ, ᑎᑭᕋᕐᔪᐊᕐᒥᓗ, 

ᐃᖃᓗᒃᑑᑦᓯᐊᕐᒥᓗ. ᑖᒃᑯᐊᓕ ᓴᓂᑭᓗᐊᕐᒥᐅᑦ ᐃᒥᖓᓂᒃ ᐃᒥᖁᔭᐅᓯᒪᙱᑦᑐᐃᒡᒎᖅ 2016−ᒥᓂᑦ. 

 

ᐊᒻᒪ ᐃᒥᕋᔅᓴᐅᓂᖓᑦ ᒪᓕᑉᐸᑭᓪᓗᓂᒎᖅ ᓯᓚᖓᓂᒃ. ᐃᒃᐱᐊᕐᔪᒃ ᐃᒡᓗᓕᓪᓗ, ᑖᒃᑯᐊᒃ ᐃᒥᖏᑦ ᓱᓕ ᐃᓱᕐᖓᑕᒎᖅ 

ᑕᐃᒪᐃᓕᖓᓂᐊᖅᑐᑎᑦ ᖁᐊᕋᓱᓐᓂᖓᓂᒃ. ᖃᒪᓂ’ᑐᐊᖅᑕᐅᖅ ᑕᐃᒫᔅᓴᐃᓐᓇᖅ, ᐊᒻᒪ ᓴᓪᓕᕐᒥ ᐊᐅᓚᒍᑎᖓᓄᑦ 

ᐊᑲᐅᙱᓕᐅᕈᑎᓖᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. 

ᐃᖃᓗᐃᑦ−ᓂᐊᖁᙴ ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕌᓗᒃ ᐃᓕᓴᕆᒍᓐᓇᕋᕕᙵ. ᖁᕕᐊᓱᑦᑎᐊᕋᒪ 

ᑕᕝᕗᙵ ᐳᓛᕆᐊᖅᓯᒪᔪᐃᑦ ᐊᒥᓲᒻᒪᑕ ᐃᓕᓴᕆᒍᒪᔭᒃᑲ ᓯᕗᓪᓕᖅᐹᒥᒃ ᑖᒃᑯᐊ ᑭᒡᒐᖅᑐᖅᑕᒃᑲ ᐋᓐ ᑯᕌᐳᑦ ᐊᒻᒪᓗ 

ᓖᑎᐊ ᐆᐱᑦ. ᑕᕝᕗᙵᖅᓯᒪᔪᐊᓐᓅᒻᒪᑎᒃ ᖁᔭᓐᓇᒦᕌᓗᒃ.  

 

(ᑐᓵᔨᑎᒎᕈᓐᓂᖅᑐᖅ) ᐊᒻᒪᓗᑦᑕᐅᖅ, ᐅᖃᖅᑏ, ᐃᓕᓴᕆᒍᒪᒻᒥᔭᒃᑲ ᐊᔾᔨᐅᙱᒻᒪᕆᑦᑐᐃᑦ ᐳᓛᖅᑎᒋᔭᕗᑦ ᒫᓐᓇ. 

ᑕᕝᕙ 2024-ᒥ 2025-ᒧᑦ ᐱᖁᔭᓕᐅᕐᕕᕐᔪᐊᒥ ᐃᓕᓐᓂᐊᖅᑎᐅᔪᐃᑦ ᑐᙵᓱᑦᑎᒍᒪᕙᒃᑲ. ᐊᒻᒪᓗ ᒪᒥᐊᑉᐳᖓ 

ᐊᑎᖏᑦ ᐅᖃᑦᑎᐊᙱᒃᑯᒃᑭᑦ: 

 

−ᐋᓐᔮᓇ ᕙᓛᓐᓵᓐᑐᕌᒻ, ᓂᐱᐊᓐ ᐋᓐᑎᐅᕆᔪᒦᙶᑐᖅ 

−ᑯᐃᓐᓛᓐ ᓲ, ᑐᕌᓐᑐᒦᙶᖅᑐᖅ, ᐋᓐᑎᐅᕆᔪᒥ 

−ᐋᕕ ᓈᔅ−ᔭᓚᐅᕕ, ᐋᕙᑦᕘᑦ ᕗᕆᑎᔅ ᑲᓚᒻᐱᐊᒥ 

−ᓄᐊ ᕚᓐ, ᒪᓐᑐᕆᐊᓪ ᑯᐸᑭᒥ 

−ᑯᕆᔅᑏᓇ ᑯᐊᒃᕼᐊᕋᓐ, ᒪᓐᑐᕆᐊᓪᒦᙶᖅᑐᖅᑕᐅᖅ ᑯᐸᑭᒥ, ᐊᒻᒪ 

−ᔨᐊᓯ ᓚᕙᓐᑕᐃᓐ, ᑭᓚᐅᓇ ᕗᕆᑎᔅ ᑲᓚᒻᐱᐊᒦᙶᖅᑐᖅ, ᐊᒻᒪ  

−ᔭᔅᑎᓐ ᓛᖕᑕᒻ, ᓱᐊᓐ ᕆᕗᕐ ᒫᓂᑑᕙᒦᙶᖅᑐᖅ, ᐊᒻᒪ 

−ᒥᓯᐅᓪ ᓘᕕᔅ, ᑐᕌᓐᑐᒦᙶᖅᑐᖅ 

−ᒪᐃᔭ ᒧᕼᐋᒪᓐᑦ, ᕗᐊᑦ ᒪᒃᒨᕆ ᐊᓪᕘᑕᒥ 

−ᔭᔅᑎᓐ ᒪᐃᔪᔅ, ᕕᐅᕆ ᐋᓐᑎᐅᕆᔪᒥ, ᐊᒻᒪ 

−ᐃᐊᒪᓕ ᕖᑕᓐ, ᒪᓐᒃᑕᓐ ᓂᐅᕗᕋᔅᕕᒃᒥ 

 

ᐅᖃᖅᑏ, ᑖᒃᑯᐊ ᒪᒃᑯᑦᑐᐃᑦ ᐃᓕᓐᓂᐊᖅᑐᐃᑦ ᒪᓕᒐᓕᐅᕐᕕᕐᔪᐊᖓᓂᒃ ᐃᖅᑲᓇᐃᔭᕐᓂᕐᒧᑦ ᑲᑎᒪᕐᔪᐊᕐᕕᖓᓄᑦ 

ᑲᓇᑕᐅᑉ ᐃᓕᓴᑎᑉᐸᑦᑕᖏᑦ ᐃᓅᓱᑦᑐᐃᑦ ᐃᓕᒍᓐᓇᕐᓂᐊᕐᖓ ᐃᓚᐅᓪᓚᕆᖃᑦᑕᕐᓗᑎᒃ ᑲᑎᒪᕐᔪᐊᕐᕕᐊᓗᓂᑦ 

ᖁᓕᓄᑦ ᑕᖅᑭᓄᑦ. ᒪᓕᒐᓕᐅᖅᑎᒥᓂᒃ ᒪᓕᑲᖅᑕᐸᑦᑐᑎᑦ, ᖃᐅᔨᓴᕆᐊᓕᖏᓐᓄᓪᓗ ᐃᑲᔪᖅᐸᑦᑐᑎᒃ, ᐊᒻᒪ 

ᑲᑎᒪᕐᔪᐊᕕᒻᒥ ᐱᓕᕆᐊᕆᓂᐊᖅᑕᖏᓐᓂᒃ ᐃᓕᓐᓂᐊᓯᓐᓈᖅᑐᑎᒃ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᐸᑭ, ᕗᕋᓱᓪᔅ, ᔪᓇᐃᑎᑦ ᑭᖕᑕᒻ, ᐊᒥᐊᓕᑲᒃᑯᓐᓂᓗ ᑕᐃᒪᐃᓕᐅᖃᑦᑕᕐᖓᑕ ᐊᓪᓛᑦᑕᐅᖅ ᒫᓂ ᓄᓇᕗᒻᒥ. ᑖᒃᑯᐊ 

ᑐᙵᓱᒃᑎᓪᓚᕆᕗᑦ ᓄᓇᕗᑦᑎᐊᕚᓗᑦᑎᓐᓄᑦ ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᓇᑦᓯᓕᒃ 

ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒪ ᐃᓕᓴᕆᒌᕋᑖᖅᑕᕋᓗᐊᖓ 

ᐱᖃᑎᐊᓗᒐ ᐃᓕᓴᕆᒍᒪᒐᒃᑯᑦᑕᐅᖅ ᐋᓐ ᑯᕌᐳᑦ. ᑖᓐᓇ ᐅᕙᓐᓄᑦ ᑐᙵᓂᐅᕕᑎᔅᓯᒪᒻᒪᑦ ᑕᐃᒪᙵᑦ 

ᑕᑯᔭᕆᐅᓚᐅᖅᓯᒪᒐᒃᑯ ᐅᓪᓗᒥᒧᑦ. ᑖᓐᓇ ᑐᙵᓱᑦᑎᑕᐅᖁᔭᕋ ᑲᑎᒪᕐᔪᐊᕕᒻᒧᑦ ᐅᖃᖅᑎᐅᑉ ᐃᓪᓗᖓᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ ᓯᓈ 

ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᒻᒥᒐᒪᑦᑕᐅᖅ ᐱᖃᑎᐊᓗᓐᓂᑦ ᒥᔅ ᐆᐱᑦ, ᑕᕝᕙᓂ 

ᑕᑯᒋᐊᖓ ᖁᕕᐊᓇᐃᓐᓇᓲᖑᒻᒪᑦ ᐊᒻᒪᑦᑕᐅᖅ ᐋᓐ ᑯᕌᐳᑦ ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ ᑖᓐᓇ 

ᐱᖃᑎᑦᑎᐊᕚᓘᓯᒪᒻᒪᑦ ᐅᖃᖃᑎᔅᓴᑦᑎᐊᕙᐅᓪᓗᓂᓗ, ᐊᕐᕌᒍᒐᓚᓐᓂᑦ. ᐊᒻᒪ ᐅᖃᐅᕈᒪᑐᐃᓐᓇᖅᑐᖓ ᐅᖃᖅᑏ, ᐋᓐ 

ᑖᓐᓇ ᐅᐱᒋᒐᒃᑯ ᐱᓕᕆᐊᓕᒫᖏᓐᓂᑦ ᐃᓐᓇᒻᒪᕆᓐᓂᑦ ᓄᓇᕘᒥᐅᓂᓪᓗ ᐃᑲᔪᖃᑦᑕᕐᖓᑦ, 

ᑭᒃᑯᓕᒫᓂᓂᓛᖑᔮᖅᑐᖅ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1003 - 6(2): ᖃᐅᔨᒋᐊᒃᑲᓐᓂᐅᑎᒐ ᐃᓐᓇᑐᖃᓄᑦ ᓄᓇᓯᐅᑎᒃᓴᖅ ᐃᒡᓗᓕᐆᑉ ᐃᓐᓇᖁᑎᖏᓄᑦ 

(ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᙳᓱᑦᑕᕋ ᓯᕗᓕᖅᑎᒧᑦ 

ᐊᒻᒪ ᒥᓂᔅᑕᒧᑦ ᑲᒪᔨᐅᔪᒧᑦ ᐃᓐᓇᒻᒪᕆᓐᓄᑦ.  

 

ᐅᖃᖅᑏ, ᐊᐱᖅᑯᑎᖃᕈᒪᒐᒪ ᒐᕙᒪᒃᑯᑦ ᑕᐃᒪᐃᓐᓂᐊᕐᓂᕋᕐᓂᕋᖅᓯᒪᔭᖓᓂᑦ ᑕᐃᑲᓂ ᐅᖃᖅᓯᒪᒻᒪᑦ ᒪᑉᐱᒐᖓᓂ 

35, ᐃᓐᓇᒻᒪᕇᑦ ᑐᑭᒧᐊᒍᑎᔅᓴᖓᓂᑦ ᓄᓇᓯᐅᑎᖃᖅᑎᑦᑎᓂᐊᕐᓗᑎᒡᒎᖅ ᐊᔅᓴᓗᐊᓕᒻᒥᒃ ᑲᐃᓪᓗᐊᖅᑕᐅᔪᓄᑦ 

ᐃᑭᕕᔅᓴᐅᔪᓂᒃ ᓄᓇᓕᓕᒫᓂᑦ. ᒫᓐᓇ ᑕᐃᒪ ᐊᑭᑐᔪᖅᑐᕈᑎᔅᓴᖏᓐᓂᑦ ᐱᓕᕆᐊᖃᕋᑦᑕ 2025-2026-ᒧᑦ.  

 

ᑕᕝᕙᓂᓗ ᑐᑭᓯᓇᙱᒻᒪᑦ ᐊᑭᑐᔪᖅᑐᕈᑎᔅᓴᓂᒃ ᓴᓂᕐᕙᐃᔪᖃᕐᓂᐊᕋᓗᐊᕐᒪᖔᖅ ᑭᖑᓪᓕᕐᒥ ᐃᓐᓇᒻᒪᕆᓐᓄᑦ 

ᓄᓇᓯᐅᑎᑖᕐᓂᐅᓛᖅᑐᒥᑦ. ᑎᑭᖃᑕᐅᑎᑕᐅᒍᓐᓇᓛᕐᖓᑕ ᐊᕐᕌᒍ ᐅᒥᐊᕐᔪᐊᖅᑕᖃᓕᖅᑲᑦ. ᓄᓇᕘᒥ ᓯᕗᓕᖅᑎᖓ 

ᓇᓗᓇᐃᖅᓯᑲᓐᓂᕈᓐᓇᖅᑳ ᑮᓇᐅᔭᑦ ᓇᑭᙶᓂᐊᕐᒪᖔᑕ 7-ᖑᓛᖅᑐᓄᑦ ᐃᓐᓇᒻᒪᕇᑦ ᓄᓇᒃᑰᕈᑎᔅᓴᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ, ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᑕᐃᓐᓇ ᐊᑐᓚᐅᖅᑕᕗᑦ ᒪᓕᓚᐅᖅᑕᕗᑦ ᑕᓪᓕᒪᓂᑦ ᓄᓇᓯᐅᑎᑖᖅᑎᑎᓪᓗᑕ ᐃᓐᓇᒃᑯᕕᓐᓄᑦ 

ᑐᓂᕐᕈᑎᔅᓴᖏᓐᓂᑦ ᐃᑲᔫᑎᔅᓴᖏᓐᓂᑦ ᐊᖏᖃᑎᒌᒍᑎᔅᓴᖏᓐᓂᑦ ᓱᖁᔨᓂᒃᑯᑦ ᑮᓇᐅᔭᖅᑖᖅᑎᔪᔭᕗᑦ.  

 

ᑕᐃᒫᒃ ᑕᐃᒃᑯᐊᓗ ᑭᖑᓪᓕᐅᓛᖅᑐᐃᑦ ᐱᓕᕆᐊᕆᕙᓪᓕᐊᙳᓱᒻᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑕᐃᒪᐃᓛᒃ ᐅᖃᕇᖅᓯᒪᒐᒪ ᐃᓪᓗᓕᒃ 

ᐃᑲᔪᖅᑕᐅᓪᓚᕆᒃᑲᔭᕐᖓᑦ ᐃᓐᓇᒻᒪᕇᑦ ᓄᓇᓯᐅᑎᑖᖅᑲᑕ ᐃᓐᓇᒻᒪᕇᑦ ᐊᑦᑕᓇᙱᑦᑐᒥ ᐃᑭᒪᕕᖃᕈᓐᓇᕋᔭᕐᖓᑕ 

ᓄᓇᓕᖓᓂ ᓇᒧᙵᕈᓘᔭᖃᑦᑕᑎᓪᓗᒋᑦ.  

 

ᐃᓐᓇᒻᒪᕇᑦ ᓄᓇᓯᐅᑎᑖᕐᓂᐊᓂᕋᑦᑕᐅᒻᒪᑕ ᑕᐃᒪᐃᑦᑐᕐᔫᔮᔪᒻᒪᑦ ᕼᐊᒻᒪᓚᐃᓪᓗ ᐊᓯᖏᓪᓗ ᑲᑐᔾᔨᖃᑎᒌᑦ 

ᖁᐊᖅᓵᖅᑎᑕᐅᔫᔮᔪᒻᒪᑕ. ᓯᕗᓕᖅᑎ ᐅᖃᐅᔾᔨᒍᓐᓇᖅᑳ ᖃᖓ ᑭᖑᓪᓕᕐᒥ ᓄᓇᓖᑦ ᖃᖓ ᑐᔅᓯᕋᕈᓐᓇᓛᓕᕆᕙᑦ 

ᐃᓐᓇᒻᒪᕆᓐᓄᑦ ᓄᓇᓯᐅᑎᑖᕈᒪᒍᑎᒃ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ, ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑎᐊᖅᐸᕋᑦᑕᐅᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔅᓱᕈᓪᓚᑦᑖᖅᓯᒪᒻᒪᑦ ᐃᓐᓇᓕᕆᓂᕐᒧᑦ ᐱᒋᐊᕐᓂᖓᓂᑦ ᐅᓪᓗᒥᒧᑦ ᐊᐱᖅᓱᖅᑐᓂ ᐃᓚᐅᒍᒪᖃᑦᑕᖅᓯᒪᒻᒪᑦ.  

 

ᒫᓐᓇᐅᔪᖅ ᑖᓐᓇ ᐱᒋᐊᕈᑎᒋᒐᑦᑎᒍ ᐃᓕᒍᑎᒋᒍᒪᓂᐊᖅᓱᑎᒍᓪᓗ ᑖᓐᓇ ᓴᖅᑭᕋᑖᑦᑎᐊᕐᓂᖓᓄᑦ ᒫᓐᓇ 

ᓇᓗᓇᐃᕈᓐᓇᖏᑦᑐᖓ ᖃᓄᖅ ᐊᒻᒪ ᖃᖓᓪᓚᑦᑖᖅ ᑖᒃᑯᐊ ᓴᖅᑭᐸᓪᓕᐊᓂᐊᕐᒪᖔᑕ ᑭᓯᐊᓂ 

ᓂᕆᐅᑦᑎᐊᓂᕐᐊᖅᑐᖓ ᑖᓐᓇ ᐃᓚᐅᖃᑦᑕᕈᓐᓇᖁᓪᓗᒍ ᐃᓕᒍᑎᒋᓚᐅᕐᓗᑎᒍ ᐱᓕᕆᕙᓪᓕᐊᓂᐊᕐᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓂ ᐃᓚᒋᐊᕈᑎ ᑭᖑᓪᓕᖅᐹᕐᓗ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐄ ᖁᔭᒋᔭᕋ ᐊᑐᐊᒐᖃᕐᖓᑕ 

ᓂᐅᕕᖅᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᑦ ᐃᓯᖅᓯᒪᑎᑕᐅᓂᖏᓐᓄᓪᓗ ᐃᓐᓇᑐᖃᐃ ᓄᓇᓯᐅᑎᖓᑦ 

ᐱᓕᕆᐊᖑᒃᑲᓐᓂᕆᐊᖃᖅᐸᓚᐃᒻᒪᑦ. ᒐᕙᒪᒃᑯᓪᓕ ᐊᖏᖅᓯᒪᓕᕇᕐᖓᑕ $1-ᒥᓕᐊᓐᐸᓗᓐᓂᑦ ᐅᑭᐅᖅᑕᑐᒥ 

ᐊᔪᕈᓐᓃᖅᓴᐃᒍᑎᔅᓴᓂᒃ ᐱᕙᓪᓕᐊᑎᑦᑎᓂᕐᒥᑦ ᓂᐅᕕᓛᕐᓗᑎᒃ ᑕᓪᓕᒪᓂᑦ ᐃᓐᓇᒻᒪᕆᔅᓯᐅᑎᓂᒃ ᑕᓪᓕᒪᓄᑦ 

ᓄᓇᓕᓐᓄᑦ.  

 

ᒪᓕᒋᐊᖃᖅᑕᖃᖅᑐᓴᐅᓐᓂᒥᒻᒪᑕ ᑭᓱᓪᓚᑦᑖᓂᒃ ᒪᓕᓐᓂᕐᒪᖔᑕ ᒪᓕᓛᕐᒪᖔᑕ ᓂᕈᐊᕋᓱᓪᓗᑎᒃ ᑭᖑᓪᓕᐅᓛᖅᑐᓂᒃ 

ᓄᓇᓕᓐᓂᑦ ᐃᓐᓇᕐᓄᑦ ᑐᕌᖓᔪᓂᒃ ᓄᓇᒃᑰᕈᑎᑖᓛᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ, ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᓐᓇ ᖁᔭᓐᓇᒦᖃᑎᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᔅᓴᖃᒃᑲᓂᕐᒥᒻᒪᑦ ᑖᓐᓇ ᑕᐃᒫᒃ ᑕᐃᕋᑖᕋᒪ ᐃᓗᓕᖏᑦ ᖃᓄᖅ ᐊᐅᓚᓂᖓ ᕿᒥᕐᕈᖅᑳᓚᐅᕐᓗᑎᒍ 

ᐱᓕᕆᕙᓪᓕᐊᒐᓱᔅᓯᒪᓂᐊᕋᑦᑕᐃᓛᒃ ᑖᒃᑯᐊ ᑐᓴᐅᒪᑎᑦᑎᖃᑦᑕᕋᓱᐃᓐᓇᕐᓂᐊᖅᐳᒍᑦ ᑖᓐᓇ ᑖᒃᑯᐊ ᑕᓪᓕᒪᐃᑦ 

ᓄᓇᓖᑦ ᓂᕈᐊᖅᑕᐅᕋᑖᖅᑐᑦ ᐃᓕᒍᑎᒋᓚᐅᕐᓗᑎᒍ.  

 

ᐊᖏᖃᑎᒋᑦᑎᐊᖅᐸᕋ ᑖᒃᑯᐊ ᓄᓇᓕᓕᒫᑦ ᐊᓯᖏᑦᑕᐅᖅ ᐱᔪᒪᔪᑦ ᐃᑉᐱᒋᑦᑎᐊᖅᐸᒃᑲ ᑖᒃᑯᐊ ᑖᓐᓇ 

ᐱᒋᐊᕈᑎᒋᑦᑎᐊᓚᐅᕐᓗᑎᒍ ᓂᕆᐅᒋᑦᑎᐊᕐᓂᐊᖅᐸᕋ ᑖᒃᑯᐊ ᐊᑐᐊᒐᔅᓴᖏᑦ ᐱᖁᔭᔅᓴᖏᑦ ᐃᓗᓕᖏᑦ ᖃᓄᖅ 

ᐊᐅᓚᓂᖃᖃᑦᑕᕐᓂᐊᕐᓂᖏᓐᓄᑦ ᑐᙵᕕᖃᕐᓂᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᖅ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᐊᐱᖅᑯᑦ 1004 - 6(2): ᖁᓪᓗᖅᑑᑉ ᐆᒻᒪᖅᑯᓯᕆᕝᕕᖓ ᐃᒡᓗᔾᔪᐊᓕᐊᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᓄᑦ.  

ᐅᖃᖅᑏ, ᑭᒻᒥᕈᕐᒥᐅᑦ ᐃᓱᒪᒋᕙᒃᑲ. ᐱᔭᕆᐊᑐᔪᖅᓯᐅᖅᓯᒪᒻᒪᑕ ᓄᓇᖅᑲᑎᒌᑦ.  

 

ᐅᖃᖅᑏ, ᐅᑎᕐᕕᖃᕈᒪᒐᒪ ᖁᕐᓗᖅᑑᑉ ᓄᑖᑉ ᖃᐅᒪᓕᐅᕐᕕᔅᓴᖓᓂᑦ ᐊᐱᖅᑯᑎᖃᒃᑲᓐᓂᕈᒪᒐᒪ. ᑖᓐᓇ 

ᐊᐱᖅᑯᑎᒋᒐᒃᑯ ᑕᕝᕙᓂ ᐊᕐᕌᒍᒥ ᒪᓕᒐᓕᐅᕐᕕᒃ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒍ ᒥᓂᔅᑕ ᐅᖃᔪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᖃᓕᒫᕐᓗᒋᑦ ᐊᖏᖅᑕᐅᓯᒪᒻᒪᑕ ᑳᓐᑐᕌᒃᒥᑦ ᐊᖏᖃᑎᖃᕋᓱᐊᕐᕈᓐᓇᕐᓗᑎᒃ ᕿᑎᕐᒥᐅᑦ 

ᑯᐊᐸᕇᔅᓴᖓᓂᑦ. ᑖᓐᓇ ᐱᓕᕆᓂᐅᔪᖅ ᑲᔪᓯᑦᑎᐊᕈᓐᓇᓂᐊᕐᖓᑦ, ᑕᕝᕗᖓ ᐅᖃᓕᒫᖅᑕᒃᑲ ᐃᓱᓕᑉᐳᑦ.  

 

ᑖᓐᓇ ᐅᖃᐅᓯᕆᒐᒃᑯ ᐅᑭᐊᔅᓵᒃᑯᑦ ᐃᔅᓯᕙᓂᑦᑕ ᐱᒋᐊᙵᕐᓂᖓᓂ ᒥᓂᔅᑕ ᓇᓗᓇᐃᖅᓯᔪᒻᒪᑦ ᖁᓪᓕᒃᑯᒡᒎᖅ ᓱᓕ 

ᐅᖃᖃᑎᖃᕐᖓᑕ ᑯᐊᐸᕇᓴᐅᔪᒥᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓᓪᓚᑦᑖᖅ ᑕᒪᒃᑯᐊ ᐅᖃᖃᑎᒌᓐᓃᑦ 

ᐱᔭᕇᓛᖅᑐᒋᔭᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐸᕇᔅᓴᖓᓄᑦ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. ᑕᒪᓐᓇ 

ᑭᙴᒪᒋᔭᐅᔪᑐᖃᐅᓕᕐᒪᑦ ᖁᕐᓗᖅᑐᕐᒥᐅᓄᑦ ᖃᐅᔨᒪᑦᓯᐊᖅᑐᒍᑦ. ᐊᒻᒪ ᐱᓕᕆᐊᖑᓂᖓ ᑕᐅᑐᒃᖢᒍ ᑕᒪᒃᑯᐊ 

ᐅᖃᖃᑎᒌᓐᓂᕆᔭᕗᑦ ᓯᕗᒻᒧᐊᒃᐸᓪᓕᐊᕋᐅᔭᖅᑐᑦ, ᐱᐊᓚᐃᓪᓗᑕᖅᑕᖃᓚᐅᕐᓂᖓ ᐅᔾᔨᕆᓯᒪᒐᓗᐊᖅᖢᑎᒍ 

ᓯᕗᒻᒧᐊᐸᓪᓕᐊᕋᐅᔭᖅᑐᑦ.  

 

ᐊᖏᖃᑎᒌᒍᒻᒥᑦ ᐊᑎᓕᐅᖅᓯᒪᒐᑦᑕ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ, ᑕᒪᓐᓇ ᐊᑑᔭᖅᖢᑎᒍ ᐊᑖᒍᑦ 

ᐅᖃᖃᑎᒌᑦᖢᑕ ᑕᕝᕙᓂ ᐅᑭᐅᕆᔭᑉᑎᓐᓂᒃ ᐃᓛᒃ 2024-ᖑᓂᖓᓄᑦ ᓱᓕ ᐊᑐᕐᓂᐊᕐᒪᑦ ᑖᓐᓇ ᐊᖏᕈᑦ. ᑕᕝᕗᖓ 

ᖁᕕᐊᓱᓐᓇᐅᑉ ᐃᓛᒃ ᐅᑭᐅᒧᑦ ᓄᑖᒧᑦ ᐃᑳᖅᑳᖅᑎᓐᓇᑕ ᑕᒪᓐᓇ ᐊᖏᖃᑎᒌᒍᒻᒥᒃ ᑕᑯᓱᐊᖅᓯᒪᒐᓗᐊᖅᑐᒍᑦ. 

ᐅᖃᖅᑎᑦᑎᔩ, ᒪ’ᓇ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᑭᐅᔪᖅ. ᐅᖃᖅᑎᑦᑎᔩ, ᐊᐱᕆᒐᒃᑯ ᒥᓂᔅᑕ 

ᑐᓂᓯᔪᓐᓇᕐᒪᖔᖅ ᖁᓪᓕᒃᑯᑦ ᑳᓐᑐᕌᖁᑎᒋᔭᖓᓂᒃ ᕿᑎᕐᒥᐅᑦ ᑯᐊᐸᕇᔅᓴᒃᑯᓐᓄᑦ ᐊᓪᓚᕝᕕᓐᓄᑦ ᐊᒻᒪᓗ 

ᑲᑎᒪᔨᖏᓐᓄᑦ ᖁᓪᓗᖅᑐᒥ. ᑭᐅᓚᐅᕐᒪᑦ ᒥᓂᔅᑕ ᐅᖃᖅᑐᒍ ᑐᔅᓯᕋᕐᓂᐊᕐᓂᕋᖅᑐᓂ ᑭᐅᒍᓐᓇᓛᖅᐳᖅ ᑖᔅᓱᒪᙵᑦ 

ᐊᐱᖅᑯᕐᒥᑦ. ᑖᓐᓇ ᐱᒻᒪᕆᐅᓚᖓᒻᒪᑦ ᑐᓴᕋᔅᓴᖅ. ᖃᐅᔨᒪᑦᓯᐊᓂᐊᕐᒪᑕ ᓄᓇᖃᖅᑰᖅᑐᑦ ᓄᓇᖃᖅᑐᑦ 

ᑳᓐᑐᕌᒃᑦ−ᖑᔪᒥ ᒪᓕᒋᐊᓖᑦ ᓲᕐᓗᒃ ᐃᓄᐃᑦ ᐃᖅᑲᓇᐃᔭᕆᐊᓖᑦ ᐱᓕᕆᐊᖑᔪᒥ.  

 

ᒥᓂᔅᑕᐅᔪᖅ ᑭᐅᒍᓐᓇᖅᐹ ᑭᓇ ᐱᔪᓐᓇᐅᑎᖃᕐᒪᖔᑦ ᑐᓴᕋᒃᓴᐅᔪᓂᒃ ᐊᓪᓚᕝᕕᓐᓄᑦ ᓄᓇᓕᖏᑕᓘᓐᓃᑦ ᑲᑎᒪᔨᖏᑦ 

ᖁᕐᓗᖅᑐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᑭᐅᑦᓯᐊᕈᐊᒧᑦ ᑖᓐᓇ ᐊᐱᖅᑯᑎᒋᔭᖓ ᑎᒍᓚᐅᕐᓂᐊᕋᒃᑯ, 

ᑐᓴᖅᑎᑦᑎᒍᑎᐅᓂᕋᖅᐸᕋ ᑭᐅᓛᖅᑐᐃᓐᓇᕐᓗᒍ, ᐅᑎᕐᕕᒋᒋᐊᖅᑑᓪᓗᐊᕈᒫᕋᑉᑯ. ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᐅᔪᖅ ᑐᓴᕈᑎᐅᓂᕋᖅᑕᐅᕗᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᓯᓈᓄᑦ ᒥᔅᑕ 

ᐳᕉᔅᑐ. 

 

ᐊᐱᖅᑯᑦ 1005 - 6(2): ᓄᓇᕘᑉ ᑭᒡᓕᓯᓂᐊᖅᑎᖏᑕ ᓇᐄᓴᐅᓯᕆᕝᕕᒋᔭᖓᓄᑦ (ᐳᕉᔅᑐ) 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᖃᕈᒪᓪᓗᖓ ᓯᕗᓕᖅᑎᒧᑦ 

ᒐᕙᒪᓕᕆᔨᒃᑯᓐᓄᑦ.  

ᐅᖃᖅᑎᑦᑎᔩ, ᐊᕐᕌᓂᐅᓗᐊᓕᖅᑐᖅ ᑖᓐᓇ ᑕᓯᓕᒻᒧᑦ ᒪᓕᒐᓕᐅᖅᑎ ᐊᐱᖅᑯᑎᖃᔪᒻᒪᑦ ᐃᖅᑲᓇᐃᔭᖅᑐᓂᒃ 

ᓄᓇᕗᒻᒥ ᓈᓴᐃᓯᕆᔨᓂᑦ.  

 

ᐅᑭᐅᒐᓴᓐᓄᑦ ᓈᓴᐃᓯᕆᔨᒃᑯᑦ ᐊᓪᓚᕝᕕᖓ ᐸᓐᓂᖅᑑᒦᓚᐅᕐᒪᑦ ᐃᖅᑲᓇᐃᔭᖅᑎᖃᐅᖅᓱᑎᒃ ᑕᐃᑲᓂ ᐊᓪᓚᕕᒻᒥᑦ. 

ᐊᕐᕌᓂ ᓯᕗᓕᖅᑎ ᓄᑦᑎᖅᓯᒪᓕᕐᒪᒡᒎᖅ, ᒪᒍᒎᖅ ᐃᖃᓗᓐᓄᑦ ᐊᒻᒪᓗ ᐊᑕᐅᓯᑐᐊᖅ ᐃᖅᑲᓇᐃᔮᔅᓴᖅ 

ᐃᓐᓄᑦᑕᐅᓯᒪᓪᓗᓂ. ᖃᓄᐃᓕᖓᓕᕐᒪᖔᖅ ᓯᕗᓕᖅᑎ ᑐᓴᖅᑎᑦᓯᔪᓐᓇᖅᐸ ᓄᓇᕗᑦ ᓈᓴᐃᓯᕆᔨᒃᑯᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ, ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᐸᕋ. 

ᖁᕕᐊᓱᑉᐳᖓ ᐃᖅᑲᓇᐃᔭᖅᑎᑖᖅᓯᒪᓕᕋᑦᑕ ᐊᐅᓚᑦᓯᔨᒻᒪᕆᒻᒥᑦ ᑕᒪᑐᒧᖓ ᐱᒻᒪᕆᒻᒧᑦ. ᑕᕝᕙ ᒪᕐᕉᓕᖅᐴᒃ 

ᐃᖅᑲᓇᐃᔮᒃ ᐃᓐᓄᒃᑕᐅᓯᒪᓕᖅᑑᒃ. ᖁᔭᓐᓇᒦᒃ, ᐅᖃᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓱᓕ ᓇᑉᐸᓪᓗᐊᖏᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᙱᒻᒪᑕ 

ᑕᒪᒃᑯᐊ ᑐᓴᕈᑎᓐᓅᓕᖓᔪᑦ ᓈᓴᐅᑎᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ ᐱᑐᖃᐅᓗᐊᓕᕐᒪᑕ ᐊᓪᓛᑦ ᐊᒥᓲᑎᒋᓂᖏᑦ 

ᐃᓄᐃᑦ ᐊᔾᔨᒌᙱᑦᑐᓂᒃ ᑐᓴᕋᔅᓴᖃᐅᕐᒪᑦ ᐊᔾᔨᒌᙱᑦᑐᑦ ᐃᓄᒋᐊᑎᒋᓂᖏᑦ ᐊᓪᓚᑕᐅᓯᒪᒻᒪᑕ ᒐᕙᒪᒃᑯᑦ 

ᐊᓪᓚᔅᓯᒪᔪᖁᑎᖏᓐᓂᒃ.  

 

ᖃᐅᔨᒪᒐᑦᑕ ᑮᓇᐅᔭᖅᑎᑦᑎᓂᐅᕙᑦᑐᖅ ᒪᓕᖃᑦᑕᕐᒪᑕ ᐃᓄᒋᐊᑦᑎᒋᓂᖏᑦ ᒪᓕᑦᑐᒋᑦ. ᓱᓕᔪᕐᓇᑦᓯᐊᖅᑐᒥᒃ 

ᕿᒥᕐᕈᔪᒥᓇᑦᓯᐊᖅᑐᒥᒃ ᑐᓴᕋᔅᓴᖃᕈᒥᓇᖃᕐᖓᑦ ᐱᓗᐊᖅᑐᒥᒃ ᑕᒪᒃᑯᐊ ᒪᑯᓄᖓ ᐃᑉᐱᒋᔭᐅᑦᓯᐊᖏᑦᑐᓄᓪᓗ 

ᖃᓄᐃᓐᓂᖅᓴᐅᔪᓄᑦ ᐃᓄᖁᑎᒋᔭᐅᔪᓂᒃ ᐊᔅᓱᕈᓐᓇᑐᒃᑰᖅᐸᑦᑐᑦ ᐱᓪᓗᒋᑦ.  

 

ᑲᑎᒪᔨᐅᖃᑎᒃᑲ ᖃᐅᔨᒪᒻᒪᑕ ᑕᒪᒃᑯᐊ ᑐᓴᕈᒪᓲᕆᒐᒃᑭᑦ ᐋᓐᓂᐊᖅᑐᓕᕆᓂᕐᒧᑦ ᑐᓴᕋᔅᓴᐃᑦ ᐊᒻᒪ ᐱᒻᒪᕆᐅᔪᑦ 

ᑐᑭᓯᐅᒪᔾᔪᑎᔅᓴᑦᑎᐊᕙᒻᒥᒃ ᑭᒃᑯᑐᐃᓐᓇᐃᑦ ᓄᓇᖃᖅᑐᑦ ᓄᓇᕗᒻᒥᐅᑦ ᐃᓱᒪᓕᐅᕈᓐᓇᑦᓯᐊᖁᓪᓗᒋᑦ ᖃᓄᐃᓐᓂᕐᒥᓂᒃ 

ᐊᒻᒪᓗ ᖃᓄᖅ ᑕᒪᒃᑯᐊ ᐱᓂᐊᕐᓂᖏᑦ ᐊᑦᑐᐃᒍᓐᓇᕐᒪᖔᑕ ᐃᓅᓯᕐᒥᓂᒃ.  

 

ᓯᕗᓕᖅᑎᐅᔪᖅ ᑭᓱ ᑐᓴᕋᒃᓴᐅᔪᓂᒃ ᐊᑐᐃᓐᓇᐅᑦᓯᐊᖃᑦᑕᖁᓪᓗᒋᑦ ᑐᓴᕋᔅᓴᐅᓕᖅᑐᑦ ᓈᓴᐃᓯᕆᔨᒃᑯᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᒐᕙᒪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᓯᕗᓕᖅᑎ, ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐅᖃᖅᑎᑦᑎᔩ, 

ᐊᖏᖃᑎᒌᑦᑐᐃᓐᓇᐅᖅᑰᖅᐳᒍᑦ ᐃᓕᑕᖅᓯᓪᓗᑕᓗ ᓱᓕᑦᑎᐊᖅᑐᓂᒃ ᐊᑑᑎᖃᑦᑎᐊᖅᑐᓂᒃ ᑐᓴᕋᔅᓴᖃᕈᒥᓇᓲᖑᒻᒪᑦ 

ᑖᒃᑯᐊ ᐃᓐᓄᑦᑕᐅᓯᒪᓕᖅᑐᑦ ᖁᕕᐊᒋᓪᓗᒋᑦ. ᐊᒻᒪᓗ ᐊᐅᓚᑦᑎᔨᒥᒃ ᐅᖃᖅᑲᐅᒐᒪ ᐃᖅᑲᓇᐃᔭᖅᑎᖃᓕᕋᑦᑕ ᑕᐃᒪ 

ᐃᓐᓄᑦᑕᐅᕙᓪᓕᐊᓂᐊᓕᖅᐳᑦ ᐊᒥᐊᒃᑯᖏᑦ ᐃᖅᑲᓇᐃᔮᒃᓴᐅᔪᑦ.  

 

ᐃᓚᖏᓪᓗ ᖁᕕᐊᓇᓪᓚᕆᑦᑐᓂᒃ ᕿᒥᕐᕈᕙᓪᓕᐊᓕᕐᒥᔪᒍᑦ ᐱᓕᕆᐊᕆᔭᑦᑎᓐᓂᒃ ᐃᑭᐊᖅᑭᕕᕗᑦ ᐆᑦᑑᑎᒋᓗᒍ 

ᑐᓴᕋᔅᓴᖃᖅᑐᓂᒃ ᓄᑖᓂᒃ ᒪᓕᒋᐊᓕᓐᓂᓪᓗ ᐱᖁᔭᑎᒍᑦ ᐱᒻᒥᒻᒪᑦ. ᐃᖅᑲᓇᐃᔮᖑᓯᒪᓕᖅᐳᖅ ᑕᒪᓐᓇ ᐅᓪᓗᒥᒧᑦ. 

ᖁᔭᓐᓇᒦᒃ, ᐅᖃᖅᑎᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅ ᐳᕉᔅᑐ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᓚᖓᓂᑦ ᑭᐅᔫᒐᓗᐊᖅ ᐊᐱᖅᑯᑎᒋᓂᐊᓕᖅᑕᓐᓄᑦ.  

 

ᐅᖃᖅᑎᑦᓯᔩ, ᐃᐱᕆᐅᓚᐅᖅᑐᒥᑦ ᑭᒡᒐᑐᖅᑐᖅ ᓄᑕᖅᑲᓂᒃ ᐃᓅᓱᑦᑐᓂᒃ ᓵᑦᑎᓐᓃᓚᐅᕐᒪᑦ ᑲᑎᒪᔨᕋᓛᑦ 

ᒪᓕᒐᓕᐅᕐᕕᒻᒥ,  ᐅᖃᐅᓯᐅᓪᓗᐊᖅᐸᓚᐅᕐᒪᓪᓗ ᓄᑖᖑᙱᓗᐊᖅᐸᓐᓂᖏᑦ ᑐᓴᕋᔅᓴᐃᑦ 

ᐅᑉᐱᓇᕐᔫᒥᒋᐊᕆᐊᖃᕐᓂᖏᓐᓂ ᓄᓇᕗᒻᒥ ᓄᓇᖃᖅᑑᔪᓂᑦ ᒐᕙᒪᒃᑯᓪᓕ ᐱᑦᓴᐅᑎᒋᕙᑦᑕᖏᓐᓂ.  

 

ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᓯᒪᒻᒪᑕ ᑐᓴᕋᒃᓴᓂᒃ ᐱᔪᒪᓪᓗᑎᒃ ᐊᒻᒪ ᑐᓴᕋᔅᓴᐃᑦ 

ᑭᓪᓕᓕᐅᖅᑕᐅᓯᒪᕙᓪᓗᑎ ᒪᓕᒋᐊᖃᕐᓂᖏᑦ ᐃᖅᑲᓇᐃᔭᖅᑎᐅᔪᑦ ᒪᓕᓪᓗᒋᑦ.  

 

ᐅᖃᖅᑎᑦᓯᔩᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓗᐊᖅᑐᒥᑦ ᐃᓕᓐᓂᐊᖅᑐᓕᕆᓂᕐᒥᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, ᒪᓕᒐᕐᓂᐊᖅᑎᒃᑯᓐᓂ ᑕᒪᒃᑯᓂᖓ ᐱᔨᑦᓯᕋᐅᑎᖃᖅᐸᒻᒪᑕ.  

 

ᓄᓇᕗᒻᒥ ᓈᓴᐅᓯᕆᔩᑦ ᑕᐅᑐᒋᐊᖃᕐᖓᑕ ᑕᒪᒃᑯᓇᙵᑦ ᑐᓴᕋᔅᓴᓂᒃ. ᒥᓂᔅᑕᐅᔪᖅ ᐊᖏᕐᓂᐊᖅᐳᖅ ᑭᐅᓛᕐᓗᓂ 

ᐃᒡᓗᒧᑦ. ᑕᒪᒃᑯᐊ ᓄᓇᕗᒻᒥ ᓈᓴᐃᓯᕆᔩᑦ ᐃᓐᓄᑦᑕᐅᓯᒪᑦᓯᐊᖁᓪᓗᒋᑦ ᐃᖅᑲᓇᐃᔮᑦ ᐱᓕᕆᑦᓴᐃᓐᓇᕐᓗᑎᓪᓗ 

ᐊᑑᑎᖃᖅᑐᓂᓪᓗ ᑐᓴᕋᔅᓴᐃᓐᓇᖃᕐᓗᑎᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩᑦ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒪᓐᓇ ᓂᕆᐅᓪᓚᕆᑉᐳᖓ ᐱᓕᕆᕙᓪᓕᐊᓂᐊᕐᓂᓐᓂᑦ. ᐅᖃᖅᑎᑦᑎᔩ, ᒫᓐᓇ 

ᐊᐅᓚᑦᓯᔨᑖᓚᐅᕐᓂᖅᐳᑦ ᐊᒻᒪᓗ ᒐᕙᒪᒃᑯᑦ ᓄᓇᑦᓯᐊᕐᓗ ᑲᑎᖃᑎᒌᒍᓐᓇᓕᕆᓪᓗᑎᑦ ᔨᐊᓗᓇᐃᕝᒥ 

ᐃᓂᓪᓚᖓᐅᑎᓂᓪᓗ. ᐊᑲᐅᓈᕈᔾᔭᐅᓪᓚᕆᓚᐅᖅᑐᑦ ᑲᓇᑕᒥ ᓈᓴᐅᓯᕆᔨ ᐃᓚᐅᓚᐅᕐᒥᒻᒪᑕ.  

 

ᐋᖅᑭᒋᐊᕈᑎᒃᓴᓪᓚᕆᓐᓄᑦ ᓂᕆᐅᓪᓚᕆᑦᑐᖓ ᑐᓴᖅᑎᑦᓯᓛᕐᓂᕐᓂᑦ ᐱᓕᕆᐊᖑᕙᒌᓕᖅᑐᓂᑦ ᐊᒻᒪᓗ 

ᓂᕆᐅᖏᓐᓇᕐᓂᐊᖅᑐᓂᑦ ᐱᓕᕆᐊᑦᓴᓄᑦ, ᑖᓐᓇ ᓇᕐᕚᕐᓂᖅ ᑐᓴᕋᔅᓴᖅ ᐋᓐᓂᐊᖅᑐᓕᕆᓂᕐᒥᑦ ᑭᑐᒥᓪᓘᓐᓃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᕐᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1006 - 6(2): ᐊᖅᐸᖓᔪᓐ ᐃᓄᓕᕆᔨᒃᑯᓐᓄᑦ ᐱᔨᑦᑎᓐᓂᐅᓲᑦ ᕿᑎᒻᒥᐅᑉ ᐃᓗᐊᓂ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᕆᔪᒪᑉᓗᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎᑦᓯᔩᑦ, 

ᐅᑦᑑᑉᐱᕆ 29 ᐃᓄᓕᕆᔨᒃᑯᑦ ᑐᓴᖅᑎᑦᑎᔪᒻᒪᑕ ᐃᓚᓐᖓᕆᐊᕐᓂᐊᕐᓂᖏᓐᓂ ᐱᔨᑦᓯᕋᐅᑏᑦ ᐊᖏᕐᕋᖃᖅᐸᖏᑦᑐᑦ 

ᐱᓕᕆᐊᖑᕙᓪᓕᐊᔪᒥᑦ ᕿᑎᕐᒥᐅᓂᑦ.  

 

ᐅᖃᖅᑎᑦᓯᔩᑦ, ᑕᒪᓐᓇ ᐊᖏᕐᕋᖃᙱᑦᑐᓂᑦ ᐱᔾᔪᑕᐅᕙᓐᓂᖓ ᐃᓱᒫᓗᓐᓇᓪᓚᕆᑦᑐᖅ ᐱᓗᐊᖅᑐᒥᑦ 

ᓂᓪᓚᓱᑉᐸᓐᓂᖓ ᓂᕆᐊᓇᕐᓂᐊᓕᕐᒥᒻᒪᑦ, ᑖᖅᓯᖃᑦᑕᕐᓗᓂᓗ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᑦᑎᑦ ᐃᖅᑲᓇᐃᔭᖅᐸᑦ? ᑕᒪᒃᑯᐊ ᐱᔨᑦᓯᕈᓐᓇᖅᑐᐃᑦ ᐊᖏᕐᕋᖃᓐᖏᑦᑐᓂᑦ 

ᕿᑎᕐᒥᐅᓂᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑐᑦ ᓅᑕᐅᓯᒪᒻᒪᖔᑕ ᐊᓯᖏᓐᓄᑦ ᐃᖅᑲᓇᐃᔮᖑᔪᓄᑦ ᑖᒃᑯᓇᓂ 

ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓄᐃᓵᕐᕕᒋᙵ ᐊᖑᒪᓇᓱᓕᑕᐃᓐᓇᕋᒪ 

ᐱᓕᕆᐊᕆᓕᑕᐃᓐᓇᑦᑕᕐᓂᑦ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᑦ ᑲᑎᒪᔨᐅᖃᑎᒪ ᐊᐱᖅᑯᑎᒋᓵᖅᑕᖏᑦ, ᓈᓴᐅᑎᖏᑦ ᖃᐅᔨᒪᓪᓚᑦᑖᖏᑦᑕᒃᑲ,  ᑭᓯᐊᓂ 

ᐅᖃᐅᑎᒍᓐᓇᖅᐸᕋ ᑖᒃᑯᐊ ᐃᖅᑲᓇᐃᔮᑦ ᓅᑕᐅᓂᐅᓴᔾᔭᙱᓚᑦ. ᐃᓐᓄᑦᑕᐅᓇᓱᑦᑐᑎᓪᓗ ᐃᓐᓄᑦᑕᐅᓯᒪᙱᑦᑐᑦ. 

ᐃᓄᓕᕆᔨᒃᑯᑦ ᐱᕙᓪᓕᐊᓪᓚᕆᑦᑐᑦ ᐃᖅᑲᓇᐃᔭᖅᑎᑖᑦᓯᐊᕋᓱᑦᑕᐃᓐᓇᖅᑐᑎᑦ ᑕᒪᐃᓐᓂᑦ ᖁᑦᓯᓐᓂᖃᕋᓱᐊᕈᑎᒃ 

ᐃᖅᑲᓇᐃᔮᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᑦᑕᐅ ᑐᓴᕋᔅᓵᓴᐅᓚᐅᕐᒥᒻᒪᑦ ᐅᖅᓱᖅᑑᒥᐅᑕᑦ. 

ᐃᓚᙵᑦᑕᐅᕐᔫᒥᓚᖓᒻᒪᑕᒎᖅ ᐃᓄᓕᕆᔭᐅᕙᓐᓂᖏᑦ ᐃᖅᑲᓇᐃᔭᑭᑦᓴᕐᓂᖏᓐᓄᑦ. ᐊᒻᒪ ᑐᐊᕕᕐᓇᖅᑐᓕᕆᔨᐅᔪᖅ 

ᐅᖓᓯᑦᑐᒥᑦ ᑲᒪᒋᔭᐅᕙᓐᓂᐊᖅᑐᑦ ᑕᓗᕐᔪᐊᒥᑦ ᐱᔪᒥᑦ.  

 

ᐅᖃᖅᑎᑦᓯᔩ, ᒫᓐᓇ ᐱᕕᖃᕈᒪᑉᓗᖓ, ᖁᔭᓐᓇᒦᖅᓱᒋᑦ ᐃᓄᓕᕆᔨᒃᑯᑦ ᐱᓕᕆᔨᖏᑦ, ᐃᑲᕐᕋᒥᓂᒃ ᐊᑯᓂ 

ᐱᓕᕆᕙᓚᐅᕐᒪᑕ ᓄᓇᕗᒻᒥᐅᑕᐃᑦ ᐊᑐᐃᓐᓇᖃᑦᑎᐊᖁᑉᓗᒋᑦ ᐱᔨᑦᑎᕋᐅᑎᐅᔭᕆᐊᖃᖅᓱᓂᒃ. ᐅᖃᖅᑎᑦᑎᔩ, 

ᒥᓂᔅᓴᑕ ᐅᖃᕈᓐᓇᖅᐸ, ᑭᓱᑦ ᐱᒡᒍᑕᐅᓚᐅᖅᐸᑦ ᐊᒥᒐᕈᑎᐅᕙᑦᑐᑦ ᐃᖅᑲᓇᐃᔭᖅᑎᓂᑦ? ᐊᒻᒪᓗ ᐃᓄᓕᕆᔨᒃᑯᑦ 

ᖃᓄᖅ ᐱᓕᕆᕙᑉᐸᑦ? ᐃᖅᑲᓇᐃᔮᖃᖅᑐᑦ ᑕᒪᒃᑯᐊ ᒪᕐᕈᐃᖅᓱᑎᒃ ᐱᔭᔅᓴᖃᓗᐊᓕᕆᑐᑎᒃ 

ᑕᖃᒪᓗᐊᓕᕋᔭᓐᖏᒋᐊᖏᓐᓂ. ᖁᔭᓐᓇᒦᒃ, ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᑎᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ, ᑖᓐᓇ ᐃᑉᐱᒋᑦᓯᐊᖅᑕᕋ ᐃᓱᒫᓘᑕᐅᔪᖅ 

ᒪᓕᒐᓕᐅᖅᑎᐅᖃᑎᓐᓄᑦ ᑕᖃᕙᓂᖏᑦ, ᐃᖅᑲᓇᐃᔭᖅᑐᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖃᑦᓴᐃᓐᓇᕋᓱᑦᑑᒐᓗᐊᑦ 

ᐃᖅᑲᓇᐃᔮᖑᔪᓂ ᐅᖓᓯᑦᑐᒥᓪᓗ ᐃᖅᑲᓇᐃᔭᖅᐸᑦᑐᓂᑦ ᐊᑐᖅᑐᐊᖅᑕᐃᓕᓪᓗᑎᑦ. ᐱᔨᑦᑎᕋᐅᑎᐅᑦᓴᕆᐊᖃᓲᖑᒻᒪᑕ 

ᑕᒪᒃᑯᐊ ᓄᓇᓕᓕᒫᓐᓂᑦ. ᐃᓄᓕᕆᔨᒃᑯᑦ ᑕᕝᕙ ᖃᓄᖅᑑᕈᑎᒋᔮᑦ ᐃᖅᑲᓇᐃᔭᖅᑎᖃᐅᑦᓯᐊᕐᓂᖅᓴᐅᖁᓪᓗᒍ 

ᑖᒃᑯᓇᓂᑦ. ᑖᒃᑯᐊ ᐃᖅᑲᓇᐃᔮᖑᖁᔭᕗᑦ ᑲᔪᓯᑎᑕᐅᑦᓯᐊᖅᐸᓐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ’, ᐅᐱᒋᔭᕋᓗᐊᕋ ᐃᓄᓕᕆᔨᓪᓚᕇᑦ ᐱᓕᕆᕙᓐᓂᖏᑦ 

ᐃᑲᔪᖅᓱᑎᒃ ᒪᑯᓂᖓ ᖃᓄᐃᓐᓂᐅᔭᖅᐹᓐᓂᑦ ᓄᓇᕗᒻᒥᐅᓂᑦ. ᐅᖃᖅᑎᑦᓯᔩ, ᖁᕕᐊᓱᓪᓚᕆᓚᐅᖅᐳᖓ 

ᓯᓚᑦᑐᖅᓴᕐᕕᖓ ᑐᓴᖅᑎᑦᓯᒻᒪᑦ ᐱᔭᕇᓚᐅᖅᑐᓂᒃ ᐋᓐᓂᐊᓯᐅᖅᑎᓕᒻᒪᔅᓴᓂᕐᒧᑦ. ᑐᓴᕈᒪᐃᓐᓇᓲᖑᕗᖅ ᓇᒻᒥᓂᖅ 

ᓄᓇᕗᒻᒥᐅᖃᑎᕗᑦ ᐊᔪᕈᓐᓃᑦᓴᕌᖓᑕ ᑭᙳᖅᑕᐅᓪᓚᕆᒃᑐᓂᑦ ᐃᖅᑲᓇᐃᔮᓂᒃ ᑕᒪᒃᑯᓇᙵᑦ.  

 

ᐅᖃᖅᑲᖅᑎᑦᓯᔩ, ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᖅ ᐃᓄᓕᕆᔨᒃᑯᑦ ᐱᓇᓱᐊᕋᓯᖃᖅᐸᓐᓂᖏᓐᓂ 

ᓯᓚᑦᑐᖅᓴᕐᕕᒃᑯᓐᓂ ᐃᖅᑲᓇᐃᔭᖅᑎᑖᕐᓂᒧᑦ, ᐱᓕᒻᒪᔅᓴᐃᓂᐊᕐᓂᕐᒧᑦ ᓄᓇᕗᒻᒥᐅᓂᒃ ᓄᓇᓕᕆᓂᕐᒥᑦ 

ᐱᓕᕆᓂᖅᓴᐅᖁᓪᓗᒋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᒥᔅ ᓇᑲᓱᒃ ᐅᖃᓚᐅᕐᒪᑦ 11 ᐃᓄᓕᕆᓂᕐᒧᑦ ᐱᔭᕇᖅᓯᓚᐅᖅᑐᐃᒡᒎ ᐊᐃᑉᐸᖓᓂ 

ᑐᒡᓕᕆᖅᑰᖅᑖᓂ ᐱᔭᕇᖅᑐᑦ. ᐊᒻᒪᓗ ᐅᖃᒃᑲᓂᖅᓱᓂ ᐱᖓᔪᒋᓂᐊᖅᑕᖏᑦ 11-ᖑᒃᑲᓂᕐᓂᐊᖅᑐᑎᑦ ᐃᓄᐃᑦ 

ᐃᓕᓐᓂᐊᖃᑕᐅᔪᑦ, ᖁᕕᐊᓇᓪᓚᕈᑦᑐᖅ ᑖᓐᓇ ᐱᒋᐊᖅᑎᓯᒪᔭᖓ ᒥᓂᔅᑕᒋᔭᐅᓪᓗᓂ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᓯᓚᑦᑐᖅᓴᕐᕕᒃᑯᓐᓄ ᒥᓂᔅᑕᒋᔭᐅᓪᓗᓂ ᐊᒻᒪᓗ ᑖᒃᑯᐊ ᑖᑦᓱᒪᑦ ᐊᖅᑯᑕᐅᑎᓯᒪᒻᒪᒋᑦ ᐃᓄᓕᕆᔩᑦ 

ᐃᓕᓐᓂᐊᖅᑎᑕᐅᕙᓕᖅᐳᑦ  ᐃᓕᓐᓂᐊᖅᓯᒪᒻᒪᕆᑦᑐᑎᓪᓗ ᐃᖅᑲᓇᐃᔮᖅᑖᖅᑎᐅᓪᓗᑎᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓈᓄᑦ ᐃᒡᓗᓕᒑᕐᔪᒻᒧᓪᓗ, ᒥᔅᑕ  

ᓴᒻᒧᖅᑐᖅ. 

 

ᐊᐱᖅᑯᑦ 1007 - 6(2): ᐃᖅᑲᓇᐃᔮᒃᓴᒧᑦ ᐃᓂᒃᓴᖏᑦ ᐊᓂᒍᐄᔪᑦ ᐋᓐᓂᐊᓯᐅᑎᒧᑦ ᐃᓕᓐᓂᐊᖅᑐᓐ 

(ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᖃᕈᒪᓪᓗᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑎᑦᓯᔩ, ᓅᕖᑉᐱᕆ 1−ᒥ, ᒥᓂᔅᑕᐅᔪᖅ ᓯᓚᑦᑐᖅᓴᕐᕕᒻᒧᑦ ᑐᓴᖅᑎᑦᓯᔪᒻᒪᑦ ᓯᑕᒪᓂᒃ ᐱᐊᓂᒃᓯᓵᓚᐅᖅᑐᓂᒃ 

ᓯᓚᑦᑐᖅᓴᕐᕕᒃᑯᑦ ᐋᓐᓂᐊᓯᐅᑎᐅᓕᒻᒪᔅᓴᓂᕐᒧᑦ ᐱᔪᓂᑦ. ᑖᒃᑯᐊ ᐅᐱᒋᕕᓪᔪᐊᖅᐸᒃᑲ ᖁᔭᓐᓇᒦᒃᓱᒋᑦ ᓄᓇᕗᒻᒥ 

ᓄᑖᖑᓛᖑᔪᑦ ᐋᓐᓂᐊᓯᐅᖅᑎᐅᓂᐊᓕᖅᑐᑦ.  

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ, ᖃᓄᖅ ᐱᓇᓱᔅᓯᒪᓕᕐᒪᖔᕐᒥ ᑕᒪᒃᑯᐊ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᑦᑎᐊᖁᓪᓗᒋᑦ 

ᓄᓇᕗᒻᒥ ᐋᓐᓂᐊᓯᐅᑎᐅᓕᒻᒪᔅᓴᓚᐅᖅᑐᓄᑦ ᓚᐃᓴᔅᓯᒥᓂᒃ ᑐᓂᔭᐅᓯᒪᓕᕈᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑲᒪᓇᖅᐳᖅ  ᐱᐊᓂᒃᓯᓚᐅᖅᑐᑦ ᖁᕕᐊᓇᓪᓚᕆᑦᑐᖅ ᓄᓇᕗᒻᒥᐅᓄᑦ ᑕᐃᒫᒃ ᐋᓐᓂᐊᓲᑦᑎᐅᓕᒻᒪᔅᓴᓂᕐᒧᑦ 

ᐱᑕᖃᖅᑎᓪᓗᒍ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑮᖅᓯᒪᒻᒪᑕ ᐊᑦᑕᓇᙱᑦᑐᒥᑦ ᐃᓂᓪᓚᖓᑲᐅᑎᐅᔪᓐᓇᖅᑐᒥᑦ 

ᐃᓚᓕᐅᖅᑕᐅᕙᓪᓕᐊᑦᑎᐊᖁᓪᓗᒋᑦ ᐱᐊᓂᒃᓯᔪᑦ ᐃᖅᑲᓇᐃᔭᖅᑎᐅᓕᕐᓗᑎᑦ ᐊᒻᒪ ᐋᓐᓂᐊᖅᑐᓕᕆᓂᖅ 

ᐱᒃᑯᓇᑦᓯᐊᖁᑉᓗᒍ. ᑕᕝᕙ ᐃᓕᓐᓂᐊᓯᓐᓈᖅ ᐱᓕᒻᒪᔅᓴᐃᒍᑎᖃᓲᖑᕗᒍᑦ ᓯᓚᑦᑐᖅᓴᕐᕕᒃᑯᓐᓂ ᐱᐊᓂᒃᓯᔪᓂᒃ 

ᐋᓐᓂᐊᓯᐅᑎᐅᓂᕐᒧᑦ.  

 

ᑖᒃᑯᐊ ᐱᐊᓂᒃᓯᔪᑦ ᐊᔪᓐᖏᓐᓂᕐᒥᓂᒃ ᐱᕙᓪᓕᐊᓂᖃᑦᓯᐊᖁᓪᓗᒋᑦ ᐱᓕᒻᒪᑦᓴᓪᓚᑦᑖᕐᓗᑎᑦ 

ᐱᔪᓐᓇᖅᑐᒋᑦᓯᐊᕐᓂᐊᕋᒥ. ᐱᐅᓂᒃᑕᐅᒍᓂ ᐊᔭᐅᖅᑐᖅᑕᐅᓚᐅᕐᓂᖓ ᓚᐃᓴᔅᓯᑖᕈᓐᓇᖅᓯᓛᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᕋᔭᖅᑐᖅ ᑕᒪᓐᓇ ᐊᑐᐃᓐᓇᐅᔪᖅ ᑖᒃᑯᐊ ᓇᔭᙳᐊᑦ 

ᑲᖏᖅᖠᓂᕐᒥᑦ ᐱᓕᕆᔪᓐᓇᖅᐸᑕ. ᓄᓇᕗᒥ ᐱᕈᖅᓯᒪᔪᐃᑦ ᐃᖅᑲᓇᐃᔭᖅᑐᐃᑦ ᓇᔭᙳᐊᑦ ᑕᒪᓐᓇ ᑳᓐᑐᓛᒃ 

ᐋᓐᓂᐊᓯᐅᖅᑎᓂᑦ  ᐊᑐᓂᙱᓂᖅᓴᐅᓗᑎᑦ, ᑭᓯᐊᓂ ᐃᓄᓐᓂᓪᓗ ᐃᖅᑲᓇᐃᔭᖅᑎᑦᓯᓂᖅ.  

 

ᒥᓂᔅᑕ ᓯᓚᑦᑐᖅᓴᕐᕕᒃ ᐃᓂᓪᓚᑦᑎᕆᔨᒃᑯᓐᓄᑦ ᐋᖅᑭᒃᓯᓗᑎᒃ ᓯᓚᑦᑐᖅᓴᕐᕕᒃ ᐃᓕᓐᓂᐊᕈᑎᖓ ᓇᔭᙳᐊᓄᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓯᓚᑦᑐᖅᓴᕐᕕᒃᑯᓐᓂ ᑖᒃᑯᐊ ᐸᕐᓇᖁᓗᒋᑦ ᓇᔭᙳᐊᒃᓴᐃᑦ ᐃᓂᒃᓴᖃᕈᓐᓇᖁᓗᒋᑦ ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᓂᖓᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᕐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᑕᒪᓐᓇ ᐱᒪᕆᐅᓂᖅ ᐱᓪᓗᒍ. 

ᑖᒃᑯᐊ ᓇᔭᙳᐊᓂᑦ ᐃᓕᓐᓂᐊᖅᑐᐃᑦ ᑲᑎᒪᔨᕋᓛᖃᖅᑐᒍᑦ, ᑲᑎᖃᑦᑕᖅᑐᐃᑦ ᐸᕐᓇᒃᖢᑎᒃ ᓇᒦᓐᓂᐊᕐᒪᖔᑕ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᓯᓚᑦᑐᖅᓴᕐᕕᒻᒥᑦ ᓇᓗᓇᐃᒃᑯᑎᖃᖅᑐᓄᑦ ᐊᓐᓂᐊᓯᐅᖅᑎᐅᓂᕐᒧᑦ ᐱᓕᕆᐊᖑᔪᒥᒃ 

ᑖᒃᑯᐊ  ᐃᖅᑲᓇᐃᔮᒃᓴᐃᑦ ᐊᑐᐃᓇᒃᓴᐅᖁᓪᓗᒋᑦ ᓇᔭᙳᐊᓄᑦ. ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐊᐅᔭᒃᑯᑦ 

ᐃᓂᒋᔭᐅᔪᐃᑦ ᓯᓚᑦᑐᖅᓴᕐᕕᒻᒥᑦ ᐃᓕᓐᓂᐊᖅᑐᐃᑦ ᓇᔭᙳᐊᖑᓐᓂᑦᒧᑦ.   

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᒻᒪᕆᐅᔪᖅ ᐱᓕᕆᐊᖑᔪᖅ. ᑖᒃᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᕐᓂᕐᒥᑦ ᐃᖅᑲᓇᐃᔭᕐᓂᕐᒧᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕈᒪᔪᐃᑦ ᓯᓚᑦᑐᖅᓴᕐᕕᒻᒥᑦ ᑖᒃᑯᐊ ᐊᐳᖅᑕᕈᑕᐅᔪᐃᑦ ᐱᓪᓗᒋᑦ ᐃᑲᔪᕐᓗᒋᑦ 

ᐃᓕᓐᓂᐊᖅᑐᐃᑦ ᐃᖅᑲᓇᐃᔭᖅᑎᑖᕆᓇᔭᖅᑐᑎᒍ ᐱᒐᑦᑕ. ᑕᒪᓐᓇ ᐃᓚᖓ ᐱᔾᔪᑕᐅᖃᑕᐅᔪᖅ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ, ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦ ᑕᒪᓐᓇ ᐱᒃᔪᑕᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓇᔭᙳᐊᑦ ᐃᓕᓐᓂᐊᖅᑐᐃᑦ ᑲᖏᖅᖠᓂᕐᒥ, ᑖᒃᑯᐊ 

ᐃᒡᓗᑭᒃᓴᖏᑦᑐᐃᑦ ᐱᔾᔪᑕᐅᖅᑰᖏᑦᑐᑦ.  

 

ᐅᖃᖅᑎᓯᔩ, ᑕᒪᒃᑯᐊ ᓇᔭᙳᐊᑦ ᑖᒃᑯᐊ ᐱᓕᕆᕙᓪᓕᐊᔪᒪᔪᐃᑦ ᓄᑖᓂᑦ ᐃᖅᑲᓇᐃᔮᕆᔭᒻᒥᓂᒃ. ᑖᒃᑯᐊ 

ᐱᐊᓂᒃᓯᒪᔪᐃᑦ ᐃᓕᓐᓂᐊᕐᕕᒥ ᐋᓐᓂᐊᕐᕕᒻᒥ ᐊᒻᒪᓗ ᐱᓕᕆᓯᒪᔪᐃᑦ ᐱᕆᐊᒥᓐᓂᒃ. ᒥᓂᔅᑕ ᖃᖓ 

ᓇᓗᓇᐃᖅᓯᓂᐊᖅᐸ ᓯᑕᒪᐃᑦ ᓇᔭᙳᐊᑦ ᑖᒃᑯᐊ ᐃᖅᑲᓇᐃᔭᕐᓂᐊᖅᑐᐃᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᕐᓂᐊᖃᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᓗᒍ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓇᔭᙳᐊᑦ ᐃᓕᓐᓂᐊᕌᓂᑉᐸᓪᓕᐊᔪᐃᑦ ᐃᓕᓐᓂᐊᕐᓂᕐᒥᓐᓂᒃ.  

 

ᑖᒃᑯᐊ ᐅᐱᒋᔭᕗᑦ ᐃᒻᒥᓂᒃ ᐱᔪᒪᔭᒥᓂᒃ ᐱᓂᐊᖅᑐᐃ, ᑖᒃᑯᐊ ᑕᒪᕐᒥᒃ ᐱᓗᑦᑖᕋᔭᕋᓗᐊᖅᑕᕗᑦ ᐋᓐᓂᐊᕐᕕᑦᑎᓐᓂ, 

ᑭᓯᐊᓂ ᐊᓯᖏᓐᓂ ᓇᔭᙳᐊᓄᑦ ᐃᓕᓐᓂᐊᕌᓂᑦᑐᐃᑦ ᐱᓕᕆᐊᒃᓴᖃᖃᑦᑕᖅᑐᐃ ᐋᓐᓂᐊᖃᕐᓇᙱᑦᑐᓕᕆᓂᐅᑉ 

ᓯᓚᑖᓂ. ᑕᒪᒃᑯᐊ ᓇᒻᒥᓂᖅᑲᖅᑐᐃ ᐃᖅᑲᖅᑐᐃᔪᓕᕆᔨᒃᑯᓐᓂ,  ᐊᔾᔨᒌᙱᑦᑐᓂᑦ ᓇᔭᙳᐊᑦ.  

 

ᑖᒃᑯᐊ ᐃᓕᓐᓂᐊᕌᓂᑉᐸᓪᓕᐊᔪᐃᑦ ᒪᑐᐃᖓᕕᒋᕙᑦᑕᕗᑦ. ᑖᒃᑯᐊ ᖃᓄᑐᐃᓐᓇᖅ ᐃᑲᔪᖅᑐᖅᖢᑎᒍ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᑭᒡᒐᖅᑐᖅᖢᑎᒍ ᐃᖅᑲᓇᐃᔭᖅᑎᒋᔪᒪᔭᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

 

ᖁᕕᐊᓱᖃᖅᑎᒋᕙᕗᑦ ᐃᓕᓐᓂᐊᖅᑐᐃᑦ ᑕᑯᒃᑲᓐᓂᕈᒪᕗᑦ ᐃᓕᓐᓂᐊᖅᑐᐃ ᑖᑦᓱᒪᙵᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1008 - 6(2): ᓄᑖᕈᖅᑕᐅᓂᐊᓄᑦ ᓂᖓᖅᑐᓄᑦ ᐅᓗᕆᐊᓇᖅᑐᓄᓪᓗ ᓴᖅᑭᓐᓂᑯᓄᑦ ᓇᓗᓇᐃᒃᑯᑖ 

(ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᑲᑎᒪᔨᐅᖃᑎᒃᑲ 

ᖃᐅᔨᒪᓂᐅᖅᑕᐃᑦ ᑕᒪᓐᓇ ᐃᓱᒫᓘᑎᒋᖃᑦᑕᖅᑕᒃᑲ ᖃᓄᖓᓴᖃᑦᑕᖅᑐᐃᑦ ᐃᓕᓐᓂᐊᕐᕕᖕᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᐃᓂᓪᓚᒃᑎᕆᓂᖅ ᑕᒪᒃᑯᐊ ᖃᓄᑐᐃᓐᓇᖅ ᐅᓗᕆᐊᓇᖅᑐᒥᒃ ᐱᖃᑦᑕᖅᑐᐃᑦ 

ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍᑦ ᑖᒃᑯᐊ ᓄᓇᓖᑦ ᐱᓕᕆᖃᑎᒋᓪᓗᑎᒍᑦ ᐃᓕᓐᓂᐊᕐᕖᑦ 

ᐱᓕᕆᖃᑎᒋᓪᓗᑎᒍᑦ ᑖᒃᑯᐊ ᐃᓄᓕᕆᓂᕐᒥᒃ ᐊᑐᐃᓐᓇᐅᓪᓗᑎᒃ ᐃᑲᔪᖃᑦᑕᖅᑐᐃᑦ ᐃᓕᓐᓂᐊᖅᑐᓄᑦ ᑕᐃᑲᓂ. 

18 

ᑕᒪᒃᑯᐊ ᑲᑎᖅᓱᖅᑎᖅᑕᐅᓂᖏᑦ ᓈᓴᐅᑎᖏᑦ ᑕᐃᒪᓐᓇᐃᑦᑐᐃᑦ ᑲᑎᖅᓱᖅᑕᕗᑦ ᓱᓕ. ᑕᒪᓐᓇ 

ᐅᓂᒃᑳᒐᒃᓴᖃᕈᒪᒐᐊᖅᐳᖓ ᑲᑎᒪᓕᕐᒥᒍᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐱᖓᓱᑦ ᐊᕐᕌᒍᐃᑦ ᐊᐱᕆᓚᐅᖅᓯᒪᒐᒪ 

ᐅᑉᓗᒥᒧᑦ ᑖᒃᑯᐊ ᑭᒡᒐᖅᑐᐃᓪᓗᖓ. ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑲᑎᖅᓱᐃᔭᕌᖓᑕ ᐱᒻᒪᕆᐅᔪᓂᒃ ᐃᖅᑲᓇᐃᔭᖅᑏᑦ 

ᑲᒪᒋᔭᖏᖕᓂ, ᑖᒃᑯᐊ ᐱᔨᑦᓯᕋᕐᓂᒃᑯᑦ ᐱᔾᔪᑎᖃᖅᑐᐃᑦ ᐱᒻᒪᕆᐅᔪᐃᑦ ᑲᑎᖅᓱᖅᑕᐅᔪᐃᑦ ᐊᑐᖅᑕᐅᔪᓐᓇᕐᓗᑎᒃ 

ᑕᒪᓐᓇ ᐊᐅᓪᓛᕐᓂᖓᓄᑦ ᐱᓗᒍ. ᒥᓂᔅᑕ ᐅᓂᒃᑳᕈᓐᓇᖅᐹ ᐊᓯᔾᔨᕈᑎᖃᖅᑐᐃᑦ ᑖᒃᑯᐊ ᑲᑎᖅᓱᖅᑕᐅᔪᐃᑦ 

ᐃᓕᓐᓂᐊᕐᕕᖕᒥ ᐅᓗᕆᐊᓇᕐᓂᖅ ᐱᔾᔪᑎᒋᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᑖᒃᑯᐊ 

ᑲᑎᖅᓱᖅᐸᓪᓕᐊᔭᕗᑦ ᓈᓴᐅᑏᑦ ᑕᒪᓐᓇ ᐱᒻᒪᕆᐅᖃᑕᐅᔪᖅ ᐅᕙᑉᑎᒻᓄᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖓᓪᓗ. ᐄ’, ᐅᓂᒃᑳᕐᕕᐅᖃᑦᑕᖅᑐᐃᑦ ᓇᓪᓕᖅᓯᒪᔪᓂᒃ ᐃᓕᓐᓂᐊᕐᕕᖕᓂ. 

 

ᐊᒃᑑᕝᕙ 2022 ᐅᓂᒃᑳᕈᓐᓇᐅᑏᑦ ᑕᒪᓐᓇ ᐱᓕᕆᖃᑎᒌᓪᓗᑎᒍᑦ ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᑎᒌᑦ 

ᐊᑦᑕᖅᑕᐃᓕᒪᓃᑦ ᐃᓕᓐᓂᐊᕐᕖᑦ. ᐊᕐᕌᓂ ᓯᑏᕝᕙ ᐊᕐᕌᓂ, ᓄᑖᖅ ᑕᒪᒃᑯᐊ ᐃᓕᓐᓂᐊᕐᕖᑦ ᐊᖓᔪᖅᑳᖏᑕ 

ᐅᓂᒃᑳᕆᖃᑦᑕᖅᑕᖏᑦ ᐃᓕᓐᓂᐊᕐᕕᖕᓂ ᓈᓴᐅᑏᑦ ᐱᓗᒋᑦ.  

 

ᐊᒻᒪ ᑭᖑᓪᓕᖅᐹᖅ ᐅᖃᖅᑏ, ᑖᒃᑯᐊ ᒪᒃᑯᑦᑐᐃᑦ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ ᐅᓐᓂᕐᓗᒍᒪᒍᑎᒃ 

ᑲᑎᖅᓱᕈᓐᓇᕐᓗᑎᒍᑦ ᖃᓄᐃᓕᔭᐅᕙᓪᓕᐊᖕᒪᖔᑦ ᐊᑐᖅᑕᐅᓗᓂ ᐱᐅᓂᖅᓴᒥᒃ ᑕᒪᓐᓇ ᐊᑐᖅᑕᐅᔪᓐᓇᖁᓪᓗᒍ 

ᑖᒃᑯᐊ ᐱᔾᔪᑎᒋᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᖓᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑐᖅᑕᐅᑦᓯᐊᖁᓐᓇᐅᒐᓗᐊᑦ ᑕᒫᓂ ᓄᓇᕗᒻᒥ ᐃᓕᓐᓂᐊᖅᑐᐃᑦ 

ᖃᓄᖓᓴᖅᑕᐅᖃᑦᑕᕐᓂᕐᒧᑦ ᐃᓕᓐᓂᐊᕐᓂᕐᒥᒃ ᓄᖅᑲᑐᐃᓐᓇᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᒥᓲᓪᓗᑎᓪᓗ ᑖᒃᑯᐊ 

ᓄᖅᑲᑐᐃᓐᓇᖃᑦᑕᖅᑐᐃᑦ ᐃᓕᓐᓂᐊᖅᑐᑦ ᖃᓄᖓᓴᖅᑕᐅᖃᑦᑕᕐᓂᕐᒧᑦ ᐱᔾᔪᑎᖃᖅᖢᑎᑦ. 

 

(ᑐᓵᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐅᓂᒃᑳᖅ ᐊᕐᕌᓂ ᑖᒃᑯᐊ ᑲᑎᖅᓱᐃᖃᑦᑕᖅᑕᐅᔪᖅ ᐊᑐᖅᑕᐅᙱᓗᐊᕐᒪᑦ. 

ᑕᒪᓐᓇ ᖃᓄᑐᐃᓐᓇᖅ ᐅᓗᕆᐊᓇᖅᑐᒥᒃ ᓇᓪᓕᖅᑐᐃᑦ ᐃᓕᓐᓂᐊᕐᕕᖕᓂ ᑕᒪᒃᑯᐊᓗ ᐅᓗᕆᐊᓇᖅᑐᐃᑦ 

ᐃᓕᓐᓂᐊᕐᕕᖕᓂ ᓴᖅᑭᔮᕐᓂᖅᓴᐅᓕᕐᒪᑕ. 

 

ᑕᒪᒃᑯᐊ ᓴᖅᑭᖃᑦᑕᖅᑐᐃᑦ ᑲᒪᒋᓂᖅ ᑲᒪᒋᓂᕐᒥᒃ ᐱᒻᒪᕆᐅᔪᐃᑦ ᑖᒃᑯᐊ ᑲᒪᒋᔭᐅᓂᕐᒥᒃ. ᑕᑯᔭᐅᙱᑦᑐᑎᑦ 

ᐱᖃᑦᑕᓕᕐᒪᑕ ᑕᒪᓐᓇ ᓈᒻᒪᒋᑐᐃᓐᓇᙱᓪᓗᒍ ᐋᖅᑭᒋᐊᕆᐊᖃᖅᑕᕗᑦ.  

 

ᒥᓂᔅᑕ ᐱᓕᕆᖃᑎᒃᑲᓐᓂᖅᐹ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖓᖕᓂᒃ ᑕᒪᓐᓇ ᐊᑦᑕᖅᑕᐃᓕᒪᓂᖅ 

ᑲᑎᖅᓱᖅᑕᐅᔪᐃᑦ ᓈᓴᐅᑏᑦ ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ ᐃᓕᓐᓂᐊᖅᑎᑦᓯᔩᑦ ᐃᓕᓐᓂᐊᖅᑏᓪᓗ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑎ ᑖᓐᓇ 

ᑭᒡᒐᖅᑐᐃᓂᖓ. ᑖᒃᑯᐊ ᐱᕋᔭᒃᑕᐅᖃᑦᑕᖅᑐᐃᑦ ᐃᓕᓐᓂᐊᕐᕕᖕᓂ ᐅᓗᕆᐊᓇᖅᑐᒦᑎᑦᓯᖃᑦᑕᖅᑐᐃᑦ. ᑖᒃᑯᐊ 

ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒋᔭᕗᑦ. ᐊᒻᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕐᓗᑎᒃ 

ᑕᒪᒃᑯᐊ ᑲᑎᖅᓱᖅᑕᐅᔪᐃᑦ ᐱᕙᓪᓕᐊᔪᐃᑦ ᑖᒃᓱᒧᖓ ᑲᑎᒪᙱᓐᓂᑦᑎᓐᓂᒃ ᓴᖅᑭᑎᓛᖅᐸᒃᑲ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1009 - 6(2): ᐃᓐᓇᑐᖃᐃᑦ / ᐃᓐᓇᕆᔭᓄᑦ ᐊᑐᒐᒃᓴᐅᔪᒥᒃ ᐊᐅᓚᔾᔭᐃᓂᒻᒧᑦ ᐸᕐᓇᐅᑎᖓᓄᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᕐᓄᑦ ᒥᓂᔅᑕ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᓗ ᐅᖃᖃᑎᒌᖦᖢᓄᑦ 

ᐅᖃᓚᐅᕐᒪᑦ ᒫᓐᓇ ᑖᓐᓇ ᖄᖏᖅᑕᐅᓵᓚᐅᕐᒪᑦ ᐱᒋᐊᕈᑎᒃᓵᒃ ᐸᕐᓇᒍᑎᐊᓗ. ᑖᒃᑯᐊᓗ ᓴᖅᑭᑕᐅᕙᓪᓕᐊᓂᐊᖅᑐᑦ 

ᓴᖅᑭᑉᐸᓪᓕᐊᓂᐊᖅᐸᕗᑦ ᑕᒪᒃᑯᐊ ᐃᓐᓇᕐᓄᑦ 35 ᐱᓇᓱᐊᕈᑏᑦ ᓴᖅᑭᑕᐅᓚᐅᖅᑐᑦ. ᖃᓄᖅ ᑕᑯᓂᐊᖅᐱᑖ 

ᐋᖅᑭᒃᓯᒪᔪᒥᒃ ᐃᓄᐃᑦ ᐱᕙᓪᓕᐊᓂᖓ ᑖᒃᓱᒪᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓐᓇᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᒃᑲᓐᓂᕐᒪᑦ ᑖᓐᓇ ᐃᓐᓇᓕᕆᓂᐅᑉ ᒥᒃᓵᓄᑦ. ᑖᒃᑯᐊ ᑐᓴᐅᒪᑎᑦᑎᖃᑦᑕᖅᓯᒪᒐᑦᑕ ᑖᒃᑯᐊ ᐅᓂᒃᑳᖅᑎᒍᑦ 

ᑕᐃᒫᒃ ᐱᓕᕆᕙᓪᓕᐊᔭᕗᑦ ᑐᓴᐅᒪᖃᑎᑦᑎᖃᑦᑕᕋᔭᖅᐅᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᒃᑯᐊ ᑕᐅᑐᒃᑕᐅᔪᐃᑦ ᐃᓂᓪᓚᒃᑎᕆᓂᕐᒧᑦ 

ᐃᓄᓕᕆᓂᕐᒧᑦ ᐊᖏᕐᕋᒥᓪᓗ ᑲᒪᒋᔭᐅᓂᖅ, ᑕᒪᓐᓇ ᐊᑐᐃᓐᓇᐅᓇᔭᖅᐹ ᒐᕙᒪᒃᑯᑦ ᓴᖅᑭᒃᓯᒪᔭᖓᑦ ᑕᒪᓐᓇ 

ᒪᓕᒍᓐᓇᖅᑕᕗᑦ ᖃᓄᖅ ᐱᕙᓪᓕᐊᒻᒪᖔᑖ. ᒥᓂᔅᑕ ᐱᐊᓂᒡᓗᒍ ᓴᖅᑭᑎᓪᓗᒍ ᐃᓐᓇᐃᑦ ᐱᔾᔪᑎᒋᓗᒋᑦ ᑖᓐᓇ ᐊᕐᕌᒍ 

ᐃᓱᓕᙱᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓐᓇᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᖃᖅᑲᐅᒐᒪ ᑖᒃᑯᐊ ᓴᖅᑭᑦᑐᐃᑦ ᑕᒡᕙᙵᑦ ᐸᕐᓇᒃᓯᒪᔭᑦᑎᓐᓂ ᑖᒃᑯᐊ ᐱᓕᕆᐊᕗᑦ ᒪᓕᒃᑕᕗᑦ ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᕙᓇᓱᑐᐃᓐᓇᙱᑦᑐᖓ. ᒪᓕᒐᓕᐅᖅᑎᐅᓪᓗᑕ ᐃᓄᐃᑦ ᖃᓄᖅ 

ᒪᓕᖕᓂᐊᖅᐱᑖ ᐱᕙᓪᓕᐊᖕᒪᖔᖅᐲᑦ ᓯᕗᓪᓕᐅᑎᑕᑏᑦ ᐃᓂᒡᓚᒃᑎᕆᓂᕐᒧᑦ ᐃᓐᓇᐃᑦ ᑲᒪᒋᔭᐅᓂᖏᖕᓄᑦ? ᑕᒪᓐᓇ 

ᑲᑎᒪᕝᕕᐅᑉ ᐃᓗᐊᓂ ᑕᒡᕙᓂ ᐸᕐᓇᒃᓯᒪᔪᐃᑦ ᐃᓂᒡᓚᒃᑎᕆᓂᕐᒧᑦ ᐸᕐᓇᒃᓯᒪᓂᕐᒧᑦ ᖃᐅᔨᒪᙱᑦᑐᒍᑦ ᓱᓇ 

ᓯᕗᓪᓕᐅᑎᑕᐅᖕᒪᖔᑖ ᑖᒃᑯᐊ ᐃᓐᓇᐃᑦ ᐃᑲᔪᖅᑕᐅᓂᖏᖕᓄᑦ.  

 

ᑭᖑᓪᓕᖅᐹᒥᒃ, ᐅᖃᖅᑏ, ᒥᓂᔅᑕ ᓴᖅᑭᑎᑦᓯᓂᐊᖅᐹ ᐱᐊᓂᒃᓯᒪᔪᒥᒃ ᐃᓐᓇᐃᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓐᓇᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑲᑎᒪᔨᐅᖃᑎᒐ ᖁᔭᓕᕙᕋ. ᑖᒃᑯᐊ 

ᐅᖃᖅᑲᐅᒐᒪ ᑖᒃᑯᐊ ᐸᕐᓇᒃᑕᐅᔪᐃᑦ ᖃᓄᐃᓕᐅᕈᒪᒻᒪᖔᑉᑖ ᐊᒻᒪ ᑖᒃᑯᐊ ᐃᒡᓗᒧᑦ ᑐᓴᖅᑎᑦᓯᖃᑦᑕᕐᓗᑕ 

ᐱᕙᓪᓕᐊᓂᖏᖕᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1010 - 6(2): ᑐᐊᕕᕐᓇᖅᑐᒃᑯ ᓄᑖᕈᖅᑕᐅᓂᐊᓄᑦ ᓂᖓᖅᑐᓄᑦ ᐅᓗᕆᐊᓇᖅᑐᓄᓪᓗ 

ᓴᖅᑭᓐᓂᑯᓄᑦ ᓇᓗᓇᐃᒃᑯᑖ (ᓴᕕᑲᑖᖅ) 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᕆᔪᒪᔭᕋ 

ᒥᕝᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ. ᐅᖃᖅᑏ, ᑐᓴᖅᑎᑕᐅᓚᐅᖅᓯᒪᒐᑦᑕ ᑭᒻᒥᕈᕐᒥ ᖃᒥᙶᓚᐅᕐᒪᑕ ᐊᑯᓂᑲᓪᓚᒃ. 

ᑕᐃᓐᓇᖃᐃ ᒥᕝᕕᖕᒥ ᐃᑯᒪᖏᑦ ᖃᒥᖔᕐᓂᕐᒪᑕ? ᐅᕝᕙᓘᓐᓃᑦ ᐆᒻᒪᖅᑯᓯᐅᕐᕕᖕᒥᒃ ᐃᒻᒥᒃᑰᖅᑐᒥᒃ ᐱᖃᕐᒪᖔᑦ?  

 

ᔮᓐᓄᐊᕆᒥᐅᖅᑰᖅᑐᖅ ᐊᑯᓂᐊᓗᒃ ᐱᖅᓯᓚᐅᖅᓯᒪᒐᑦᑕ ᖃᒥᙶᑯᑖᓚᐅᖅᓯᒪᓪᓗᑕᓗ ᑕᐃᔅᓱᒪᓂ 44 ᐃᒡᓗᑦ 

ᖃᒥᙶᓚᐅᖅᓯᒪᔪᑦ ᐊᒻᒪᓗ ᒑᓯᑖᕐᕕᒃ. ᒥᕝᕖᑦ ᑕᐃᒪ ᒥᒃᓵᓄᖓᔪᓂᒃ ᐊᐱᕆᔪᒪᓕᖅᖢᖓ. ᑖᓐᓇ ᒥᓂᔅᑕ 

ᐊᐱᕆᔪᒪᔭᕋ ᒥᕝᕖᑦ ᐃᒻᒥᒃᑰᖅᑐᓂᒃ ᐆᒻᒪᖅᑯᓯᐅᕐᕕᖕᓂ −ᕈᑎᓂᒃ ᐱᖃᕈᓐᓇᕐᒪᖔᑦ? ᑕᐃᒃᑯᓄᖓ ᖃᐅᒪᒃ 

ᐃᑯᒪᖏᓐᓄᑐᐃᓐᓇᐅᙱᑦᑐᖅ. ᑕᐃᒃᑯᐊ ᖃᖓᑕᓲᖅᑏᑦ ᑎᑭᓐᓂᐊᓕᕌᖓᒥᒃ ᑕᐃᒃᑯᓂᖓ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᖃᑎᖃᓲᖑᖕᒪᑕ ᐊᕐᕕᐊᓂ ᒥᕝᕕᒃ ᖃᓄᖅ ᐃᒻᒥᒃᑰᖅᑐᒥᒃ ᐆᒻᒪᖅᑯᓯᐅᑎᑖᕈᓐᓇᖅᐹ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔾᔪᑎᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᒻᒥᕈᖅ ᒥᕝᕖᑦ ᑕᐃᒃᑯᐊ 

ᐃᑭᑕᐅᔪᓐᓇᓚᐅᖅᓯᒪᔪᑦ ᐊᒻᒪᓗ ᓄᑖᒥᒃ ᐅᑕᖅᑭᕕᖕᒥᒃ ᓴᓇᕙᓪᓕᐊᒐᑦᑕ ᑕᐃᑲᓂ ᐊᒻᒪᓗ ᑕᐃᒃᑯᐊ 

ᐆᒻᒪᖅᑯᓯᐅᕈᑎᓂᒃ ᐃᒻᒥᒃᑰᖅᑐᓂᒃ ᐱᖃᖃᑦᑕᕐᓂᐊᖅᖢᑎᒃ ᑕᐃᒃᑯᐊ ᓄᑖᓂᒃ ᐅᑕᖅᑭᕕᓕᐅᖅᑕᐅᕙᓪᓕᐊᔪᑦ. ᐄ’, 

ᐊᕐᕕᐊᓂ, ᐄ’. ᑖᓐᓇ ᐃᓱᒪᒋᖃᓯᐅᑎᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᒃᓴᖅᓯᐅᕈᑎᒋᓂᐊᖅᐸᕋ ᑖᓐᓇ. 

ᑕᐃᒪᐃᓕᑐᐃᓐᓇᖅᖢᓂ ᐃᖅᑲᓇᐃᔮᕆᔭᐅᔾᔮᙱᑦᑐᖅ. ᓂᐅᕕᖅᑕᐅᔭᕆᐊᖃᕐᓂᖓᓗ ᐃᓱᒪᒋᓪᓗᒍ. ᐅᓄᖅᑐᓂᒃ 

ᑕᑯᖃᑦᑕᖅᓯᒪᔪᒍᑦ ᒪᑯᐊ ᑕᒪᑐᒪᓂ ᐅᑭᐅᓕᕌᖓᑦ ᑕᐃᒃᑯᐊ ᐃᓛᒃ, ᐆᒻᒪᖅᑯᓯᐅᕈᑎᓂᒃ ᐃᒻᒥᒃᑰᖅᑐᓂᒃ 

ᑲᔪᖏᖅᓴᐅᑎᑎᒍᑦ ᑕᑯᒃᓴᐅᒐᔪᓕᓲᖑᖕᒪᑕ. 

 

ᐃᓕᓐᓂᐊᕐᕕᓪᓗ ᑕᐃᒃᑯᐊ ᐃᓕᓐᓂᐊᕐᕖᑦ ᑕᐃᒃᑯᐊᑦᑕᐅᖅ ᐆᒻᒪᖅᑯᓯᐅᕈᑎᖃᕐᒪᑕ ᐃᒻᒥᒃᑰᖅᑐᓂᒃ. ᐊᕐᕕᐊᓂ 

ᐃᓕᓐᓂᐊᕐᕕᒃ ᓄᑖᖑᓂᖅᐹᖅ ᓴᓇᔭᐅᓚᐅᖅᓯᒪᔪᖅ ᐃᒻᒪᑲᓪᓚᕈᓗᒃ. ᑕᐃᒪᐃᑦᑐᖃᙱᒻᒪᑦ. ᖃᓄᕐᓕᑭᐊᖅ ᑖᓐᓇ 

ᒥᓂᔅᑕᕆᔭᐅᔪᖅ ᐊᕐᕕᐊᓂ ᐃᓕᓯᓂᐊᖅᐸ? ᐊᖏᓂᖅᐹᖑᖃᑕᐅᓪᓗᓂᓗ ᐊᕐᕕᐊᑦ ᑕᑯᓐᓇᕐᓗᒋᑦ ᓄᓇᓖᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔾᔪᑎᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᕐᓇᐅᓯᐅᓯᖅᓯᒪ− 

ᐱᓕᕆᕕᑦᑎᓐᓄᑦ ᐸᕐᓇᐅᓯᐅᖅᓯᒪᔪᒍᑦ. ᓄᒃᑕᒐᕐᒥᒃ ᐆᒻᒪᖅᑯᓯᐅᕈᒻᒥᑦ ᐃᓕᓯᔪᒪᔪᒍᑦ. ᐅᑕᖅᑭᕕᖕᓄᑦ 

ᐃᓕᐅᖅᑲᖅᑕᐅᓂᐊᖅᑐᓂᒃ ᐊᕐᕕᐊᑦ ᐃᓚᒋᔭᐅᖃᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᕿᒥᕐᕈᓇᖕᓂᐊᓚᐅᖅᖢᒍ 

ᐸᕐᓇᐅᑎᓐᓃᓐᓂᕋᓚᐅᖅᖢᒍ ᓂᐅᕕᖅᑕᐅᓂᐊᖅᐹ? ᐃᓕᔭᐅᓂᐊᖅᐸᓗ? ᖃᖓ ᑕᐃᒪ ᓂᐅᕕᕐᓂᐊᖅᐱᓯᐅᒃ? ᖃᖓᓗ 

ᐃᓕᓛᖅᐱᐅᒃ ᐅᑕᖅᑭᕕᖕᒥ ᐊᕐᕕᐊᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔾᔪᑎᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇᐃᓕᔪᓐᓇᖅᑐᖓ, 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐊᑭᑐᔪᖅᑐᕈᑏᑦ ᐱᓕᕆᐊᕆᔭᐅᕙᓪᓕᐊᓕᕐᒪᑕ ᐊᒻᒪᓗ 

ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᓂᐅᕕᖅᑎᐅᖃᑦᑕᕐᒪᑕ ᑕᒪᒃᑯᓂᖓ ᐊᑐᕆᐊᖃᖅᑕᑦᑎᓐᓂᒃ. ᐊᑏ, 

ᓈᓚᖃᑦᑕᕐᓂᐊᖅᐳᑎᑦ ᖃᓄᐃᑉᐸᓪᓕᐊᓕᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1011 - 6(2): ᕿᓂᖅᑏᓐ ᐸᖅᓴᐃᔨᓪᓗ ᐊᐅᓚᔾᔪᓯᕆᓲᖏᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᐅᓐᓄᒃᓴᖅ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᖕᓄᑦ ᐊᐱᕆᔪᖓ ᐸᖅᓴᐃᔩᑦ ᐱᔾᔪᑎᒋᓪᓗᒋᑦ. ᐃᓚᖏᓪᓗ ᑕᐃᒃᑯᐊ ᐊᑐᐊᒐᐃᑦ ᐊᑐᖅᑕᐅᖃᑦᑕᖅᑐᑦ. 

ᑕᒪᑐᒪᓂ ᐋᒡᒌᓯᐅᑎᓪᓗᒍ ᐋᒡᒌᓯ 19 ᐸᖅᓴᐃᔩᑦ ᐊᑯᓂᐅᔪᖃᓗᐊᓕᕐᒪᑦ ᐸᖅᓴᐃᓚᐅᖅᓯᒪᖕᒪᑕ 24 ᐃᑲᕐᕋᓄᑦ 

ᐃᖅᑲᓇᐃᔭᖃᑦᑕᓚᐅᖅᑐᑦ 7-8−ᓄᑦ ᐅᓪᓗᓄᑦ ᕿᓂᖅᖢᑎᒃ. 

 

8−ᒋᔭᖓᓂᒃ ᓇᓂᔭᐅᓚᐅᖅᓯᒪᖕᒪᑦ ᑕᐃᓐᓇ ᕿᓂᖅᑕᐅᔪᖅ. ᑭᓯᐊᓂ, ᐅᓇ ᐅᖃᐅᓯᕆᔪᒪᒐᒃᑯ. ᐅᓪᓘᒃ ᒪᕐᕉᒃ 

ᑕᐃᓐᓇ ᓇᓂᔭᐅᓚᐅᙱᓐᓂᖓᓂᒃ ᑕᐃᓐᓇ ᑎᓴᒪᓕᖓ ᑐᐱᖓᓗ ᓇᓂᔭᐅᓚᐅᖅᓯᒪᔪᖅ ᖃᖓᑕᓲᒃᑯᑦ ᑭᓯᐊᓂ 

ᑭᖑᓪᓕᖅᐹᒥᒃ ᐅᓪᓗᒥ ᓇᓂᔭᐅᕝᕕᖓᑕ ᐅᓪᓗᖓᓂ ᑭᖑᓪᓕᖅᐹᑦᑎᐊᖑᓂᐊᓚᐅᖅᓯᒪᔪᖅ ᖃᖓᑕᓲᒃᑯᑦ 

ᕿᓂᖅᑕᐅᓂᖓ. 

 

ᑐᐊᕕᕐᓇᖅᑐᓕᕆᔨᒃᑯᑦ ᐱᔨᑦᑎᖅᑎᖏᑦᑎᒎᖅᖢᑎᒃ ᖃᓄᐃᑦᑐᓂᒃ ᐊᑐᐊᒐᓂᒃ ᐊᑐᖃᑦᑕᖅᐱᓯ ᖃᓄᖅ 

ᐊᑯᓂᐅᑎᒋᔪᖅ ᕿᓂᖅᑕᐅᔪᓐᓇᕐᒪᖔᖏᑦ ᑕᐃᒃᑯᐊ ᑭᙴᒪᔭᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔾᔪᑎᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᒃᑲᓐᓂᕈᓐᓇᕐᒪᑦ. ᑕᐃᒃᑯᐊ ᐸᖅᓴᐃᔩᑦ ᓄᓇᓕᖕᓂ ᐃᓱᒪᓕᐅᖅᑎᒋᔭᐅᓲᖑᔪᑦ ᖃᖓ ᐃᓱᓕᑕᐅᓂᐊᕐᒪᖔᑦ 

ᕿᓂᕐᓂᖓᑦ. ᐱᓕᕆᕕᒃᐳᑦ ᐊᑐᐊᒐᖃᖅᑐᒍᑦ ᒪᓕᒃᑕᐅᖃᑦᑕᖅᑐᓂᒃ ᐊᒻᒪᓗ ᖃᓄᑎᒋ ᐃᑲᔪᖅᓱᖅᑕᐅᔪᓐᓇᕐᒪᖔᑦ 

ᑕᐃᒃᑯᐊ ᓄᓇᓕᖕᓃᑦᑐᑦ. ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᖃᖓᑕᓲᓂᒃ 

ᐊᑐᕐᓂᐊᕌᖓᑦᑕ ᐊᒻᒪᓗ ᐊᓯᖏᖕᓂᒃ ᐃᑲᔪᖅᓲᑎᓂᒃ.  

 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᑦᑎᒎᖅᑐᒥᒃ ᓂᓪᓕᐅᑎᖃᕐᓂᐊᖅᑐᖓ −ᓛᖅᑐᖓ ᓄᓇᓕᓕᒫᓪᓗ ᐃᓚᐅᖃᑦᑕᖅᑐᑦ 

ᐸᖅᓴᐃᔨᓂᒃ ᓇᓗᓇᐃᖅᓯᕕᐅᓂᐊᕆᓪᓗᑎᒃ. ᒫᓐᓇ ᐊᑐᐊᒐᕗᑦ ᕿᒥᕐᕈᓇᒃᑕᕗᑦ ᐊᒻᒪᓗ 

ᐱᐅᓯᒋᐊᖅᑎᒃᑲᓐᓂᕋᓱᖦᖢᑎᒃᑯᑦ ᑖᓐᓇ ᐊᑐᐊᒐᖅ ᐅᖃᐅᓯᕆᔭᕋ. ᐊᕐᕌᒍᒐᓴᖕᓄᑦ ᓱᕐᕋᓚᐅᖅᓯᒪᙱᒻᒪᑦ ᑕᐃᒃᑯᐊ 

ᐊᑐᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐊᐱᖅᑯᑎᒐ 

ᑭᐅᔭᐅᖅᑲᐅᙱᒻᒪᑦ. ᖃᓄᐃᑦᑐᓂᒃ ᐊᑐᐊᒐᓂᒃ ᒪᓕᖃᑦᑕᖅᐱᓯ?  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂ ᒐᕙᒪᒃᑯᓪᓗ ᖃᓄᖅ ᐊᑯᓂᐅᑎᒋᔪᖅ ᐃᑲᔪᖅᓱᖅᑕᐅᖃᑦᑕᖅᐸᑦ ᐸᖅᓴᐃᔩᑦ ᒐᕙᒪᒃᑯᓐᓄᑦ? ᖃᔅᓯᓂᒃ 

ᐅᓪᓗᓂᒃ, ᖃᔅᓯᓂᒃ ᐱᓇᓱᐊᕈᓯᖕᓂᓘᓐᓃᑦ? ᖃᓄᖅ ᐊᑯᓂᐅᑎᒋᔪᖅ ᐃᑲᔪᖅᑕᐅᖃᑦᑕᖅᐸᑦ ᐸᖅᓴᐃᔩᑦ? 

ᐱᓇᓱᐊᕈᓯᖏᑎᒍᑦ ᐅᓪᓗᖏᑦᑎᒍᓪᓘᓐᓃᑦ? ᖃᓄᐃᑦᑐᓂᒃ ᐊᑐᐊᒐᖃᕋᔅᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐊᔾᔨᒌᙱᑦᑑᓲᖑᖕᒪᑕ ᑕᐃᒃᑯᐊ ᐸᖅᓴᖅᑕᐅᔪᑦ ᖃᓄᐃᑦᑑᓂᖏᑦ. ᑕᐃᒃᑯᐊ ᒪᓕᑐᐃᓐᓇᖃᑦᑕᖅᑕᕗᑦ.  

 

ᑕᐃᒃᑯᐊᓗ ᓄᓇᒃᑰᖅᑐᑦ ᓲᕐᓗᖃᐃ ᑕᕆᐅᕐᒥ ᔭᒐᐅᖅᑲᖅᑐᖃᖅᑎᓪᓗᒍ ᓲᕐᓗᒃ ᑭᒻᒥᕈᕐᒥ ᑕᐃᒪᐃᑦᑑᓚᐅᖅᓯᒪᖕᒪᑦ 

ᓯᑯᓯᐅᖅᑏᑦ ᐊᑐᖃᑦᑕᕐᒥᔭᕗᑦ ᐃᒪᕐᒦᒃᑐᓂᒃ ᕿᓂᓕᕌᖓᑦᑕ. ᐊᔾᔨᒌᙱᓐᓂᖃᐅᕈᓘᔭᕐᒪᑕᐃᒃᑯᐊ ᓄᓇᒥ ᐊᓯᐅᖅᑲᔪᑦ 

ᑕᕆᐅᕐᒥᓘᓐᓃᑦ. ᑕᒪᒃᑯᐊ ᐊᔾᔨᒌᙱᑦᑑᓂᖏᑦ ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᓂᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᖁᕕᐊᓇᖅ, ᑕᐃᒃᑯᐊ 

ᓄᑖᙳᕆᐊᖅᑎᑕᐅᓂᐊᕐᒪᑕ ᐊᑐᐊᒐᖅ. ᐅᓪᓗᒥ ᑭᙴᒪᔭᐅᔪᑦ ᐊᙳᑎᑕᐅᔪᓐᓇᖁᓪᓗᒋᑦ. ᐊᔾᔨᒌᙱᓐᓂᖏᑦ ᑕᐃᒃᑯᐊ 

ᕿᓂᖅᑕᐅᔪᑦ ᒪᓕᒃᑕᐅᒻᒪᑕ ᒪᓕᒃᑕᐅᖃᑦᑕᕐᒪᑕ, ᒪᑯᐊᓗ ᐱᔨᑦᑎᕈᑏᑦ.  

 

ᐋᒡᒌᓯᒥ ᐅᖃᐅᓯᖃᓚᐅᕋᒪ ᕿᓚᒥᕈᓗᒃ ᑭᓯᐊᓂ ᐃᓛᒃ, 8−ᓄᑦ ᐅᓪᓗᓄᑦ ᕿᓂᖅᑕᐅᓚᐅᖅᓯᒪᖕᒪᑦ. 

ᓂᒡᓚᓱᓚᐅᙱᒻᒪᑦ ᖁᕕᐊᓇᖅ. ᑭᓯᐊᓂ ᑲᑉᐱᐊᓇᖅᑐᖅ. ᑲᑉᐱᐊᓇᖅᑐᖅ ᑐᓴᖅᑎᑕᐅᓪᓗᓂ ᐅᓇ 

ᑭᖑᓪᓕᖅᐹᕆᓕᖅᑕᕗᑦ ᕿᓂᕐᓂᕗᑦ ᐅᓪᓗᖓ. ᑕᐃᒃᑯᐊ ᐸᖅᓴᐃᔩᑦ ᓄᓇᓕᖕᓂ ᖃᐃᖁᔭᐅᓛᖅᐹᑦ? ᑕᒪᓐᓇ 

ᐅᖃᐅᓯᕆᔭᐅᓕᖅᐸᑦ ᑲᑎᒪᔾᔪᑕᐅᓕᖅᐸᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᐅᓚᑦᓯᔨᒋᔭᐅᔪᑦ 

ᐃᖅᑲᓇᐃᔭᖃᑎᖃᓪᓚᕆᖃᑦᑕᖅᑐᑦ ᐸᖅᓴᐃᔨᓂᒃ ᐊᒻᒪᓗ ᖃᓄᐃᓕᐅᕐᓂᕆᓂᐊᖅᑕᖓ ᐅᓇ ᐱᐊᓂᒃᐸᑦ ᑕᒪᒃᑯᓂᖓ 

ᐃᓱᒪᓕᐅᖃᑕᐅᓲᖑᔪᑦ. ᐊᒻᒪᓗ ᐅᖃᖅᑏ, ᐱᐅᓂᖅᐹᓂᒃ ᐃᓱᒪᓕᐅᕈᑎᖃᕋᓱᖃᑦᑕᖅᑐᑦ ᑕᒪᒃᑯᐊ ᓴᓇᕐᕈᑎᖏᑦ 

ᒪᓕᖦᖢᒋᑦ.  

 

ᐸᖅᓴᐃᔩᑦ ᑲᑎᒪᓂᖓᑦ ᑕᒪᑐᒪᓂ ᑕᖅᑭᒥ ᑲᑎᒪᔾᔪᑕᐅᓂᐊᖅᑐᑦ. ᑐᙵᓱᑦᑎᑕᐅᓂᐊᖅᖢᑎᒡᓗ ᓄᓇᓕᓕᒫᑦ 

ᐊᓯᖏᓪᓗ ᐸᖅᓴᐃᓂᕐᒥᒃ ᐱᓕᕆᐊᖃᖃᑦᑕᖅᑐᑦ. ᑕᐃᒃᑯᐊᓕᒫᖅ ᐃᓕᓐᓂᐊᖅᑎᑦᑐᒪᒐᑦᑎᒃᑯ ᐱᓕᒻᒪᒃᓴᖅᑕᐅᓗᑎᒃ 

ᐱᕐᔪᐊᕌᓘᓲᖑᖕᒪᑦ ᕿᓂᖅᑐᖃᖅᑎᓪᓗᒍ. ᖃᐅᔨᒪᔪᐃᓐᓇᐅᖁᓪᓗᒋᑦ ᐊᑕᐅᓯᕐᒥᒃ ᐊᒻᒪᓗ ᐸᖅᓴᐃᔩᑦ ᓲᕐᓗᒃ 

ᖁᒃᓴᕐᓚᖕᓇᖅᑐᒥᒃ ᐱᓕᕆᐊᖃᓚᐅᖅᑎᓪᓗᒋᑦ ᐅᖃᓪᓚᒡᕕᒃᓴᖃᖅᑎᑕᐅᓲᖑᔪᑦ ᐊᓂᒍᐃᑦᑎᐊᖁᓪᓗᒋᑦ.  

 

ᐱᓗᐊᕐᓗᒋᑦ ᑕᐃᒃᑯᐊ ᕿᓂᖅᑐᑦ ᐃᑲᔪᖅᑐᐃᔨᖃᑦᑎᐊᖁᖕᒥᒐᑦᑎᒃᑯᑦ ᑕᐃᒪᐃᑦᑐᓕᕆᔨᐅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓕᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 1012 - 6(2): 911 ᐅᖄᓚᕝᕕᐅᔪᓐᓇᓲᒧᑦ (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᖕᓂ ᒐᕙᓚᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᖕᓄᑦ 

ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓪᓗᒍ ᑐᓴᐅᒪᔾᔪᑎᓕᕆᓂᕐᓗ. ᐅᖃᖅᑏ, ᔭᓗᓇᐃᑉ, ᐃᓅᕕᒃ, ᕙᐃᑦᕼᐅᐊᔅ−ᓗ 

ᑐᐊᕕᕐᓇᖅᑐᖅᑕᖅᑕᖃᖅᑎᓪᓗᒋᑦ 911-ᒧᑦ ᐅᖄᓚᓲᑦ ᐃᐊᑦᒪᓐᑕᓐ−ᒥᓗ 911-ᒧᑦ ᐅᖄᓚᓲᑦ.  

 

ᐊᒻᒪᓗ ᐋᑐᕚᒥ ᑐᕌᓐᑐᒥᓗ 911-ᒥᑦᑕᐅᖅ. ᐃᖃᓗᐃᑦ, ᒥᑦᑎᑕᒪᓕᒃ, ᐅᖅᓱᖅᑑᖅ ᑕᐃᒪᐃᑦᑐᓂᒃ ᓈᓴᐅᒻᒥᒃ 

ᐱᖃᙱᒻᒪᑕ. ᑎᓴᒪᐅᖕᒪᑕ ᑕᐃᒃᑯᐊ ᓈᓴᐅᑏᑦ ᑐᐊᕕᕐᓇᖅᑐᖃᖅᑎᓪᓗᒍ ᐅᖄᓚᕕᐅᒍᓐᓇᖅᑐᑦ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ, ᖃᓄᐃᒻᒪᑦ 911-ᖃᙱᓚᒍᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐋᖅᑭᒃᓯᓯᒪᙱᑦᑐᒍᑦ ᐅᓪᓗᒥ. ᑭᓯᐊᓂ ᔫᑳᓐ, ᑲᓇᑕᑉ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᔪᑦ 

ᓄᓇᑦᓯᐊᕐᓗ, ᑕᐃᒃᑯᐊᒃ ᓴᖅᑭᑦᑎᓚᐅᖅᓯᒪᔪᑦ 911-ᒥᒃ.  

 

ᒫᓐᓇ ᖃᓄᐃᑉᐸᓪᓕᐊᓂᖓ ᓇᐅᑦᑎᖅᓱᐃᓐᓇᖅᑕᕗᑦ ᖃᐅᔨᒪᐃᓐᓇᕋᓱᒃᑕᕗᑦ. ᓄᓇᕗᒻᒥ 911-ᑖᕐᓂᐊᕈᑦᑕ ᒪᑯᐊ 

ᐱᔨᑲᑖᑦ ᐱᔨᑦᑎᕈᑏᑦ ᑕᒪᒃᑯᐊᓕᒫᑦᑎᐊᖅ ᐃᓕᐅᖅᑲᓚᐅᕐᒥᓗᒋᑦ ᑭᓯᐊᓂᐅᓂᐊᖅᑐᖅ ᐊᑐᕈᓐᓇᖅᓯᓂᐊᕈᑦᑎᒃᑯᑦ 

ᓄᓇᕗᑦ ᐃᓗᐊᓂ. ᒪᑐᐃᖓᕗᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᐄ’, ᒪᓕᒐᓕᐅᕆᐊᖃᕐᓂᕋᕋᑖᕐᖓᑦ 

ᑕᐃᒪᐃᓐᓂᐊᖅᑲᑦ, ᐊᐱᕆᒃᑲᓐᓂᕆᐊᖃᓕᖅᑯᖓᓕ.  

 

ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᑲᑎᒪᔨᖏᑦ ᐅᖃᐅᓯᖃᔪᒻᒥᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ ᓄᐊᔅᕕᔅᑎᐅᓪ−ᑯᓂᓪᓗ 

ᐱᓕᕆᖃᑎᖃᕈᒪᓂᕋᖅᑐᑎᒃ ᓴᖅᑭᕋᓱᓪᓗᒍ ᑖᓐᓇ ᐅᖄᓚᕕᔅᓴᖅ. ᓄᓇᑦᓯᐊᖅ ᐊᒻᒪ ᑕᐃᒃᑯᐊ 

ᒪᓕᒐᓕᐅᕐᓯᒪᓕᓂᕐᖓᑕᓕᒎᖅ 911-ᒥᑦ ᐅᖄᓚᕕᔅᓴᖃᕈᒪᓪᓗᑎᒃ 2019-ᖑᑎᓪᓗᒍ. 

 

ᒥᓂᔅᑕ ᐅᖃᕈᓐᓇᖅᑳ ᖃᖓ ᓂᕆᐅᒻᒪᖔᖅ ᐊᔾᔨᐸᓗᖏᓐᓂ ᐱᖁᔭᔅᓴᓂᑦ ᓴᖅᑭᖅᓯᓛᕆᐊᔅᓴᖅ ᐅᕙᒍᑦ 

ᒪᓕᒐᓕᐅᕐᕕᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ, ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐅᕗᖓ ᑎᑭᐅᑎᙱᓇᑦᑕ ᓱᓕ ᒫᓐᓇ 

ᐸᕐᓇᐅᑎᖃᙱᓇᑦᑕ ᓱᓕ ᑖᓐᓇ ᓴᖅᑭᕐᓂᐊᕆᐊᖓ. ᑕᐃᒪᐃᑦᑐᒥᓂᓛᒃ ᓴᖅᑭᖅᓯᒍᒪᓛᕋᓗᐊᖅᑐᒍᑦ 911-ᒥᒃ ᑭᓯᐊᓂ 

ᐱᓕᕆᐊᖑᖅᑳᓚᐅᕐᓗᓂ ᑭᓯᐊᓂ ᐅᖃᐅᓯᓪᓗ ᐃᓕᓴᕆᔭᐅᓯᒪᔪᑦ ᐊᑕᖏᕐᓗᒋᑦ 24 ᐃᑲᕐᕋᓂᑦ 7-ᓂᒃ ᐅᓪᓗᓂᒃ 

ᐱᑕᖃᕈᓐᓇᕆᐊᖃᕋᔭᕐᖓᑕ, ᐱᔨᑦᑎᕋᑦᑎᐊᓂᐊᖅᑲᑕ ᑕᖅᑲᒃᑯᓂᖓ.  

 

ᑖᓐᓇ ᑲᔪᓯᑎᒐᓱᓪᓗᒍ ᒪᓕᒐᓕᐅᖅᑐᖃᕆᐊᖃᕋᔭᖅᐸᓪᓚᐃᔪᕐᖏᓛᒃ. ᐅᖃᖃᑎᖃᕆᐊᙵᖅᓯᒪᓕᕋᓗᐊᖅᑐᒍᑦ 

ᐱᓕᕆᕕᐅᖃᑎᑦᑎᓐᓂᑦ ᐱᓗᐊᖅᑐᒦᓛᒃ ᒫᓂ ᑕᐃᓐᓇ ᐊᑕᐅᑦᑎᒨᖅᑕᐅᒍᓐᓇᙱᒃᑲᓗᐊᕐᒪᖔᖅ ᐃᑭᑦᑐᖃᓕᕐᓂᖅᑲᑦ 

ᐸᖅᓴᐃᔪᖃᕆᐊᖃᓕᕐᓂᖅᑲᑦ ᐋᓐᓂᖅᑐᓕᕆᓂᕐᒧᓪᓗ ᐸᓖᓯᒃᑯᓄᓪᓗ ᑖᒃᑯᐊ ᐊᑕᖏᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑳᓇᑕᒥ ᑖᒃᓯᓕᕆᔨᒃᑯᑦ ᐊᒻᒪ ᑕᓚᕖᓴᓕᕆᔨᒃᑯᑦᑕᐅᖅ 

ᐊᐅᓚᑦᑎᖃᑦᑕᓲᖑᒻᒪᑕ 911-ᒥᒃ ᐅᖄᓚᐅᑎᖃᖅᑐᓄᑦ. ᐊᒻᒪ ᓄᑖᕈᕆᐊᖁᔭᐅᓯᒪᓪᓗᑎᒃ ᑐᓴᐅᑎᔾᔪᑎᓕᕈᓘᔭᕐᒥᓂᒃ 

ᑭᖑᓪᓕᕐᒥ 911-ᒥᒃ ᐅᖄᓚᕕᔅᓴᒥᑦ ᓴᖅᑭᖅᑐᖃᕈᓐᓇᕋᔭᕐᖓᑦ.  

ᒥᓂᔅᑕᑦᑕᐅᖅ ᐃᖅᑲᐅᒪᕙᓪᓚᐃᔪᖅ ᔫᓂᐅᑎᓪᓗᒍ ᑐᓴᖅᑕᐅᑎᑕᐅᔪᒻᒪᑦ ᓄᐊᔅᕕᔅᑎᐅᓪ-ᑯᑦ ᓂᐅᕕᐊᖑᓛᕐᖓᑕᒎᖅ 

ᓄᓇᖃᖅᑳᖅᑐᒥᓂᕐᓄᑦ ᑲᑐᔾᔨᖃᑎᒌᖑᔪᓄᑦ 60 ᐅᑭᐅᖅᑕᖅᑐᒥ ᐃᓕᒌᒃᑯᓐᓄᑦ. ᒥᓂᔅᑕ ᑕᐃᒪ ᐱᓕᕆᕕᖓ 

ᑐᔅᓯᕋᐅᑎᓕᐅᓛᖅᑐᓴᐅᒻᒪᑦ ᒐᕙᒪᑐᖃᒃᑯᓐᓂᑦ ᒪᓕᒐᓕᕆᔨᓄᑦ.  

 

ᒥᓂᔅᑕ ᐊᐱᕆᔭᕋ ᐊᖏᕈᓐᓇᕐᒪᖔᑦ ᓄᓇᕗᑦ ᒐᕙᒪᖓᑕ ᑐᔅᓯᕋᐅᑎᓕᐅᖅᑲᑦ ᓄᓇᕗᑦ ᒐᕙᒪᖓᓂᑦ 

ᐱᓕᕆᖃᑎᖃᖁᔭᐅᓗᑎᒃ 911-ᒥᒃ ᐅᖄᓚᕕᔅᓴᒥᒃ ᓴᖅᑭᖅᓯᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ, ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ 

ᐱᓕᕆᖃᑎᒋᒍᓐᓇᓂᐊᖅᑕᒃᑲ ᑐᔅᓯᕋᐅᑎᓕᐅᕈᓐᓇᓛᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 1013 - 6(2): ᐃᓐᓇᑐᖃᑦᑎᓐᓄᑦ ᐃᑲᔪᖅᓱᐄᔾᔪᑕᐅᓲᑦ ᓄᓇᕘᒥ (ᖃᐃᓐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐ) ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓄᑦ 

ᐅᖃᓪᓚᑦᑎᓪᓗᖓ ᒥᓂᔅᑕ ᐊᐱᖅᓱᕐᓂᐊᖅᐸᕋ ᐃᓐᓇᕐᓄᑦ ᑲᒪᒋᔭᖃᖅᑐᖅ. ᐆᒥᖓ ᐅᖃᖅᑏ, ᐱᒋᐊᕈᑎᖃᖅᑳᕐᓗᖓ 

ᑕᐃᒪ ᐱᖓᓱᑦ ᐊᕐᕌᒍᑦ ᖄᖏᖅᓯᒪᓕᕐᒪᑕ ᑖᓐᓇ ᑲᑐᔾᔨᓗᑕ ᑐᕌᒐᕆᔪᒪᔭᕗᑦ. 

 

ᖃᓄᐃᒻᒪᒃᑭᐊᖅ ᐊᑯᓂᐊᓗᒃ ᑖᓐᓇ ᐅᖃᐅᓯᕆᖃᑦᑕᓚᐅᖅᑕᕗᑦ ᑲᑎᒪᔾᔪᑎᒋᖃᑦᑕᓚᐅᖅᑕᕗᑦ 

ᐋᖅᑭᒃᓱᖅᓯᒫᓂᓕᖅᑎᓪᓗᓂ ᐸᕐᓇᒃᓯᒪᓂᖓ ᖃᓄᐃᒻᒪᑦ ᐊᕐᕌᒍᓄᑦ ᐱᖓᓱᓄᑦ ᐋᖅᑭᑦᑕᐅᓇᓱᓐᓂᖓ 

ᐊᐱᕆᖅᑳᕈᒪᓪᓗᒍ ᒥᓂᔅᑕ ᑖᔅᓱᒥᖓ ᖃᓄᐃᒻᒪ ᐊᑯᓂᓗᐊᖅ ᐋᖅᑭᑦᑕᐅᓇᓱᒻᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓕᕆᔨᒃᑯᓐᓄᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑎᐊᖅᐸᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᔅᓱᕈᓪᓚᑦᑖᖅᓯᒪᐃᓐᓇᕐᒪᑦ ᐃᓐᓇᓕᕆᓂᖅ ᐱᔾᔪᑎᒋᓪᓗᑎᒍ.  

 

ᐅᖃᖅᑎᑦᑎᔩ, ᑖᓐᓇ ᑐᙵᕕᖃᕆᐊᖃᓚᐅᖅᓯᒪᒻᒪᑦ ᐃᓐᓇᕐᓂᑦ ᖁᔭᓐᓇᒦᑦᑎᐊᖅᐳᖓ ᑖᒃᑯᐊ ᓄᓇᓕᓕᒫᑦ ᑖᒃᑯᐊ 

ᒪᕐᕉᒃ ᐱᖃᓯᐅᑎᓪᓗᓂᒋᑦ ᒪᓕᒐᓕᐅᖅᑎᐅᖃᑎᒪ ᑭᒡᒐᖅᑐᖅᑕᖏᑦ ᐃᓐᓇᕐᓂᒃ ᑐᙵᕕᖃᕈᒪᓚᐅᖅᓯᒪᒐᑦᑕ ᑖᒃᑯᐊ 

ᑕᐅᑐᒐᕆᔭᖏᑦ ᐊᑐᖃᑦᑕᖅᓯᒪᔭᖏᑦ ᑖᓐᓇ ᐊᕝᕗᖅᑳᕆᐊᖃᓚᐅᖅᓯᒪᓂᕗᑦ ᐱᔾᔪᑎᒋᓪᓗᑎᒍᑦ. ᑖᓐᓇ 

ᐱᕕᖃᕆᐊᖃᓚᐅᖅᓯᒪᒐᑦᑕ ᑕᐃᑲᙵᓂᑦ ᐱᒋᐊᖅᖢᒍ.  

 

ᒐᕙᒪᐅᑎᓪᓗᑕᑦᑕᐅᖅ ᐃᓗᓕᑯᓗᑦᑕ ᖃᓄᖅ ᐃᓐᓇᕐᓄᑦ ᐃᑲᔫᑎᐅᖃᑦᑕᖅᑐᑦ ᕿᒥᕐᕈᒋᐊᖃᓚᐅᖅᓯᒪᒐᑦᑕ 

ᓇᐅᒃᑯᒃᑲᓐᓂᕐᓗ ᐋᖅᑭᒋᐊᕐᕕᖃᕈᓐᓇᔭᙱᒃᑲᓗᐊᕐᒪᖔᑦ. ᐊᒻᒪ ᑕᐃᒪ ᑖᒃᑯᐊ ᓱᓕᒐᓗᐊᕐᒪᖔᑕ ᐃᓐᓇᕐᓄᑦ 

ᐅᑎᕆᐊᖃᓚᐅᖅᓯᒪᒻᒥᒐᑦᑕ ᑕᐃᑲᙵᓂᑦ ᐅᑎᕐᕕᒋᓚᐅᖅᖢᑎᒍ ᐃᓐᓇᑯᓗᐃᑦ ᑐᓂᓯᓚᐅᖅᓯᒪᔪᑦ ᐊᕙᑦᑎᓐᓄᑦ 

ᓈᒻᒪᔅᓴᕐᒪᑕ ᑕᕝᕗᖓ ᐃᓪᓗᕐᔪᐊᑦᑎᓐᓄᑦ ᓴᖅᑭᒍᓐᓇᖅᓯᓚᐅᖅᓯᒪᒐᒃᑯ ᑕᐃᑲᙵᓂᑦ ᐅᐱᕐᖔᓂᑦ 

ᐱᓕᕆᕙᓪᓕᐊᖏᓐᓇᖅᓯᒪᒐᑦᑕ.  

 

ᑖᓐᓇ ᓱᒃᑲᔪᒥᑦ ᓱᒃᑲᓂᖅᓴᒥᒃ ᐄ’ ᐃᖏᕐᕋᒍᒥᓇᖅᑐᐃᓐᓇᑦᑎᐊᖑᓲᑦ ᑭᓯᐊᓂ ᑖᓐᓇ ᐃᖏᕐᕋᓂᖏᑦ ᐅᓪᓗᒥᒧᑦ 

ᑎᑭᖦᖢᒍ ᐱᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑭᕋᖅᑐᕋᓱᙱᑦᑎᐊᕋᓗᐊᕐᒥᔪᖓ ᑭᓯᐊᓂ ᑖᓐᓇ ᐊᑯᓂᒃ ᐊᕐᕌᒍᐃᑦ ᑖᒃᑯᐊ 

ᐊᑐᖅᑕᕗᑦ ᐱᖓᓱᐃᑦ ᖄᖏᖅᓯᒪᓕᖅᑎᓪᓗᒋᑦ ᐸᕐᓇᐅᑎᒥᒃ ᐊᑐᕆᐊᖃᓪᓚᑦᑖᖅᑐᒥᒃ ᓴᖅᑭᑦᑎᓯᒪᙱᑎᓪᓗᒋᑦ 

ᓇᓃᓕᖅᐱᑕ ᐃᒪᓐᓇᐃᓕᖓᓐᓇᕐᒪᑦ.  

 

ᑕᐃᒪᓕ ᒥᓂᔅᑕ ᓇᓗᓇᐃᔭᕋᑖᕐᒥᒻᒪᑦ ᑖᒃᑯᐊ ᒥᓂᔅᑕᐃᒡᒎᖅ ᐅᖃᐅᓯᔅᓴᖏᑦᑎᒍᑦ ᓴᖅᑭᖃᑦᑕᕐᓂᐊᕐᒪᑕ ᑕᐃᒪ 

ᑲᑎᒪᓂᖅᐳᑦ ᐃᓱᓕᓐᓂᐊᓕᕐᒥᒻᒪᑦ ᐅᑭᐅᔅᓵᖅᓯᐅᑎ.   

 

ᖃᐅᑕᒫᖅᑲᐃ ᓴᖅᑭᒍᓐᓇᕐᓂᐊᖅᐸᐃᑦ ᑕᒪᓐᓇ ᒥᓂᔅᑕᐃᑦ ᐅᖃᐅᓯᔅᓴᖏᑎᒍᑦ ᓇᓗᓇᐃᖅᓯᖅᑲᐅᓪᓗᑎᒃ ᑕᐃᒪ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑐᓴᐅᒪᑎᑦᑎᑏᓐᓇᖃᑦᑕᕐᓂᐊᖅᐳᖓ ᑖᒃᑯᐊ 

ᐱᓕᕆᕙᓪᓕᐊᔭᕗᑦ ᐃᔅᓯᕙᙱᒃᑲᓗᐊᕈᑦᑕ ᑖᒃᑯᐊ ᐱᓕᕆᔭᐅᕙᓪᓕᐊᔪᑦ ᑕᐃᒫᒃ ᑐᑭᓯᑦᑎᐊᖅᑰᕋᒃᑯ 

ᒪᓕᒐᓕᐅᖅᑎᐅᖃᑎᕗᑦ.  

 

ᐱᓕᕆᕙᓪᓕᐊᑎᓪᓗᑕ ᓴᖅᑭᐸᓪᓕᐊᔪᑦ ᐃᓐᓇᕐᓅᖓᔪᑦ ᑐᓴᐅᒪᑎᑦᑎᖃᑦᑕᖅᑕᕗᑦ ᑖᒃᑯᐊ ᐊᔾᔨᒌᔾᔮᖏᒻᒪᑕ ᐅᓂᒃᑳ, 

ᑕᐃᖅᑰᕋᑖᕐᒪᒋᑦ ᐊᓯᖓᒍᑦ ᒪᑉᐱᖓᑦᑎᐊᕐᓂᐊᖅᑐᖓ ᑕᓴᐅᒪᑎᑦᑎᖃᑦᑕᕈᒪᓂᖅᐳᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᒃᑯᐊ ᐃᓐᓇᐃᑦ ᐅᖃᕌᖓᑕ ᓱᓕᔪᒥᒃ ᐅᖃᓲᖑᒻᒪᑕ ᐃᓅᓯᕐᒧᑦ 

ᖃᓄᕐᓗ ᐱᒻᒪᕆᐅᑎᒋᔪᐃᑦ ᑕᒪᒃᑯᐊ ᐅᖃᐅᓯᕆᔭᖏᑦ ᓱᓖᓐᓇᐅᔭᖅᑐᐃᑦ ᖃᐅᔨᒪᔪᒍᑦ.  

 

ᐅᖃᖅᑎᑦᑎᔩᓕ, ᑕᐃᒪ ᐅᖃᓪᓚᖅᑲᐅᒐᒪ ᑕᒪᒃᑯᐊ ᐃᓛᒃ ᑭᒡᒐᖅᑐᖅᑕᕋ ᐃᓐᓇᕐᓄᑦ ᐃᒡᓗᑕᖃᙱᒻᒪᑦ ᑖᒃᑯᐊᓗ 

ᑲᑐᔾᔨᓗᑕ ᑐᕌᒐᕆᔪᒪᔭᑦᑎᓐᓂᒃ ᑕᒪᒃᑯᐊ ᐃᓐᓇᖅᐳᑦ ᓯᕗᓪᓕᐅᑎᓗᒋᑦ ᐊᒻᒪᓗᒎᖅ ᑖᓐᓇ ᐃᒡᓗᓕᕆᓂᖅ 3000 

ᐋᖅᑭᑦᑕᐅᓚᐅᖅᓯᒪᒻᒪᓪᓕ ᑖᓐᓇ ᐃᒡᓗᓕᕆᓂᖅ 3000 ᐋᖅᑭᐅᒪᓕᕇᖅᖢᓂ.  

 

ᑕᐃᒪᓕ ᐅᖃᖅᑎᑦᑎᔩ, ᐃᒪᓐᓇᐃᓕᔪᒪᕗᖓ ᒥᓂᔅᑕᖃᐃ ᑕᐃᒪᓐᓇ ᑕᒪᒃᑯᓂᖓ ᐃᓐᓇᕐᓄᑦ ᐃᖏᕐᕋᔾᔪᑎᓄᑦ 

ᐱᔪᓐᓇᓚᐅᖅᑎᓪᓗᓂ ᓄᓇᓕᓐᓄᑦ ᑕᒡᓕᒪᓄᑦ ᑖᓐᓇ ᑭᒡᒐᖅᑐᖅᑕᕋ ᓴᓂᕋᔭᒃ ᑕᐃᒪᓐᓇᖃᐃ ᐱᕝᕕᒋᔪᓐᓇᖅᐸᖓ 

ᐃᓐᓇᕐᓄᑦ ᐃᒡᓗᑦᑕᖃᙱᓐᓂᖓᓄᑦ ᑕᒪᓐᓇ ᕿᒥᕐᕈᔪᓐᓇᕐᒪᖔᒍ ᓯᕗᓪᓕᖅᐹᖑᑎᓪᓗᓂᐅᒃ ᑕᒪᒃᑯᐊ ᐃᓐᓇᖅᐳᑦ 

ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ ᒪᓕᒐᓕᐅᖃᑎᒐ ᑖᓐᓇ 

ᒥᓂᔅᑕ ᐃᒡᓗᓕᕆᓂᕐᒧᑦ ᑕᕝᕙᓂ ᐃᒡᓗᕐᔪᐊᒥ ᓇᓗᓇᐃᖅᓯᓯᒪᒻᒥᒻᒪᑦ ᐅᖃᓪᓚᖃᑎᒋᖃᑦᑕᖅᓯᒪᒐᒃᑯ ᑖᒃᑯᐊ 

ᐃᒡᓗᓕᐅᖅᑕᐅᕙᓪᓕᐊᓂᐊᖅᑎᓪᓗᒋᑦ ᖃᓄᖅ ᐃᓐᓇᕐᓄᑦ ᓄᓇᓕᖏᖕᓂᑦ ᐊᑯᓂᐅᓂᖅᓴᖅ 

ᐱᒍᓐᓇᕋᔭᙱᒃᑲᓗᐊᕐᒪᖔᑦᑕ ᑖᓐᓇ ᐅᖃᐅᓯᕆᕙᓪᓕᐊᖏᓐᓇᖅᓯᒪᒐᑦᑎᒍ ᐅᓪᓗᒥᒧᑦ ᑎᑭᖦᖢᒍ.  

 

ᓇᓗᓇᐃᖅᓯᓯᒪᙱᓐᓇᑦᑕ ᒫᓐᓇᐅᔪᖅ ᖃᓄᐃᓕᖓᓪᓚᑦᑖᕐᓂᐊᕐᓂᖓ ᑖᓐᓇ ᐊᖏᕈᓐᓇᖅᐳᖓ ᑖᓐᓇ 

ᒥᓂᔅᑕᐅᖃᑎᒐ ᐅᖃᓪᓚᖃᑎᒋᒃᑲᓐᓂᕐᓗᒍ ᑖᓐᓇ ᐸᕐᓇᑉᐸᓪᓕᐊᔭᖓ ᐱᔾᔪᑎᒋᓗᒍ ᓄᓇᕗᓕᒫᒧᑦ 

ᐊᑦᑐᐃᓐᓂᖃᓪᓚᑦᑖᖅᓯᒪᒻᒪᑦ ᓄᓇᕗᑦ 3000 ᐱᓕᕆᕙᓪᓕᐊᑎᓪᓗᑎᒍᑦ ᑐᕌᖓᓪᓚᑦᑖᖅᑐᓄᑦ ᐃᓐᓇᕐᓄᑦ. ᑖᓐᓇ 

ᐊᖏᖅᐳᖓ ᐅᖃᓪᓚᖃᑎᖃᕈᓐᓇᕐᓂᐊᕐᓂᕋᕐᓗᖓ ᐃᓛᒃ ᒥᓂᔅᑕᐅᖃᑎᓐᓃᕙᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1014 - 6(2): ᑮᓇᐅᔭᖁᑎᑦᑕ ᖃᓄᐃᓕᖓᓕᓐᓂᖏᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒐᕕᙵ ᐊᐃᑉᐹᓂ ᐅᓪᓗᒥ. ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐅᓪᓗᖅᓯᐅᑎ ᑕᐃᒪ ᒪᑉᐱᕐᒥᖕᒪᑦ ᓅᕖᕝᕙᐅᓕᕐᖓᑦ ᑕᖅᑮᓐᓂᒃ ᒪᕐᕉᒃ ᐊᓂᒍᖅᑲᑕ ᒥᓂᔅᑕᐅᑉ 

ᑭᖑᓪᓕᖅᐹᖓᓂ ᑮᓇᐅᔭᓂᒃ ᐅᓂᒃᑳᖃᕐᓂᖓ ᐊᑐᓛᓕᕋᑦᑎᒍ ᐅᓇ ᔭᒐᑎᑕᐅᓚᐅᙱᓐᓂᖓᓂ ᒪᓕᒐᓕᐅᕐᕕᒃ.  

 

ᐊᕝᕙᔅᓯᓕᕋᑦᑕ 2024-2025 ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᓂ. ᒥᓂᔅᑕ ᐊᕐᕌᒍ ᕿᑎᖓᓂ ᓇᓗᓇᐃᖅᓯᓚᐅᕐᖓᑦ 

ᑮᓇᐅᔭᐃᑦ ᖃᓄᐃᓕᖓᓕᕐᒪᖔᑕ ᑲᑎᒪᒋᐊᓕᕋᑖᖅᑎᓪᓗᑕ. ᒪᓕᒐᓕᐅᕐᕕᒻᒧᑦ ᒪᓕᒐᓕᐅᖅᑎᓄᑦ ᑕᖅᑲᒃᑯᐊᓗ 

ᑐᓴᕆᐊᓕᖏᓐᓂᒃ ᑐᓴᖁᒐᒃᑭᑦ.  

 

ᒥᓂᔅᑕ ᓴᖅᑭᓯᒻᒪ ᑮᓇᐅᔭᐅᓛᖅᑐᓂᒃ ᕖᕗᐊᕆᐅᑎᓪᓗᒍ ᐅᖃᓚᐅᖅᓯᒪᒻᒪᑦ ᒐᕙᒪᒃᑯᒡᒎᖅ 

ᐊᑐᓗᐊᕐᓂᑯᖃᓛᕐᓂᐊᕐᖓᑕ $21-ᒥᓕᐊᓐᑖᓚᐸᓗᓐᓂᑦ. ᐅᓪᓗᒥ ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᑉ 

ᐊᖓᒃᑰᓵᕐᓂᕆᔪᔭᖓ ᓱᓕᓐᓂᕐᒪᖔᖅ.  

 

ᐅᓪᓗᒥ ᒐᕙᒪᒃᑯᑦ ᑮᓇᐅᔭᖏᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᓐᓇᖅᑳ ᐊᒻᒪᓗ ᐊᕐᕌᒍ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓ ᐃᓱᓕᓛᖅᑳ ᐊᑭᓕᔅᓴᓂᖃᖅᓯᒪᓗᑕ ᐊᒥᐊᒃᑯᖃᕐᓗᑕᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ, ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᑯᓂᖓ ᐊᐱᖅᓱᕐᒪᑦ.  

 

ᑕᐃᒪ ᐅᑭᐅᖅ ᐃᓛᒃ ᐅᐱᕐᖓ ᐅᑭᐅᖑᓚᐅᖅᑐᖅ ᐅᐱᕐᖓᖅᓴᖅᐸᓪᓕᐊᓂᐊᓕᖅᑎᓪᓗᒍ ᐅᖃᐅᓯᖃᓚᐅᖅᓯᒪᒐᒪ 

ᑕᒪᒃᑯᓂᖓ ᑮᓇᐅᔭᖅᑐᕐᓂᕆᓂᐊᖅᑕᑦᑎᓐᓂᒃ ᐊᒻᒪ ᑕᐃᑲᓂ ᐅᖃᓪᓚᑦᑎᓪᓗᖓ ᓱᓕᔪᓂᒃ ᐅᓂᒃᑳᓚᐅᖅᓯᒪᒐᒪ 

ᑖᒃᑯᐊ ᑮᓇᐅᔭᖅᑐᕐᓂᕆᓂᐊᖅᑕᕗᑦ ᐅᖓᖅᑯᓯᒪᓂᐊᕐᒪᑕ ᑮᓇᐅᔭᕐᓂᒃ ᐊᑐᖅᐸᒃᑕᑦᑎᓐᓂᒃ ᐊᓪᓛᑦ 

ᐊᑮᑦᑑᓇᔭᖅᑑᒐᓗᐊᖅ ᑮᓇᐅᔭᓂᒃ ᑐᖅᑯᐃᒪᓯᒪᓂᑦᑎᓐᓄᑦ ᑕᐃᒪᓐᓇᐃᓐᓂᐅᔭᙱᑦᑐᖅ ᑭᓯᐊᓂ ᐊᑮᑦᑐᓄᑦ 

ᐃᑎᕐᓂᐊᓂᕋᓚᐅᖅᓯᒪᒐᒪ.  

 

ᑕᒪᓐᓇ ᓱᓕ ᑕᐃᒪᓐᓇᐃᑦᑐᖅ ᐅᖃᖅᑎᑦᑎᔩ. ᑖᒃᑯᐊ ᒫᓐᓇ ᑮᓇᐅᔭᖅᑐᓂᕆᔭᕗᑦ ᐊᑐᕋᑦᑎᒍᑦ ᓱᓕ ᖃᓄᖅ 

ᐃᑎᑎᒋᔪᒧᑦ ᑎᑭᓐᓂᐊᕐᒪᖔᖅ ᒫᓐᓇ ᓇᓗᓇᐃᕐᓂᖅ ᐊᔪᖅᐳᖓ ᒫᓐᓇ ᐅᑭᐅᖅ ᓇᑉᐸᕈᓕᓵᕐᒪᑦ 

ᑮᓇᐅᔭᖅᑐᕐᓂᕆᓂᐊᖅᑕᑦᑎᓐᓂᒃ ᐊᑐᕐᓂᕐᒥᒃ.  

 

ᐊᒻᒪ ᑕᕝᕙᓂ ᑲᑎᒪᑎᓪᓗᑕ ᑕᒪᒃᑯᐊ ᐱᖁᑎᕐᔪᐊᓄᑦ ᑮᓇᐅᔭᖅᑐᕐᓂᕆᓂᐊᖅᑕᕗᑦ ᐅᖃᐅᓯᕆᓕᓵᖅᑐᑎᒎᒻᒪᑦ 

ᐅᖃᓪᓚᑦᑖᕐᓂᖅ ᐊᔪᖅᐳᖓ ᒫᓐᓇ ᖃᓄᖅ ᑮᓇᐅᔭᖅᑐᕐᓂᕆᓂᐊᖅᑕᕗᑦ ᖃᓄᖅ ᓈᒻᒪᓈᖅᓯᒪᒻᒪᖔᑦ ᑕᕝᕙᙵᑦ 

ᐅᑭᐅᖑᓚᐅᖅᑐᒥᑦ ᐅᖃᐅᓯᕆᓚᐅᖅᑕᑦᑎᓐᓂ ᑭᓯᐊᓂ ᐄ, ᑕᐃᑯᖓ ᐊᑐᕐᓂᐊᕐᓂᕆᔭᑦᑎᓐᓄᑦ ᖃᓂᖅᑯᓯᒪᔪᖅ ᒫᓐᓇ 

ᐅᖃᕈᓐᓇᕈᒪ ᑕᐃᒪᓐᓇ. ᖁᔭᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᒻᒫᖓ. ᐱᐅᒻᒪᓂᓛᒃ 

ᖃᐅᔨᒪᑦᑎᐊᕋᓱᐊᖏᓐᓇᕈᑦᑕ ᑮᓇᐅᔭᑦᑎᓐᓂᒃ ᓯᕗᒧᑦ. ᐊᑦᑑᕝᕙ 2023-ᖑᑎᓪᓗᒍ ᒥᓂᔅᑕ ᕿᑎᖓᓃᓕᖅᑎᓪᓗᒋᑦ 

ᑮᓇᐅᔭᑦ ᖃᓄᐃᓕᖓᓕᕐᒪᖔᑕ 2023-2024-ᒥ ᑕᐃᒪᒃᑲᓐᓂᖁᑦᑕᕋᓗᐊᖅᑲᕋ 2024-2025 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓄᑦ ᐱᒍᓐᓇᖅᓯᑐᐊᖅᑲᑦ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇ ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ ᐅᖃᐅᓯᖃᖅᓯᒪᒐᑦᑕ ᐱᖁᑎᖃᙱᓗᐊᕐᓂᕆᔭᖏᓐᓄᑦ ᓄᓇᕗᑦ 

ᒐᕙᒪᖓᑕ. ᐊᒻᒪ ᑮᓇᐅᔭᖅᑕᐅᖅ ᐃᓱᓕᑦᑕᕐᕕᖃᕐᓂᖏᓐᓂᑦ. ᓇᓗᓇᐃᖅᓯᕕᐅᓯᒪᒐᑦᑕ $100-ᒥᓕᐊᓐᒐᓛᓗᓐᓂᒃ 

ᖃᐅᒪᓕᐅᕈᑎᔅᓴᓂᒃ ᓴᓂᒃᑯᕕᓕᐅᕈᑎᔅᓴᓪᓗ ᐃᒥᓕᕆᔾᔪᑎᔅᓴᓄᓪᓗᑦᑕᐅᖅ. ᖃᐅᔨᒪᔪᖓ ᒥᓂᔅᑕ 

ᓇᒧᙵᕕᔅᓴᖃᓗᐊᓲᖑᙱᒻᒪᑦ.  

 

ᒥᓂᔅᑕ ᓂᕆᐅᒻᒪᖔᑦ ᑭᖑᓪᓕᖅᐹᒥ ᓂᕈᐊᕐᓇᐅᓚᐅᙱᓐᓂᖓᓂ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᓯᔾᔨᖅᑕᐅᒋᐊᖃᓛᕐᒪᖔᑕ ᑭᓱᓄᑦ ᓯᕗᓪᓕᐅᑎᑦᑎᖔᕐᓗᑕ ᑮᓇᐅᔭᐃᔭᕐᓂᓴᐅᒋᐊᖃᓛᖅᑭᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ, ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᓪᓚᕆᑦᑕᕋ ᑕᐃᒫᒃ ᐊᐱᖅᓱᕐᖔᖓ 

ᒪᓕᒐᓕᐅᖅᑎᐅᑉ ᐅᓪᓗᒥ. ᐊᒻᒪ ᑲᑎᒪᔨᐅᖃᑎᒐ ᓱᓕᓪᓚᕆᑦᑐᖅ.  

 

ᓴᓇᕙᓪᓕᐊᑐᐃᓐᓇᑎᓪᓗᑕ ᐱᖁᑎᓕᐅᖅᐸᓪᓕᐊᑎᓪᓗᑕ ᖃᐅᔾᔨᐊᓚᑉᐸᓪᓕᐊᔪᒍᑦ ᑭᓱᓂᒃ ᐊᒥᒐᖅᓯᒻᒪᖔᑦᑕ. 

ᐆᑦᑑᑎᒋᓗᒍ ᓄᓇᓕᕋᓛᖑᓂᖅᐹᖑᖃᑕᐅᔪᖅ ᐅᓪᓗᒐᓚᒻᒪᕆᓐᓄᑦ ᖃᒥᙵᓚᐅᕐᒥᔪᐃᑦ. 

ᑕᐃᒪᐃᓯᒪᙱᕈᓘᔭᕐᖓᓂᓛᒃ ᐅᑭᐅᓪᓚᕆᐊᓘᑎᓪᓗᒍ ᐱᖅᓯᖅᑐᐊᓘᑎᓪᓗᒍ ᑕᐃᒪᐃᓚᐅᙱᕈᓘᔭᕐᖓᑦ 

ᑕᐃᒪᖁᓇᙱᓪᓚᕆᒻᒪᓂᓛᒃ ᐅᑭᐅᒃᑯᑦ ᐱᖅᓯᑎᓪᓗᒍ ᖃᒥᑦᑐᖃᕆᐊᖓ.  

 

ᑕᐃᒪᐃᒃᑲᓗᐊᖅᑎᓪᓗᒍᓕ ᑕᐃᒃᑯᐊ ᐱᓕᕆᔾᔪᑎᓕᒫᕗᑦ ᑕᐃᒪ ᑲᑎᒍᓐᓇᕈᓘᔭᓚᐅᖅᑐᒍᑦ ᐊᒻᒪ ᐊᔅᓱᕈᖅᑐᑕ ᑭᓯᐊᓂ 

ᐃᑯᒪᑎᐊᕐᔪᒍᓐᓇᓚᐅᖅᑕᕗᑦ ᓇᓪᓕᑭᑕᖅᑎᑦᑐᑎᒍ. ᑕᑯᓐᓇᙳᐊᕆᔅᓯ ᐃᖃᓗᓐᓂ ᑕᐃᒪᐃᑦᑐᐊᓘᓐᓂᖅᑲᑦ.  

 

ᐊᒥᒐᖅᓯᓪᓚᕆᒃᑲᑦᑕ ᐱᓕᕆᐊᔅᓴᓂ ᐱᖁᑎᓂᓪᓗ ᐆᒻᒪᖅᑯᑎᓕᕆᕕᕗᒡᒎᖅ ᖃᐅᒻᒪᓕᐅᕐᕕᕗᑦ 

ᐅᖃᐅᓯᐅᖏᓐᓇᑦᑎᐊᖃᑦᑕᖅᑐᖅ ᐅᕙᓂ ᐊᒻᒪ ᐃᓪᓗᕈᓯᖅᑖᑲᓐᓂᕆᐊᖃᕋᑦᑕ ᐃᓕᓴᕕᓐᓂ, 

ᐋᓐᓂᐊᕕᑦᑖᑲᓐᓂᕆᐊᖃᕋᑦᑕᓗ, ᐱᑲᓐᓂᕆᐊᖃᕋᑦᑖᓚᐃᓐᓇᕋᑦᑕ ᑕᕝᕙ.   

 

ᐊᑐᓗᐊᖅᓯᒪᓛᖅᑐᓂᑦ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᒃ ᓴᖅᑭᖅᓯᒋᐊᖃᓚᐅᖅᑯᖓ ᐊᒥᒐᖅᓯᓂᐊᓗᖅᐳᓂᓛᒃ 

ᐊᙳᑎᒐᓱᐊᖅᑐᑕ, ᖃᓪᓕᓯᒪᙱᒻᒪᕆᒃᑲᑦᑕ ᑎᑭᐅᑎᒋᐊᓕᑦᑎᓐᓄᑦ. ᑭᖑᓪᓕᖅᐹᖑᓕᖅᑎᓪᓗᒍ ᐅᓇ ᒐᕙᒪᐅᔪᖅ 

ᐱᓕᕆᐊᕆᔪᓐᓇᑕᑦᑎᓐᓂ ᐱᓕᕆᐊᖃᕋᓱᓐᓂᐊᖅᑐᒍᑦ.  

 

ᐊᑲᐅᓪᓚᕆᔅᓯᒪᔫᒐᓗᐊᖅ ᒐᕙᒪᐅᓯᒪᔪᐃᑦ ᐊᒥᐊᒃᑯᖃᖃᑦᑕᖅᓯᒪᓚᐅᕐᖓᑕ ᐅᕙᒎᓚᐅᖅᑎᓐᓇᒍ. ᑕᐃᒫᒃ ᑕᕝᕙ 

ᑲᔪᓯᑎᑦᑎᓂᖅᓴᐅᒍᓐᓇᖅᓯᒪᕗᒍᑦ. ᑮᓇᐅᔭᓕᕆᔨᒃᑰᓪᓗᑕᓗ ᖃᐅᔨᓴᕋᓱᑦᑐᒍᑦ ᖃᓄᖅ 

ᑮᓇᐅᔭᖅᓯᐊᑲᓐᓂᕈᓐᓇᕋᔭᕐᒪᖔᑦᑕ ᒐᕙᒪᒃᑯᑦ ᐱᓕᕆᕕᔅᓴᖏᓐᓂ ᓄᓇᓕᖕᓂ. ᑕᐃᒃᑯᐊᓗ ᐱᒋᔭᕗᓪᓗᑦᑕᐅᖅ 

ᐊᑯᓂᐅᓂᖅᓴᕐᓗ ᐊᑐᕈᒪᒍᓐᓇᖁᓪᓗᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᑭᐅᖕᒪᑦ. ᑖᒃᑯᐊ ᐱᓪᓗᒋᑦ ᐱᒻᒪᕆᐅᓚᕿᕗᖅ 

ᓯᕗᓕᖅᑎᖃᕋᑦᑕ ᐋᒡᒐᑐᐃᓐᓇᔾᔮᙱᑦᑐᓂᑦ ᖃᓄᖅᑑᕈᑎᖃᓪᓚᕆᓚᖓᔪᓂᒃ ᑭᙳᖅᑕᐅᔪᑦ ᐱᓪᓗᒋᑦ. 

 

ᐊᓯᐊᓅᕌᕐᔪᓐᓂᐊᓕᕐᒥᒐᒪ, ᐅᖃᖅᑎᑦᑎᔩ, ᐃᒻᒪᖃ ᐸᕝᕕᓇᓚᖓᔪᒃᓴᐅᔪᖅ ᐊᐱᖅᑯᑎᒋᓂᐊᖅᑕᕋ: ᑭᓯᐊᓂ, ᖁᔭᓐᓇ, 

ᐅᓐᓃᑦ ᑲᔪᓯᓂᐊᖅᐳᖓ.  

 

ᐅᖃᖅᑎᑦᑎᔩ, ᑖᒃᓰᔭᕈᒪᓱᐃᑦᑑᒐᑦᑕ ᓇᐅᒃᑯᓪᓗ ᐱᓕᐊᔅᓴᖁᑎᒋᔭᕗᑦ ᐱᔨᑦᓯᕋᐅᑏᑦ ᐃᑉᐱᕆᓲᕆᒐᑦᑎᒍ. 

ᐃᒡᓗᓕᕆᓂᕐᓗ ᐱᓇᓱᐊᕈᓰᑦ ᑕᖅᑭᓂᓪᓗ ᐅᖃᐅᓯᕆᓪᓗᑎᓗ ᐊᑭᑐᒻᒪᑦ ᐅᑭᐅᖅᑕᖅᑐᒦᒋᐊᖓ ᐊᒻᒪ 

ᓂᕈᐊᖅᑎᖁᑎᒋᔭᕗᑦ ᐃᒃᐱᒋᕙᑦᑕᖏᑦ ᓲᕐᓗ ᐊᑕᐅᓯᐅᙱᑦᑐᓄᑦ ᐱᓂᐅᕙᑦᑐᑦ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ ᐊᔅᓱᕈᓲᖑᒻᒪᑕ ᑖᒃᓰᔭᕈᑎᒃᓴᐅᓂᐊᖅᑐᓂᒃ ᑯᐊᐳᕇᓴᓄᑦ. ᓇᖕᒥᓂᖁᑎᖃᖅᑐᑦ 

ᕿᒪᑐᐃᓐᓇᖁᙱᑦᓱᑎᒍ ᑮᓇᐅᔭᓕᐅᕈᑕᐃᓴᐃᓪᓗ. ᑮᓇᐅᔭᓕᐅᖅᑕᕆᐊᖃᖅᑐᓯᓗ ᑭᓱᑦ ᐱᔭᕆᐊᖃᖅᑐᑦ ᐱᓪᓗᒋᑦ.  

 

ᑖᓐᓇ ᑯᐊᐳᕇᓴᖓᓄᑦ ᑖᒃᓰᔭᕈᑎᐅᕙᒃᑐᖅ 12%-ᒦᒻᒪᑦ. ᑲᓇᑕᒥ ᖁᑦᑎᓂᖅᓵᔪᑐᐃᓐᓇᐅᒐᓗᐊᖅ ᑕᒪᓐᓇ. ᑖᒃᑯᐊ 

ᐊᖏᔪᑦ ᓇᖕᒥᓂᖁᑎᖃᖅᑐᑦ ᐅᑭᐅᖅᑕᖅᑐᒥ ᐊᑭᓕᖅᑐᐃᑲᓐᓂᓪᓗᐊᕋᓗᐊᕐᒪᑕ ᑖᒃᓰᔭᐃᔭᕐᓂᕐᒥᒃ.  

 

ᒥᓂᔅᑕ ᐅᖃᕈᓐᓇᖅᐸ ᐅᓄᖅᓯᒋᐊᕐᓂᐊᕐᒪᖔᖅ ᑖᒃᓰᔭᕈᑎᐅᕙᑦᑐᖅ ᐊᖏᔫᑎᓄᑦ ᐅᕝᕙᓘᓐᓃᑦ 

ᐅᖃᐅᓯᐅᕙᓪᓕᐊᓯᒪᕙ ᐅᖃᐅᓯᐅᕙᓪᓕᐊᓯᒪᙱᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᓰᔭᐃᑎᑦᑎᓂᖅ ᑖᓐᓇ ᑭᒡᓕᖓᓃᑦᑐᑯᓘᔭᕐᒪᑦ 

ᑖᒃᓰᔭᖅᐸᑦᑐᑦ, ᑭᒃᑯᑦ ᑯᐊᐳᕇᓴᐅᔪᓪᓗ, ᑲᒻᐸᓂᐅᔪᑦ, ᓇᖕᒥᓂᖁᑎᖃᖅᑐᑦ ᑮᓇᐅᔭᖃᕈᓐᓃᓕᕐᓗᑎᐅᕙᖕᒥᒻᒪᑦ. ᑕᕝᕙ  

ᑖᒃᓰᔭᕈᑎᐅᕙᑦᑐᑦ ᖁᑦᓯᓐᓂᖏᑦ ᑕᐃᒪᐃᑦᑑᕗᑦ, ᓇᖕᒥᓂᕐᓗ ᐅᓄᖅᓯᒋᐊᕋᔭᕐᒪᖔᑦᑎᒍ ᑕᐅᑐᓪᓗᐊᙱᓐᓇᒪ 

ᓇᓕᐊᓐᓂᑐᐃᓐᓇᖅ ᑖᒃᓰᔭᕈᑎᐅᕙᑦᑐᓂᑦ ᓄᓇᕗᒻᒥ ᒫᓐᓇ ᑕᐃᒪᐃᓕᑦᑖᕕᔅᓴᐅᖏᔅᓱᓂ.  

 

ᓄᓇᕗᑦ ᐃᓄᑭᑦᑐᑯᓘᒻᒪᑦ. ᐅᖃᖅᑎᑦᑎᔩ, ᑕᑯᒐᔭᕈᑦᑎᒍ ᐃᓘᓐᓇ, ᑖᒃᓰᔭᐃᑎᑦᑎᑲᓐᓂᕐᓂᐅᔪᖅ ᐃᑲᔪᒃᑲᓂᔾᔮᙱᑦᑐᖅ 

ᓄᓇᕗᒻᒥᐅᓂᑦ ᑭᓇᑐᐃᓐᓇᕐᒥᒃ ᒫᓐᓇᐅᔪᖅ ᐃᓛᒃ, ᐅᖃᖅᑏ. ᐅᖅᓱᐊᓗᒻᒧᓪᓗ ᐊᑭᖏᑦ ᐅᓄᖅᓯᒋᐊᖅᓯᒪᓪᓗᑎᑦ 

ᓂᕿᔅᓴᐃᓪᓗ ᐊᓪᓛᑦ ᐊᔪᙱᓛᖑᒐᓗᐊᖏᑦ ᓄᓇᕗᒻᒥ ᒪᑭᑕᒐᓱᐊᒡᒐᓚᕐᒥᒻᒪᑕ ᐊᑭᑦᑐᑎᓪᓗᒋᓪᓗ ᖃᒧᑕᐅᔭᐃᑦ 

ᑭᑐᒐᓚᐃᓪᓗ. ᐊᑭᑭᑉᐸᓕᐊᑐᐃᓐᓇᔾᔮᙱᒻᒪᑕ ᕿᓚᒥᒃᑯᑦ ᑕᐃᒪᓐᓇ ᐅᖃᕈᓐᓇᖅᐳᖓ ᒫᓐᓇ.  

 

ᑕᐃᒪᐃᑦᑑᓗᓂ ᐃᓚᒋᐊᕐᓗᒍ, ᐅᖃᖅᑏ, ᑕᑯᓐᓇᐸᓪᓕᐊᕗᒍᑦ ᑎᑎᕋᖅᓯᒪᓪᓗᖓᓗ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᒧᑦ 

ᐅᓄᖅᓯᒋᐊᖁᔨᓪᓗᖓ ᐊᑐᖅᑐᐊᕈᑎᒋᕙᑦᑕᑎᓐᓂ ᐊᑐᖅᑐᐊᓕᕐᓗᑖᓛᖏᒃᑲᓗᐊᖅᑐᖓ, ᑭᓯᐊᓂ 

ᐊᑐᐃᓐᓇᐅᔪᓐᓇᖅᐸᑦ. ᐃᓛᓐᓂᒃᑯᑦ ᑖᓐᓇ ᐊᑭᓕᔅᓴᖃᕐᓂᕗᑦ ᐱᓪᓗᒍ ᓴᓇᔭᕆᐊᓖᓪᓗ ᐃᓱᒪᒋᓪᓗᒋᑦ, 

ᐊᑐᐃᓐᓇᐅᔪᓐᓇᑦᑎᐊᕐᓂᐊᕐᒪᑕ ᐊᑐᑦᓴᐃᓐᓇᔾᔮᒋᙱᑦᓱᑎᒍ ᒐᕙᒪᐅᔪᒍᑦ ᑭᖑᓪᓕᕐᒥᓪᓗ ᒐᕙᒪᐅᓛᖅᑐᑦ, ᑭᓯᐊᓂ 

ᐅᐸᓗᖓᐃᔭᖅᓯᒪᕈᑎᖃᕐᓗᑕ ᐊᑐᐃᓐᓇᐅᓯᒑᓪᓚᒋᐊᖃᖅᐸᑦ ᐅᓪᓗᒥ ᐱᓕᕆᔪᓐᓇᕐᓂᐊᕋᑦᑕ ᓂᐅᕕᕈᑎᖃᕈᓐᓇᕐᓗᑕ, 

ᐃᑯᒻᒪᖅᑯᑎᖃᕐᕕᒻᒨᖅᐸᑦ ᑭᑐᒨᑉᐸᑦ.  

 

ᐊᕗᖓᐅᔨᒐᓛᑐᒍ, ᑖᓐᓇ ᐅᓄᖅᓯᒋᐊᖅᓯᒪᓂᖓ $750-ᒥᓕᐊᒦᒻᒪᑦ ᑖᓐᓇ $1.05-ᐱᐊᓕᒻᒧᑦ ᐃᓱᒪᒋᕙᓪᓕᐊᒐᑦᑎᒍ 

ᐊᑐᓕᖁᓂᐊᖅᓱᑎᒍ. ᐅᖃᙱᑦᑐᖓ ᑕᐃᑯᖔᕐᓂᐊᕋᑦᑕ, ᑭᓯᐊᓂ ᐅᐸᓗᖓᐃᔭᖅᓯᒪᒍᑎᒋᓗᒍ 

ᑐᐊᕕᕐᓇᖅᑐᖃᓕᕐᓂᖅᐸᑦ ᑭᓱᓂᑦ ᓯᕗᒧᑦᑐᖃᕆᐊᖃᓕᖅᐸᑦ. ᑕᒪᒃᑯᐊ ᑭᑐᑯᓗᐃᑦ ᐊᑐᐃᓐᓇᐅᔭᕆᐊᖃᕐᒪᑕ 

ᐊᑐᖅᑕᐅᔪᓐᓇᕐᓗᑎᑦ ᐱᔭᕆᐊᖃᖅᐸᑦ.  

 

ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᖃᑎᒪ ᐅᓄᖅᓯᒋᐊᖅᑕᐅᒐᔭᕈᑎ ᑖᒃᓰᔭᕈᑎᒋᕙᑦᑕᕗᑦ ᓄᓇᕗᒻᒥᐅᓂᒃ, ᑕᒪᓐᓇ 

ᐅᖃᐅᓯᕆᒐᓚᔅᓯᒪᖃᑦᑕᖅᓯᒪᒐᓗᐊᖅᓱᑎᒍ, ᑭᓯᐊᓂ - ᒫᓐᓇ ᐃᒡᓗᒨᕈᒪᙱᑦᓱᒍ ᐊᓯᐊᒍᖔᖅ ᕿᒥᕐᕈᑲᓐᓂᕈᒪᓪᓗᖓ 

ᑮᓇᐅᔭᖅᑖᕈᔅᓴᐅᔪᓐᓇᖅᑐᓂᒃ, ᐅᖃᖅᑏ. ᑮᓇᐅᔭᖅᑕᖃᖅᑰᖅᑑᒐᓗᐊᖅ ᑕᖅᑳᓂ ᓇᐅᒃᑯᑦ ᐃᐱᒋᒋᐊᒃᑲᓂᕐᓗᑕ 

ᑕᐅᑐᒋᐊᓗᑎᒍ ᓴᓇᔭᕆᐊᓖᑦ.  

 

ᒪᑯᐊᓗ ᐱᒐᓗᐊᕆᓪᓗᑎ ᐃᓕᓐᓂᐊᕐᕕᑖᒃᑲᓐᓂᕆᐊᖃᕐᓂᕗᑦ ᐊᒻᒪ ᐃᑯᒻᒪᖅᑯᑎᖃᕐᕖᑦ ᐱᒃᑲᓐᓂᕆᐊᓖᑦ.  ᑕᒪᒃᑯᐊ 

ᑲᒪᒋᓇᐃᓐᓇᕆᐊᖃᓲᒋᒐᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᓂᒃ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᕈᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᕈᑕᐅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᑎᕆᓂᖅ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 316 - 6(2): ᓄᓇᕘᑉ ᒪᓕᒐᓕᕆᓂᒻᒧᑦ ᑐᙵᕕᒡᔪᐊᖓᑕ 2022 ᐊᕐᕌᒍᒧᑦ 

ᐅᓂᒃᑳᖏᑦ (ᐊᕿᐊᕈᖅ, ᐸ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᐃᓪᓗᒧᑦ 

ᓴᖅᑭᑎᑦᑎᒋᐊᔅᓴᖅ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᖓ ᐃᓱᓕᕝᕕᖃᖅᑐᑦ ᑏᓰᕝᕙ 31, 2022. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᑎᕆᓂᖅ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 317 - 6(2): ᐃᓕᓐᓂᐊᖅᓵᓕᔾᔪᑎᓐ ᓱᕈᓯᓄᓪᓗ ᐸᐃᕆᔭᐅᕝᕕᓄᑦ ᓯᕗᒧᑦ 

ᐊᑐᒐᒃᓴᓄᑦ ᐸᕐᓇᐅᑎᖓ ᐃᓚᐅᔪᐃᓐᓇᐅᓂᖏᓄᑦ ᓇᓕᒧᑑᑎᐅᓂᖏᓄᓪᓗ 2023-24 ᐊᕐᕌᒍᒧᑦ 

ᐅᓂᒃᑳᖓ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 318 - 6(2): ᐱᓕᕆᕝᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ 2022-23 ᐊᕐᕌᒍᒧᑦ 

ᐅᓂᒃᑳᓕᐊᖏᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 319 - 6(2): ᐃᓕᓐᓂᐊᖅᓵᓕᔾᔪᑎᓐ ᓱᕈᓯᓄᓪᓗ ᐸᐃᕆᔭᐅᓂᖏᓄᓪᓗ ᐱᐅᓪᓛᒥᒃ 

ᑐᙵᕕᒃᓴᖓᓄᑦ ᐊᐅᓚᔾᔭᒍᑎᒃᓴᓄᑦ ᐸᕐᓇᐅᑎᖓ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐱᖓᓱᓂᑦ ᑎᑎᕋᖅᓯᒪᔪᓂᑦ 

ᓴᖅᑭᒋᐊᔅᓴᖅ, ᐃᓕᓐᓂᐊᓵᓕᕆᓂᕐᒧᑦ ᐸᐃᔪᓕᕆᓂᕐᒧᓪᓗ ᐸᕐᓇᐅᑎᔅᓴᒧᑦ 2023-2024 ᐊᕐᕌᒍᑕᒫᖅᓯᐅᑎᑦ, 

ᐃᓕᓐᓂᐊᖅᑐᓕᕆᔨᒃᑯᑦ 2022-2023 ᐊᕐᕌᒍᑕᒫᖅᓯᐅᑎᖏᑦ ᐊᒻᒪᓗ 2024-2033 ᐃᓕᓐᓂᐊᓵᓕᕆᓂᕐᒧᑦ ᐊᒻᒪᓗ 

ᐸᖅᑭᑦᑎᕆᑦᓯᐊᕐᓂᖅ ᓄᑕᖅᑲᓂᑦ ᐸᕐᓇᐅᑎ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑭᑎᕆᓂᖅ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᒡᒍᑏᑦ 

ᐱᖁᔨᕗᖔᕈᑎᓂᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 41 - 6(2): ᐲᖅᓯᔪᒪᓂᖅᐳᑦ ᓯᕗᓕᖅᑎᒋᔭᐅᔪᒥᒃ ᓄᓇᕘᒧᑦ ᐊᒻᒪᓗ ᐃᓚᒋᔭᐅᓂᐊᓄᑦ 

ᓯᕗᓕᖅᑎᒃᑯᑦ ᑲᑎᒪᔨᖓᓂᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ ᓅᕖᕝᕕᕆ 6-ᒥ, ᐱᒋᐊᖅᑎᑦᑎᔨᐅᓪᓗᖓ 

ᐱᒋᐊᖅᑎᑦᑎᓛᖅᐳᖓ, ᐊᐃᑉᐱᑕᐅᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴ 

ᐲᖅᑕᐅᖁᓪᓗᒍ ᓯᕗᓕᖅᑎᐅᓂᖓᓂ, ᐊᒻᒪᓗ ᓯᕗᓕᖅᑏᑦ ᒐᕙᒪᓕᕆᔨᒃᑯᓪᓗ ᐃᓂᖃᕐᕕᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᖃᐃᔨᒃᑲᐃᒡᒍᑏᑦ ᐱᒋᐊᖅᑎᑕᐅᔪᓂᒃ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᒍᑏᑦ  ᐱᒋᐊᖅᑎᑕᐅᔪᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᔅᓴᓄᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16. 

ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ ᑕᐃᒪᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᒃᓴᖅᓯᐅᕐᓂᖏᑦ. ᒪᓕᒐᒃᓴᖅ 51, 52, 53, 54, 55, 56, 58, 61, ᐊᒻᒪᓗ 65, ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓂᐊᕐᓗᓂ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᓪᓗᒍ ᐱᔪᓐᓇᐅᑎᒐ ᐱᒋᐊᖅᑎᑕᐅᓯᒪᔪᒧᑦ 37-6(2), ᑲᑎᒪᔨᕋᓛᑦ ᑲᑎᒪᓂᐊᖅᐳᑦ 

ᐅᓂᒃᑳᕈᓐᓇᖅᓯᓚᐅᙱᓂᕐᒥᓂᒃ. ᑲᔪᓯᒋᐊᓚᐅᙱᓂᑦᑎᓐᓂ ᑲᑎᒪᔨᕋᓛᓄᑦ, 20 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᑦᑏ.  

 

>>ᒪᓕᒐᓕᐅᖅᑎᓐ ᓄᖅᑲᖓᑲᐃᓐᓇᖅᖢᑎᒃ 15:27ᒥ ᐊᓱᐃᓛᒃ ᑲᑎᒪᔨᕋᓛᑦ ᐱᒋᐊᖅᖢᑎᒃ 15:57ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ: ᐅᓪᓗᒃᑯᑦ ᐱᒋᐊᒃᑲᓐᓂᕈᒪᓕᖅᖢᒐ ᑲᑎᒪᔨᑐᐃᓐᓇᐃᑦ. ᐋᓐᓂᐊᖅᑐᓕᕆᓂᕐᒥᑦ. ᐅᓪᓗᒥ ᑕᕝᕙᓃᑦᑐᓂᑦ 

ᐅᑯᐊ ᑲᒪᒋᔭᔅᓴᕗᑦ ᒪᓕᒐᒃᓴᖅ 51, 52, 53, 54, 55, 56, 58, ᐊᒻᒪ 61. ᖃᓄᐃᒍᒪᕙᑦ ᑲᑎᒪᔩᑦ? ᒥᔅᑕ ᒪᓕᑭ? 

 

ᒪᓕᑭ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒋᐊᑐᐃᓐᓇᕈᒪᕗᒍ ᒪᓕᒐᒃᓴᖅ 51, ᑮᓇᐅᔭᓂᑦ 

ᐃᓚᒋᐅᕈᑎᔅᓴᐅᔪᔪᖅ (ᐊᑭᑐᔪᖅᑐᕈᑎᔅᓴᐃᑦ) ᒪᓕᒐᖅ, 2025-2026 ᐊᒻᒪᓗ ᑎᑎᖅᑲᖏᑦ ᐊᑕᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᓗᑎᒃ, ᐊᒻᒪᓗ ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ. 

ᐱᕕᖃᕈᑦᑕ ᕿᒥᕐᕈᓂᐊᕐᒥᔪᒍᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ  ᐃᖏᕐᕋᔪᓕᕆᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᖏᖃᑎᒌᑉᐱᑖ ᓯᕗᓪᓕᐅᑎᓂᐊᖅᑕᕗᑦ ᒪᓕᒐᒃᓴᖅ 61? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, ᐱᓕᕆᔨᓂ ᐱᓕᕆᖃᑎᓂᑦ ᑕᒫᓃᖃᑎᖃᕈᒪᕕᑦ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᐸᑦ ᑲᑎᒪᔩᑦ ᐱᓕᕆᔨᖏᑦ ᓵᑦᑎᓃᔪᓐᓇᕐᓗᑎᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏᑦ ᑖᒃᑯᐊ ᐊᐱᖅᓱᖅᑕᐅᔪᔅᓴᑦ ᑕᑉᐸᐅᖓ ᐊᐱᖅᓱᕐᕕᒻᒧᐊᕐᓗᒋᑦ. 

 

ᖃᐅᔨᒪᓂᐊᕋᑦᑕ, ᒥᓂᔅᑕ ᒪᐃᓐ ᑭᒃᑰᓂᖏᓐᓂᒃ ᐱᓕᕆᔨᑎᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑕᒫᓃᖃᑎᒃᑲ ᒪᐃᒐᓐ ᕼᐊᓐᑦ ᑐᖏᓕᕋ, ᐊᒻᒪᓗ 

ᑐᖏᓕᐅᑲᐃᓐᓇᖅᑐᖅ ᑐᑭᒧᐊᑎᑦᑎᔨᒻᒪᕆᒃ ᑮᓇᐅᔭᓕᕆᓂᕐᒧᑦ ᕋᓇᐃ ᑖᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐋᓐᓂᐊᑐᓕᕆᓂᖅ ᑲᒪᒋᓚᐅᖅᑕᕗᑦ ᐊᓪᓚᕝᕕᖓᓂᒃ 

ᑭᖑᓪᓕᖅᐹᖑᓚᐅᖅᑐᒥᒃ ᐊᐱᖅᓱᖅᑐᑦ ᐱᒋᐊᕈᑎᒋᓂᐊᖅᑕᕗᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑎᓪᓗ. ᐊᐱᖅᓱᓚᐅᖅᓯᒪᒐᓗᐊᕋᒪ 

ᐃᖅᑲᐅᒪᑦᑎᐊᕈᓐᓃᖅᖢᖓ, ᐆᒥᖓᐃ ᐱᒋᐊᕈᑎᖃᕐᓗᖓ ᐃᒃᓯᕙᐅᑕᓖᒃ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑕᕝᕙᓂ ᐊᕐᕌᓂ ᐊᑐᓵᖅᑕᑎᓐᓂᒃ ᒫᑦᓯ 2024-ᒥ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᒻᒪᑕ 

ᓄᑖᙳᕆᐊᕆᔪᒻᒪᓪᓗᑎᒃ ᑖᒃᑯᓂᖓ ᐊᑯᓂᒃ ᐅᐸᒃᑕᐅᓯᒪᖃᑦᑕᕐᓂᐊᖅᑐᓂᒃ ᐃᓐᓇᕐᓄᑦ, ᐃᓄᑐᖃᕐᓄᑦ, ᐅᕝᕙᓘᓐᓃᑦ 

ᐊᔪᕈᑎᖃᖅᑐᓄᑦ ᑕᐃᑲᓂ ᐊᕐᕕᐊᓂ, ᐅᖅᓱᖅᑑᕐᒥᑦ, ᐊᒻᒪᓗ ᐃᒡᓗᓕᒻᒥ ᑖᓐᓇᓗ ᐊᑭᖃᓚᐅᖅᓯᒪᓪᓗᓂ $5-ᒥᓕᐊᓐ 

ᑮᓇᐅᔭᐃᑦ.  

 

ᑖᒃᑯᓄᖓ ᐱᖓᓱᓄᑦ ᑮᓇᐅᔭᖅᑑᑕᐅᔪᒪᔪᓄᑦ. ᑕᐃᒪᓕᑭᐊ ᐋᓐᓂᐊᖃᖅᑕᐃᓕᑎᒃᑯᑦ ᐊᒻᒪ ᑖᒃᑯᐊ ᓄᓇᕗᑦ 

ᑐᙵᕕᒃᑯᑦ, ᒫᓐᓇ ᓇᒦᓕᖅᐸᑦ ᑖᒃᑯᐊ ᓄᑖᙳᕆᐊᕆᔪᒪᓪᓗᑎᒃ ᑖᒃᑯᓂᖓ ᐱᖓᓱᓂᒃ ᐅᐸᒃᑕᐅᓯᒪᕙᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᒪᐃᓐ, ᐊᕐᕕᐊᑦ ᐅᖃᐅᓯᕆᖃᑦᑕᓚᐅᕐᒥᒐᕕᐅᒃ, ᐃᒡᓗᓕᑦᑕᐅᖅ 

ᐅᖃᐅᓯᕆᔪᓐᓇᖅᐱᐅᒃ? ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᑕᐃᖕᓇ ᐃᓐᓇᐅᓯᕝᕕᒃ ᐃᒡᓗᓕᖕᒥ, ᐅᖅᓱᖅᑑᕐᒥᓗ ᑖᒃᑯᐊ 

ᒪᕐᕉᒃ ᖃᐅᔨᓴᖅᑕᐅᓂᐊᓕᓚᐅᕐᒪᑦ ᖃᑉᓗᓈᑎᑐᑦ ᐃᓪᓗᐃᑦ ᖃᓄᐃᓐᓂᖏᑕ ᒪᓕᔅᓯᒪᔭᕆᐊᖃᕐᓂᖏᑦ, ᑕᒪᓐᓇ 

ᓇᖕᒥᓂᖅ ᑕᒪᓐᓇ ᐱᓕᕆᐊᓚᐅᖅᓯᒪᒐᑉᑎᒍᑦ ᑐᙵᕕᒃᑯᓃᖔᖅᓯᒪᔪᑦ ᑮᓇᐅᔭᑦ ᐊᑐᙱᒃᑲᓗᐊᖅᖢᒋᑦ ᑕᒪᓐᓇ 

ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑐᖃᐅᒻᒪᑦ. ᑕᐃᒃᑯᐊ ᑮᓇᐅᔭᑦ ᐊᐱᖅᓲᑎᒋᔭᖏᑦ ᐊᖏᖅᑕᐅᕌᓂᒃᓯᒪᙱᒻᒪᑕ ᓱᓕ, 

ᐊᖏᕈᑎᒃᓴᒥᒃ ᓱᓕ ᓂᕆᐅᑦᑐᒍᑦ ᓄᓇᕗᑦ ᑐᙵᕕᒃᑯᓐᓂ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᔭᑦᑎᐊᕋᕕᑦ ᐊᖏᖅᑕᐅᓯᒪᙱᓐᓂᖓᓂᒃ. 

ᑕᐃᒪᓕ ᐊᖏᖅᑕᐅᓯᒪᙱᓐᓂᖓᓂᒃ. ᑕᐃᑲᓂ ᑕᐃᒪ ᑕᓪᓕᒪᖓᓂ ᒪᓕᒐᓕᐅᕐᕕᒻᒥ ᑲᑎᒪᑎᓪᓗᑕ ᓯᕗᓪᓕᖅᐹᖓᓂᒃ,  

ᐃᖅᑲᐅᒪᔪᒃᓴᐅᔪᑎᑦ ᒪᓕᒐᓕᐅᖅᑎᑐᐃᓐᓇᖃᐅᑎᒋᓚᐅᖅᓯᒪᒐᒃᑭᑦ ᑕᐅᕙᓂ ᐊᑭᐊᓂᒃ, ᓴᓂᓕᑦᑎᐊᕆᓪᓗᒋᑦ, ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᕿᒥᕐᕈᓕᖅᑎᓪᓗᑕ, ᑕᐃᒪᓐᓇ ᐋᓐᓂᐊᖃᖅᑕᐃᓕᑎᒃᑯᑦ ᑮᓇᐅᔭᖅᑑᑎᒋᔪᒪᔭᖓᓄᑦ ᐊᕐᕌᒍᖏᑦ 

ᑕᐃᑲᓂ ᑕᓪᓕᒪᖓᓂ ᒪᓕᒐᓕᐅᕐᕕᖓᓂ ᐃᒃᓯᕚᖅᑎᓪᓗᑕ, ᑕᐃᒪ ᐃᑲᔪᖅᓱᓚᐅᖅᓯᒪᒐᓗᐊᕋᕕᑦ ᑕᒪᒃᑯᐊ ᑕᒪᕐᒦᒃ 

ᓄᓇᓖᑦ ᓄᓇᕗᒻᒥ ᐃᓐᓇᐅᓯᕝᕕᖃᓕᕐᓗᑎᒃ. 

 

ᑕᐃᒪᓕ ᑕᐃᒪᓐᓇ ᐅᖃᓚᐅᖅᓯᒪᑎᓪᓗᑎᑦ ᐃᑲᔪᖅᓱᐃᓂᖃᓪᓚᑦᑖᖅᑐᑦ ᐊᔭᐅᖅᑐᖅᖢᒋᓪᓗ ᒐᕙᒪᒃᑯᑦ, ᖃᓄᖅ 

ᑕᒪᓐᓇ ᐸᕐᓇᐅᑎᒋᔪᓐᓇᕐᒪᖔᔅᓯᐅᒃ ᐃᖅᑲᐅᒪᔪᓐᓇᕈᒪ ᑕᕝᕙᓂ ᖃᕋᓴᓐᓂ, ᑖᓐᓇ ᓴᖅᑭᖁᓪᓚᑦᑖᓚᐅᖅᓯᒪᒐᕕᐅᒃ 

ᐊᔭᐅᖅᑦᑐᓪᓚᑦᑖᖅᖢᒋᑦ ᑖᒃᑯᐊ ᐋᓐᓂᐊᖃᖅᑕᐃᓕᑎᒃᑯᑦ ᐃᓐᓇᐅᓯᕝᕕᖃᕆᐊᖃᕐᒪᒎᒃ ᓄᓇᓕᓕᒫᓂᑦ. 

 

ᑖᓐᓇ ᑕᕝᕙ ᐅᕙᖓ ᑭᒡᒐᑐᖅᑕᒃᑲ ᐊᒥᑐᕐᒥᐅᑦ, ᐃᒡᓗᓕᐅᓪᓗ ᐃᓚᖓ, ᑕᐃᒪ ᐅᖃᖅᑲᖅᐅᕗᖓ ᑲᑎᒪᑎᓪᓗᑕ 

ᐊᐱᖅᓱᕐᓂᖃᕐᓂᐊᓕᖅᑎᓪᓗᖓ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ ᐅᖃᓪᓚᖅᑲᐅᒐᒪ ᓴᓂᕋᔭᒃ ᑕᐃᒪ 

ᐃᓐᓇᐅᓯᕝᕕᖃᙱᒻᒪ ᐃᓐᓇᐃᑦ ᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᒥᒃ. ᐃᒡᓗᓕᒃ ᐱᑕᕋᓗᐊᕆᓪᓗᓂ, ᐱᑕᖃᕋᓗᐊᖅᖢᓂ. 

ᑕᒪᐃᓕ ᑖᒃᑯᐊ ᐱᖓᓱᐃᑦ ᑕᒫᓂ ᐃᖃᓗᓐᓂ, ᐃᒻᒪᖕᓇᖃᐃ ᕿᑭᖅᑖᓗᒻᒥ, ᑭᕙᓪᓕᕐᒥᑦ, ᕿᑎᕐᒥᐅᓂᑦ ᑖᒃᑯᐊ 

ᐱᖓᓱᐃᑦ.  

 

ᑖᓐᓇ ᑕᑯᒋᐊᖅᑳᓚᐅᖅᓯᒪᕕᐅᒃ ᓄᓇᓕᓕᒫᑦ ᓯᕗᓪᓕᖅᐹᖑᑎᖁᓪᓗᒋ, ᑖᒃᑯᐊ ᐃᓄᒋᐊᕝᕕᐅᖃᑦᑕᕐᓂᐊᖅᑐᐃᑦ 

ᑖᒃᑯᐊ ᓄᓇᕗᒻᒥ ᐱᖓᓱᐃᑦ ᐊᕕᑦᑐᖅᓯᒪᔪᐃᑦ. ᖃᓄᕐᓕᑭᐊᖅ ᑕᒪᓐᓇ ᑕᐃᒫᒃ ᐃᓱᒪᓕᒋᓕᖅᐱᐅᒃ ᑕᐃᒪᓐᓇ 

ᓴᖅᑭᑦᑎᓇᓱᓚᐅᖅᓯᒪᕕᑦ, ᐸᕐᓇᐅᑎᒋᓚᐅᖅᓯᒪᕕᐅᒃ ᐅᕗᖓ ᑖᒃᑯᓄᖓ ᐱᐊᓱᓄᑦ, ᑲᖏᖅᖠᓂᕐᒥᑦ, 

ᐃᖃᓗᑦᑑᑦᑎᐊᕐᒥᑦ, ᐃᖃᓗᓐᓂ, ᑕᐃᒪᓐᓇ ᐅᖃᐅᓯᕆᓚᐅᖅᓯᒪᔭᐃᑦ ᑕᓪᓕᒪᖓᓂᒃ. ᖃᓄᕐᓕᑭᐊᖅ ᑕᒪᓐᓇ 

ᐃᓱᒪᒋᕕᐅᒃ ᐊᔭᐅᖅᑐᓚᖅᓯᒪᓪᓗᒋ  ᒫᓐᓇᓗ ᒥᓂᔅᑑᓕᖅᖢᑎᑦ, ᖃᓄᖅ ᑕᒪᓐᓇ ᐸᖕᓇᐅᑎᑎᒍᑦ ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᔭᐅᑎᖏᑕ ᑮᓇᐅᔭᖅᑑᑎᒋᔪᒪᔭᖏᓐᓄᑦ?  ᖃᓄᕐᓕ ᐃᓱᒪᒋᒻᒪᖔᖅᐱᐅᒃ ᑐᑭᓯᔪᒪᖤᓕᕆᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐄ’, ᐊᖕᒪ ᒐᕙᒪᐅᓚᐅᖅᓯᒪᖢᑎᒃ ᑕᓕᒻᒪᒋᔭᖓᓂᒃ 

ᒪᓕᒐᓕᐅᖅᑎᑐᐃᓐᓇᐅᖃᑎᒋᓚᐅᕋᒃᑯ ᑖᓐᓇ ᐊᐱᖅᓱᖅᑐᖅ. ᓴᓂᖕᓂᒃ ᐃᒃᓯᕚᖅᑕᕆᐊᖃᓚᐅᕐᒪᑦ ᐅᒡᒍᐊᖅᐳᖓ. 

 

>>ᐃᓪᓚᖅᑐᑦ 

 

ᑐᓵᙳᓕᖅᑕᓚᐅᖅᑐᖅ ᐅᕙᒻᓂᒃ ᓇᓗᓇᙱᑦᑐᖅ. 

 

ᐃᒃᓯᕙᐅᑖᖅ, ᐃᒻᒪᖄ ᐅᓂᒃᑳᖅᑑᓪᓗᕈᒪ ᖃᓄᖅ ᒥᓂᔅᑕᑉᓗᓂ ᑎᓕᓯᒪᓐᓇᖅᑕᔪᒻᒪᑦ ᐅᑯᐊ ᐱᔭᒃᓴᕆᔭᑎᑦ, ᐅᕝᕙ 

ᐱᓕᕆᐊᕆᓂᐊᒃᑲᑎᑦ, ᐃᓚᖏᑦ ᑐᕌᒐᕆᔭᑉᑎᓐᓂᒃ, ᐱᓕᕆᐊᔅᓴᕆᔭᑦᑎᓐᓂᒃ ᖃᐃᑕᐅᓯᒪᖢᑎᒃ. ᓯᕗᓕᖅᑎᒧᑦ 

ᑎᒃᑯᐊᖅᑕᐅᓚᖅᓯᒪᒐᒪ ᐋᓐᓂᐊᖅᑕᐃᓕᔪᓕᕆᓂᕐᒧᑦ ᒥᓂᔅᑑᕈᖅᑎᑕᐅᖦᖢᖓ ᐅᖃᐅᑎᔭᐅᓚᙱᑕᐃᓐᓇᕋᒪ ᐅᓇ 

ᐋᓐᓂᐊᑐᓕᕆᓂᖅ ᓄᓇᕗᒻᒥ ᐃᓱᒪᖅᓲᑎᒋᓂᐊᒃᑲᑦ, ᐃᕝᕕ ᓇᖕᒥᓂᖅ ᐃᓱᒪᖅᓲᑎᒋᓂᐊᒃᑲᑦ, ᓱᓇᓂᒃ ᐱᒍᐊᕋ’ᓂ 

ᑕᐅᑐᖅᑰᒐᕆᔭᕐᓂᒃ. ᐋᖅᑭᐅᒫᓂᑦᑐᓂᑦ ᑎᓕᔭᐅᓯᒪᔾᔪᑎᓂᑦ ᑐᓂᔭᐅᓐᓇᑦᑕᔪᒻᒪᑦ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑐᙵᕕᒋᔭᕗᑦ ᑖᒃᑯᐊ ᐃᖃᓗᐃᑦ ᐃᖃᓗᑦᑑᑦᓯᐊᖅ, ᒥᓂᔅᑕᐅᓪᓗᖓ ᑕᒪᓐᓇ 

ᐱᓕᕆᐊᕆᓯᒪᔭᕋ.  ᑖᒃᑯᐊ ᐊᑭᑐᔫᑏᑦ ᑕᐅᑐᒃᑐᒍᑦ ᐃᖃᓗᑦᑑᑦᑎᐊᖅ ᑎᑎᕋᐅᔭᖅᑕᐅᓗᓂ, ᐃᖃᓗᐃᑦ 

ᑎᑎᕋᐅᔭᖅᑕᐅᓗᓂ. ᓯᕗᒧᐊᒃᐸᓪᓕᐊᔪᐃᑦ. 

 

ᐃᓐᓇᐃᑦ ᑐᕌᒐᕆᔭᖓᑦ, ᐅᖓᓯᒃᑐᒧᑦ ᐃᓐᓇᐃᑦ ᓇᔪᒐᒃᓴᖏᓐᓂᒃ ᓄᓇᓕᓐᓂᑦ ᑕᑯᔪᒪᔪᐃᑦ ᓯᕗᓂᒃᓴᐃᑦ ᒐᕙᒪᒃᑯᑦ.   

ᐅᖃᕈᑎᓂᒃ ᐊᔪᖅᑕᒃᑲ ᑭᓯᐊᓂ ᓇᓕᐊ ᓄᓇᓖᑦ ᐱᔭᐅᓂᐊᓕᖅᐸᑦ ᐃᖃᓗᓐᓃᑦᑐᖅ ᐱᐊᓂᒃᑕᐅᑉᐸᑦ. ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇ ᐊᒃᓱᕈᐊᕇᓐᓇᕐᒥᒐᒃᑯᑦ ᒫᓐᓇᒧᑦ ᑎᑭᖦᖢᒍ, ᑭᒡᒐᖅᑐᖅᑕᒃᑲ 

ᐱᔾᔪᑎᒋᓪᓗᒋ ᐅᑯᐊ ᐊᑯᓂᒃ ᐅᐸᒃᑕᐅᓯᒪᖃᑦᑕᕐᓂᐊᖅᑐᐃᑦ ᐄ’, ᐱᑖᕆᐊᖃᓪᓚᕆᑦᑐᑦ ᓄᓇᕗᒻᒥ. ᑭᓯᐊᓂᖃᐃ, 

ᒥᓂᔅᑕᖃᐃ, ᐃᒪᓐᓇᖃᐃ ᐊᐱᕆᔪᓐᓇᕆᕙᕋ, ᐊᐱᕆᔪᓐᓇᖏᓪᓗ, ᐊᐱᕆᑦᑎᐊᒻᒪᕆᓪᓗᒍ.  

 

ᑕᐃᒪᓕ ᒪᑯᐊ ᐃᒡᓗᑐᐃᓐᓇᑯᓗᖕᒥᑦ, ᐋᖅᑭᒃᓯᒫᓃᑦᑑᒐᓗᐊ, ᐅᖃᕋᑖᕐᒥᒐᕕᑦ, ᐄ’, ᓯᕗᓂᒃᓴᑦᑎᓐᓂᒃᒎᖅ 

ᒐᕙᒪᒋᓇᔭᖅᑕᕗᑦ ᐅᖃᕈᑎᒋᔪᓐᓇᖏᓐᓇᕕᒃ. ᑕᐃᒪᓕᖃᐃ ᒥᓂᔅᑕ, ᑕᒡᕗᖓ ᐃᒡᓗᓕᖕᒧᑦ ᑐᕌᖓᑐᐃᓐᓇᒥᒃ ᑕᐃᑯᖓ 

ᐅᐸᒃᑕᐅᓯᒪᕙᒻᒥᔪᓄᑦ, ᐊᖏᖅᑕᐅᓯᒪᙱᓐᓂᕋᖅᑲᐅᒐᕕᐅᒃ, ᖃᓄᕐᓕ ᑕᐃᒪ ᐊᖏᖅᑕᐅᙱᑦᑐᐊᓘᑉᐸᑦ, ᑖᓐᓇ 

ᑮᓇᐅᔭᖅ ᐅᖃᐅᓯᕆᖅᑲᐅᔭᕋ $5-ᒥᓕᐊᓐ ᑮᓇᐅᔭᑦ ᐊᖏᖅᑕᐅᖏᓐᓂᕋᖅᑲᐅᒐᕕᐅᒃ. ᑖᓐᓇ ᑲᔪᓯᑎᑕᐅᙱᑉᐸᑦ, 

ᖃᓄᖅ ᑕᐃᒪ ᐸᕐᓇᒃᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᓕᖕᒥᑦ ᐃᓐᓇᐃᑦ ᓄᓇᕗᒻᒥᐅᑕᓄᑦ 

ᐊᑐᖅᑕᐅᖃᑦᑕᕐᒪᑦ ᐃᓄᐃᑦ ᐃᖅᑲᓇᐃᔭᖅᑐᐃᑦ ᐊᒥᓱᐃᑦ ᖁᕕᐊᓇᖅᑐᐃᑦ ᑕᐃᑲᓂ. ᑕᐃᒪᓐᓇ ᑲᔪᓯᑦᓯᐊᖁᔭᕗᑦ 

ᐊᐅᓪᓛᑦᓯᖁᑉᓗᑎᒍᑦ, ᐱᑕᖃᕌᖓᑦ.  

 

ᑮᓇᐅᔭᑦ ᐊᖏᖅᑕᐅᓇᔭᙱᑉᐸᑕ ᑕᒪᓐᓇ ᕿᓂᕋᔭᖅᑐᒍᑦ ᐊᓯᖏᓐᓂᒃ, ᑕᒪᓐᓇ ᐱᔭᕆᐊᖃᖅᑐᐃᑦ ᑕᐃᑲᓂ ᐱᒡᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᖃᓄᖅ ᑕᐃᒪ ᑕᐃᑯᖓ ᓄᑖᖑᓂᐊᖅᑐᓄᑦ ᑖᓐᓇ ᑐᓂᑐᐃᓐᓇᕋᔭᖅᑑᖅ? 

ᑕᐃᒪᓐᓇ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖ. ᑖᓐᓇ ᐊᖏᖅᑕᐅᓐᓂᖏᑉᐸᑦ ᑮᓇᐅᔭᖅᑑᑎᒋᔪᒪᔭᖓ $5-ᒥᓕᐊᓐ 

ᑮᓇᐅᔭᑦ.  ᐅᖃᖅᑲᐅᔫᒐᓗᐊᖅ ᑕᐃᑯᖓ ᒐᕙᒪᐅᓂᐊᖅᑐᓄᑦ ᐅᖃᓪᓚᒍᓐᓇᖏᒻᒪᑦ. 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᕈᕕᑦ ᐱᐅᔪᓐᓃᕋᑖᕐᒪᑦ ᐅᓇ ᑐᓵᔾᔪᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᔪᓐᓇᕈᕕᑦ $5-ᒥᓕᐊᓐ ᒥᒃᓵᓄᑦ ᓄᓇᕗᑦ ᑐᙵᕕᒃᑯᓐᓂᑦ? 

ᑕᒪᓐᓇ ᑐᑭᓯᐅᒪᖃᑎᒌᒍᓐᓃᖅᑰᕋᑦᑕ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᖃᓄᖅ ᒥᔅᑕ ᖃᐃᕐᓂᑦ ᑖᓐᓇ $5-

ᒥᓕᐊᓐ ᑮᓇᐅᔭᑦ ᓇᓗᓇᐃᖅᓯᒪᔪᖅ ᐃᒡᓗᓕᖕᒧᑦ ᓇᔪᒐᒃᓴᐅᓇᔭᖅᑐᖅ ᐅᖓᓯᒃᑐᒧᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᑐᙵᕕᒃᑯᑦ ᐊᖏᖅᑐᐃᑉ ᑕᒫᓂ, 

ᓯᕗᓕᐅᖅᑎᒃᑯᑦ ᐊᖏᕆᐊᖃᕐᒪᔾᔪᒃ, ᑕᒪᓐᓇ ᐊᖏᕈᖕᒥᒃ ᐊᖏᕈᓯᐅᕆᐊᖃᖅᑐᒍᑦ ᐊᔾᔨᒌᙱᑦᑐᐃᑦ ᖃᓄᖅ 

ᐊᑐᖅᑕᐅᓂᐊᕐᒪᖔᑦ ᑮᓇᐅᔭᐃᑦ. 

 

ᐅᖃᕈᓐᓇᖅᑐᖓᑦ ᖁᕕᐊᓱᒃᑐᒍᑦ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᔭᕆᐊᒃᓴᖅ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ 

ᖃᓂᒡᓕᒃᑲᓐᓂᓇᓱᖕᒥᔪᒍᑦ ᐱᓕᕆᖃᑎᒌᓐᓂᕆᔭᕗᑦ, ᓄᓇᕗᑦ ᑐᙵᕕᒃᑯᓪᓗ, ᑕᐃᒪᓐᓇ ᐱᖓᓲᓪᓗᑕ 

ᓵᙵᖃᑎᒌᒡᓗᑕ, ᐃᓐᓇᐃᑦ ᑐᕌᒐᕆᓗᒋᑦ ᐅᕝᕙᓘᓐᓃᑦ ᐋᓐᓂᐊᒡᕕᖕᓄᑦ ᐊᑭᑐᔫᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᔭᖅᑎᑦᑎᐊᓵᕋᕕᐅᒃ, ᖁᔭᓐᓇᒦᓪᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) 

ᐱᖃᑖᓄᑦ ᐃᒃᓯᕙᐅᑖᖅ, ᑖᓐᓇ ᒪᒥᓴᕐᕕᒃ ᒫᓐᓇ ᐊᑭᖓ $83,971,000. ᑮᓇᐅᔭᑦ, ᑖᓐᓇ ᐊᑭᖓ 

ᖃᓄᐃᑦᑑᓂᐊᖅᐸ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᒫᓐᓇ ᑐᕌᑦᑎᐊᖅᑐᖅ ᓈᒻᒪᓈᖅᖢᓂ 

ᐅᑉᓗᖅᓯᐅᑎᒃᑯᑦ ᒪᓕᑦᑕᖏᑦ ᐱᐊᓂᒡᕕᒃᓴᖓᓄᑦ. ᑕᒪᓐᓇ ᐅᖓᑖᓄᑦ ᐊᑭᖓᓂᒃ ᐱᑕᖃᙱᑦᑐᖅ 

ᓂᕆᐅᖏᒃᑲᓗᐊᖅᑐᒍᑦ. ᑭᓯᐊᓂ ᖃᐅᔨᒪᙱᑦᑐᑦ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑐᓗᕈᑎᖃᕆᐊᖃᖂᔨᙱᒻᒪᑦ ᑖᓐᓇ ᐱᖕᒪᕆᐅᒻᒪᑦ, 

ᓴᕿᑦᑕᕆᐊᖃᓪᓚᕆᑦᑐᓂᓗ. ᑕᐃᒪᓕ ᑕᕝᕙᓂ ᐃᓚᖓᓂᑦᑕᐅᖅ, ᐃᒃᓯᕙᐅᑖᖅ, ᑕᐃᒪ ᐅᓇ ᕿᒃᓵᒍᑎᒋᓯᒪᒐᒃᑯ ᓱᓕ, 

ᑐᑭᓯᐅᒪᔪᒃᓴᐅᙱᒃᑲᓗᐊᖅᑐᑎᑦ ᕿᒃᓵᖕᓂᕐᒥᑦ. ᐃᒻᒪᖃ, ᐋᓐᓂᕈᑎᒋᙱᒃᑲᓗᐊᖅᑐᖢᒍ ᐊᒃᓱᕈᐊᕈᑎᒋᓯᒪᒐᒃᑯ ᒪᓐᓇ 

ᐃᓱᒪᒃᑯᑦ, ᐃᓱᒪᖏᑎᒍᑦ ᐊᒃᓱᕈᖃᑦᑕᖅᑐᐃᑦ. ᒥᓂᔅᑕᓗ ᐊᐱᖅᓱᖅᖢᒍ ᑕᐃᒪ ᐅᖃᓚᐅᕐᒪᑦ.  

 

ᐄ, ᑕᒪᓐᓇᒎᖅ ᓄᓇᕗᓕᒫᒥᒃ ᐱᕈᖅᐸᓪᓕᐊᓕᕐᒪᑦ, ᐊᒻᒪᓗ ᑕᕝᕙᓂ ᑮᓇᐅᔭᖅᑑᑎᒋᔪᒪᔭᒃᓯᓐᓂᒃ ᑖᒃᑯᐊ 

ᐃᖏᕐᕋᔾᔪᑕᐅᖃᑦᑕᖅᑐᐃᑦ ᑮᓇᐅᔭᖅᑑᑏᑦ ᑕᒡᕙᓂ ᐸᕐᓇᒃᓯᒪᒐᔅᓯᒎᖅ ᓄᑖᙳᕆᐊᕆᔪᒪᓪᓗᓯ. ᑕᐃᒪ, 

ᓇᐃᓴᐅᑎᖃᖅᐱᓯ ᓇᓕᐊ ᓄᓇᓖᑦ, ᐃᓛᒃ ᓄᓇᓖᑦ, ᖃᑦᓰᓪᓗ ᐱᓂᐊᕐᒪᖔᑕ, ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᖔᑕ 

ᐋᓐᓂᐊᕐᕕᖏᑦ ᑕᒪᒃᑯᐊ ᑕᑯᔭᐅᖃᑦᑕᖅᑐᐃᑦ ᐊᒥᓲᓂᕋᓕᓚᐅᖅᓯᒪᒐᕕᒋᑦ. ᓇᒥ ᓄᓇᓕᖕᓂᑦ ᐋᖅᑭᒃᓱᐃᓂᐊᕈᔅᓯ?  

 

ᐅᑯᓂᖓᑐᐃᓐᓇᐅᖏᖁᒐᓗᐊᖅᖢᒍ ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᑦᑑᑦᑎᐊᖅ, ᐊᓯᐊᓄᖃᐃ ᐸᕐᓇᒃᓯᒪᕗᓯ 

ᐋᖅᑭᒋᐊᖅᓯᓂᕐᒥᑦ ᑕᑯᙳᐊᕋᔭᕈᑦᑎᒍᑦ ᓴᓂᕋᔭᐅᑉ ᐋᓐᓂᐊᕐᕕᖓ ᐃᓚᖓᓂᒃ ᒥᑭᓗᐊᓕᕐᒪᑦ, ᑕᕝᕘᓇᖃᐃ 

ᑕᑯᒋᐊᖅᓯᒪᕕᓯᐅᒃ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐃᓱᒪᔪᖓ ᑖᒃᑯᐊ ᐊᐱᖅᑯᑎᒋᔮ 

ᒪᓕᒐᓕᐅᖅᑎᐅᑉ, ᐃᓚᐅᓇᔭᖅᑐᐃᑦ ᒥᑭᑦᑐᐃᑦ ᐊᑭᑐᔫᑏᑦ, ᐋᖅᑭᑦᑐᐃᑦ ᐋᓐᓂᐊᕐᕕᓐᓄᑦ, ᐃᓚᒋᐊᖅᑐᐃᑦ, ᐃᓂᒃᓴᐃᑦ, 

ᑐᕌᖓᔪᐃᑦ, ᐱᔨᑦᓯᕋᕐᓂᕐᒧᑦ.  

 

ᖁᕕᐊᓇᖅᑐᖅᑕᐅᖅ ᐃᓱᒪᓕᕆᓂᕐᒧᑦ ᓄᓇᕗᒻᒥᐅᑕᓂᑦ ᓵᙵᕙᓪᓕᐊᓂᖅᓴᐅᒐᑦᑕ, ᑕᒪᓐᓇ ᐊᑭᑐᔫᑏᑦ ᐱᓪᓗᒋ, 

ᐊᑏᑦ ᐊᖑᑏᑦ ᑖᒃᑯᐊ ᓴᓇᕕᒻᒥᑦ ᐊᑐᖅᖢᑎᒃ ᐋᓐᓂᐊᕐᕕᐅᑉ ᓯᓚᑖᓂ ᑖᒃᑯᐊ ᐱᐅᔪᐃᑦ ᐃᓱᒪᓕᕆᓂᕐᒧᑦ ᓄᓇᓕᖕᓂᑦ 

ᐊᑐᖅᑕᐅᔪᓐᓇᖅᑐᐃᑦ. ᑕᐃᒪᓐᓇᑦᑕᐅᖅ ᐃᓄᓕᕆᓂᕐᒧᑦ ᐱᓕᕆᔪᐃᑦ ᑖᒃᑯᐊ 

ᐋᓐᓂᐊᕐᕕᖕᓃᓪᓚᑦᑖᕆᐊᖃᙱᒃᑲᓗᐊᕈᑦᑕ ᑕᐃᒪᓐᓇ ᐱᓕᕆᔪᓐᓇᖅᑐᐃᑦ, ᐊᓯᖏᑦ ᐃᓂᒃᓴᐃᑦ 

ᐊᑐᐃᓐᓇᕈᖅᐸᓪᓕᐊᓂᖏᓐᓂᒃ ᓄᓇᕗᒻᒥ. 

 

ᓴᓂᕋᔭᒃ ᐱᔾᔪᑎᒋᓗᐊᖅᖢᒍ, ᒫᓐᓇ ᐱᓯᒪᔭᖃᙱᓐᓇᒪ, ᑖᒃᑯᐊ ᐋᓐᓂᐊᕐᕕᒃ ᓯᕗᒧᐊᒃᑐᖅ 

ᐋᖅᑭᒋᐊᖅᑕᐅᒋᐊᖃᕐᓂᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓂᓪᓕᐅᑎᒋᐊᕐᔪᑦᑕᐃᖑᒐᓗᐊᖅ ᐅᕙᓂ ᓇᓗᓇᐃᔭᐅᑎᑎᒍᑦ, ᐄ, 

ᐱᑕᖃᙱᒻᒪᑦ ᑮᓇᐅᔭᖅᑑᑎᒋᔪᒪᔭᒃᓯᓐᓄᑦ, ᓄᑖᙳᕆᐊᕈᑎᒃᓴᒥᒃ ᓂᕐᓕᐊᕐᔪᒃᑲᓗᐊᖅᖢᑎᑦ. ᑕᒪᓐᓇ ᑕᖅᑭᖓᓄᑦ 

ᖃᖓᒃᑯᒃᑭᐊᕐᖓᐃ ᐊᔭᐅᖅᑑᑎᑐᐃᓐᓇᕐᒥᑦ, ᐅᖃᐅᓯᑐᐃᓐᓇᖏᓪᓗᓂ, ᐅᖃᐅᓯᒃᓴᓪᓚᕆᐅᓗᓂ ᑖᓐᓇ ᓴᓂᕋᔭᖃᐃ 

ᓯᕗᓪᓕᖅᐸᐅᑎᑕᐅᔪᓐᓇᖅᐸ ᑖᓐᓇ ᑕᑯᙳᐊᕐᓗᖓ, ᑲᔪᓰᓐᓇᖃᑦᑕᖅᑐᐃᑦ ᑮᓇᐅᔭᖅᑑᑎᒋᔪᒪᔭᒃᓯᓐᓂᒃ 

ᐸᕐᓇᐃᓕᕌᖓᔅᓯ  

ᐋᖅᑭᒋᐊᕈᑎᒃᓴᒧᑦ ᓄᑖᙳᕆᐊᕈᑎᒃᓴᒧᑦ. ᓇᓕᒡᓗ ᓄᓇᓖᑦ ᓂᕈᖅᑕᐅᖅᑳᖃᑦᑕᖅᐸᑦ? ᖃᓄᐃᖕᒪᑦ ᐅᑯᐊ 

ᓂᕈᐊᖅᑕᐅᖅᑳᖃᖅᑕᐸᑦ? ᐃᓄᒋᐊᖕᓂᖏᓐᓄᑦ, ᑕᐃᒪᓐᓇ ᐅᖃᖅᑎᓪᓗᑕ ᐃᒃᓯᕙᐅᑖᖅ, ᒥᓂᔅᑕ ᐊᖏᕈᓐᓇᖅᐹ 

ᓴᓂᕋᔭᒃᑕᐅᖅ ᑕᑯᒋᐊᖅᑕᐅᓗᓂ ᐱᓕᕆᕝᕕᐅᓗᓂ? ᑕᐃᒪᓐᓇ ᐅᖃᕈᒪᒃᖤᓕᖅᐳᖓ ᑖᓐᓇ ᑭᖑᓪᓕᖅᐹᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᕐᕖᑦ ᑕᐅᑐᒃᖢᒋᑦ 

ᖃᓕᕇᓕᖅᓯᒪᓂᖏᑦ ᑖᒃᑯᐊ ᓵᙵᔭᕗᑦ ᖃᓄᐃᑦᑑᒻᒪᖔᑕ, ᐃᓄᐃᑦ ᖃᑉᓯᐅᓂᖏᑦ ᓄᓇᓕᒻᒥᑦ. ᐊᒻᒪ 

ᐃᓱᒪᓕᕆᓂᕐᒥᑦ ᑐᑉᓕᕆᔭᕋ ᖃᐅᔨᒪᔪᖅ ᑖᒃᑯᐊ ᐊᑭᑐᔫᑏᑦ ᐱᔾᔪᑎᒋᓪᓗᒋᑦ ᐃᓱᒪᓕᕆᓂᕐᒧᑦ ᐃᓄᓕᕆᓂᕐᒧᑦ. 

ᐱᕈᖅᐸᓪᓕᐊᒻᒪᑦ ᐃᓚᖏᑦ ᐊᑭᑐᔫᑏᑦ ᑕᒪᒃᑯᐊ ᐱᔾᔪᑎᒋᓗᒋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᖅᑯᑎᓐᓂᒃ. 

 

ᐊᑭᑐᔫᑏᑦ ᑕᐅᑐᒃᖢᒋᑦ ᐋᓐᓂᐊᕐᕖᑦ, ᑖᒃᑯᐊ ᐱᕈᖅᐸᓪᓕᐊᔪᐃᑦ ᐃᓄᐃᑦ, ᐊᒻᒪ ᐃᖅᑲᓇᐃᔭᖅᑏᑦ ᐃᓄᐃᑦ 

ᐊᒥᓱᙳᖅᐸᓪᓕᐊᔪᐃᑦ, ᐊᔾᔨᒌᙱᑦᑐᓂᑦ ᕿᓂᖃᑦᑕᖅᑐᐃᑦ ᐃᓂᒃᓴᐃᑦ ᐋᖅᑭᒋᐊᖅᖢᒍᓗ ᐃᒡᓗᕐᔪᐊᖑᔪᐃᑦ. ᐊᒻᒪ 

ᐃᑲᔫᓯᐊᑦ ᓄᓇᒧᙵᐅᔾᔨᓂᕐᒧᑦ ᐱᕈᖅᐸᓪᓕᐊᑎᓪᓗᒋᑦ, ᑖᒃᑯᐊᓗ ᐃᑲᔪᖅᑎᒋᔭᐅᔪᐃᑦ ᓄᓇᓕᖕᓂᑦ ᐃᓄᓕᕆᓂᕐᒧᑦ, 

ᐃᓄᐃᑦ ᐃᓕᖅᑯᓯᖓᓄᑦ ᑐᕌᖓᔪᐃᓪᓗ, ᑖᒃᑯᐊ ᐃᓄᐃᑦ ᐃᓕᓐᓂᐊᕈᓯᖏᓐᓄᑦ. ᐃᓂᖃᕐᓗᑕ ᐋᓐᓂᐊᕐᕕᖕᒥᑦ, 

ᐃᓄᓕᕆᕝᕕᖃᕐᓗᓂ, ᑕᒪᓐᓇᑦᑕᐅᖅ ᖃᕆᑕᐅᔭᒃᑯᓪᓗ ᐃᑭᐊᖅᑯᑎᒃᑯᑦ ᐅᖃᖃᑎᖃᕈᓐᓇᖅᑐᐃᑦ.  

 

ᑖᒃᑯᐊᓗ ᐊᑐᐃᓐᓇᔪᐃᑦ ᐅᖄᓚᕝᕕᐅᔪᓐᓇᑐᐃᑦ, ᐊᒻᒪ ᑖᒃᑯᐊ ᑲᑎᓯᒪᔪᐃᑦ ᐱᔨᑦᓯᕋᕐᓃᑦ ᐱᕈᖅᐸᓪᓕᐊᖃᕐᓗᑎᑦ 

ᓄᓇᓕᓗᑦᑖᑦ ᓄᓇᕗᒻᒥ ᐊᔾᔨᒌᑦᑐᓂᑦ ᐃᓱᒪᒋᔭᖃᖅᑐᐃᑦ ᐱᔾᔪᑎᒋᓗᒋᑦ ᑖᒃᑯᐊ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ 

ᐃᑲᔫᓯᐊᕐᒥᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᑐᙵᓱᒋᑦᑎ ᐃᖅᑲᓇᐃᔭᖅᑎᑦᑎᓪᓗ. 

 

ᓂᕈᐊᖅᑕᐅᓵᖅᑲᐅᑎᓪᓗᑕ ᑕᒡᕙᓂ ᑲᑎᒪᕕᖕᒥ ᓴᖅᑭᑦᑎᓚᐅᖅᓯᒪᒻᒪᑕ ᒪᓕᒐᓕᐅᖅᑎᓪᓗᑖᑦᑎᐊᖅ ᐊᑎᓕᖅᑕᐅᓯᒪᔪᑦ 

ᓄᓇᓕᖕᓂᑦ ᑕᒪᐃᓐᓂᑦ ᓄᓇᓕᖕᓂᑦ, ᓄᓇᓕᖕᓃᖔᖅᑐᐃᑦ ᐊᑎᓕᐅᖅᑕᐅᓯᒪᔪᐃᑦ ᐃᓐᓇᐅᓯᒡᕕᑖᕈᒪᓯᒪᔪᑦ 

ᓄᓇᓕᖕᒥᓂᒃ.  ᐊᒻᒪ, ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑎᓪᓗᒍ, ᓄᓇᓕᐊᓛᖑᓂᖅᓴᐃᑦ 

ᐃᓐᓇᐅᓯᕝᕕᑖᕆᐊᖃᕋᓗᐊᕐᒥᖕᒪᑕ ᓄᓇᕗᒻᒥᐅᑕᐅᖃᑕᐅᒐᓗᐊᕐᒪᑕ. 

 

ᑖᓐᓇ ᒐᕙᒪᒃᑯᑦ ᑕᐅᑐᒃᖢᒋᑦ ᓄᓇᓕᐊᓛᖑᓂᖅᓴᐃᑦ, ᐊᒥᓱᐃᖅᖢᒍ ᑖᓐᓇ ᓴᖅᑭᓯᒪᓕᖅᑕ 

ᐃᑦᓯᓐᓇᐅᒪᔭᐅᓪᓚᑦᑖᕐᒪᑕ ᐃᖅᑲᓇᐃᔮᒃᓴᖃᙱᑦᑐᑦ, ᐃᖅᑲᓇᐃᔮᒃᓴᖃᙱᑦᑐᑦ. ᐊᒥᓲᙱᑦᑑᒐᓗᐊᓂ 

ᐃᖅᑲᓇᐃᔮᒃᓴᓂᑦ ᓴᖅᑭᑦᑎᖁᔨᓪᓗᖓ ᓄᓇᓕᐊᓛᖑᓂᖅᓴᓂ ᑖᓐᓇ ᐅᖃᐅᓯᕆᓇᓱᒃᑕᕋ. 

 

ᐃᓐᓇᐅᓯᕝᕕᑦᑖᕈᑦᑕ ᓄᓇᓕᐊᓛᖑᓂᖅᓴᐃᑦ, ᓄᓇᓕᓗᑦᑖᖅ ᐱᕚᓪᓕᕐᓂᐊᕐᒪᑦ, ᐃᓐᓇᐃᓐᓇᐅᖏᑦᑐᐃᑦ 

ᐱᕚᓪᓕᐊᕐᓂᖅᑐᑦ ᒪᒃᑯᒃᑐᐃᑦᑕᐅᖅ ᐃᖅᑲᓇᐃᔮᒃᓴᖅᑖᖅᑐᑦ ᐱᕚᓪᓕᕐᓂᐊᖅᑐᑦ. ᑖᓐᓇ ᑐᓴᖅᑕᐅᖁᑦᑎᐊᕋᓗᐊᕋᒃᑯ 

ᒥᓂᔅᑕᒧᑦ, ᑕᒃᓱᒥᖓ, ᖃᓄᐃᓕᖓᓕᕐᓂᕆᔭᖓᓂ ᑐᓴᕈᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐄ’, ᐅᖃᐅᓯᒃᓴᕆᔭᖏᑦ ᒪᓕᒐᓕᐅᖅᑎᐅᑉ ᑐᓴᖅᐸᒃᑲ, 

ᑐᑭᓯᓐᓇᑦᓯᐊᖅᖢᑎᒡᓗ, ᐅᒃᑯᐃᕈᑎᖏᓐᓂᒃ ᐄ’, ᐅᖃᐅᓯᒃᓴᖃᓚᐅᖅᖢᖓ ᐊᒥᒐᓪᓚᕆᖕᒪᑕ ᑕᒪᒃᑯᐊ ᐱᖁᑎᕐᔪᐃᑦ 

ᐋᓐᓂᐊᑦᑕᐃᓕᔪᓕᕆᓂᕐᒧᑦ ᑐᕌᖓᔪᑦ ᐊᒥᒐᓪᓚᕆᑦᑐᑦ. ᑮᓇᐅᔭᕐᒥᑦ ᑕᕝᕘᓇ ᕿᓂᕐᓂᓗᐃᓐᓈᖅᑐᒍᑦ, 

ᒐᕙᒪᒃᑯᓐᓃᓐᓇᐅᖏᑦᑐᖅ ᐅᕙᑉᑎᓐᓃᓐᓇᐅᖏᑦᑐᖅ, ᒐᕙᒪᑐᖃᒃᑯᓐᓂᑦ ᑮᓇᐅᔭᕐᓂᑦ ᑎᒍᓯᓯᒪᑉᓗᑕ, 

ᒐᕙᓚᑐᖃᒃᑯᓐᓂᒃ, ᓄᓇᕗᑦ ᑐᙵᕕᒃᑯᑦ ᑮᓇᐅᔭᕐᓂᑦ ᐊᑐᐃᓐᓇᕈᐃᓯᒪᓂᖏᑦ ᖁᕕᐊᓇᓪᓚᕆᑦᑐᖅ ᖃᓄᖅ 

ᐊᑑᑎᖃᕐᓂᐊᕐᒪᖔᑦ. 

 

ᑖᓐᓇᓗ ᐸᕐᓇᐅᒐ ᒐᕙᒪᓕᕆᔨᒃᑯᑦ ᓯᕗᓕᐅᓚᐅᒑᑦ ᑕᑯᑉᓗᒍ ᓇᓗᓇᐃᖅᓯᑕᐅᔪᖅᑕᖃᓕᖅᑐᖅ, ᐄ, ᐊᒥᓲᓂᖅᓴᓂᑦ 

ᓴᓇᓂᐊᕐᓗᑕ ᐸᕐᕆᐊᕆᐊᖃᖅᑐᒍᑦ, ᑕᕝᕘᓇᓗ ᐃᓄᑑᓱᐊᙱᒃᑲᓗᐊᖅᓱᑕ ᓄᓇᕗᑦ ᑐᙵᕕᒃᑯᓐᓂᒃ 

ᐱᓕᕆᖃᑎᖃᕈᐊᕋᑦᑕ ᑕᕝᕘᓇ. ᐱᐊᓚᐃᑦᑑᒐᓗᐊᒥᒃ ᑕᒪᓐᓇ ᓯᕗᒧᐊᑉᐸᓪᓕᐊᕋᐅᔭᕐᓂᖓ ᐅᔾᔨᕐᓇᖅᑑᒐᓗᐊᖅ, 

ᑖᒃᑯᐊ ᐃᖃᓗᖕᓂᑦ, ᐃᖃᓗᑦᑑᑦᓯᐊᕐᒥᑦ, ᓴᓇᔭᐅᔪᒃᓴᐅᑉᓗᑎᑦ ᑭᖑᓂᐊᒍᑦ ᓇᓃᑦᑐᒫᕐᒪᖔᑕ ᓄᑖᖅ ᐃᓐᓇᓯᕐᕖᑦ 

ᑎᑎᕋᖅᑕᐅᓯᒪᖏᒃᖢᓂ ᒫᓐᓇᐅᔪᖅ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᖃᐃ ᐸᕐᓇᐅᑎᒧᑦ ᐃᓕᓯᔪᓐᓇᖅᐸ ᓄᓇᓕᐊᓛᖑᓂᖅᓴᐃᑦᑕᐅᖅ 

ᐱᖃᑕᐅᖁᓪᓗᒋᑦ ᐃᓐᓇᐅᓯᕝᕕᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᑕᕝᕙ ᑖᓐᓇ ᐃᓐᓇᕐᓄᑦ ᐸᕐᓇᐅᒐᖅ ᐱᓕᕆᐊᖑᔪᒃᓴᑦ ᒪᓕᒃᖢᒋᑦ 

ᓇᓗᓇᐃᖅᑕᐅᓯᒪᔪᒥᒃ ᓴᖅᑮᓱᐊᖅᑐᒎᒐᓗᐊᖅ ᐱᓕᕆᖃᕐᓂᐊᕐᓂᕋᐃᓯᒪᔪᒍᑦ ᓄᓇᓖᑦ ᓇᓪᓕᐊ 

ᓯᕗᓪᓕᐅᔭᕆᐊᖃᕐᒪᖔᑕ ᑕᒪᒃᑯᓂᖓ ᐅᓂᒃᑳ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓯᕗᓪᓕᐅᔾᔭᐅᓯᒪᔪᐃᑦ ᑕᑯᓐᓇᕐᓗᒋᑦ, ᑕᑯᓐᓇᙳᐊᖅᑐᖓ ᑕᐃᒫᑐᐃᓐᓇᖅ 

ᐋᖅᑭᒃᓯᒪᓂᐊᖅᑰᕆᓪᓗᑎᒃ ᐃᓐᓇᐅᓯᕕᖕᒥᑦ ᓴᓇᕙᓪᓕᐊᓕᕈᑦᑕ ᓄᓇᓕᖕᒥᑦ ᑕᐃᒃᑯᐊ ᑐᖏᓕᕇᑦᑐᖅᑕᐅᓯᒪᔪᑦ 

ᒪᓕᒡᓗᒋᑦ ᐋᖅᑭᒃᓱᖅᐸᓪᓕᐊᓕᖅᑕᕗᑦ. ᑭᓯᐊᓂ ᐱᒋᐊᖅᓯᒪᓕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕐᒪᑦ ᐸᕐᓇᐃᕙᓪᓕᐊᓕᖅᑐᐃᑦ, ᓇᓗᓇᐃᖅᓯᔪᓐᓇᖅᐸ ᖃᑯᒍᑦ 

ᓴᖅᑭᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐅᑯᐊ ᒐᕙᒪᒃᑯᑦ ᐃᓗᐊᓂ ᓱᓕ 

ᐱᓕᕆᐊᕆᔭᐅᕙᓪᓕᐊᒻᒪᑕ ᑕᖅᑲᐅᖓᖅᑎᑕᐅᓯᒪᙱᑦᑐᑦ, ᐃᖅᑲᓇᐃᔮᐸᓕᐊᓯᒋᐊᓂᐊᖅᑐᒍᑦ 2025-ᒥ, 

ᖃᖔᓇᓵᕐᒪᑦ ᑖᓐᓇ ᒪᓕᒐᓕᐅᖅᑎ ᐊᒻᒪᓗ ᖃᖓ ᑕᖅᑲᐅᖓᖅᑕᐅᓂᐊᕐᒪᖔᖅ ᑕᐃᒃᑯᐊ ᑎᑎᖅᑲᖏᑦ.  

 

ᑕᒪᓐᓇ ᐅᖃᐅᓯᕆᔪᓐᓇᙱᑦᑕᕋ ᐃᓗᓕᑯᓘᔭᖃᐅᙱᒻᒪᑕ ᓱᓕ ᐅᑯᐊ ᓵᓐᓃᑦᑐᑦ. ᑐᑭᒧᐊᕈᑎᓂᒃ ᐋᖅᑭᒃᓱᐃᓂᖅ 

ᑕᒪᓐᓇ ᓯᕗᓪᓕᐅᔾᔭᐅᓲᖑᒻᒪᑦ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᐊᒻᒪᓗ ᑲᑐᔾᔨᖃᑎᒌᓂᒃᑯᑦ ᓄᓇᕗᑦ ᑐᙵᕕᒃᑯᑦ 

ᑲᑐᔾᔨᖃᑎᒌᓐᓂᒃᑰᕐᓗᑕ ᐸᕐᓇᐃᓂᖅ ᑕᒪᓐᓇᐅᒻᒪᑦ. ᐃᒻᒪᖄᓗ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ ᐃᓚᐅᓂᐊᕐᒥᔪᑦ 

ᑖᒃᑯᓇᓂ ᑐᑭᒧᐊᕈᑏᑦ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ ᑭᐅᔭᐊᙱᒃᑲᓗᐊᖅᑎᓪᓗᒍ, ᑭᓯᐊᓂ ᓅᒋᐊᕌᕐᔪᓐᓂᐊᕋᒪ. 

ᓄᓇᕗᒻᒥ ᐃᓐᓇᐅᓯᕝᕕᙳᕈᓐᓇᖅᑐᓂᑦ ᐱᑕᖃᖅᐸ, ᑖᒃᑯᐊ ᓄᓇᓖᑦ ᐱᑕᖃᕐᓂᕈᑎᑦ ᐃᓐᓇᐅᓯᕝᕕᙳᕈᓐᓇᖅᑐᓂᑦ 

ᒐᕙᒪᒃᑯᑦ ᐸᕐᓇᐃᔪᓐᓇᖅᐸ ᐅᒃᑯᐃᖅᓯᔪᓐᓇᖅᐸ ᑖᒃᑯᐊ ᓄᓇᓕᖕᓂᑦ ᐃᓐᓇᐅᓯᕝᕕᑦᑖᕈᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐱᓕᕆᐊᕆᕙᓪᓕᐊᔭᕗᑦ 

ᑕᑯᓐᓇᕐᓗᑎᒃᑯᑦ ᕿᒥᕐᕈᓇᑦᑕᐅᓇᔭᖅᑐᖅ ᑕᐃᓐᓇ, ᐃᒡᓕᕐᓂᑦ ᐱᑕᖃᐅᕆᐊᖃᕐᒪᑦ ᐊᑐᖅᑕᐅᔪᒃᓴᓂᒃ, 2015-ᒥᓂᒃ 

ᑕᐃᒃᑯᐊ ᑎᑎᕋᖅᑕᐅᓚᐅᖅᓯᒪᔪᑦ ᓄᑖᙳᕆᐊᖅᑎᑕᐅᕙᓪᓕᐊᓂᐊᖅᑐᑦ ᐊᒻᒪᓗ ᑕᐃᒃᑯᐊ ᒪᑭᒪᕙᒌᖅᑐᑦ ᐃᒡᓗᕐᔪᐊᑦ 

ᐱᔾᔪᑎᒋᓗᒋᑦ.  

 

ᐸᖅᑭᕕᐅᓂᐊᕐᓗᑎᒃ, ᑕᒪᓐᓇ ᐱᔭᕐᓂᔾᔮᖏᑦᑐᖅ ᒪᓕᒐᖃᐅᕐᒪᑦ ᑕᐃᒪᐃᑦᑐᒥᒃ ᐸᖅᑭᕕᖕᓂᑦ ᓴᓇᓂᐊᕈᑦᑕ ᐃᒪᓐᓇ 

ᐋᖅᑭᒃᓯᒪᔭᕆᐊᓕᒃ. ᐊᒻᒪᓗ ᑕᐃᒃᑯᐊ ᐃᓐᓇᐃᑦ ᓇᒻᒥᓂᖅ ᐃᒡᓗᓖᑦ, ᑕᐃᒃᑯᐊᓗ ᐃᓐᓇᐃᑦ ᐱᒡᒐᓪᓚᕆᑦᑐᑦ 

ᐅᐊᑦᑎᔭᐅᔭᕆᐊᓖᑦ ᐅᓐᓄᐊᓕᒫᖅ, ᐅᓐᓄᓕᒫᖅ, ᐃᒃᑯᐊ ᐊᔾᔨᒌᙱᑦᑑᒻᒪᑦ ᐱᔨᑦᑎᕈᑎᖏᑦ ᐊᑐᕆᐊᖃᖅᑐᑦ. 

 

ᐊᒻᒪᓗ ᑕᐃᒃᑯᐊ ᐱᒡᒐᙱᑐᑦ ᐃᓐᓇᐃᑦ ᑕᐃᒃᑯᐊ ᑕᐃᒪᐃᑦᑐᒦᑉᐸᑕ ᐱᐅᓂᖅᐹᖑᓇᔭᖅᑐᖅ, ᓴᓇᒃᑲᓐᓂᑐᐃᓐᓇᕐᓗᒍ 

ᑖᓐᓇ ᓇᔪᒐᕆᓂᐊᖅᑕᖓ. ᑕᐃᒪᑐᖅ ᑐᑭᓯᓇᖅᐳᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐅᖃᖅᑲᐅᒻᒪᑦ ᒐᕙᒪᒃᑯᑦ ᐃᓅᑎᑐᔪᒪᙱᒃᖢᑎᒃ ᑖᒃᑯᓂᖓ 

ᐃᓐᓇᐅᓯᕝᕕᒃᓴᓂᑦ ᐅᒃᑯᐃᖅᓯᒪᔪᒪᓂᖏᑦ, ᐃᓄᑑᔾᔨᖁᓐᓇᖏᖢᑎᓗ ᐃᓐᓇᖁᑎᕗᑦ 

ᑲᒪᒋᔭᐅᑦᑎᐊᕆᐊᖃᓕᕋᓗᐊᕐᒪᑕ. 

 

ᖃᓄᑭᐊᖅ, ᐊᐱᕆᔪᒪᖅᑲᐅᒐᓗᐊᖅᑐᖓ, ᐃᓐᓇᖁᑎᕗᑦ ᑲᒪᒋᔭᐅᑦᑎᐊᖁᓐᓇᕐᒪᑕ ᐊᖏᕐᕋᖅᓯᒪᓗᑎᐅᒐᓗᐊᖅ 

ᐊᖏᕐᕋᖏᓐᓂᑦ, ᓄᓇ, ᓇᖕᒥᓂᖅ ᓄᓇᖅ ᐱᕈᕐᕕᒋᓯᒪᔭᖏᓐᓂᑦ ᐅᕝᕙᓘᓐᓃᑦ ᓄᓇᑐᖃᕆᔭᕐᒥᓂᒃ ᐊᖏᕐᕋᖅᓯᒪᓗᑎᑦ 

ᐱᖁᓐᓇᕋᓗᐊᕐᒪᑕ. ᑕᒪᑦᑕᓗᑦᑖᖅ ᑕᒡᕙᓂ ᓴᖅᑭᑦᑎᓚᐅᖅᓯᒪᓪᓗᑕ ᑕᐃᒪᐃᑦᑐᒥ ᐱᑖᕈᒪᓕᖅᖢᑕ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᒐᕙᒪᑐᖃᒃᑯᓐᓄᓘᓐᓃᑦ, ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃᑯᓐᓄᑦ, ᓄᓇᓕᐊᓛᖑᓂᖅᓴᐅᔪᓄᑦ 

ᐃᓘᓕᒋᔭᐅᔪᓐᓇᖅᑐᓂᑦ ᑕᐃᒃᑯᐊ ᒥᓂᔅᑕ ᓇᓗᓇᐃᖅᓯᖅᑲᐅᑎᓪᓗᒍ ᖃᐅᔨᓴᖅᑕᐅᖏᓐᓇᕆᐊᖃᙱᓐᓂᖅᓴᐅᔪᓂᑦ 

ᐃᒡᓗᓂ ᓴᖅᑭᑦᑎᔪᓐᓇᕐᒪᖔᑦ ᑐᒃᓯᕋᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒫᓐᓇ ᑐᒃᓯᕋᖅᓯᒪᙱᒃᑲᓗᐊᖅᑐᒍᑦ ᑭᓯᐊᓂ ᑐᒃᓯᕋᐅᑎᑎᒍᑦ 

ᑕᐃᓐᓇ ᑲᖏᖅᓯᓂᕐᒥᑦ ᐃᓐᓇᐅᓯᕝᕕᒃ $25-ᒥᓕᐊᓐ ᑮᓇᐅᔭᖅᑖᕈᑎᒋᓚᐅᒐᓗᐊᒃᑲᕗᑦ ᑖᓐᓇ ᓄᓇᕗᒥ 

ᐱᓕᕆᐊᖑᓯᓐᓂᑯᒥᓃᑦ ᑕᑯᑉᓗᒋᑦ ᐊᖏᓂᖅᐹᖑᖅᑰᖅᑐᖅ ᐃᓐᓇᐅᓯᕝᕕᓕᕆᓂᕐᒧᑦ ᒐᕙᒪᑐᖃᒃᑯᓐᓂᖔᖅᓯᒪᔪᓂᑦ. 

ᑕᒪᓐᓇ ᐊᖏᖅᑕᐅᓂᕆᓚᐅᒃᑲᕗᑦ ᖁᕕᐊᓇᓪᓚᕆᓚᐅᖅᑐᖅ.   

 

ᐊᒻᒪ, ᐊᑏ ᐱᓕᕆᖃᑎᒌᒃᑲᓐᓂᖅᑕ ᒐᕙᒪᑐᖃᒃᑯᓐᓄᑦ ᑕᐃᒪᐃᓕᐅᖅᐸᓪᓕᐊᓯᒪᔪᒍᑦ ᐊᒻᒪ ᐅᖃᐅᑎᓯᒪᑉᓗᑎᒍᑦ 

ᐱᖁᑎᕐᔪᐃᑦ ᑕᕝᕙ ᐱᕚᓪᓕᕈᑕᐅᓂᐊᑐᑦ ᓄᓇᕗᒻᒥᐅᓄᑦ. ᐱᖁᑎᕐᔪᐃᑦ ᒥᒃᓵᓄᑦ ᒐᕙᒪᑐᖃᒃᑯᑦ 

ᐅᖃᖃᑎᖃᕈᐊᓕᖅᐸᓪᓕᐊᒪᖏᓐᓇᖅᑑᔭᕐᓂᖏᑦ ᖁᕕᐊᓇᖅᑑᒐᓗᐊᖅ ᐃᓄᑑᓗᑕ ᐱᓕᕆᐊᕆᓱᐊᙱᓇᑦᑎᒍ 

ᑐᙵᕕᒃᑯᑦ, ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᓱᐊᖅᓱᑎᒍᑦ ᒐᕙᒪᑐᖃᒃᑯᑦ ᓵᖓᖃᑎᒌᓪᓗᑕ 

ᐃᓱᒪᖃᖅᓯᒪᒐᓗᐊᖅᑐᒍ.  ᐱᖓᓱᐃᓕᖓᓕᕐᓗᑕ ᑕᒪᓐᓇ ᐅᕿᓂᖅᓴᐅᓂᐊᕐᒪᑦ. ᒪ’ᓇ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᔭᐅᖅᑐᒃᑲᓐᓂᖅᐸᕋ ᑖᒃᑯᐊ ᓄᓇᓕᐊᓛᖑᓂᖅᓴᐃᑦ 

ᓯᐊᒻᒪᖅᑎᕐᕕᐅᖁᓪᓗᒋᑦ ᐃᓐᓇᐅᓯᕝᕖᑦ ᒥᑭᓐᓂᖅᓴᐅᒐᓗᐊᓂᑦ. ᐊᒥᓱᐊᓗᖕᓂᑦ ᑐᒃᓯᕋᙱᓐᓇᑦᑕ. ᐃᓚᖏᑦ ᓄᓇᓖᑦ 

ᐃᓐᓇᖃᕈᓐᓃᖅᑐᑦ, ᐃᓚᖏᓗ ᐃᓐᓇᖃᕐᓂᖅᓴᐅᓪᓗᑎᑦ, ᐊᔾᔨᒌᙱᑦᑑᒻᒪ ᓄᓇᓖᑦ. ᒥᓂᔅᑕ ᐊᔭᐅᖅᑐᒃᑲᓐᓂᖅᐸᕋ 

ᑖᒃᑯᐊ ᐃᓐᓇᐅᓯᕝᕖᑦ ᖃᐅᔨᓴᖅᑕᐅᖏᓐᓇᕆᐊᖃᙱᓐᓂᖅᓴᐅᔪᓄᑦ ᑐᒃᓯᕋᖁᓪᓗᒍ ᒐᕙᒪᑐᖃᒃᑯᓐᓄᑦ. 

ᐊᔭᐅᖅᑐᐃᒋᐊᕈᑎᒋᑐᐃᓐᓇᖅᖢᒍ ᐅᖃᐅᓯᒃᓴᕆᓕᖅᑕᕋ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᒃᓴᐅᑐᐃᓐᓇᓚᐅᖅᑑᒐᓗᐊᖅ ᑭᓯᐊᓂ ᒥᓂᔅᑕ ᒪᐃᓐ ᓂᓪᓕᕈᐊᕋᕕᑦ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᑦ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐄ’, ᖁᔭᓐᓇᒦᒃᖢ ᑖᓐᓇ ᐊᒃᓱᕉᑎᒋᑦᑎᐊᕋᓐᓂ.  

ᐃᓚᒃᑲᓐᓂᕈᒪᑐᐃᓐᓇᖅᖢᒍ ᑕᐃᒃᑯᐊ ᐊᑕᐅᓯᐅᙱᑦᑐᑦ ᐋᖅᑭᒃᓯᒪᒐᑦᑕ ᐃᓚᖏᑦ ᐱᖁᑎᕐᔪᐊᓄᑦ ᑐᕌᖓᔪᑦ ᐊᒻᒪᓗ 

ᐃᓐᓇᕐᓄᑦ ᑐᕌᖓᓪᓚᕆᑦᑐᑦ ᐃᒡᓗᑦ. ᐃᓐᓇᐃᑦ ᐊᖏᕐᕋᖅᓯᒪᐃᓐᓇᕈᓐᓇᕐᓂᐊᕐᒪᑕ ᐃᒡᓗᒦᓪᓗᑎᒡᓗ 

ᐃᓄᑐᐃᓐᓇᖅᓯᐅᑎᓂᒃ. ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓐᓇᓱᙱᑕᕗᑦ ᐃᒡᓗᓕᕆᓂᐅᑉ ᒥᒃᓵᑦᓄ ᑭᓯᐊᓂ 

ᐃᑲᔪᖃᑎᒌᒍᒪᔪᒍᑦ ᐃᓐᓇᓄᑦ ᑐᕌᖓᔪᑦ ᐃᒡᓗᐃᑦ ᑕᒪᒃᑯᐊ ᐱᓕᕆᐊᕆᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᑖᒃᑯᐊ ᐅᑎᕐᒪᑕ ᖁᔭᓐᓇᒦᒃᖢᒋᑦ. ᐃᓚᖏᑦ ᑕᐃᒃᑯᐊ 

ᐊᐱᖅᑯᑎᒋᔭᐅᓚᐅᖅᑐᑦ ᐅᑎᕐᕕᒋᔪᒪᓪᓗᒋᑦ ᐃᖃᓗᐃᑦ ᑕᓯᓕᒻᒧᑦ ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ, ᑕᐃᒃᑯᐊ 

ᑕᕐᕋᖅᑑᑏᑦ ᐊᑐᖅᑕᐅᖃᑦᑕᖅᑐᑦ ᑎᒥᓕᒫᒧᑦ ᑎᒥᓕᒫᒧᑦ ᑕᐃᒃᑯᐊ ᑕᕐᕋᖅᑑᑏᑦ, ᒪᑯᐊᓗ ᑭᒍᑎᓕᕆᔨᓄᑦ 

ᐊᔾᔨᓕᐅᕈᑏᑦ.  

 

ᑕᐃᓐᓇ ᓂᐅᕕᓚᐅᖅᑐᖅ ᓇᒻᒥᓂᖅ ᑮᓇᐅᔭᖅᑐᓚᐅᕋᓗᐊᖅᑐᓂ 15 ᐅᓪᓗᓄᑦ ᐊᑐᕋᒥ ᓲᕐᓗ ᐃᒻᒥᓂᒃ 

ᐊᑭᓖᓚᐅᕐᒪᑦ.  

 

ᒥᓂᔅᑕ ᒪᐃᓐ, ᐅᖃᓚᐅᕋᕕᑦ ᑕᐃᒃᑯᐊ ᑭᒍᑎᓕᕆᔭᐅᔭᕆᐊᓖᑦ ᓯᕗᓪᓕᐅᑎᓯᒪᒐᕕᒋᒡᒍ, ᐅᑕᖅᑭᔪᑦ ᑕᐃᒃᑯᐊ 

ᐅᓄᖅᑑᒻᒪᑕ,  ᐅᓄᕈᓐᓃᑎᖅᐹᓪᓕᕈᒪᓪᓗᒋ.  ᐊᒻᒪᓗ ᖃᐅᔨᒪᓪᓗᑕ ᑭᒍᑎᑦᑎᐊᕙᓕᕆᓂᖅ ᑕᒪᓐᓇ ᑎᒥᑦᑎᓐᓄᑦ 

ᐃᑲᔫᑎᓪᓚᕆᐅᓲᖑᒻᒪᑦ ᐊᒻᒪᓗ ᖃᐅᔨᓴᖅᑕᐅᓕᕌᖓᒥᑦ ᐃᓄᐃᑦ ᖃᓂᖏᑦ ᑭᒍᑎᖏᓪᓗ ᑖᒃᑯᐊ 

ᖃᐅᔨᓴᖅᑕᐅᖃᓯᐅᔾᔭᐅᓲᒻᒪᑕ, ᒪᑯᐊᓗ ᑎᒥᒥᒍ ᓱᑲᖃᓚᐅᖅᑐᖅ ᐊᒻᒪᓘᓐᓃᑦ ᒪᑯᐊ ᓇᒡᒍᖓᖏ ᓴᓇᔭᐅᔭᕆᐊᓖᑦ, 

ᑕᒪᒃᑯᐊᕈᓘᔭᐅᓲᖑᒻᒪ, ᐊᒻᒪᓗ ᑭᒍᑎᓕᕆᓂᖅ ᑕᒪᓐᓇ ᐱᕐᔪᐊᕉᓗᒃ ᑎᒥᑦᑎᓐᓄᑦ ᐊᑐᐊᖓᒻᒪᑦ.  

 

ᐊᒻᒪᓗ ᑕᐃᒃᑯᐊ ᑕᕐᕋᖅᑑᑏᑦ ᐊᔾᔨᐅᖏᑦᑐᒥᑦᑕᐅ ᓴᓇᕐᕈᒻᒥᑦ ᓇᒻᒥᓂᖅ ᐃᓛᒃ ᑭᒍᓕᑎᓕᕆᓂᕐᒧᑦ 

ᑐᕌᖓᑐᐃᓐᓇᑦᑎᐊᖅᑐᒥᑦ ᐊᑐᕆᐊᖃᕐᒪᑕ, ᑕᐃᒪᐃᑦᑐᖃᓕᖅᐸᑦ ᑕᐃᒃᑯᐊ ᐅᑕᖅᑭᑯᑖᑦᑐᑦ 

ᐅᓄᕈᓐᓃᖅᐹᓪᓕᑎᑕᐅᒍᓇᕋᔭᖅᑐᑦ ᐊᒻᒪᓘᓐᓃᑦ ᑕᒪᓐᓇ ᐃᓱᒪᒋᖃᓯᐅᑎᓪᓗᓯᒪᕕᓯᐅᒃ ᐅᕝᕙᓘᓐᓃᑦ ᖃᓄᐃᓕᖓᕕᓯ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑐᖏᓕᕋᐅᓇ ᐊᑐᐃᓐᓇᕈᔅᓴᐃᓯᒪᓂᖅᓴᐅᒻᒪᑦ 

ᑭᒍᓐᓂᐊᖅᑏᑦ ᒥᔅᓵᓄᑦ, ᑭᐅᖁᔭᕋᓗᐊᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᐱᕆᒐᕕᓪᓗ ᑕᐃᒫᒃ ᖁᔭᓐᓇᒦᒃ. ᒫᓐᓇ ᑕᐃᓐᓇ 

ᐊᐅᓪᓛᖅᑎᖃᑦᑕᕋᔅᓴᖅ ᑕᕐᕋᖅᑑᑎ ᑎᒥᒧᑦ ᕿᒥᕐᕈᔾᔪᑎ, ᓈᒻᒪᖏᒻᒪᑦ ᐊᑐᖅᑕᐅᒋᐊᖃᙱᒻᒪᑦ ᑭᒍᓐᓂᐊᖅᑎᓄᑦ. 

ᑭᒍᑎᓂᒃ ᖃᐅᔨᓴᕐᓃᑦ ᐃᓚᒋᔭᐅᙱᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᕋᐅᑎᒋᕙᑦᑕᖏᓐᓄᑦ.  

 

ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᕕᓕᐊᕈᑎᖏᒍᑦ ᑕᐃᒃᑯᐊᓕ ᐃᓱᒪᖅᓴᖅᓯᐅᕈᑎᒋᔭᐅᖃᕋᔭᖅᑐᑦ ᐊᒻᒪ ᑭᒍᑎᓂᒃ 

ᖃᐅᔨᓴᖅᑏᑦ ᐊᔾᔨᓕᐅᕈᑏᑦ ᐊᔾᔨᐸᓗᒐᓗᐊᖏᑦ ᑕᐃᔅᓱᒪᑦ ᐊᐅᓪᓛᖅᑎᖃᑦᑕᕋᔭᐅᔫᑦ. ᖃᐅᔨᒋᐊᖅᑎᐊᕆᐊᖃᕋᔭᖅᑕᕋ 

ᖃᓄᐃᑦᑐᓪᓚᑦᑖᓂᑦ ᐱᒋᐊᖃᕋᔭᕐᒪᖔᑦᑕ. ᐊᒻᒪᓗ ᓈᒻᒪᒃᑲᔭᕐᒪᖔᑕᓗ ᑕᒫᓂ ᐊᑐᖅᑕᐅᒋᐊᖏᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑭᐅᒐᕕᓐᖓ. ᐃᓚᖏᑦ ᑭᒍᓐᓂᐊᖅᑏᑦ, 

ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓚᖏᑦ ᐅᖃᖃᑦᑕᓲᖑᒻᒪᑕ ᑭᒍᓐᓂᐊᖅᑐᓕᕆᓂᖅ ᐃᓚᒋᔭᐅᓕᓪᓚᕆᑎᑕᐅᓗᓂ 

ᐋᓐᓂᐊᖅᑕᐃᓕᓕᕆᔨᑯᓐᓄᑦ ᑲᒪᒋᔭᒍᓐᓇᖅᑐᓄ ᓇᓪᓕᐅᒃᑯᒫᖃᙱᑦᑐᓄᑦ ᐊᑭᑭᓐᓂᖅᓴᓪᓚᕆᐅᒐᔭᕐᖓᑦ ᑕᐃᒫᒃ 

ᑕᐃᓐᓇᓗ ᐊᐅᓪᓚᖅᑎᖃᑦᑕᕋᔅᓴᖅ ᐊᔾᔨᐅᓕᕈᑎᒃ.  

 

ᐊᑐᖅᑕᐅᖃᑦᑕᕐᓗᓂ ᐊᒥᓱᐊᓗᓐᓂᑦ ᐊᐅᓪᓚᑎᑦᑎᕙᒃᑲᑦᑕ ᓱᕈᓯᓪᓛᓂᓪᓘᓐᓃᑦ ᑭᒍᑎᓕᕆᔭᐅᔭᕆᐊᓕᓐᓂᑦ 

ᐱᓚᑦᑐᖅᑕᐅᓗᑎ ᐅᕝᕙᓘᓐᓃᑦ ᑭᒍᑎᖏᓐᓂ ᐊᔾᔨᓴᖅᑕᐅᒋᐊᖅᑐᖁᑎᓕᓂᑦ. ᐊᑭᑭᓐᓂᖅᓴᐅᒐᔭᕐᖓᑦ ᐊᒻᒪ 

ᐊᐅᓪᓚᖅᑎᑕᐅᑎᓪᓗᒋᑦ ᑐᔪᕐᒥᕕᖃᖅᑎᑕᐅᒋᐊᖃᑦᑕᖅᑯᑦ ᐊᐅᓪᓚᕈᑎᑕᐅᒋᐊᖃᖅᑕᖅᑯᑦ.  

 

ᐊᑕᐅᓯᑐᐊᕐᒥᓪᓗ ᖃᐅᔨᔪᒥᓂᐅᓪᓗᓯ ᐊᔾᔨᓕᐅᕈᑎ ᑎᒥᒧᑦ ᐃᒻᒥᓂᒃ ᐊᑭᓕᖅᑕᐅᑎᒋᔪᒥᓂᐅᓐᓂᕐᖓᑦ 

ᐃᓱᒪᒋᙳᐊᖅᑐᒋᑦ ᐊᐅᓪᓚᙲᓐᓇᖅᑐᒥᓃᑦ. ᐅᖃᖅᑲᐅᒥᒐᒪᑦᑕᐅ ᑭᒍᑎᓕᕆᓂᖅ ᑖᓐᓇ ᐃᓚᒋᔭᐅᓕᖅᑎᑕᐅᑉᐸᑦ 

ᐋᓐᓂᐊᕕᒻᒥ ᑲᒪᒋᔭᐅᒍᓐᓇᓲᓄᑦ. ᒥᓂᔅᑕᐅᑉ ᑐᖏᓕᖓ ᑖᓐᓇ ᑕᒪᔅᓱᒥᖓ ᐱᓕᕆᐊᖃᕈᓇᕐᕙᓗᑦᑐᕐᔫᔮᕋᑖᖓᑦ 

ᐊᖏᖅᑑᔮᕋᑖᕐᖓᑦ. ᒥᓂᔅᑕ ᑕᐃᒫᒃ ᐃᓱᒪᖃᖅᑳ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᑦᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ)  ᖁᔭᒋᔭᕋ ᒪᓕᒐᓕᖅᑎ ᑕᒪᑐᒥᖓ 

ᖃᐅᔨᒍᒪᒻᒪᑦ ᓱᓕᔪᒥᓪᓗ ᐅᖃᖅᑐᓂ. ᑭᒍᑏᑦ ᖃᓄᐃᙱᑦᑎᐊᕐᓂ ᐊᑦᑐᐊᓂᖃᕐᖓᑦ ᐊᓯᖏᓐᓄ 

ᐋᓐᓂᐊᖅᑖᖑᓲᖑᔪᓄᑦ. ᐅᑎᖅᑭᔪᒐᓚᐃᓪᓗ ᑕᐃᒃᑯᐊ ᑕᐃᒪᐃᑦᑐᓂ ᑕᑯᔪᒪᖃᑦᑕᖏᒃᑲᓗᐊᖅᑐᒍᑦ  ᓱᕈᓯᕐᓂᑦ 

ᐱᓚᑦᑕᐅᓯᖅᑐᑎᑦ.  

ᐊᐱᕆᕋᑖᕐᖓᑦᑕ ᖃᓄᐃᑦᑐᓂᑦ ᓱᓇᒃᑯᑖᖅᑖᑲᓐᓂᕈᑦᑕ ᐃᑲᔪᕐᓂᖃᕋᔭᕐᒪᖔᖅ ᐊᐱᕆᕋᑖᕐᒥᒻᒪᑦ. ᑖᒃᑯᐊ 

ᐅᖃᐅᓯᕆᒋᐊᒃᑲᓐᓂᕈᓐᓇᑕᒃᑲ ᑭᒍᓐᓂᐊᖅᑎ ᐅᖃᖃᑎᒋᖃᑦᑕᕐᓗᒋᑦ ᓄᓇᕗᒻᒥ. ᑕᐃᒃᑯᐊᓗ ᐱᓚᑦᑐᐃᔩᑦ ᖃᓂᑉ 

ᐃᓗᐊᒍᑦ ᖃᐅᔨᒋᐊᕐᕕᒋᔪᓐᓇᑕᒃᑲ. ᕿᑭᖅᑕᓂ ᐋᓐᓂᐊᕕᒻᒦᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖅᑕᖃᕈᓐᓃᕐᖓᑦ ᐃᓵᔅᓯᒪᔪᓂᒃ. ᑕᕝᕙᓃᑦᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯ 

ᐊᖏᔪᖅᑳᖃᕐᕕᖓ ᑲᑎᓪᓗᒋᑦ ᐊᑭᑐᔪᖅᑐᕈᑎᓴᐃᑦ $350,041,0000-ᒥᓕᐊᓐ ᑮᓇᐅᔭᑦ. ᐅᖃᑲᒻᒪᓐᓂᕈᒃᑯ 

$35,041,000 ᑮᓇᐅᔭᑦ. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᐱᔭᕇᕋᑦᑎᒍ ᐋᓐᓂᐊᖅᑕᐃᓕᓕᕆᔨᒃᑯᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ ᒪᑐᓯᒍᑎᓄᑦ ᐅᖃᐅᓯᔅᓴᖃᕈᕕᑦ, ᓇᐃᓈᕐᓗᒋᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ 

ᐃᓱᒪᖅᓴᖅᓯᐅᕈᑎᖃᕋᑖᕐᖓᑕ ᐃᓗᓕᖅᑐᔪᓂᑦ ᐊᒻᒪ ᑲᑎᒪᔨᕋᓛᖑᔪᐃᑦ ᐃᓄᓕᕆᔨᒻᒧᑦ.  

 

ᖁᔭᓐᓇᒦᕆᕙᒃᑲᑦᑕᐅᖅ ᑕᐃᒫᒃ ᐅᖃᐅᓯᕆᒋᐊᖃᕋᑦᑎᒍᐃᓛᒃ. ᐃᓱᒪᓕᕆᓂᖅ ᐃᓐᓇᑐᖃᕐᓂᑦ, ᑲᒪᑦᑎᐊᕐᓂᖅ, ᐊᒻᒪ 

ᐋᓐᓂᐊᕖᑦ. ᑕᒪᒃᑯᐊ ᐅᖃᐅᓯᐅᒋᐊᖏᑕ ᐱᒻᒪᕇᓐᓈᓘᒻᒪᑕ. ᖁᔭᓐᓇᒦᖅᑲᒃᑲ ᒪᓕᒐᓕᐅᖅᑏᑦ ᐃᑲᔪᖅᓰᖃᑦᑕᕐᖓᑕ 

ᐊᒻᒪ ᐊᔭᐅᕆᖁᔨᔪᐃᑦᑕᐅᖅ ᐱᔾᔪᔾᔨᖁᔨᓪᓗᑎᑦ ᓄᓇᕗᒥᐅᓂᒃ ᖁᔭᓕᕙᒃᑲ. ᐅᑯᐊᓗ ᐅᕙᖓ ᓴᓂᐊᓃᑦᑐᑦ 

ᑕᑯᔅᓴᐅᙱᑦᑐᓪᓗ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᖅᑲᒃᑲ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏᓄ,  ᑖᒃᑯᐊ ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. ᒫᓐᓇ 10−ᒥᓂᑦ 

ᓄᖅᑲᖓᙳᓱᑦᑐᒍᑦ ᓄᓇᓕᓐᓂᑦ ᐱᔨᑦᑎᕋᖅᑎᑯᓐᓅᓕᕐᒥᓗᑕ.   

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᓐ 16:40ᒥ 16:55ᒧ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒥᓂᔅᑕ ᔪᐊᓇᓯ ᐱᓕᕆᔨᑎᑦ ᐃᕝᕕᑦ 

ᓴᓂᐊᓃᖁᕕᒋᑦ ᓵᑦᑎᓐᓂ? ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, ᑲᑎᒪᔩᑦ ᐊᖏᖅᑲᑕ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒌᙳᓱᑉᐳᒍᑦ. ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᒥᓂᔅᑕᐅᑉ ᓴᓂᐊᓃᖁᓪᓗᒋᑦ 

ᐃᓕᔅᓯ ᓵᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᐅᕗᙵᐅᑎᓚᐅᒥᒃᑭᑦ ᐅᖃᕆᐊᖅᑐᕕᒻᒧᑦ. ᑲᑎᒪᔾᔪᑎᑑᖅᑕᐅᒍᓐᓇᓂᐊᕐᖓᑦ 

ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᒃ ᒪᑐᐃᖅᓯᔾᔪᑎᓅᕈᓐᓇᖅᓯᔪᑎᑦ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖃᑦᑎᐊᕆᔅᓯ ᒪᓕᒐᓕᐅᖅᑎᐅᖃᑎᒃᑲ. 

ᐃᓕᔅᓯ ᓵᖓᓃᖃᑎᒋᓂᐊᖅᑕᕗᑦ ᒥᓂᔅᑕᐅᑉ ᑐᖏᓕᖓ, ᑲᐃᔪᓪ ᓰᓕ, ᐊᒻᒪ ᒫᓐᑎ ᕼᐃᑭ, ᒥᓂᔅᑕᐅᑉ ᑐᖏᓕᖓ 

ᐃᑲᔪᖅᑎᖓ ᑮᓇᐅᔭᓕᕆᔨᒃᑯᓐᓄᑦ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, 2025/26−ᒧᑦ ᐊᕐᕌᒍᒋᔭᐅᔪᒧᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᖅᐳᑦ ᐊᑭᑐᔪᓄᑦ 

ᐃᓚᒋᐊᕈᑎᓂᑦ $102,229,000−ᓂᒃ. ᐱᓕᕆᐊᒃᓴᑦ ᐊᒻᒪ ᐱᓕᕆᐊᖑᕙᓪᓕᐊᔪᒪᔪᑦ ᓇᓗᓇᐃᖅᓯᒪᔪᑦ ᑕᕝᕙᓂ 

ᑐᒃᓯᕋᐅᑎᒥᑦ ᒪᕐᕉᓕᖅᑲᖓᔪᓂ, ᐃᒪᐃᓕᖓᓗᑎᒃ: 

 

• ᑮᓇᐅᔭᖃᖅᑎᑦᑎᑲᓐᓂᕐᓂᖅ ᓄᓇᓖᑦ ᐊᐅᓚᔪᓐᓇᐅᑎᖏᑦ, ᐊᒻᒪᓗ 

 

• ᐱᕚᓪᓕᖅᑎᓪᓗᒍ ᐱᔨᑦᑎᕋᕈᓐᓇᕐᓂᕆᔭᐅᔪᑦ 

 

ᓴᖅᑭᑦᑎᕙᓪᓕᐊᓂᖅ ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ 

 

ᐃᒃᓯᕙᐅᑖᖅ, ᓄᓇᓖᑦ ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐊᒻᒪ ᒪᓕᒐᐃᑦ ᐊᓯᔾᔨᖅᐸᓪᓕᐊᓪᓗᑎᒃ, ᐱᔭᐅᔪᒪᔪᑦᑕᐅᖅ 

ᑕᐃᒪᐃᒃᑭᕗᑦ ᐱᑕᖃᕇᖅᑐᓂᑦ, ᓄᑕᐅᔪᓐᓃᖅᐸᓪᓕᐊᓪᓗᑎᒃ ᓄᓇᓖᑦ ᐊᐅᓚᔪᓐᓇᐅᑎᖏᑦ. ᐃᓚᒋᔭᐅᓪᓗᓂ 

ᐱᓕᕆᕝᕕᑦᑕ 2025/26 ᐊᑭᑐᔫᑎᓄᑦ ᐊᑐᖅᑐᒃᓴᓂᑦ ᐱᓕᕆᕝᕕᒃᐳᑦ ᐅᑯᓂᖓ ᑮᓇᐅᔭᓕᐅᕈᑕᐅᓇᓱᒃᑐᓂᑦ 

ᑐᒃᓯᕋᖅᐳᑦ ᓄᓇᓖᑦ ᐊᐅᓚᔪᓐᓇᐅᑎᖏᓐᓄᑦ; 

  

• $18,805,000 ᖁᓕᓄᑦ ᐱᓕᕆᐊᒃᓴᓄᑦ ᑐᕌᖓᔪᑦ ᐃᒪᕐᒧᑦ ᑭᓈᓗᖃᕐᕕᖕᒧᓪᓗ ᓴᓗᒻᒪᖅᓴᐃᕝᕕᖕᓂ 

ᐱᐅᓯᒋᐊᕈᑕᐅᓂᐊᖅᑐᑦ ᓴᓗᒻᒪᖅᓴᐃᔾᔪᑎᑦ 8-ᓂ ᓄᓇᓕᖕᓂ.  

 

• $12,270,000 ᑐᕌᖓᔪᑦ ᐱᓕᕆᐊᒃᓴᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᐅᓚᑕᐅᔪᓄᑦ 

ᐊᓯᔾᔨᖅᑕᐅᓂᐊᖅᑐᑦ ᐅᕝᕙᓘᓐᓃᑦ ᐱᐅᓯᒋᐊᖅᑕᐅᓗᑎᒃ ᕼᐋᒻᒪᓚᒃᑯᑦ ᐱᖁᑎᖏᓐᓄᑦ ᓲᕐᓗ ᖃᑦᑎᕆᔨᒃᑯᑦ 

ᐃᒡᓗᖁᑖ, ᓄᓇᓯᐅᑎᖃᕐᕕᑦ ᒍᓛᔾᔪᑦ, ᓄᓇᓯᐅᑎᓄᑦ ᐃᒻᒥᖅᓯᔾᔪᑎᑦ ᑐᙵᕕᖓ, ᐊᒃᑕᕐᕕᖕᓂ 

ᐋᖅᑭᐅᒪᑎᑦᑎᓂᖅ ᐊᒻᒪ ᖃᑦᑎᕈᑎᑦ ᓄᓇᓯᐅᑎᖏᑦ.  

 

• $38,500,000 ᑐᕌᖓᔪᑦ ᐊᑭᑐᔫᑎᓄᑦ ᐃᑲᔫᑎᓄᑦ ᕼᐋᒻᒪᓚᒃᑯᓐᓂ ᑮᓇᐅᔭᖅᑖᖅᑎᑦᑎᓲᓂᒃ 

ᐱᒋᐊᖅᑎᑦᑎᖁᓪᓗᒋᑦ ᐊᐅᓚᑦᑎᓗᑎᒡᓗ ᐊᑭᑐᔫᑎᓄᑦ ᐱᐅᓯᒋᐊᕈᑎᒃᓴᓂᑦ ᕼᐋᒻᒪᓚᒃᑯᑦ ᐱᖁᑎᖏᓐᓂ.  

 

ᑲᑎᖦᖢᒋᑦ, ᑖᒃᑯᐊ ᐱᓕᕆᐊᖑᕙᓪᓕᐊᔪᑦ ᑭᒡᒐᖅᑐᐃᔪᑦ ᑲᑎᖦᖢᒋᑦ ᐊᑭᑐᔪᓄᑦ ᑮᓇᐅᔭᓕᐅᕈᑕᐅᔪᒪᔪᑦ 

$69,575,000−ᓂᒃ ᑐᕌᖓᔪᑦ ᓇᓗᓇᐃᖅᓯᓗᑎᒃ ᐱᔭᕆᐊᖃᓪᓚᕆᒃᑐᑦ ᐱᖁᑎᑦ ᓄᓇᓕᖕᓂ 

ᐃᓂᖃᖅᑎᑕᐅᑦᑎᐊᖁᓪᓗᒋᑦ ᐱᕙᓪᓕᐊᑎᑕᐅᔪᑦ. 

 

ᐃᒃᓯᕙᐅᑖᖅ, ᐊᑦᑕᕐᓇᙱᑦᑐᒥᒃ ᐃᒪᑦᑎᐊᕙᖃᕐᓂᖅ ᐱᒻᒪᕆᐊᓘᕗᖅ ᓄᓇᓕᖕᓂ ᐃᓅᓯᖏᓐᓂ. ᐱᒻᒪᕆᐅᔪᑦ 

ᐊᐅᓚᔪᓐᓇᐅᑎᑦ ᓲᕐᓗ ᐃᒪᕐᒧᑦ ᓴᓗᒻᒪᖅᓴᐃᕝᕕᒃ ᐊᒻᒪ ᐃᒥᖅᑕᖅᑕᐅᔾᔪᑎᑦ ᑯᕕᖅᑕᖅᑕᐅᔾᔪᑎᓪᓗ ᐊᐅᓚᑦᑎᔾᔪᑎᖏᑦ 

ᐋᖅᑭᒃᑕᐅᓯᒪᕗᑦ ᐊᖑᒻᒪᑎᓇᓱᒃᖢᑎᒃ ᓄᓇᓕᖕᓂ ᐱᔭᐅᔭᕆᐊᓕᖕᓂ ᐊᒻᒪ ᒪᓕᒐᖏᑦ ᐋᖅᑭᒃᓯᒪᕙᒌᕐᓗᑎᒃ 

ᓴᓇᔭᐅᓕᖅᑎᓪᓗᒍ.   

 

2025/26−ᒥ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᕌᒐᖃᖁᔨᕗᑦ ᐊᑭᑐᔫᑎᓄᑦ ᑮᓇᐅᔭᓂᑦ ᐱᖁᑎᓄᑦ 

ᐱᓕᕆᐊᖑᔪᑦ ᐱᔨᑦᑎᕋᐅᑎᓪᓗ ᑐᙵᕕᖏᓐᓂᑦ ᓄᓇᕗᒥᐅᓄᑦ ᓴᖅᑭᑎᑕᐅᔪᓄᑦ ᓄᓇᓖᑦ ᒐᕙᒪᖏᓐᓂ ᐊᒻᒪᓗ 

ᐊᕕᒃᑐᖅᓯᒪᔪᑦ ᒐᕙᒪᖏᓐᓂ.   

 

ᐱᓕᕆᕝᕕᑦᑕ ᑐᒃᓯᕋᐅᑎᒋᔭᖓ 2025-26 ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᓂᑦ ᐃᓚᖃᖅᐳᖅ ᑲᑎᖦᖢᒋᑦ 

$18,805,000−ᓂᒃ ᐱᐅᓯᒋᐊᕈᑎᒃᓴᓄᑦ ᐃᒻᒪᕐᒧᑦ ᑯᕕᖅᑕᖅᑕᐅᔪᒧᓪᓗ ᓴᓗᒻᒪᖅᓴᐃᔾᔪᑎᓄᑦ 

ᓯᐊᒻᒪᒃᐸᓪᓕᐊᑎᓪᓗᒋᓪᓗ ᐊᐅᓚᔪᓐᓇᐅᑎᑦ ᓄᓇᕗᒻᒥ ᓄᓇᓕᖕᓄᑦ. ᑖᒃᑯᐊ ᐱᐅᓯᒋᐊᖅᑕᐅᔭᕆᐊᖃᕐᒪᑕ 

ᐊᑦᑕᓇᙱᓐᓂᖅᓴᐅᓕᖁᓪᓗᒍ ᓄᓇᓕᖕᓂ ᐃᒪᖃᑦᑎᐊᖁᓪᓗᒋᑦ, ᐱᔭᕆᐊᖃᓪᓚᕆᒃᑐᓪᓗ ᐊᐅᓚᔪᓐᓇᐅᑎᑦ 

ᐊᖏᕐᕋᕆᔭᐅᔪᓂᑦ, ᓇᖕᒥᓂᓕᖕᓂ, ᐊᒻᒪ ᑭᒃᑯᑐᐃᓐᓇᑦ ᐱᖁᑎᖏᓐᓂ ᐱᔨᑦᑎᕋᐅᑎᒋᔭᐅᕙᒃᑐᑦ ᓄᓇᕗᒻᒥ ᓄᓇᓕᖕᓂ 

ᑲᔪᓯᑎᑦᑎᔪᓐᓇᑦᑎᐊᕐᓗᑎᒃ ᐃᓂᖃᖅᑎᑦᑎᓗᑎᒡᓗ ᐊᖏᒡᓕᕙᓪᓕᐊᔪᓂᑦ ᐃᓄᒋᐊᒃᓯᕙᓪᓕᐊᔪᓂᓪᓗ ᑲᑐᔾᔨᓗᑕ 

ᐱᓕᕆᐊᒃᓴ ᒪᓕᒡᓗᒋᑦ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᔭᕆᐊᖃᓪᓚᕆᒃᑐᑦ ᐊᐅᓚᔪᓐᓇᐅᑎᑦ ᐱᓕᕆᐊᒃᓴᖏᑦ ᐊᕐᕕᓂᓕᖕᓂᓄᓇᓕᖕᓂ ᐃᓚᖃᖅᐳᑦ 18.39-

ᐳᓴᓐᒥᑦ ᐱᓕᕆᕝᕕᒋᔭᕐᒪ 2025-26−ᒥ ᑐᒃᓯᕋᐅᑕᐅᓯᒪᔪᑦ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᓂᑦ ᐅᑯᓂᖓᓗ; 

 

• ᐋᖅᑭᒃᓯᒪᓂᒃᓴᖓ ᐱᐊᓂᒡᓗᒍ ᓴᓇᔭᐅᓯᒋᐊᕐᓗᒍᓗ ᓄᑖᖅ ᐃᒪᕐᒧᑦ ᓴᓗᒻᒪᖅᓴᐃᕕᒃ ᐊᓯᔾᔨᖅᑕᐅᓗᓂ ᒫᓐᓇ 

ᒥᓪᓗᐊᕐᕕᒃ ᐃᒃᐱᐊᕐᔪᖕᒦᑦᑐᖅ. 

 

• ᓴᓇᔭᐅᓯᒋᐊᕐᓗᓂ ᓄᑖᖅ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᒃ ᑭᙵᓂ. 

 

• ᓴᓇᔭᐅᓂᖓ ᐱᔭᕇᖅᑕᐅᓗᓂ ᓄᑖᕈᕆᐊᖅᑕᐅᓂᖓ ᐃᒥᖅᑕᕐᕕᖓ ᖁᕐᓗᖅᑑᕐᒥᑦ.  

 

• ᐋᖅᑭᒃᓯᒪᓂᒃᓴᖓ ᐱᐊᓂᒡᓗᒍ ᓴᓇᔭᐅᓯᒋᐊᕐᓗᓂᓗ ᓄᑖᖅ ᐃᒪᕐᒥᒃ ᓴᓗᒻᒪᖅᓴᐃᕝᕕᒃ ᒥᑦᑎᒪᑕᓕᖕᒥ.  

 

• ᐋᖅᑭᒃᓯᒪᓂᒃᓴᖓ ᐱᐊᓂᒡᓗᒍ ᓴᓇᔭᐅᓯᒋᐊᕐᓗᓂᓗ ᐊᐅᓚᐅᑎᒨᖅᑐᖅ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᒃ 

ᑲᖏᖅᖠᓂᕐᒥ. 

 

• ᐋᖅᑭᒃᓯᒪᓂᒃᓴᖓ ᓴᓇᔭᐅᓂᖓᓗ ᐊᓯᔾᔩᔾᔪᑕᐅᓂᐊᕐᓗᓂ ᐃᒥᖅᑕᖅᑕᐅᑎᓂᑦ ᑯᕕᖅᑕᖅᑕᐅᔾᔪᑎᓂᒡᓗ 

ᑲᖏᖅᖠᓂᖕᒥᑦ ᓄᓇᓕᖕᓂ ᐱᓕᕆᔾᔪᑎᑦ ᐊᐅᓚᑕᐅᑦᑎᐊᖁᓪᓗᒋᑦ ᖃᔅᓯᐅᓂᖏᑦ 

ᐱᔭᐅᔭᕆᐊᖃᒃᑲᓐᓂᖅᑐᓪᓗ ᐱᕙᓪᓕᐊᓂᖓ ᐱᔾᔪᑎᒋᓪᓗᒍ. 

 

• ᓴᓇᔭᐅᖏᓐᓇᕐᓗᓂ ᓄᕗᒃ ᑭᓈᓗᖃᕐᕕᖓ ᐊᓯᔾᔨᖅᑕᐅᓗᓂ ᑲᖏᖅᖠᓂᕐᒥ.  

 

• ᓴᓇᔭᐅᖏᓐᓇᕐᓗᑎᑦ ᐊᒻᒪ ᓄᑖᙳᕆᐊᖅᑕᐅᓗᑎᑦ ᓄᓇᓕᖕᓂ ᐃᒪᕐᒧᑦ ᑭᓈᓗᖕᒧᓪᓗ ᓱᓪᓗᓕᕆᔾᔪᑎᖏᑦ 

ᑲᖏᖅᖠᓂᕐᒥ. 

 

• ᐋᖅᑭᒃᓯᒪᓂᒃᓴᖓ ᐱᐊᓂᒡᓗᒍ ᓴᓇᔭᐅᓯᒋᐊᕐᓗᓂᓗ ᓄᑖᖅ ᐃᒥᕐᒧᑦ ᓴᓗᒻᒪᖅᓴᐃᕕᒃ ᑲᖏᖅᖠᓂᕐᒥ 

ᐃᒪᑦᑎᐊᕙᖃᖅᑎᑦᑎᓂᐊᖅᑐᑦ ᓄᓇᓕᖕᓄᑦ ᐃᒻᒥᕈᓐᓇᑦᑎᐊᕐᓗᓂᓗ ᐊᖏᓂᖓᓂ ᒪᓕᒃᑐᒥᒃ ᐊᒻᒪ 

ᑯᕕᕙᓪᓕᐊᔭᕆᐊᖃᕐᓂᖓᓗ ᓄᑖᖅ ᐱᕙᓪᓕᐊᑎᑕᐅᔪᖅ. 

 

• ᑲᔪᓯᓗᑎᒃ ᐋᖅᑭᒃᓯᒪᓂᖓ ᓴᓇᔭᐅᓯᒋᐊᕐᓗᓂᓗ ᓄᑖᖅ/ᓄᑖᙳᕆᐊᖅᑕᐅᔪᖅ ᑭᓈᓗᖃᕐᕕᒃ 

ᑯᕕᖅᑕᖅᑕᐅᕙᓪᓕᐊᔪᖅ ᑲᒪᒋᔭᐅᓗᓂ ᓴᓂᑭᓗᐊᕐᒥ. 

 

ᐃᒃᓯᕙᐅᑖᖅ, ᐃᓚᒋᔭᐅᓪᓗᓂ ᐃᒪᕐᒧᑦ ᑭᓈᓗᖃᕐᕕᖕᒧᓪᓗ ᐱᓕᕆᐊᒃᓴᓄᑦ ᐱᓕᕆᕝᕕᑦᑕ 2025-26 ᐊᑭᑐᔫᑎᓄᑦ 

ᐊᑐᖅᑕᐅᓂᐊᖅᑐᑦ ᐃᓚᒋᐊᖅᑕᐅᓯᒪᔪᑦ $12,270,000−ᓂᒃ ᐊᑭᑐᔫᑎᓄᑦ ᑮᓇᐅᔭᓕᐅᕈᑕᐅᓯᒪᔪᓂᒃ ᕼᐋᒻᒪᓚᒃᑯᑦ 

ᐊᐅᓚᔪᓐᓇᐅᑎᖏᓐᓄᑦ ᐅᑯᐊᖑᓪᓗᑎᒃ; 

 

• ᓴᓇᔭᐅᓂᖓ ᑭᙵᕐᓂᑦ ᓄᓇᓯᐅᑎᖃᕐᕕᖓ ᓄᑖᕈᕆᐊᖅᑕᐅᓗᓂ 

 

• ᓴᓇᔭᐅᓂᖓ ᓄᑖᖅ ᓄᓇᓯᐅᑎᖃᕐᕕᒃ ᐃᒡᓗᓕᖕᒥ 

 

• ᓴᓇᔭᐅᓂᖏᑦ ᓄᑖᑦ ᖃᑦᑎᕆᕝᕕᖏᑦ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ 

 

• ᐋᖅᑭᒃᓯᒪᓂᖓ ᓴᓇᔭᐅᓂᖓᓗ ᓄᑖᖅ ᓄᓇᓯᐅᑎᑦ ᐃᒥᖅᓯᔾᔪᑎᖓᑕ ᑐᙵᕕᖏᑦ ᐃᖃᓗᒃᑑᑦᑎᐊᒥᑦ 

ᐃᒪᕐᒧᑦ ᓴᓗᒻᒪᖅᓴᐃᕕᖕᒧᑦ ᒥᓪᓗᐊᕐᕕᖕᒧᓪᓗ (ᐱᔭᕆᐊᖃᓪᓚᕆᒃᑐᑦ ᐱᖁᑎᑦ ᓄᑖᙳᕆᐊᖅᑕᐅᔪᑦ-

ᕿᑎᕐᒥᐅᑦ) 

 

• ᐊᓯᔾᔨᖅᑕᐅᔪᑦ ᐊᒻᒪᓗ/ᐅᕝᕙᓗᓃᑦ ᐱᐅᓯᒋᐊᖅᑕᐅᔪᑦ ᐊᒃᑕᕐᕖᑦ ᐊᕐᕕᐊᓂ, ᑲᖏᖅᑑᒑᐱᖕᒥ, ᐊᐅᓱᐃᑦᑐᒥᑦ 

ᐊᒻᒪ ᖃᐅᓱᐃᑦᑐᒥ. 

• ᐊᓯᔾᔨᖅᑕᐅᔪᑦ ᐊᒻᒪᓗ/ᐅᕝᕙᓗᓃᑦ ᐱᐅᓯᒋᐊᖅᑕᐅᔪᑦ ᐊᒃᑕᕐᕖᑦ ᐅᖅᓱᖅᑑᕐᒥ, ᑭᒻᒥᕈᒻᒥ, ᐸᓐᓂᖅᑑᒥ, 

ᑲᖏᖅᖠᓂᕐᒥ ᐊᒻᒪᓗ ᑕᓗᕐᔪᐊᕐᒥ 

 

• ᐊᓯᔾᔨᖅᑕᐅᔪᑦ ᓄᓇᓕᖕᓂ ᖃᑦᑎᕈᑏᑦ ᓄᓇᓯᐅᑎᖏᑦ ᓴᓂᕋᔭᖕᒥ ᑕᓗᕐᔪᐊᕐᒥᓗ 

ᐊᑐᕈᓐᓇᐃᓪᓕᕙᓪᓕᐊᑎᓪᓗᒋᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᒃᓴᑦ ᖄᒃᑲᓐᓂᐊᒍᑦ ᐊᐅᓚᑕᐅᓪᓗᑎᒃ ᕼᐋᒻᒪᓚᒃᑯᑦ ᑭᒡᒐᖅᑐᖅᖢᒋᑦ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔪᓐᓇᕐᓂᖅᑖᖅᐸᓪᓕᐊᖁᔨᓪᓚᕆᒃᐳᑦ ᓄᓇᓖᑦ ᒐᕙᒪᖏᓐᓂ. 2025/26−ᒥ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ $38,500,000−ᓂᒃ ᑐᒃᓯᕋᖅᐳᑦ, ᑲᑎᖦᖢᒋᑦ 37.66−ᐳᓴᓐ 

ᐱᓕᕆᕝᕕᑦᑕ 2025/26 ᐊᑭᑐᔫᑎᓄᑦ ᐊᑐᖅᑕᐅᔪᒃᓴᓂᑦ, ᑮᓇᐅᔭᓕᐅᕈᑕᐅᓗᑎᒃ ᐱᓕᕆᐊᓄᑦ ᐱᓕᕆᐊᒃᓴᓄᓪᓗ 

ᕼᐋᒻᒪᓚᒃᑯᓐᓂ ᐊᐅᓚᑕᐅᔪᓂᑦ ᐅᑯᓄᖓ; 

 

• $7,000,000 ᑐᕌᖓᔪᑦ ᓄᓇᓕᖕᓂ ᓄᓇᓯᐅᑎᖃᕐᕕᒃᓴᑦ ᐱᓕᕆᐊᖑᔪᓄᑦ ᐊᕐᕌᒍ ᑎᓴᒪᖓᓂ 

ᐱᓕᕆᐊᖑᓕᖅᖢᓂ ᕼᐋᒻᒪᓚᒃᑯᓐᓂ ᑐᑭᒧᐊᒍᑎᒋᓂᐊᖅᑕᖓᓂᒃ ᐸᕐᓇᐃᓂᐊᕐᓗᑎᒃ, ᐋᖅᑭᒃᓯᒪᓂᖓᓂ 

ᓴᓇᓕᕐᓗᑎᒡᓗ ᓇᖕᒥᓂᖅ ᓄᓇᒃᑰᕈᑎᖃᕐᕕᒃᓴᖏᓐᓂᒃ.  

 

• $5,500,000 ᑐᕌᖓᔪᖅ ᓄᓇᓯᐅᑎᓄᑦ ᑮᓇᐅᔭᖁᑎᒋᔭᐅᓂᐊᖅᑐᑦ ᐊᑐᐃᓐᓇᐅᑎᑦᑎᔪᑦ 

ᐱᓕᕆᐊᖑᐃᓐᓇᖅᑐᓂᒃ ᐊᕐᕌᒍᑕᒫ ᒐᕙᒪᒃᑯᓐᓂᙶᖅᑐᑦ ᑮᓇᐅᔭᑦ ᑖᒃᓰᔭᕈᑎᖃᙱᑦᑐᓄᑦ ᕼᐋᒻᒪᓚᒃᑯᑦ 

ᑐᕌᖓᔪᑦ ᐊᐅᓚᑦᑎᓂᕐᒧᑦ ᕼᐋᒻᒪᓚᒃᑯᑦ ᓄᓇᓯᐅᑎᑦ ᐱᓕᕆᐊᖓᓄᑦ. 

 

• $9,000,000 ᑐᕌᖓᔪᖅ ᓄᓇᓕᐸᐅᔭᒃᑯᓐᓄᑦ ᐃᖃᓗᖕᓂ ᐃᑲᔪᖅᑐᐃᔾᔪᑎᑦ ᐊᐅᓚᔪᓐᓇᐅᑎᑦ 

ᐱᐅᓯᒋᐊᖅᑕᐅᔾᔪᑎᖏᓐᓄᑦ ᐃᒥᖅᑕᖅᑕᐅᓂᕐᒧᑦ, ᑯᕕᖅᑕᖅᑕᐅᓂᕐᒧᑦ, ᐊᖅᑯᑎᓄᑦ ᑭᓱᑐᐃᓐᓇᓄᓪᓗ 

ᐊᐅᓚᔾᔪᑎᓄᑦ. 

 

• $4,000,000 ᑐᕌᖓᔪᖅ ᑐᐊᐸᖕᒧᑦ ᓯᖃᓪᓕᔾᔪᑎᓄᑦ ᐊᑐᓂ ᕼᐋᒻᒪᓚᐅᔪᑦ ᓯᖃᓪᓕᔾᔪᑎᖃᖁᓪᓗᒋᑦ 

ᑐᐊᐸᓕᕆᔾᔪᑎᒃᓴᓂᒃ ᓄᑖᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ ᐊᒻᒪᓗ ᐊᐅᓚᔾᔪᑎᑦ ᐱᐅᓯᒋᐊᕈᑎᖏᓐᓄᑦ 

ᓄᓇᕗᑦ ᓄᓇᓕᖏᓐᓂ. 

 

• $3,000,000 ᑐᕌᖓᔪᑦ ᐱᓕᕆᐊᒃᓴᓄᑦ ᓄᓇᓕᖕᓂ ᐱᓕᕆᐊᕆᔭᐅᔪᑦ, ᐱᔭᕆᐊᖃᓪᓚᕆᒃᑐᑦ 

ᑲᔪᓯᑎᑕᐅᑦᑎᐊᖁᓪᓗᒋᑦ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᐅᑎᖏᑦ, ᑲᔪᓯᓗᑎᒃ ᐸᕐᓇᐅᑎᒥᒃ 

ᐋᖅᑭᒃᓯᒪᓂᒃᓴᖓᓂᓪᓗ ᑭᖑᕙᕆᐊᖅᑕᐅᙱᓪᓗᑎᒃ. 

 

• $10,000,000 ᑐᕌᖓᔪᖅ ᓄᑖᒧᑦ ᐱᓕᕆᐊᒧᑦ ᐱᖃᓯᐅᔾᔨᔪᖅ ᐊᑐᕈᓐᓇᕐᓂᖓᓂ ᑐᐊᕕᕐᓇᖅᑐᓄᓪᓗ 

ᑮᓇᐅᔭᐃᑦ ᑲᒪᒋᔭᐅᖁᓪᓗᒋᑦ ᓱᕋᒃᓯᒪᔪᑦ ᓴᓇᔭᐅᔭᕆᐊᓖᑦ ᓄᓇᓕᖕᓂ ᒐᕙᒪᒃᑯᑦ ᐃᓪᓗᖁᑎᖏᑦ 

ᐱᔨᑦᑎᕋᕈᑕᐅᔪᑦ ᓄᖅᑲᖅᑎᑕᐅᖁᓇᒋᑦ ᐊᒻᒪᓗ ᐱᓕᕆᕝᕕᐅᔪᑦ ᐱᓕᕆᔾᔪᑎᒃᓴᖃᑦᑎᐊᕐᓗᑎᒃ ᐱᕐᔪᐊᖑᔪᑦ 

ᐱᖁᑏᑦ ᐊᔪᓕᖅᑐᑦ ᑲᒪᒋᔭᐅᔪᓐᓇᖁᓪᓗᒋᑦ. 

 

ᐱᐅᓯᒋᐊᖅᑎᓪᓗᒋᑦ ᐱᔨᑦᑎᕋᐅᑎᐅᔪᓐᓇᖅᑐᑦ 

 

ᐃᒃᓯᕙᐅᑖᖅ, ᐃᓚᒋᔭᐅᓪᓗᓂ ᐃᑲᔪᖅᑐᐃᔾᔪᑕᐅᔪᓄᑦ ᕼᐋᒻᒪᓚᒃᑯᓐᓄᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐊᑐᐃᓐᓇᐅᑎᑦᑎᓲᖑᕗᑦ ᐊᔾᔨᒌᙱᑦᑐᓂᒃ ᐱᔨᑦᑎᕋᐅᑎᓂᒃ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᕝᕕᖕᓄᑦ 

ᑭᖑᓂᐊᒍᓪᓗ, ᓄᓇᕗᒥᐅᓄᑦ. ᐃᓚᒋᔭᐅᓪᓗᓂ ᐱᓕᕆᕝᕕᖕᒪ 2025/26 ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᐱᓕᕆᕝᕕᒐ 

ᑐᒃᓯᕋᖅᐳᖅ ᑮᓇᐅᔭᓕᐅᕈᑎᒃᓴᓂᑦ ᐱᓕᕆᕝᕕᒃ ᑲᔪᓯᑎᑦᑎᔪᓐᓇᑦᑎᐊᖁᓪᓗᒋᑦ ᐱᐅᓯᒋᐊᖅᑎᑦᑎᓗᓂᓗ 

ᐱᔨᑦᑎᕋᐅᑎᓂᒃ ᐱᓕᕆᕝᕕᖕᓄᑦ, ᓄᓇᓕᖕᓄᑦ ᐊᒻᒪ ᓄᓇᕗᒥᐅᓄᑦ;  

ᐃᒃᓯᕙᐅᑖᖅ, ᑲᑎᖦᖢᒋᑦ, ᑖᒃᑯᐊ ᐱᓕᕆᐊᖑᕙᓪᓕᐊᔪᑦ ᑭᒡᒐᖅᑐᐃᕗᑦ ᑲᑎᖦᖢᒋᑦ ᑐᒃᓯᕋᐅᑕᐅᔪᓂᒃ ᐊᑭᑐᔪᑦ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ $32,654,000−ᓂᒃ, ᑲᑎᖦᖢᒋᑦ 31.94%−ᖑᓪᓗᑎᒃ ᐱᓕᕆᕝᕕᑦᑕ 2025/26−ᒥ 

ᑐᒃᓯᕋᐅᑕᐅᓯᒪᔪᑦ ᐊᑭᑐᔪᑦ ᑮᓇᐅᔭᑦ ᐊᑐᖅᑕᐅᔪᒃᓴᓄᑦ. ᑖᒃᑯᐊ ᑮᓇᐅᔭᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂ ᑲᔪᓯᑎᑦᑎᔾᔪᑕᐅᔪᓐᓇᕐᓂᐊᖅᐳᑦ ᐱᔨᑦᑎᕋᐅᑎᒋᕙᒃᑕᖏᓐᓂ ᓄᓇᕗᒥᐅᓄᑦ, ᓄᓇᓕᖕᓄᑦ ᐊᒻᒪ 

ᐱᔨᑦᑎᖅᑕᐅᒋᐊᖃᖅᐸᒃᑐᑦ ᐱᓕᕆᕝᕕᖕᓄᑦ. 

 

ᐃᒃᓯᕙᐅᑖᖅ, 2025/26−ᒥ ᐱᓕᕆᕝᕕᒋᔭᒃᑲ ᐱᔪᒪᕗᑦ ᐅᑯᓂᖓ ᐊᑭᑐᔪᓄᑦ ᑮᓇᐅᔭᓕᐅᕈᑎᒃᓴᓂᑦ 

ᐃᑲᔪᖅᑐᐃᓗᑎᒃ ᐱᐅᓯᒋᐊᖅᑎᑕᐅᖏᓐᓇᕆᐊᓕᖕᓂᑦ ᐱᔨᑦᑎᕋᐅᑎᖏᓐᓂ.  

 

• $7,000,000 2025−26−ᒥ ᑐᕌᖓᔪᑦ ᐊᑐᕈᓐᓇᐃᓪᓕᔪᑦ ᐊᓯᔾᔨᖅᑕᐅᔾᔪᑎᖏᓐᓄᑦ ᐊᒻᒪ ᐱᖁᑎᑦ 

ᓄᑖᙳᕆᐊᖅᑕᐅᔾᔪᑎᑦ ᓄᓇᓕᖕᓂ ᖃᕆᑕᐅᔭᓕᕆᔾᔪᑎᑦ ᐊᒻᒪ ᖃᕆᑕᐅᔭᓕᕆᕝᕕᑦ ᑐᖅᑯᖅᑐᐃᕕᖏᑦ 

ᐊᒻᒪ ᖃᕆᓴᐅᔭᓕᕆᔾᔪᑎᖏᑦ ᐊᑐᐃᓐᓇᐅᑎᑦᑎᕗᑦ ᐱᓕᕆᔾᔪᑕᐅᔪᒥᒃ ᐃᑲᔪᖅᑐᐃᔪᒥᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᔭᖏᓐᓂᒃ ᐊᒻᒪ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ. 

 

• $4,000,000 ᑐᕌᖓᔪᑦ ᐊᑐᖅᑐᐊᖅᑎᑦ ᐱᐅᓯᒋᐊᕈᑎᖏᑕ ᑮᓇᐅᔭᖏᓐᓄᑦ. 

 

• $10,500,000 2025−26 ᑐᕌᖓᔪᑦ ᒥᑭᑦᑐᑦ ᐊᑭᑐᔫᑎᑦ ᐱᓕᕆᐊᒃᓴᓄᑦ ᐊᐅᓚᑕᐅᔪᑦ ᐱᓕᕆᕝᕕᖕᒧᑦ 

ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓄᑦ ᐅᑯᓇᓂ ᑕᓪᓕᒪᐅᔪᓂᑦ; 

 

o ᐃᓪᓗᔪᐊᑦ ᐱᖁᑎᓪᓗ ᓄᑖᙳᕆᐊᖅᑕᐅᔾᔪᑎᑦ− ᑲᑎᖦᖢᒋᑦ $2,100,000 ᓄᑖᙳᕆᐊᕈᑎᓄᑦ ᐊᒻᒪ 

ᓴᓇᔭᐅᒋᐊᓕᖕᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᒡᓗᕐᔪᐊᖏᓐᓄᑦ ᐱᖁᑎᖏᓐᓄᓪᓗ 

ᑲᔪᓯᑦᑎᐊᖏᓐᓇᖁᓪᓗᒋᑦ ᐊᐅᓚᑦᑎᔾᔪᑎᖏᑦ ᐊᒻᒪ ᒪᓕᒐᖏᓐᓄᑦ ᒪᓕᑦᑎᐊᖏᓐᓇᕐᓗᑎᒃ. 

 

o ᓄᓇᓯᐅᑎᒋᔭᐅᔪᑦ− ᑲᑎᖦᖢᒋᑦ $500,000 ᓂᐅᕕᕈᑕᐅᓂᐊᖅᑐᑦ ᓄᑖᒥᒃ ᐅᕝᕙᓘᓐᓃᑦ 

ᐊᓯᔾᔨᖅᑕᐅᔾᔪᑎᓂᒃ ᓄᓇᓯᐅᑎᓂᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᖅᑐᑦ ᓱᕋᖅᓯᒪᔪᓂᑦ 

ᖃᐅᔨᓴᖅᑎᓪᓗᒋᑦ, ᐱᓕᕆᐊᖑᓂᐊᖅᑐᓂᒃ ᑲᔪᓯᑎᑦᑎᓪᓗᑎᒃ, ᐃᓂᒋᔭᐅᔪᓄᑦ ᐅᐸᒍᑎᓪᓗᑎᒃ 

ᑐᐊᕕᕐᓇᖅᑐᖃᓕᕌᖓᓪᓗ ᑲᒪᑎᓪᓗᒋᑦ. 

 

o ᐅᖅᓱᐊᓗᓕᕆᔨᒃᑯᓐᓂ ᒥᑭᑦᑐᑦ ᐊᑭᑐᔫᑎᑦ− ᑲᑎᖦᖢᒋᑦ $1,000,000 ᑐᕌᖓᔪᑦ ᐅᖅᓱᐊᓗᖃᐅᑎᓄᑦ 

ᓯᐊᒻᒪᒃᑎᖅᑕᐅᔪᓪᓗ  ᓄᑖᙳᕆᐊᖅᑕᐅᓂᐊᖅᑐᑦ ᐅᖅᓱᐊᓗᓕᕆᔨᒃᑯᓐᓂ ᐊᐅᓚᑕᐅᔪᑦ. 

 

o ᕼᐋᒻᒪᓚᒃᑯᓐᓂ ᐊᑭᑐᔫᑎᓄᑦ ᒐᕙᒪᒃᑯᓐᓂᙶᖅᑐᑦ ᑮᓇᐅᔭᑦ− ᑲᑎᖦᖢᒋᑦ $6,150,000 

ᓴᓂᕐᕙᒃᑕᐅᔪᑦ ᑖᒃᓰᔭᐃᔭᖅᑎᐅᙱᑦᑐᓄᑦ ᕼᐋᒻᒪᓚᒃᑯᓐᓄᑦ ᑐᕌᖓᔪᑦ ᒥᑭᑦᑐᑦ ᐊᑭᑐᔫᑎᑦ 

ᐱᓕᕆᐊᒃᓴᓄᑦ ᐸᕐᓇᒃᑕᐅᓯᒪᓪᓗᑎᒃ ᐊᒻᒪ ᐊᐅᓚᑕᐅᓪᓗᑎᒃ ᕼᐋᒻᒪᓚᒃᑯᓐᓂ. ᑖᒃᑯᐊ ᑮᓇᐅᔭᑦ 

ᑐᕌᖅᑎᑕᐅᔪᑦ ᕼᐋᒻᒪᓚᒃᑯᓐᓄᑦ ᑭᓯᐊᓂ ᓇᓗᓇᐃᖅᑕᐅᓯᒪᔪᑦ ᐱᓕᕆᕝᕕᒃᑎᒍᑦ ᐊᑕᖏᖅᖢᒍ 

ᑐᒃᓯᕋᐅᑕᐅᓯᒪᔪᓄᑦ ᒥᑭᑦᑐᓄᑦ ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ.  

 

o ᓄᓇᓕᖕᓂ ᖃᐅᔨᓴᖅᑕᐅᔪᑦ- ᑲᑎᖦᖢᒋᑦ $750,000−ᓂᒃ ᖃᐅᔨᓴᖅᑕᐅᔭᕆᐊᓖᑦ ᐱᓕᕆᐊᖑᖁᓪᓗᒋᑦ 

ᐋᓐᓂᐊᖅᑐᓕᕆᔨᓂᑦ ᐱᓕᕆᐊᒃᓴᖃᖅᑎᑕᐅᔪᑦ ᐊᕙᑎᓕᕆᔨᒃᑯᓪᓗ ᐊᐅᓚᑦᑎᔨᖏᓐᓂ, 

ᐱᒋᐊᖅᑎᑦᑎᓗᑎᒡᓗ ᖃᐅᔨᓴᕈᑎᓂᒃ ᐱᐅᓯᒋᐊᕈᑎᒃᓴᓂᒃ ᐃᒪᕐᒧᑦ ᐊᒻᒪ ᐊᒃᑕᕐᕕᓕᕆᓂᖅ 

ᑲᔪᓯᑎᑕᐅᓂᖓᓄᑦ. 

 

• $2,100,000 ᑐᕌᖓᔪᖅ ᓱᕋᒃᑎᖅᑕᐅᓂᖏᓐᓄᑦ ᐊᒻᒪ ᓴᓗᒻᒪᖅᓴᖅᑕᐅᓂᖏᓐᓄᑦ ᐃᓪᓗᐃᑦ ᐊᑐᕈᓐᓃᖅᑐᑦ. 

 

• $1,500,000 ᑐᕌᖓᔪᖅ ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᑦ ᐱᓕᕆᐊᒃᓴᖏᓐᓂ ᐸᕐᓇᐃᓂᕐᒧᑦ ᐃᓕᓴᕆᓗᒍ 

ᐊᑭᑐᔫᑎᑦ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᔪᑦ ᓇᓗᓇᐃᔭᖅᓯᒪᑦᑎᐊᕆᐊᖃᕐᓂᖏᓐᓂ ᖃᐅᔨᓴᖅᑕᐅᓂᐊᖅᑐᑦ 

ᐊᑯᓂᐅᔪᒧᓪᓗ ᐸᕐᓇᐃᓂᕐᒥᑦ. 

ᐃᒃᓯᕙᐅᑖᖅ, ᐋᖅᑭᒃᓱᐃᓗᓂ ᓴᕕᒐᐅᔭᕐᓂᒃ ᐊᑦᑕᑕᕐᕕᖕᓂᒃ ᓄᓇᕗᒻᒥ ᖃᓪᓗᓈᓂᓗ ᑲᓇᑕᒥ ᐃᓚᒋᔭᐅᓪᓚᕆᒃᐳᖅ 

ᐊᑯᓂᑲᓪᓚᒃ ᑐᓴᐅᒪᔪᓕᕆᔾᔪᑎᑦ ᐱᔭᐅᔭᕆᐊᓕᑦ ᒐᕙᒪᒃᑯᓐᓄᑦ, ᓇᖕᒥᓂᓕᖕᓄᑦ ᓄᓇᕗᒥᐅᓄᓪᓗ. 

2025-26−ᒥ ᐱᓕᕆᕝᕕᒋᔭᒃᑲ ᑐᒃᓯᕋᖅᐳᑦ $7,554,000−ᓂᒃ 2025-26−ᒥ ᑐᕌᖓᔪᒥᒃ ᓯᕗᒻᒧᐊᒃᑎᑦᑎᔪᒪᓪᓗᑎᒃ 

ᑭᕙᓪᓕᕐᒥ−ᕿᑭᖅᑖᓗᖕᒥ ᐊᑦᑕᑕᕈᑏᑦ ᓴᕕᒐᐅᔭᕐᓂᒃ ᑐᒃᓯᕋᐅᑎᒥᒃ.  

 

ᑖᓐᓇ ᑐᒃᓯᕋᐅᑦ, ᒪᓕᒋᐊᖃᖅᑎᑕᐅᓪᓗᑎᒃ ᐊᖏᖅᑕᐅᓯᒪᓕᖅᑐᖅ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐊᒻᒪ 

ᑐᓴᐅᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᓴᖅᑭᑦᑎᔪᒪᓪᓗᑎᒃ ᖃᕆᑕᐅᔭᓕᕆᔪᓐᓇᐅᑎᓂᒃ ᓴᕕᒐᐅᔭᕐᓂᒃ ᒪᑭᒪᔾᔪᑎᓂᒃ 

ᑯᐸᐃ ᑕᕐᕋᖓᓂ ᐊᒻᒪ ᑎᓴᒪᓂᒃ ᓄᓇᕗᒻᒥ ᓄᓇᓕᖕᓂ.  

 

ᐱᓕᕆᕝᕕᒋᔭᒃᑲ ᒫᓐᓇ ᐋᖅᑭᒃᓱᐃᕙᓪᓕᐊᕗᑦ ᓈᒪᔪᒥᒃ ᑎᑎᕋᖅᓯᒪᔪᓂᒃ ᐱᓕᕆᐊᒃᓴᓂᒃ ᑲᓇᑕᒥ 

ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐊᒻᒪ ᑐᓴᐅᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᓇᓗᓇᐃᖅᓯᓂᐊᖅᖢᑎᒃ 

ᐅᓪᓗᕆᓂᐊᖅᑕᖏᓐᓂᒃ ᐃᑲᕐᕋᕆᓂᐊᖅᑕᖏᓐᓂᒡᓗ, ᖃᕆᓴᐅᔭᓕᕆᔾᔪᑎᑦ ᑎᑎᕋᐅᔭᖅᓯᒪᔪᑦ, ᖃᕆᓴᐅᔭᓕᕆᔾᔪᑎᑦ 

ᐅᓂᒃᑳᖅᓯᒪᔪᑦ, ᐱᔨᑦᑎᕋᐅᑎᑦ ᐋᖅᑭᒃᓯᒪᓂᖓ, ᐱᓕᕆᐊᒃᓴᑦ ᐃᓂᖏᑦ, ᐱᖁᑎᑦ ᓇᓗᓇᐃᖅᓯᒪᔪᑦ, 

ᐊᑭᓪᓗᐊᑕᕆᓂᐊᖅᑕᖏᑦ, ᐱᓕᕆᐊᒃᓴᒧᓪᓗ ᓇᓗᓇᐃᒃᑯᑕᐃᑦ.  

 

ᐊᖏᖅᑕᐅᓯᒪᓕᖅᐸᑦ, 2025/26−ᒥᑦ, ᐱᓕᕆᕝᕕᒃᐳᑦ ᐸᕐᓇᒃᓯᒪᔪᑦ ᐱᕙᓪᓕᐊᑎᑦᑎᔪᒪᓪᓗᑎᒃ ᐃᒪᒃᑯᑦ 

ᐊᖅᑯᑕᐅᓂᐊᖅᑐᓂᑦ ᖃᐅᔨᓴᕐᓗᑎᒃ ᓯᕗᒧᐊᒃᑎᑦᑎᓗᑎᒡᓗ ᑐᒃᓯᕋᐅᑎᓂᑦ ᓴᕕᒐᐅᔭᐃᑦ ᐋᖅᑭᒃᓯᒪᓂᖏᑦ, 

ᑎᑎᕋᐅᔭᖅᓯᒪᓂᖓ, ᓴᓇᔭᐅᓂᖓᓗ. 

 

ᑭᕙᓪᓕᕐᒥ ᕿᑭᖅᑖᓗᖕᒥ ᖃᕆᓴᐅᔭᒃᑯᑦ ᐊᑦᑕᑕᕐᕕᒃᑖᕈᒪᔪᑦ ᐱᕙᓪᓕᐊᑎᓪᓗᒍ ᑭᖑᓪᓕᖅᐹᒥ ᕿᒥᕐᕈᔭᐅᓗᓂ 

ᐊᖏᖅᑕᐅᓗᓂᓗ, ᑲᑎᑦᑐᖅ ᓄᓇᕗᒻᒥ ᐃᒐᓚᐅᔭᒃᑯᑦ ᐱᓕᕆᐊᖅ ᐲᖅᑕᐅᓚᐅᖅᑐᑦ ᑕᒪᐃᓐᓂᒃ ᓄᓇᕗᑦ ᒐᕙᒪᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᐊᒻᒪ ᑮᓇᐅᔭᓕᐅᕋᓱᐊᕐᓂᖅ ᑲᓇᑕᒥ ᐊᐅᓚᔪᓐᓇᐅᑎᓄᑦ ᐱᓕᕆᐊᒥᑦ. 

 

ᐃᒃᓯᕙᐅᑖᖅ, ᐱᓕᕆᐊᒃᓴᑦ ᓇᓗᓇᐃᖅᑕᐅᔪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 2025/26−ᒧᑦ 

ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓂ ᑕᑯᑎᑦᑎᕗᑦ ᐱᓕᕆᐊᕆᓂᐊᕐᓂᕋᖅᓯᒪᔭᑦᑎᓐᓂ ᐱᔭᕆᐊᖃᓪᓚᕆᒃᑐᑦ ᒪᑭᒪᔾᔪᑎᑦ 

ᐱᔭᐅᔭᕆᐊᓕᑦ ᐊᙳᒻᒪᑎᖁᓪᓗᒋᑦ ᓄᓇᕗᒻᒥ ᓄᓇᓕᖏᓐᓂ.  ᑖᒃᑯᐊ ᐱᓕᕆᐊᒃᓴᑦ ᑕᑯᑎᑦᑎᖕᒥᔪᑦ 

ᐊᖏᕈᑎᒋᓯᒪᐃᓐᓇᖅᑕᑦᑎᓐᓂ ᐱᐅᓯᒋᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᒪᑭᒪᔾᔪᑎᓪᓗᐊᑕᖏᑦ ᐃᑲᔪᖅᑐᐃᖁᓪᓗᒋᑦ 

ᐱᔨᑦᑎᕋᐅᑎᓂᒃ ᐱᓕᕆᕝᕕᖕᓄᑦ ᓄᓇᕗᒥᐅᓄᓪᓗ. 

 

ᐃᒃᓯᕙᐅᑖᖅ, ᖁᔭᓐᓇᒦᖅᐸᒋᑦ ᐱᕕᖃᖅᑎᒃᑲᕕᙵ ᐃᓚᖏᓐᓂᒃ ᐱᓕᕆᐊᒃᓴᑦᑎᓐᓂ ᐅᓂᒃᑲᐅᓯᖃᖅᖢᖓ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑐᒃᓯᕋᖅᑕᐅᔪᓂᑦ 2025/26 ᐊᑭᑐᔫᑎᓄᑦ ᐊᑐᖅᑐᒃᓴᓂᑦ. 

ᖁᕕᐊᓱᖕᓂᐊᖅᐳᖓ ᖃᓄᑐᐃᓐᓇᖅ ᐊᐱᕆᔭᐅᔪᒪᒍᒪ ᑲᑎᒪᔨᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᑳ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖁᕕᐊᓱᑦᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᖏᑕ ᑲᑎᒪᔨᕋᓚᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᕿᒥᕐᕈᓂᖃᓐᖑᓱᑦᑎᓪᓗᑕ ᑐᒃᓯᕌᖑᐅᔪᓂᑦ 2025-2026-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ 

ᐱᓕᕆᕕᖓᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ.  

 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2025-2026-ᒥ $102,229 ᒥᓕᐊᓐ ᑖᓚᐅᒻᒪ 

ᑖᓐᓇᓗ ᐊᖏᓂᖅᓴᐅᓪᓗᓂ 34.9%−ᒥᑦ ᑖᒃᓱᒪ ᐱᓕᕆᕕᐅᑉ 2024-2025−ᒥ ᑮᓇᐅᔭᖅᑖᕆᔪᔭᖏᓐᓂᑦ 

ᐊᖏᖅᑕᐅᔪᔪᓂᑦ ᐊᑭᑐᔪᖅᑐᕈᑎᒃᓴᕐᓂᑦ. 

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐃᑦ ᐱᔭᒃᓴᑖᖅᑎᑦᑎᒍᑎᖏᑦ ᑎᑎᖅᑲᐃᑦ ᒪᓕᒐᓕᐅᖅᕕᒻᒧᑦ ᓴᖅᕿᖅᑕᐅᔪᒻᒪᑕ ᒪᓕᒐᓕᐅᖅᕕᒻᒧᑦ 

ᐃᒃᓯᕙᓐᖃᖅᑎᓪᓗᒋᑦ ᓄᕕᐱᕆ 8, 2022-ᒥ. ᒥᓂᔅᑕᐅᔫᑉ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ 

ᐱᔭᒃᓴᑖᖅᑎᑦᑎᔾᔪᑎᖓ ᑎᑎᖅᑲᖅ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᒎᖅ ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ 

ᑕᒪᓐᓇᐅᓯᒪᒻᒪᑦ “ᐱᓕᕆᖃᑎᖃᖅᑐᑎᒃ ᐱᓕᕆᕕᖏᓐᓂᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐃᖅᑲᓇᐃᔭᖅᑎᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᓕᕆᕕᖏᓐᓂᑦ ᐱᓕᕆᐊᖃᖅᑐᑎᒃ ᓇᓖᕌᕋᒃᓴᐅᒐᔭᖅᑐᓂᑦ, 

ᐱᓕᕆᓂᐊᕐᓂᕐᒧᑦ ᐸᕐᓇᐅᑎᒥᑦ ᐊᒻᒪᓗ ᖃᖓᒃᑰᒐᔭᕐᒪᖔᑕ ᐋᖅᑭᒋᐊᖅᑕᐅᓂᖏᑦ ᐱᓕᕆᕕᖏᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ.” 

 

ᒪᐃ 30, 2024−ᒥ, ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᓴᖅᑭᖅᓯᔪᒻᒪᑕ ᑳᓐᑐᕌᒥᑦ 

ᐱᒐᓱᐊᕋᒃᓴᒥᑦ ᓈᓴᐅᑎᓕᒻᒥᑦ 2024-42: ᐋᖅᑭᑎᖅᓯᒪᓂᒃᓴᖏᓐᓂᑦ ᑎᑎᕋᐅᔭᕐᓂᐅᔪᒥᑦ ᑐᔅᓕᕆᔭᖓᓂᑦ − 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᒐᕙᒪᓕᕆᔨᒃᑯᑦ 

ᐱᓕᕆᕕᖏᓐᓂᑦ. ᑖᓐᓇ ᑳᓐᑐᕌ ᐱᒐᓱᐊᕋᒃᓴᖅ ᒪᑐᔪᔪᖅ ᔫᓂ 28, 2024-ᒥ. ᑳᓐᑐᕌ ᐱᓕᕆᓂᐊᖅᑐᓄᑦ 

ᑐᓂᔭᐅᔪᔪᖅ ᔪᓚᐃ 11, 2024-ᒥ. 

 

ᑕᐃᓐᓇ ᑳᓐᑐᕌ ᐱᒐᓱᐊᕋᒃᓴᖅ ᓇᓗᓇᐃᖅᓯᓯᒪᔪᒻᒪᑦ “ᑐᕌᖅᑕᕆᔭᖓ ᐋᖅᑭᒋᐊᖅᓯᓂᐅᔫᑉ 

ᐃᓛᒃᑰᖓᓕᖅᑎᑦᑎᒐᓱᐊᕐᒪᑕ ᐱᓕᕆᐊᖏᓐᓂᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖏᓐᓂᑦ. ᒥᓂᔅᑕᐃᑦ ᑲᑎᒪᔨᖏᑦ ᐅᖃᖅᓯᒪᔪᑦ ᑖᒃᓱᒪ 

ᐊᑐᓕᖅᑎᑕᐅᕕᒃᓴᖓ ᐄᐳᕈ 1, 2025-ᒥᐅᖁᔭᐅᓪᓗᓂ.” 

 

ᐅᒃᑐᐱᕆ 10ᒥ, 2024, ᒐᕙᒪᒃᑯᑦ ᓇᓗᓇᐃᕆᔪᒻᒪᑕ ᒪᕐᕉᓂᐊᓕᖅᑑᓐᓂᒃ ᑎᒦᓐᓂᒃ ᑕᐃᔭᐅᓂᐊᕐᓗᑎᒃ “ᓄᓇᓕᓐᓂᒃ 

ᐱᔨᑦᓯᖅᑎᒃᑯᑦ” ᐊᒻᒪᓗ “ᐃᖏᕐᕋᔪᓕᕆᔨᒃᑯᑦ ᓴᓇᓯᒪᔪᓕᕆᔨᒃᑯᓪᓗ”. ᖃᓄᑎᒋ ᑕᒪᓐᓇ ᐋᖅᑭᒋᐊᖅᓯᓂᐅᔪᒪᔪᖅ 

ᐊᒃᑐᖅᓯᓛᕐᒪᖔᖅ ᒐᕙᒪᒃᑯᑦ 2025-2026−ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2025-2026−ᒥ ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒪᑕ $10.0 ᒥᓕᐊᓐ ᑖᓚᓂᑦ 

ᑐᕌᖓᔪᓂᑦ ᓄᑖᖑᔪᒧᑦ “ᐃᖏᕐᕋᐃᓇᖅᑎᒐᒃᓴᐅᔪᓄᑦ ᐱᔨᑦᑎᕋᕐᓂᕐᒧᑦ ᐱᓕᕆᓂᐅᔪᒧᑦ.” ᑐᑭᓯᑎᑦᑎᒋᐊᕈᑏᑦ 

ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ ᐅᖃᖅᓯᒪᒻᒪᑕ ᐊᕐᕌᒍᑕᒫᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᒋᓛᖅᑕᖏᑦ 2026-2027−ᒥ 

$5.0 ᒥᓕᐊᓐ ᑖᓚᐅᒐᔭᕐᒪᑕ.  

 

ᑐᑭᓯᑎᑦᑎᒋᐊᕈᑏᑦ ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ ᐅᖃᖅᓯᒪᒻᒪᑕ ᑖᓐᓇᒎᖅ ᐱᓕᕆᕕᐅᔪᖅ “ᑐᒃᓯᕋᕐᒪᑦ 

ᐃᓚᓕᐅᔾᔨᔪᒪᓪᓗᑎᒃ 2025-2026-ᒥ ᐊᑭᑐᔪᖅᑐᕈᑎᒃᓴᕐᓄᑦ ᓱᕋᓚᐅᓐᖏᓐᓂᖏᓐᓂ ᓴᓇᒋᐊᖅᓯᖃᑦᑕᕈᑎᒃᓴᓂᑦ 

ᐊᒻᒪᓗ ᑐᐊᕕᕐᓇᑐᒃᑯᑦ ᓴᓇᔾᔪᑎᒃᓴᓂᑦ ᓱᕋᓚᐅᓐᖏᓐᓂᖏᓐᓂ ᓴᓇᔭᐅᖃᑦᑕᕋᔭᕐᒪᑕ ᓄᓇᓖᑦ ᒐᕙᒪᕋᓛᖏᑕ 

ᐱᖁᑎᖏᑦ ᑐᐊᕕᕐᓇᑐᒃᑯᑦ ᓴᓇᒋᐊᖃᖃᑦᑕᖏᓐᓂᖅᓴᐅᓛᕐᒪᑕ ᐊᒻᒪᓗ ᑖᓐᓇ ᑮᓇᐅᔭᑉ ᐊᕕᑦᑕᐅᒐᔭᖅᑐᑦ ᐊᔾᔨᒌᒥᑦ 

ᓴᓇᒋᐊᖅᓯᒍᑎᒃᓴᐅᔪᓄᑦ ᓱᕋᓚᐅᓐᖏᓐᓂᖏᓐᓂ ᐊᒻᒪᓗ ᑐᐊᕕᕐᓇᑐᒃᑯᑦ ᓴᓇᔾᔪᑎᒃᓴᓄᑦ.  

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐊᕐᕌᒍᑕᒫᑦ  ᐅᓂᒃᑳᓕᐊᖃᑦᑕᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᑖᒃᓱᒪ 

ᐱᓕᕆᕕᐅᔫᑉ ᑮᓇᐅᔭᖅᑐᕐᓂᖏᓐᓂᑦ ᑖᒃᓱᒧᖓ ᓄᑖᖑᔪᒧᑦ ᐱᓕᕆᓂᐅᔪᒧᑦ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 

2025-2026-ᒥ ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒪᑕ $1.2 ᒥᓕᐊᓐ ᑖᓚᓂᑦ ᐸᕐᓇᓂᕐᒥᑦ ᖃᐅᔨᓴᕐᓂᕐᒧᑦ ᑐᕌᖓᔪᓂᑦ. 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐅᕗᑦ ᒥᓂᔅᑕᐅᔪᒥᑦ ᐱᒋᐊᖁᔨᓕᖅᑐᑎᒃ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ, 

ᐊᕐᕌᒍᑕᒫᑦ, ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᖃᓄᐃᓕᖓᓕᕐᒪᖔᑕ ᑲᔪᓰᓐᓇᖅᑐᑦ ᐊᒻᒪᓗ ᐱᔭᕇᖅᑕᐅᓯᒪᔪᑦ 

ᐸᕐᓇᓂᕐᒥᑦ ᖃᐅᔨᓴᕐᓂᐅᓯᒪᔪᑦ.  

 

ᒪᓕᒐᓕᐅᖅᑏᑦᑕᐅᖅ ᑲᔪᖏᖅᓴᐃᒻᒥᔪᑦ ᒥᓂᔅᑕᐅᔪᒥᑦ ᐱᒋᐊᖁᔨᓕᖅᑐᑎᒃ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ, 

ᐊᕐᕌᒍᑕᒫᑦ, ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᖃᓄᐃᓕᖓᓕᕐᒪᖔᑕ ᑲᑎᑎᖅᑕᐅᓯᒪᔪᑦ ᓄᓇᓖᑦ 

ᑲᔪᓰᓐᓇᕈᑎᒃᓴᖏᑦ ᐸᕐᓇᐅᑏᑦ ᒫᑦᓯ 28, 2018−ᒥ, ᑲᓇᑕᐅᑉ ᒐᕙᒪᖓ ᐊᒻᒪᓗ ᓄᓇᕗᑦ ᒐᕙᒪᖓ 

ᑐᓴᖅᑕᐅᑎᑦᑎᔪᒻᒪᑎᒃ ᐊᑎᓕᐅᖃᑎᒌᓐᓂᕋᖅᑐᑎᒃ ᐊᑖᒍᑦ ᒐᕙᒪᑐᖃᒃᑯᑦ ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑎᐅᔪᒥᑦ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑐᓴᖅᑕᐅᑎᑦᑎᔾᔪᑎ ᐅᖃᖅᓯᒪᔪᔪᖅ ᓄᓇᕗᑦ ᐱᓛᕐᒪᑦᒎᖅ $566,761,621−ᓂᑦ ᐊᕐᕌᒍᑦ ᖁᓖᑦ 

ᐊᓂᒍᕋᓱᐊᕐᓂᖏᓐᓂ 2018-2028-ᒧᑦ. ᑖᒃᓱᒪ ᐊᖏᖃᑎᒌᒍᑎᐅᑉ ᐃᓱᓕᒃᕕᒃᓴᖓ ᒫᑦᓯ 31, 2028-ᖑᔪᖅ.  

 

ᔫᓂ 15, 2023-ᒥ, ᐃᒃᓯᕙᐅᑕᖓᑦ ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᓐᓂ ᑎᑎᕋᓚᐅᖅᓯᒪᔪᖅ ᑲᓇᑕᐅᑉ 

ᐊᖏᔪᖅᑳᕐᔪᐊᖓᓄᑦ ᐅᖃᐅᓯᖃᖅᑐᑎᒃ ᐊᓯᓂᑦᑕᐅᓂᖏᓐᓂᑦ ᑲᓇᑕᒧᑦ ᐱᖁᑎᕐᔪᐊᓂᑦ ᐃᓕᐅᖅᑲᐃᓂᕐᒧᑦ 

ᐱᓕᕆᓂᕆᔭᖓᓂᑦ. ᑕᐃᓐᓇ ᑎᑎᖅᑲᖅ ᓇᓗᓇᐃᖅᓯᓯᒪᓚᐅᖅᑐᖅ ᖃᓄᖅ ᐃᓱᒪᖃᕐᒪᖔᑕ ᑲᓇᑕᒥ 

ᐊᕕᑦᑐᖅᓯᒪᓂᖏᓐᓂ ᐊᕕᑦᑐᖅᓯᒪᓂᕋᓛᖏᓐᓂᓗ ᓯᕗᓕᑦᑎᐅᔪᑦ ᑖᓐᓇ ᑲᓇᑕᐅᑉ ᒐᕙᒪᖓ ᐊᑕᐅᑦᑎᒃᑯᑦ 

ᑮᓇᐅᔭᓂᑦ ᑐᓂᓯᖃᑦᑕᖁᔭᐅᓪᓗᓂ ᐱᖁᑎᕐᔪᐊᑦ ᐊᐅᓐᕝᓪᓛᖅᑕᐅᒍᑎᒃᓴᖏᓐᓂᑦ.” 

 

ᐊᒡᒌᓯ 19, 2019-ᒥ. ᒐᕙᒪᑐᖃᒃᑯᑦ ᒥᓂᔅᑕᖓ ᓄᓇᓕᓐᓂ ᐱᕙᓪᓕᐊᑎᑦᑎᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ ᑲᓇᑕᐅᑉ 

ᒐᕙᒪᖓᒎᖅ “…ᐃᓕᐅᖅᑲᐃᓂᐊᕐᒪᑦ ᐅᖓᑖᓃᑦᑐᒥᑦ $151.0 ᒥᓕᐊᓐ ᑖᓚᓂᑦ ᑖᒃᓱᒧᖓ ᐱᓕᕆᓂᐅᔪᒧᑦ ᐊᑖᒍᑦ 

ᓄᓇᓕᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᓐᓂᑦ ᐱᖁᑎᕐᔪᐊᓕᐅᕐᓂᕐᒧᑦ ᐃᓚᒋᔭᐅᓪᓗᓂ ᑲᓇᑕᒥ ᐱᖁᑎᕐᔪᐊᓂᑦ 

ᐃᓕᐅᖅᖃᐃᓂᕐᒧᑦ ᐱᓕᕆᓂᕆᔭᖏᓐᓂ.”  

 

ᐅᑭᐅᒃᑯᑦ ᐃᒃᓯᕙᓂᖓᓂ 2024-ᒥ, ᒪᓕᒐᓕᐅᖅᕕᒃ ᐊᖏᖅᓯᔪᒻᒪᑦ $32.685 ᒥᓕᐊᓐ ᑖᓚᓂᑦ ᐊᕐᕌᓂ 

ᐊᒥᐊᒃᑯᒥᓂᕐᓂᑦ ᓄᑖᒧᑦ ᐊᕐᕌᒍᒧᑦ ᑐᕌᖓᔪᓂᑦ ᑲᑎᑦᑐᒥ ᓄᓇᕗᒻᒥ ᐊᓕᒎᔭᓂᑦ ᓄᑭᓪᓚᐅᓯᖅᓱᐃᓂᕐᒧᑦ 

ᖃᕋᓴᐅᔭᓄᑦ. ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2025−2026-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐱᑕᖃᓐᖏᒻᒪᑕ 

ᑮᓇᐅᔭᓂᑦ ᑲᑎᑦᑐᒥ ᓄᓇᕗᒻᒥ ᐊᓕᒎᔭᓂᑦ ᓄᑭᓪᓚᐅᓯᖅᓱᐃᓂᕐᒧᑦ ᖃᕋᓴᐅᔭᓄ. 

 

ᔪᓚᐃ 4, 2024−ᒥ, ᑲᓇᑕᒥ ᓈᓚᐅᓯᕆᓂᕐᒧᑦ ᑐᓴᐅᑎᓕᕆᓂᕐᒧᑦ ᑲᒥᓴᓐᖓ ᓴᖅᑭᖅᓯᔪᒻᒪᑦ ᑕᓚᑳᒻ 

ᐋᖅᑭᑦᑕᐅᔪᒥᓂᐅᔪᒥᑦ CRTC 2024-149. ᑕᐃᓐᓇ ᐋᖅᑭᒃᓯᓂᒥᓂᖅ ᓇᓗᓇᐃᖅᓯᕕᐅᓯᒪᔪᔪᖅ, ᐃᓚᖓᒍᑦ, ᑖᓐᓇ 

ᓄᓇᕗᑦ ᒐᕙᒪᖓ “… ᑐᒃᓯᕋᐅᑎᓕᐅᕐᓂᕐᒪᑦ ᑐᒃᓯᕋᐅᑎᓕᐅᖁᔨᓂᕐᒥᑦ 3−ᒥ ᑐᒃᓯᕋᖅᑐᑎᒃ $271,937,242−ᓂᑦ 

ᖃᕋᓴᐅᔭᓕᕆᓂᕐᒧᑦ ᑮᓇᐅᔭᖏᓐᓂᑦ ᓴᓇᔪᒪᓪᓗᑎᒃ ᐃᒪᐅᑉ ᐃᖅᑲᖓᒍᑦ ᐊᓕᒎᔭᕐᓂᑦ ᓄᑭᓪᓚᐅᑎᓂᑦ ᓄᓇᕗᒻᒧᑦ 

ᓄᑭᓪᓚᐅᑎᒃᑯᑦ ᐱᔨᑦᑎᕋᖅᑕᐅᔪᓐᓇᖅᓯᓗᑎᒃ ᓄᓇᓕᖏᑦ ᐃᖃᓗᐃᑦ, ᑭᓐᖓᐃᑦ, ᓴᓪᓕᖅ, ᐊᒻᒪᓗ ᑭᒻᒥᕈᑦ 

ᐊᓕᒍᔭᕐᓄᑦ ᓄᑭᓪᓚᐅᑎᓄᑦ. 

 

ᑖᓐᓇ ᑲᒥᓴᐅᔪᖅ ᐊᖏᖅᑐᒥᓂᖅ ᓄᓇᕗᑦ ᒐᕙᒪᖓᑕ ᑐᒃᓯᕋᐅᑎᖏᓐᓂᑦ ᐃᓱᖃᕐᓗᒍ $271,937,242 

ᓴᓇᔾᔪᑎᐅᓂᐊᖅᑐᓂᑦ 1,300 ᑭᓛᒥᑕᓂᑦ ᑕᑭᓂᖃᖅᑐᒥᑦ ᐊᓕᒎᔭᕐᒥᑦ ᓄᑭᓪᓚᐅᑎᒥᑦ ᑲᓱᖅᑎᑦᑎᓗᑎᒃ ᑎᓴᒪᓂᑦ 

ᐃᓄᐃᑦ ᓄᓇᓕᖏᓐᓂᑦ ᓄᓇᕗᒻᒥ, ᐱᖃᓯᐅᔾᔭᐅᓪᓗᓂ ᐊᑕᐅᓯᖅ ᓄᓇᓕᒃ ᖃᑦᑏᓐᓇᐅᓂᖅᓴᓂᑦ 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᓲᖅ ᓄᓇᓕᒃ ... ᑖᒃᑯᐊ ᑮᓇᐅᔭᑦ ᑐᓂᔭᐅᔪᑦ ᓄᓇᕗᑦ ᒐᕙᒪᖓᓄᑦ ᑭᓯᐊᓂᓕ 

ᑐᓂᓯᒋᐊᖃᖅᑐᑎᒃ ᐅᒃᐱᓇᕈᑎᐅᔪᓂᑦ ᓄᓇᕗ ᑐᓐᖓᕕᑦ ᑎᒥᖓ ᐃᑲᔪᖃᑕᐅᓂᐊᕐᓂᕋᖅᑕᐅᑉᐸᑦ.” 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2025-2026-ᒥ ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒪᑕ $7.554 ᒥᓕᐊᓐ ᑖᓚᓂᑦ 

ᑐᕌᖓᔪᓂᑦ ᓄᑖᖑᔪᒧᑦ ᑭᕙᓪᓕᕐᒥᑦ ᕿᑭᖅᑖᓗᒻᒧᑦ ᐊᓕᒎᔭᕐᓂᑦ ᓄᑭᓪᓚᐅᑎᓂᑦ ᑲᓱᖅᑎᑦᑎᓂᕐᒧᑦ ᐱᓕᕆᓂᐅᔪᒧᑦ. 

ᖃᓄᑎᒋ ᓄᓇᕗᑦ ᒐᕙᒪᖓ ᓴᖑᑎᑦᑎᔪᓐᓇᓂᐊᕐᒪᖔᖅ ᓯᕗᓂᑦᑎᓐᓂ ᐊᖏᖅᑕᐅᕙᒌᖅᓯᒪᔪᓂᑦ ᒐᕙᒪᑐᖃᒃᑯᑦ 

ᑮᓇᐅᔭᖏᓐᓂᑦ ᓄᓇᓕᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᓐᓂᑦ ᐱᖁᑎᕐᔪᐊᓕᐅᕐᓂᕐᒧᑦ ᐃᓚᒋᔭᐅᓪᓗᓂ ᑲᓇᑕᒥ 

ᐱᖁᑎᕐᔪᐊᓂᑦ ᐃᓕᐅᖅᖃᐃᓂᕐᒧᑦ ᐱᓕᕆᓂᕆᔭᖏᓐᓂ ᓱᓕ ᑐᑭᓯᓇᖅᓯᓯᒪᓐᖏᒻᒪᑦ, ᐊᒻᒪᓗ ᑕᐃᒪᐃᒃᑭᓪᓗᑎᒃ 

ᖃᓄᐃᓕᖓᓕᕐᒪᖔᑕ ᐅᖃᖃᑎᖃᕐᓂᕆᕙᑦᑕᖏᑦ ᓄᓇᕗᑦ ᑐᓐᖓᕕᒃ ᑎᒥᖓᓂᑦ. 

 

ᑐᑭᓯᓇᓐᖏᒻᒪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐊᖏᖅᑳᕆᐊᖃᕐᒪᖔᖅ ᒐᕙᒪᑐᖃᒃᑯᓐᓂᑦ ᐱᖁᑎᕐᔪᐊᓕᐅᕈᑎᒃᓴᓂᑦ 

ᑮᓇᐅᔭᓂᑦ ᐱᒋᐊᖃᓕᕋᐃᑉᐸᑕ, ᑖᓐᓇᓗ ᓄᓇᕗᑦ ᒐᕙᒪᖓ ᑐᒃᓯᕋᖅᓯᒪᓕᕇᖅᑐᓂ.  

 

ᒪᐃ 29, 2023−ᒥ, ᒥᓂᔅᑕᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᔪᒻᒪᑕ 

ᓄᓇᕗᑦ ᒐᕙᒪᖓᑕ ᐃᒥᖅᑕᐅᓲᓄᑦ ᐃᒥᕐᓄᑦ ᑐᑭᒧᐊᒍᑎᒃᓴᐅᔪᓂᑦ. ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᕐᒪᑕ 

ᖃᓂᒌᑦᑕᖅᑐᓂᑦ ᐃᒻᒥᖅ ᑎᖅᑎᑎᑦᑎᖁᔨᓂᐅᕙᑦᑐᓂᑦ ᐅᖃᐅᔾᔨᒋᐊᕐᓂᐅᕙᑦᑐᓂᑦ ᐊᒻᒪᓗ ᐊᓯᖏᓐᓂᑦ ᐃᒥᕐᒥᑦ 

ᐱᐅᒐᓗᐊᕐᒪᖔᖅ ᐃᓱᒫᓘᖃᖅᑐᑎᒃ ᐊᒥᓱᑲᓪᓚᒻᒪᕆᑦ ᓄᓇᓖᑦ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2025-2026-ᒥ 

ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒪᑕ ᑮᓇᐅᔭᓂᑦ ᑐᕌᖓᔪᓂᑦ ᐊᒥᓱᑲᓪᓚᓐᓄᑦ ᐃᒥᕐᒥᑦ ᐱᔾᔪᑎᖃᖅᑐᓄᑦ ᐊᒥᓱᑲᓪᓚᓐᓂ 

ᓄᓇᓕᓐᓂ. 

 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᖃᑦᑕᖅᓯᒪᒻᒪᑦ ᑳᓐᑐᕌᓂᑦ ᐱᒐᓱᐊᕋᒃᓴᓂᑦ ᐊᕐᕌᒍᓂ ᐊᓂᒍᕋᖄᖅᓯᒪᔪᓂ ᓴᓂᒃᑯᕖᑦ 

ᐊᐅᓚᑕᐅᓂᖏᓐᓄᑦ ᒪᑭᒪᔪᓐᓇᕋᔭᕐᒪᖔᑕ ᖃᐅᔨᓴᖅᑎᑎᓪᓗᑎᒃ ᐊᒥᓱᑲᓪᓚᓐᓂ ᓄᓇᓕᓐᓂ. ᒫᑦᓯ 29, 2022-ᒥ, 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᒥᑦ 2022-18-01-ᒥᑦ: ᖃᓄᖅ ᐱᓕᕆᐊᖑᒋᐊᖃᕐᒪᖔᑕ 

ᓴᓂᒃᑯᕖᑦ ᓄᑖᕈᕆᐊᖅᑕᐅᑎᓪᓗᒋᑦ. ᑖᓐᓇ ᑳᓐᑐᕌ ᐱᒐᓱᐊᕋᒃᓴᖅ ᒪᑐᔪᔪᖅ ᐄᐳᕈ 26, 2022-ᒥ. ᑳᓐᑐᕌ 

ᑐᓂᔭᐅᔪᔪᖅ ᑎᓚᓐ ᖃᐅᔨᓴᖅᑎᑯᓐᓄᑦ ᐋᒡᒌᓯ 24, 2022-ᒥ. ᑖᓐᓇ ᑳᓐᑐᕋᒥᑦ ᑐᒃᓯᕋᐅᑎ ᐃᓗᓕᖃᖅᑐᖅ 13-ᓂᑦ 

ᓄᓇᓕᓐᓂᑦ ᐃᓚᒋᔭᐅᑎᑕᐅᔪᓂᑦ ᓴᓂᓕᕆᕕᐅᓛᖅᑐᓄᑦ 1 ᐊᒻᒪᓗ 3. 

 

ᒫᓐᓇᓕᓴᐅᔪᑦ ᐱᓕᕆᕖᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᖃᑦᑕᕐᒪᑕ ᓄᓇᓕᓐᓄᑦ 

ᐱᖁᑎᕐᔪᐊᓕᕆᕕᖓᑦ ᐊᓪᓚᕝᕕᒃ “ᓱᓕ ᐃᑲᔪᖅᓰᖏᓐᓇᕐᒪᑦ ᐊᐅᓚᑦᑎᔨᐅᖃᑕᐅᔪᓂᑦ ᐱᕙᓪᓕᐊᑎᑕᐅᓂᖏᓐᓄᑦ 

ᓴᓂᓕᕆᓂᕐᒧᑦ ᑐᑭᒧᐊᒍᑎᒃᓴᑦ … ᑭᓯᐊᓂᓕ, ᑖᒃᓱᒪ ᐱᕙᓪᓕᐊᑎᑕᐅᓂᖓ ᓱᒃᑲᐃᓕᑎᑕᐅᓯᒪᒻᒪᑦ 

ᐃᖅᑲᓇᐃᔭᖅᑎᑭᒃᓱᕐᓂᖏᓐᓄᑦ ᑲᑐᔾᔨᖃᑎᒋᔭᐅᔪᑦ.” ᒪᓕᒐᓕᐅᖅᑏᑦ ᓂᕆᐅᑉᐳᑦ ᑕᑯᖃᑦᑕᓛᕐᓂᕐᒥᓄᑦ 

ᑲᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ ᑐᓴᖅᑎᑕᐅᖃᑦᑕᓛᖅᑐᒋᓪᓗᑎᒃ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2025-2026-ᒥ ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒪᑕ ᑮᓇᐅᔭᓂᑦ ᑐᕌᖓᔪᓂᑦ 

ᐊᒥᓱᑲᓪᓚᓐᓄᑦ ᐱᓕᕆᓂᐅᔪᓄᑦ, ᐃᓚᖃᖅᑐᓄᑦ ᐅᔭᕋᓐᓂᑦ ᓯᖁᓪᓗᐃᑎᑖᖅᑎᑦᑎᓂᕐᒥᑦ ᐱᓕᕆᓂᐅᔪᒥᑦ, ᓄᓇᓖᑦ 

ᒐᕙᒪᕋᓛᖏᑕ ᓄᓇᓯᐅᑎᓄᑦ ᐃᓯᖅᓯᒪᕕᒃᓴᕐᓂᑦ, ᓄᓇᓖᑦ ᒐᕙᒪᕋᓛᖏᑕ ᐃᖏᕐᕋᔾᔪᑎᑖᕐᓂᕐᒧᑦ ᐱᓕᕆᔾᔪᑎᖏᓐᓂᑦ, 

ᐊᒻᒪᓗ ᑲᑦᑎᕈᑎᓄᑦ ᐊᓯᓂᑦᑕᐅᓂᖏᓐᓄᑦ ᐱᓕᕆᓂᐅᔪᒧᑦ. ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᐅᓂᒃᑳᓕᐅᖃᑦᑕᖁᔭᐅᓪᓗᓂ ᐊᕐᕌᒍᑕᒫᖅ ᒪᓕᒐᓕᐅᖅᕕᒻᒧᑦ ᐱᓕᕆᕕᖓᑕ ᑮᓇᐅᔭᐃᔭᕈᑎᒥᓂᖏᓐᓂᑦ 

ᐱᒋᐊᖅᑎᒃᓯᒪᔭᖏᓐᓂᓪᓗ ᑖᒃᑯᐊ ᐱᓕᕆᔾᔪᑏᑦ ᐊᑖᒍᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2025-2026-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐱᓕᕆᕕᖓᓄᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᔅᓴᖅᑕᖃᖅᐹ ᒪᑐᐃᖅᓯᔾᔪᑎᖏᓐᓄᑦ. ᐱᑕᖃᙱᒻᒪᑦ. 

ᒪᒃᐱᒐᕐᒨᓪᓗᓯ J-3, ᐊᑭᑐᔪᖅᑐᕈᑎᔅᓴᓄᑦ. ᓄᓇᓖᑦ ᐱᔨᑦᑎᕋᖅᑏᑦ. $76,625,000. ᐊᐱᖅᑯᑏᑦ? ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊ ᓄᓇᓖᑦ ᑎᑎᕋᕐᕕᑦᑖᕆᐊᖃᖅᐸ, ᐱᙳᐊᕕᓐᓂ ᐊᒻᒪ 

ᐊᓂᑭᑦᑐᐊᕐᔪᒃᑯᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᑕᖅᑭᐊᓪᓚᒋᔅᓯ. ᖁᔭᓐᓇᒦᒃ. ᒪᒥᐊᓇᖅ. ᑖᒃᑯᐊ ᓄᓇᓖᑦ 

ᐱᕈᖅᐸᓪᓕᐊᓂᖏᓐᓄᑦ ᐋᖅᑭᑦᑕᐅᖃᑦᑕᖅᑐᐃᑦ ᓄᓇᓖᑦ ᓇᓃᒻᒪᖔᑕ ᐊᑭᑐᔫᑏᑦ ᓄᓇᓕᐅᑉ ᐃᓗᐊᓂ ᑎᑎᕋᕐᕕᐅᔪᑦ 

ᐸᓐᓂᖅᑑᖅ, ᑲᖏᖅᖠᓂᖅ. ᑖᒃᑯᐊ ᒫᓐᓇ ᖁᑦᑎᓛᖑᓪᓗᑎ ᐱᔭᕆᐊᖃᓛᖑᔪᐃᑦ. ᑭᓯᐊᓂ, ᐊᔾᔨᒌᙱᑦᑐᐃᑦ ᐱᖁᑏᑦ 

ᕼᐋᒻᒪᓚᒃᑯᑦ. ᒪᒥᐊᓇᐅᒐᓗᐊᖅ ᓇᐃᓪᓕᒋᐊᖅᑎᔅᓯᒪᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᓇᓪᓕᐊ ᑖᒃᑯᐊ ᓄᑖᖑᖅᓯᒪᔪᓂᒃ ᐸᕐᓇᒃᓯᒪᔪᓐᓇᖅᑐᓄᑦ 

ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᔪᓐᓇᕈᒃᑯ. ᑖᓐᓇ 

ᐅᑎᕐᕕᒋᒋᐊᖃᕐᓂᐊᖅᑕᕋ ᐊᐱᖅᑯᑎᐊᓄᑦ ᐅᓂᒃᑳᖓ ᐱᓪᓗᒍ ᑲᑎᖅᓱᐃᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐱᔪᒪᓂᐊᖅᐸᕗᑦ ᑕᒡᕙᓃᑦᑐᓄᓪᓗ. ᑖᒃᑯᐊ ᑮᓇᐅᔭᖅᑑᑏᑦ 

ᒪᕐᕉᒃ ᑎᑎᕋᐅᔭᖅᐸᓪᓕᐊᓂᕐᒧᑦ ᐱᕙᓪᓕᐊᔪᐃᑦ 2027-2028 ᑲᖏᖅᑐᒑᐱᒃ, ᑰᒑᕐᔪᒃ ᐊᒻᒪ ᓇᐅᔮᑦ ᓯᐊᕐᕆᔮᖏᑎᑦ. 

ᑰᒑᕐᔪᒃ ᐱᔾᔪᑎᒋᓗᒍ. ᐊᐱᖅᑯᑦ, ᐃᒃᓯᕙᐅᑖᖅ, ᒪᓐᓇ ᑎᑎᕋᐅᔭᖅᑕᐅᓂᖓ ᓯᕗᒻᒧᐊᒃᐸᓪᓕᐊᑲᓐᓂᕈᓐᓇᖅᐹ 2027-

2028 ᐊᕐᕌᒍᖓᓂ ᓯᕗᓂᐊᓂ, ᐊᑕᐅᓯᖅ ᐅᕝᕙᓘᓐᓃᑦ ᒪᕐᕉᒃ ᐊᕐᕌᒎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᒃᑕᐅᕙᓪᓕᐊᔪᐃᑦ 

ᓯᕗᒧᐊᒃᐸᓪᓕᐊᑎᓪᓗᒋᑦ ᑕᐃᒪᓐᓇ ᑖᔅᓱᒧᖓ ᐱᔾᔪᑎᖃᖅᑐᐃᑦ. ᓄᓇᓖᑦ ᐱᖁᑎᒥᓐᓂᒃ ᐊᑭᑐᔫᑏᑦ ᓴᓇᓇᓱᒃᑎᓪᓗᒋᑦ 

ᐸᕐᓇᒃᐸᓪᓕᐊᓂᕐᒧᑦ.  

 

ᑕᑯᒋᐊᕐᓂᐊᖅᐸᕗᑦ ᐱᐊᓂᒃᑕᐅᓯᒪᔪᐃᑦ ᒫᓐᓇᒧᑦ. ᑖᓐᓇ ᑰᒑᕐᔪᒃ ᐃᓱᒪᒋᖃᑕᐅᓂᐊᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᖓ ᑰᒐᕐᔪᒃ ᐅᖃᐅᓯᖃᖅᓯᒪᒻᒪᑦ ᐱᔾᔪᑎᖃᖅᑐᐃᑦ ᑖᒃᑯᐊ 

ᕼᐊᑭᕐᔪᐊᖅᑐᐃᑦ ᑑᒑᓕᒃ ᐱᙳᐊᕐᓂᑭᓴᐅᑎᔪᑦ, ᐱᙳᐊᖅᑕᐅᖃᑦᑕᖅᑐᖅ ᐃᓐᓄᑉᐸᓕᐊᔪᖅ ᐃᒡᓗᓕᒃ ᐊᒻᒪ ᓈᐅᔮᑦ 

ᐊᒻᒪ ᕿᑎᕐᒥᐅᑦ ᓄᓇᓖᑦ. ᑕᒪᓐᓇ ᑰᒑᕐᔪᒃ ᓯᐊᕐᕆᔮᕐᕕᑦᑖᕆᐊᖃᖅᑐᐃᑦ ᐱᔾᔪᑎᖃᖅᑐᐃᑦ ᓄᓇᓕᒃ ᐱᕈᖅᐸᓪᓕᐊᒻᒪᑦ.  

 

ᐊᓯᐊᓄᓪᓕ, ᑖᒃᑯᐊ 2025-2026 ᐊᑭᑐᔫᑎᓄᑦ $3-ᒥᓕᐊᓐ ᑮᓇᐅᔭᑦ ᑎᑎᕋᐅᔭᖅᑕᐅᓂᖓᓄᑦ ᓄᓇᓖᑦ 

ᓯᕗᓪᓕᐅᑎᑕᐅᖃᑦᑕᖅᑐᐃᑦ ᑖᒃᑯᐊ ᑮᓇᐅᔭᖅᑑᑏᑦ ᑖᑦᓱᒧᖓ ᐱᖓᓱᐃᑦ ᐃᖃᓗᒃᑑᑦᓯᐊᖅ, ᑲᖏᖅᑐᒑᐱᒃ, ᑰᒑᕐᔪᒻᒥ 

ᓄᓇᓯᐅᑎᒃᑯᕕᑖᕐᓂᐊᖅᑐᐃᑦ. ᑖᒃᑯᐊ ᐊᖏᖅᑕᐅᓯᒪᔪᐃᑦ ᓯᕗᓂᐊᓂ. ᓯᕗᒻᒧᐊᒃᐸᓪᓕᐊᑲᓐᓂᕈᓐᓇᖅᑐᐃᑦ 

ᑎᑎᕋᐅᔭᖅᑕᐅᓂᖏᓐᓄᑦ. ᐊᐱᖅᑯᑦ ᐃᒃᓯᕙᐅᑖᖅ, ᑕᒪᓐᓇ ᐱᐊᓂᒃᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓕᓐᓄᑦ ᐱᕈᖅᐸᓪᓕᐊᓂᖏᓐᓄᑦ ᒫᓐᓇ 

ᐱᓯᒪᓂᓐᓂ ᑖᒃᑯᐊ ᑭᓪᓕᖃᖅᑐᐃᑦ ᕼᐊᒻᒪᓚᑦ ᐱᓇᓱᐊᕈᓯᐅᓚᐅᖅᑐᒥ. ᑖᒃᑯᐊ ᑕᕝᕙ ᕿᒥᕐᕈᔭᕗᑦ ᑕᒪᒃᑭᖅᓯᒪᒻᒪᖔᑕ 

ᓄᓇᓖᑦ.  

 

ᐊᐱᖅᑯᑎᖕᓄᑦ ᓄᓇᓖᑦ ᓄᓇᓯᐅᑎᒃᑯᕕᒃᑖᕆᐊᖃᖅᑐᐃᑦ ᓵᙵᔭᓯ ᐊᖏᖅᑕᐅᔭᕆᐊᖃᖅᑐᐃᑦ, ᑕᒪᓐᓇ ᑕᕝᕙᓂ 

ᐱᓇᓱᐊᕈᓯᕐᒥ ᓇᓗᓇᐃᖅᑕᐅᓯᒪᔪᖅ ᑰᒑᕐᔪᒃ, ᐃᖃᓗᒃᑑᑦᓯᐊᖅ, ᑲᖏᖅᑐᒑᐱᒃ 2025-26 ᐊᕐᕌᒍᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᑖᙳᖅᑎᖅᑕᐅᔪᐃᑦ ᐱᒻᒪᕆᐅᔪᐃᑦ 2025-2026 ᒪᕐᕉᒃ $2.46-

ᒥᓕᐊᓐ ᑮᓇᐅᔭᐃᑦ. ᑕᒪᓐᓇ ᐃᖃᓗᒃᑑᑦᓯᐊᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᑦ ᖃᐅᔨᓴᖅᑎᒃᑯᖏᑦ ᑕᒪᓐᓇ 

ᐅᓗᕆᐊᓇᙱᖁᓪᓗᒋᑦ ᓄᓇᓯᐅᑏᑦ ᐃᒥᖅᑕᕐᕕᒻᒥ.  

ᑕᒪᓐᓇ ᐊᑭᑐᔫᑎᑦ ᑖᔅᓱᒧᖓ ᓇᓗᓇᐃᖅᓯᔪᑦ ᑕᒪᓐᓇ ᑐᑭᓯᐅᒪᓐᓇᖅᑐᐃᑦ ᑖᒃᑯᐊ ᑎᓕᔭᐅᓯᒪᒻᒪᑕ ᐃᒪᐃᑦ 

ᐅᖅᓱᖅᑑᖅ, ᑰᒑᕐᔪᖕᒥ ᑖᒃᑯᐊ ᒪᓕᒃᑕᐅᔭᕆᐊᖃᖅᑐᐃᑦ ᐋᖅᑭᒋᐊᕐᓂᕐᒧᑦ. ᐃᒃᓯᕙᐅᑖᖅ, ᑰᒑᕐᔪᒃ ᑕᒪᓐᓇ 

ᓇᓗᓇᐃᖅᕕᐅᓯᒪᕙ ᐊᒻᒪ ᖃᖓ ᓄᑖᙳᖅᑎᖅᓯᒪᓇᔭᖅᐸ ᓄᓇᓯᐅᑏᑦ ᐃᒥᖅᑕᕐᕕᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᑦᓱᒪ 2025-2026 ᐊᕐᕌᒍᖓᓂ ᑖᓐᓇ 

ᑎᑎᕋᐅᔭᖅᑕᐅᓗᓂ ᐋᖅᑭᒋᐊᕐᓗᑎᒃ ᐃᒻᒥᖅᑐᖅᑕᐅᕕᖓ ᑰᒑᕐᔪᖕᒥ ᐅᖅᓱᖅᑑᕐᒥᓗ.   

 

ᑖᒃᑯᐊ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᑦ ᖃᐅᔨᓴᖅᑏᑦ ᑎᑎᕋᕐᕕᐊᓂ ᑕᐃᑲᓂ ᓇᓗᓇᐃᖅᓯᓚᐅᖅᑐᐃᑦ 

ᑕᒪᒃᑯᐊ ᕼᐊᒻᒪᓚᒃᑯᑦ ᐃᖅᑲᓇᐃᔭᖅᑎᖏᖕᓄᑦ ᐱᓕᕆᐊᖏᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᓗᖓ, ᐊᒻᒪᓗ ᑐᓴᐅᒪᓂᐊᕐᒪᑕ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᕕᓯ 2025-2026 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ $1.74-ᒥᓕᐊᓐᓂᒃ ᑮᓇᐅᔭᓂᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᖃᑦᑎᕆᔾᔪᑏᑦ ᓴᓂᕋᔭᒻᒥ ᑕᓗᕐᔪᐊᕐᒥᓗ.  

 

ᐊᒻᒪᓗ ᐅᑯᐊ ᓈᓴᐅᑎᖏᑦ ᑖᒃᑯᓄᖓ ᐊᑐᖅᑐᒃᓴᐃᑦ ᐅᖃᖅᓯᒪᔪᑦ ᐊᑭᑦᑐᕆᐊᕐᓂᐊᖅᑐᒡᒎᖅ $100,000-ᑕᐅᓴᓂᒃ 

ᐃᓚᓗᑎᒃ ᐊᕐᕌᒍᑕᒫᖅ ᑕᓪᓕᒪᑦ ᐊᕐᕌᒍᑦ ᐊᓂᒍᕋᓱᑦᑎᓪᓗᒍ. ᑭᓱᓂᒃ ᐱᔾᔪᑎᖃᖅᖢᑎᒃ ᑖᒃᑯᐊ ᖃᑦᑎᕆᔾᔪᑏᑦ 

ᐊᑭᑦᑐᖅᐸᓪᓕᐊᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ ᐊᑭᑐᔪᖅᑐᕈᑎᔅᓴᐃᑦ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᐅᔾᔨᖅᓱᐃᓐᓇᕋᓱᒃᑲᑦᑎᒍᑦ ᖃᓄᐃᑉᐸᓪᓕᐊᒻᒪᖔᑦ ᑕᖅᑳᓂ ᓂᐅᕐᕈᑎᒋᔭᐅᔪᖅ 

ᓂᐅᕐᕈᑎᒋᔭᐅᓇᓱᒃᑐᑦ ᐊᒻᒪᓗ ᐊᑭᑦᑐᖅᐸᓕᐊᑐᐃᓐᓇᖅᖢᑎᒃ ᑕᐃᒪᑦᑑᓂᖓᓄᑦ ᐊᑭᑦᑐᖅᐸᓪᓕᐊᓂᖏᓐᓄᑦ 

ᐱᔾᔪᑎᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᖁᔭᓐᓇᒦᕈᒪᑐᐃᓐᓇᖅᑐᖓ ᓄᓇᕗᑦ ᒐᕙᒪᒃᑯᓐᓂᒃ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᐃᒃᑯᐊ ᐃᒥᕐᒧᑦ ᓴᓗᒻᒪᖅᓴᐃᕕᒃ ᑕᓗᕐᔪᐊᕐᒥ ᐊᒻᒪᓗ ᑭᓈᓗᖃᕐᕕᒃ. ᒫᓐᓇᕈᓘᓚᐅᖅᑐᑦ 

ᑕᐃᓐᓇ ᓴᓇᔭᐅᕌᓂᓵᓚᐅᕐᒪᑦ ᐊᒻᒪᓗ ᑕᐃᓐᓇ ᐱᓇᓱᐊᕈᓯᑦ ᖃᔅᓯᒃᑭᐊᖅ ᑯᕕᕕᐅᓕᑕᐃᓐᓇᓚᐅᕐᒪᑦ ᐊᒻᒪᓗ 

ᐃᖅᑲᓇᐃᔭᖅᑎᖃᐅᓕᖅᖢᑎᒃ ᑕᐃᒃᑯᐊ ᓄᓇᖅᑲᑎᒃᑲ.  

 

ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᖅ ᓄᑖᒥᒃ ᐊᒃᓱᐊᓗᒃ ᖁᕕᐊᓱᓚᐅᖅᑐᑦ ᑕᐃᑲᓂ ᐃᖅᑲᓇᐃᔭᕈᓐᓇᕐᒪᑕ 

ᐃᖅᑲᓇᐃᔮᖃᕈᓐᓇᕐᒪᑕᓗ. ᖁᔭᓐᓇᒦᕈᒪᑐᐃᓐᓇᖅᑐᖓ ᑖᒃᑯᓂᖓ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ 

ᐊᐱᖅᑯᑎᔅᓴᖃᖅ ᐃᓛᒃ ᐊᐱᕆᖃᑦᑕᕈᓐᓇᕐᒥᔭᒃᑲ ᐅᑯᐊ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓂᓪᓕᐅᑎᔅᓴᑐᐃᓐᓇᐅᒻᒪᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ, ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᑐᙵᓱᒋᑦᑎ. (ᑐᓵᔨᑎᒎᓕᖅᑐᖅ) ᐅᓇ 

ᐊᐱᖅᑯᑎᒋᔪᒪᒐᒃᑯ ᑭᓈᓗᖃᕐᕕᒃ ᑕᐃᒃᑯᐊ ᑐᒃᓯᕋᐅᑏᑦ ᑕᖅᑲᐅᖓᖅᑕᐅᓚᐅᖅᓯᒪᒻᒪᑕ ᐊᕐᕌᓂ. ᑖᓐᓇᖃᐃ ᒥᓂᔅᑕ 

ᐅᓂᒃᑲᐅᓯᖃᒐᓛᒍᓐᓇᖅᐳᖅ ᖃᓄᐃᑉᐸᓪᓕᐅᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᔪᐊᓇᓯ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐅᑯᐊ ᐅᖃᓕᒫᖅᖢᒋᑦ ᑎᑎᕋᐅᔭᖅᑕᐅᓯᒪᓂᖓ 99-ᐳᓴᓐᑎᒎᖅ 

ᐱᔭᕇᖅᓯᒪᓕᖅᑐᑦ ᓇᐅᔮᓂ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐊᒻᒪᓗ ᑎᑎᕋᐅᔭᖅᑕᐅᓯᒪᓂᖓ ᑖᓐᓇ 

ᕿᒥᕐᕈᓇᑦᑕᐅᑲᓐᓂᕐᓂᐊᖅᑐᖅ ᒪᓕᖦᖢᒋᑦ ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ.  

 

ᒪᑯᓄᖓ ᐊᑐᖅᑐᑦ ᐃᒥᕐᒧᑦ ᓴᓗᒻᒪᖅᓴᐅᑎᓄᑦ ᑭᓈᓗᖃᕐᕕᓄᓪᓗ, ᖃᐅᔨᓴᖅᑕᐅᕌᓂᒃᓯᒪᓕᖅᑐᖅ. ᑕᐃᒃᑯᐊ 

ᓴᓇᕕᐅᓂᐊᖅᑐᑦ ᓄᓇᐃᑦ ᐱᔾᔪᑎᒋᓪᓗᒋᑦ, ᐅᑭᐊᒃᓵᖅ 2024-ᒥ ᓴᓇᔭᐅᒋᐊᕐᓂᐊᖅᑐᖅ ᐱᔭᕇᖅᑕᐅᑉᐸᑦ 2025-ᒥᓗ 

ᓴᓇᔭᐅᕙᓪᓕᐊᓕᕐᓗᓂ. ᐅᑭᐊᒃᓴᖅ 2026-ᒥ ᐱᔭᕇᖅᑕᐅᔪᒃᓴᒫᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᕋᓐᓂ. ᑖᓐᓇ ᐊᑯᓂᕈᓗᒃ 

ᐱᓕᕆᐊᖑᓯᒪᓕᕐᒪᑦ ᑲᔪᓯᖁᓐᓇᐅᒐᓗᐊᖅ. ᐊᒻᒪ ᐊᐱᖅᑯᑎᖃᕈᒪᓪᓗᖓ ᓴᓪᓖᑦ ᐃᒪᖃᕐᕕᖓᓂᒃ.  

 

ᒥᓂᔅᑕ ᖃᐅᔨᒪᔪᖅ ᐊᐱᖅᓱᓂᖃᓚᐅᖅᓯᒪᒐᒪ ᓄᓇᓕᒃ ᓴᓪᓕᖅ ᑭᒡᒐᖅᑐᖅᑕᒃᑲ ᑕᒪᕐᒥᒃ ᐃᒪᖁᑎᖏᑦ ᒐᕙᒪᑐᖃᒃᑯᑦ 

ᐊᑐᐊᒐᖁᑎᖏᓐᓂᒃ ᒪᓕᒃᑎᐊᕋᓗᐊᕐᒪᖔᖅ ᒥᓂᔅᑕ ᑭᐅᓚᐅᖅᓯᒪᒻᒪᑦ ᐊᑐᖅᓴᖅ ᓈᒻᒪᓈᕆᓯᒪᙱᑎᓪᓗᒋᑦ ᑖᒃᑯᐊ 

ᓴᓕᕐᒥᐅᑦ ᐃᒪᖁᑎᖓ ᐸᕐᓇᐅᑎᓄᑦ ᐃᓕᔭᐅᓯᒪᕙᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᑖᓐᓇᖃᐃ ᓇᓗᓇᐃᕆᐊᕋᓱᐊᒃᑲᓐᓂᕐᓗ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓲᕐᓗ ᐱᖁᔭᑦᑎᒎᖓᔪᓂᒃ ᐋᖅᑭᒋᐊᕈᑕᐅᒋᐊᖃᖅᑐᓂᒃ ᑕᐃᑲᓂ ᓴᓪᓕᕐᓂ 

ᓇᓗᓇᐃᖅᓯᕕᐅᓯᒪᒐᑦᑕ ᐊᒻᒪᓗ ᐱᓕᕆᕙᓪᓕᐊᓯᒪᔪᒍᑦᑕᐅᖅ ᖃᓄᖅ ᑕᐃᓐᓇ ᐃᒥᖅᑕᕐᕕᖓ 

ᐱᓕᕆᐊᕆᔭᐅᒋᐊᖃᕐᒪᖔᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᒋᐊᖅᑲᓐᓂᕈᓐᓇᖅᐳᖅ ᑭᒡᒐᖅᑐᖅᑕᒃᑲ 

ᖃᐅᔨᒪᑦᑎᐊᕐᓂᐊᕐᒪᑕ ᓱᓇ ᐋᖅᑭᒋᐊᕆᐊᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖄ ᑐᖏᓕᕋ ᓂᓪᓕᖅᑎᒍᓐᓇᕐᕈᕕᐅᒃ ᑕᒪᑦᓱᒨᓇ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᓴᓪᓕᕐᓂ ᐊᐅᓚᑕᐅᔪᖅ ᕼᐊᒻᒪᓚᒃᑯᓐᓄᑦ ᓴᓪᓕᕐᓂ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖁᒪᐃᓐᓂᓂᐊᖅᑎᑯᓪᓗ ᑎᓕᐅᕈᓯᐅᓚᐅᖅᓯᒪᓪᓗᑎᒃ ᑕᐃᓐᓇ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᓴᓇᔭᐅᒃᑲᓐᓂᖁᓪᓗᒍ ᐊᑦᑕᓇᙱᑦᑑᓗᓂ ᐃᒥᖅᑕᐅᖃᑦᑕᕈᓐᓇᕐᓂᐊᕐᒪᑦ.  

 

ᐄ’, ᑕᐃᒃᑯᐊ ᒪᓕᒃᑕᕗᑦ ᓱᓕ ᐋᖅᑭᒃᓱᐃᒐᓛᒃᑲᓐᓂᕆᐊᖃᖅᑐᒍᑦ ᑕᐃᒃᑯᐊ ᓴᓗᒻᒪᖅᓴᐅᑏᑦ ᐃᓚᔭᐅᖃᑦᑕᖅᑐᑦ 

ᐃᒥᕐᒧᑦ. ᐊᒻᒪᓗ ᑐᑭᓯᐅᒪᓂᕋ ᒪᓕᖦᖢᒍ ᑲᒪᒋᔭᐅᓕᖅᑐᖅ ᑳᓐᑐᕌᒃᑦᑎᐅᔪᒧᑦ. ᑕᒪᒃᑯᐊᓕᒫᖅ ᒪᓕᒐᐃᑦ 

ᐊᙳᑎᔭᐅᒃᐸᑕ ᑎᓕᐅᕈᑦ ᑖᓐᓇ ᐊᑐᕈᓐᓃᕐᓂᐊᖅᑐᖅ ᒪᓕᒃᓯᒪᑦᑎᐊᓕᕐᓗᓂᓗ ᑕᐃᓐᓇ ᐃᒥᖃᐅᑎᖃᕐᕕᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑕ ᐊᒻᒪ ᑐᖓᓕᖓ ᓇᓗᓇᐃᔭᐃᑦᑎᐊᕋᔅᓯᒃ ᑭᒡᒐᖅᑐᖅᑕᒃᑲ 

ᖃᐅᔨᒪᑦᑎᐊᕐᓂᐊᕐᒪᑕ ᓱᓇ ᐅᓗᕆᐊᓇᖅᑐᒦᙱᒃᑲᓗᐊᕐᒪᖔᖅ. ᐅᕗᖓ ᐊᓯᐊᓄᑦᑕᐅᖅ ᓅᒋᐊᕈᒪᓕᖅᑐᖓ.  

 

(ᑐᓵᔨᑎᒎᓕᖅᑐᖅ) ᐋᒡᒋᓯ 2021-ᖑᑎᓪᓗᒍ ᓄᓇᖃᖅᑳᖅᓯᒪᔪᓄᑦ ᐱᓕᕆᕕᒃ ᑲᓇᑕᐅᑉ ᒐᕙᒪᒃᑯᖏᓐᓂ 

ᓇᓗᓇᐃᖅᓯᓚᐅᖅᓯᒪᔪᑦ $517.8-ᒥᓕᐊᓐ ᑮᓇᐅᔭᑦ ᐊᑐᐃᓐᓇᐅᒻᒪᑕᒎᖅ. ᑕᒪᒃᑯᐊ ᐱᖁᑎᕐᔪᐊᑦ 

ᓴᓇᔭᐅᕙᓪᓕᐊᔪᓐᓇᖅᓯᓂᐊᕐᒪᑕ ᓄᓇᕗᑦ ᐃᓄᐃᑦ ᓄᓇᖁᑎᖏᓐᓂᒃ. ᑖᓐᓇ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

ᐱᖁᑎᕐᔪᐊᑦ ᑭᑭᑕᐅᓯᒪᔪᑦ ᐃᓕᓯᒪᔪᐃᓐᓇᐅᓕᕐᓂᐊᕐᒪᑕ 2030−ᒥ.  

 

ᓄᓇᕗᑦ ᒐᕙᒪᒃᑯᖅᑲᐃᑦ ᑐᙵᕕᒃᑯᓐᓂᒃ ᐃᖅᑲᓇᐃᔭᖃᑎᖃᖅᐸᑦ ᐊᒻᒪᓗ ᐃᓄᐃᑦ ᑕᐱᕇᒃᑯᓐᓂᑦ 

ᓇᓗᓇᐃᖅᓯᔪᓐᓇᖁᓪᓗᒋᑦ ᑕᒪᒃᑯᓂᖓ ᐊᑐᓗᐊᙳᐊᖅᑐᓂᒃ ᐱᑕᖃᙱᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᔾᔭᐅᓯᒪᔪᖓ ᑕᐃᒃᑯᐊ 

ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᐃᓛᒃ ᑐᖏᓕᕆᒃᓱᖅᑎᖅᑕᐅᕙᓪᓕᐊᔪᑦ ᑐᐊᕕᕐᓇᖅᑑᓂᖏᑦ ᐊᑐᓗᐊᕐᓂᖏᓪᓗ 

ᒪᓕᖦᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓂᕆᐅᒋᓂᐊᖅᐸᕗᑦ ᓴᖅᑭᑕᐅᓂᐊᖅᑐᖅ. (ᑐᓵᔨᑎᒎᓕᖅᑐᖅ) ᒪᐃ 30, 

2024-ᒥ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᒃᓯᕋᐅᑎᓂᒃ ᑕᖅᑲᐅᙵᐃᓚᐅᖅᓯᒪᒻᒪᑕ 2024 ᐊᒻᒪᓗ 

ᐊᑎᓕᐅᖅᑕᐅᓂᐊᖅᖢᑎᒃ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ ᒐᕙᒪᓕᕆᔨᒃᑯᓐᓄᑦ 

ᑐᒃᓯᕋᐅᑏᑦ ᑖᒃᑯᐊ ᒪᑐᓚᐅᖅᓯᒪᔪᑦ ᔫᓂ 28, 2024-ᒥ.  

 

ᑖᓐᓇ ᑳᓐᑐᕌᒃᑦ ᑐᓐᓂᖅᑯᑕᐅᓚᐅᖅᓯᒪᔪᖅ ᔪᓚᐃ 11, 2024-ᒥ. ᑐᒃᓯᕋᐅᑏᑦ ᓇᓗᓇᐃᖅᓯᓯᒪᓚᐅᖅᓯᒪᔪᑦ 

ᐋᖅᑭᒃᓱᐃᒃᑲᓐᓂᕈᑎᒃᓴᓂᒃ ᐱᒋᐊᖅᑎᑦᑎᓗᑎᒃ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᐅᓚᑕᖏᑦ 

ᐱᓕᕆᐊᔅᓴᖏᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒪᑦ ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᕖᑦ ᑖᒃᑯᐊ ᒪᕐᕉᓕᕐᓗᑎᒃ.  

 

ᒥᓂᔅᑕᐃᑦ ᑲᑎᒪᔨᖏᑦ ᑎᓕᐅᕈᑎᐅᓚᐅᖅᓯᒪᔪᖅ ᑖᓐᓇ ᑭᒡᓕᓕᐅᖅᑕᐅᓯᒪᓂᖓ ᐊᑐᓕᖅᑎᑦᑎᓂᕐᒧᑦ ᐄᐳᕈ 1, 

2025-ᒨᖁᓪᓗᒍ. ᖃᓄᖅ ᐊᒃᑐᐃᓂᐊᖅᐸᑦ ᑖᒃᑯᐊ 2025-26 ᐊᑭᑐᔪᖅᑐᕈᑎᒃᓴᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᑦᑎᐊᕙᒃ. ᐄ, ᓂᕆᐅᑦᑐᒍᑦ. ᐊᒻᒪᓗ 

ᐅᑯᐊ ᓵᑦᓯᓐᓃᑦᑐᑦ ᐱᓕᕆᕕᑉᐳᓪᓗ. ᑖᒃᑯᐊ ᓄᑖᑦ ᒐᕙᒪᒃᑯᑦ ᐱᔨᑦᑎᖅᑏᑦ, ᐊᒻᒪᓗ ᑕᐃᒃᑯᐊ 22 

ᐱᓕᕆᐊᖑᓂᐊᖅᑐᑦ, ᒐᕙᒪᓕᕆᔨᒃᑯᓐᓃᓐᓂᐊᖅᖢᑎᒃ $76. ᒥᓕᐊᓐ, 2025-2026ᒥ. ᐊᒻᒪᓗ ᒥᓂᔅᑕᕆᔭᐅᓪᓗᖓ, 

(ᑐᓵᔨ ᐊᐃᑦᑕᐅᕝᕙᓗᑦᑐᖅ) ᑖᒃᑯᐊᓗ ᐄᑉᐳᓘ 1, 2025ᒥ ᑭᒡᓕᓕᐅᖅᑕᐅᓯᒪᓂᖓ ᐋᖅᑭᑦᑕᐅᓂᐊᖅᖢᓯ. ᖁᔭᓐᓇᒦᒃ, 

(ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ ᐊᓯᔾᔨᕐᓂᕐᒧᑦ ᐸᕐᓇᑎᓪᓗᒋᑦ ᑕᒪᒃᑯᓄᖓ 

ᐱᓕᕆᐊᑦᓴᐅᓂᐊᖅᑐᓄᑦ. ᑭᖑᕙᕆᐊᖅᑎᑦᑎᔮᖏᒃᑲᓗᐊᖅᐸ?   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ. ᐊᒻᒪ ᑖᓐᓇᑦᑕᐅᖅ ᐃᓱᒪᒋᒐᓱᐊᖅᓯᒪᒻᒥᔭᕗᑦ ᑕᒪᓐᓇ 

ᐊᓯᔾᔨᕐᓂᖃᖅᐸᓪᓕᐊᑎᓪᓗᑕ . ᑭᖑᕙᕆᐊᕐᓂᕐᒥᑦ ᐊᑐᕈᒪᙱᑦᓯᐊᕋᑦᑕ. ᐱᐊᓚᓂᖅᓴᐅᒐᓱᐊᖅᑐᒥᑦ 

ᐃᖏᕐᕋᓂᖃᕈᒪᓪᓗᑕ, ᑖᒃᑯᐊ ᐊᓯᔾᔨᕈᑏᑦ ᐋᖅᑭᑉᐸᓪᓕᐊᒍᒫᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅ ᓇᓗᓇᐃᖅᓯᕕᒋᔪᓐᓇᖅᐹᖔ ᑭᖑᕙᕆᐊᖅᑐᖃᔾᔮᖏᑦᑐᖅ. 

ᒥᔅᑕ ᔪᐊᓇᓯ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᖑᕙᕆᐊᖅᑐᓂᑦ ᑕᑯᔪᒪᙱᒻᔪᒍᑦ 

ᐱᓕᕆᕕᐅᓪᓗᑕ. ᑕᐃᒃᑯᐊ ᓱᓕ ᐊᐅᓚᑕᐅᓂᐊᖅᑐᖅ ᐱᖁᑎᕐᔪᐊᓕᕆᔨᒃᑯᑦ ᐱᓕᕆᕕᓂᐊᓄᑦ. ᒪᑯᐊᓗ ᓄᓇᓕᓐᓄᑦ 

ᐱᔨᑦᑎᕈᑏᑦ ᐱᓕᕆᕕᐊ. ᑐᑭᖃᖅᐸᑦ ᐅᖃᑦᑕᕋ. (ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᖔᓕᕐᒥᓗᖓ (ᑐᓵᔨᑎᒍᑦ) 2024ᒥ, ᑖᒃᑯᐊ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᖅ $32.685.000.00 ᐊᑭᑐᔪᖅᑐᕈᑎᒃᓴᓂᑦ ᓄᑦᑎᖅᑕᐅᕐᓗᑎᒃ. ᑕᐃᒃᑯᐊ ᖃᕆᓴᐅᔭᔪᑦ 

ᐱᑐᖅᓯᒪᐅᑏᑦ, ᑖᓐᓇ ᖃᓄᐃᓕᖓᓕᖅᐸ? (ᑐᓵᔨᒃᑰᕈᓐᓃᖅᑐᖅ) ᐊᑭᒋᓂᐊᖅᑕᖓᓂ ᑐᑭᓯᔪᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ, ᐅᖃᖅᑲᐅᔫᒐᓗᐊᖅ. ᐃᒻᒪᖄ ᐅᖃᐅᓯᕆᒃᑲᓐᓂᖅᐸᐅᖃᐃ. ᖁᔭᓐᓇᒦᒃ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅ ᑐᖏᓕᐊ ᑭᐅᔪᓐᓇᖅᑐᑦ. ᐊᒻᒪᓗ 

ᓄᖅᑲᖅᑎᑕᐅᓚᐅᕐᒪᑦ ᐊᓯᖏᓐᓂᑦ ᐊᒃᑐᐃᓯᒪᔪᖅ. ᑕᐃᒃᑯᐊ ᐊᔾᔨᒌᖏᑦᑐᓂᖏᒃᑯᐊ ᐱᓕᕆᐊᓂᑦ 

ᓇᓗᓇᐃᖅᓯᓚᐅᖅᓯᒪᒻᒪᑕ. ᑲᔪᓯᔪᑦ 526. ᒥᓂᔅᑕᐅ ᑐᖏᓕᐊᑕ ᐃᑲᔪᖅᑎᐊ ᑭᐅᖁᓪᓗᒍ ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᑭ.  

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᕙᐅᑖᖅ. ᖁᔭᓐᓇᒦᓪᓗ, ᑲᑎᒪᔨ ᐊᐱᕆᒻᒪᑦ. ᒪᕐᕉᓐᓂ ᐱᔪᖃᖅᓯᒪᒻᒪᒻ. ᑖᒃᑯᐊ 

ᐊᕐᕌᓂᓴᐃᑦ ᓄᑖᒧᑦ ᑮᓇᐅᔭᑦ ᓅᑕᐅᑦᑕᓚᐅᖅᑯᑦ CRTC−ᑯᑦ ᓇᓗᓇᐃᖅᓯᓚᐅᖅᑎᓐᓇᒋᑦ. ᑖᒃᑯᐊ ᑭᕙᓪᓕᕐᒥᓗ 

ᕿᑭᖅᑖᓗᒻᒥᓪᓗ ᑲᓱᖅᑎᑦᑎᓂᐅᒐᓱᑦᑐᖅ, ᑮᓇᐅᔭᖏᑦ ᑖᒃᑯᐊ ᐊᕐᕌᓂᓴᐃᑦ ᓄᑖᒨᖅᑎᑕᐅᒋᐊᓖᑦ.  

 

ᑖᔅᓱᒪ ᑮᓇᐅᔭᓕᕆᔾᔪᑏᑦ ᐊᕐᕌᒍᒐ ᐃᓱᓕᑉᐸᑦ, ᐅᑎᖅᑎᑕᐅᒋᐊᖃᓛᖅᑐᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᔪᒐᓗᐊᖅᑐᒍᑦ, ᑖᒃᑯᐊ ᐃᓕᔭᐅᒃᑲᓐᓂᖁᓪᓗᑎᒍ ᓄᑲᓪᓚᐅᓯᖅᓰᒐᓱᓐᓂᐅᔪᒧᑦᑕᐅᖅ. 

ᐱᔭᕇᖅᑕᐅᒋᐊᖃᕐᖓᑦᑕᐅᖅ ᑕᐃᓐᓇ. ᐊᑐᖅᑕᐅᖏᑉᐸᑕ ᐅᑎᑐᐃᓐᓇᓛᕐᒥᔪᐃᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. 

ᑮᓇᐅᔭᓕᕆᔾᔪᑏᑦ ᐊᕐᕌᒍᒐ ᐃᓱᓕᑉᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒥᖓ ᐊᐱᖅᓱᒃᑲᓐᓂᕈᒪᔪᖓ (ᑐᓵᔨᑎᒍᑦ) ᔪᓚᐃ 4, 2024-ᖑᑎᓪᓗᒍ ᑲᓇᑕᒥ 

ᓈᓚᐅᓯᕆᔩᑦ ᑐᓴᐅᑎᓕᕆᓂᕐᒧᑦ ᑲᑎᒪᔨᖏᑦ. ᐃᓱᒫᑎᒥᓂᑦ, ᐋᖅᑭᔅᓯᔭᒥᓂᑦ ᓴᖅᑭᖅᓯᔪᒻᒪᑕ CRTC 2024-149ᒥᑦ.  

ᑖᒃᑯᐊᒎᖅ ᑲᒥᓴᐃᑦ ᐊᖏᖅᑐᒥᓃᑦ, ᒐᕙᒪᒃᑯᑦ ᑮᓇᐅᔭᓂᑦ ᑐᔅᓯᕋᐅᑎᖏᓐᓂᑦ, ᐃᓱᖃᕐᓗᒍ $271.937.242.00 

ᓴᓇᓂᐅᕐᓗᑎᒃ 1,300 ᑭᓛᓴᒥᑦ ᑕᑭᓂᖃᖅᑐᒥᑦ ᐊᓕᒎᔭᕐᒥᑦ ᓄᑭᓪᓚᐅᑎᒥᑦ ᑲᓱᖅᑎᑦᑎᓗᑎᒃ ᐃᖃᓗᓐᓂ, ᑭᙵᕐᓂ, 

ᑭᒻᒥᕈᒻᒥ, ᓴᓪᓕᒥᓪᓗ. ᑲᒥᓴᒃᑯᑦ ᐅᖃᓚᐅᖅᑐᐃᑦ, ᑖᒃᑯᐊ ᑮᓇᐅᔭᐃᑦ ᑐᓂᔭᐅᒻᒪᑕ ᓄᓇᕘᑦ ᒐᕙᒪᖓᓄᑦ, 

ᒪᓕᒋᐊᖃᖅᑕᖃᖅᑐᑎᒃ.  

 

ᑖᒃᑯᐊ ᑐᔅᓯᕋᖅᑐᐃᑦ ᐅᑉᐱᓇᕈᑎᒥᑦ ᓇᓗᓇᐃᖅᓯᒋᐊᓖᑦ, ᓄᓇᕗᑦ ᑐᙵᕕᒃ ᑎᒥᖁᑎᖓᓄᑦ ᐃᑲᔪᖅᓯᑕᐅᒻᒪᑕ. 

ᐅᓪᓗᒥᒧᓪᓕ, ᓄᓇᕗᑦ ᑐᙵᕕᒃ ᑎᒥᖁᑎᖓ ᑎᑎᖅᑲᖅᑎᒍᑦ ᐃᑲᔪᖅᓰᒍᑎᒥᓂᑦ ᓴᖅᑭᖅᓯᓯᒪᓕᖅᑳᑦ, ᑖᔅᓱᒧᖓ 

ᐱᓕᕆᐊᑦᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ, ᑕᐃᒫᒃ ᐊᐱᕆᒻᒪᑦ 

ᑲᑎᒪᔨ. ᐅᐊᑦᑎᐊᕈ ᐊᖏᖅᑕᐅᔪᒥᑦ, ᐱᑎᑕᐅᒐᑦᑕᐃᓛᒃ ᓄᓇᕗᑦ ᑐᙵᕕᒃᑯᑦ ᐱᖃᑕᐅᒋᐊᖃᖅᑐᑎᑦ. ᐅᓪᓗᒥᒧᑦ, 

ᓱᓕ ᑎᑎᖅᑲᕐᒥᑦ ᐃᑲᔪᖅᓰᒍᑎᒥᑦ ᐱᓚᐅᙱᑦᑐᒍᑦ ᓱᓕ ᑕᐃᒃᑯᓇᖓᑦ, ᓄᓇᕗᑦ ᑐᙵᕕᒃᑯᓐᓂᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ, ᑲᑎᒪᖃᑎᖃᖅᓯᒪᓕᖅᑲ ᓄᓇᕗᑦ ᑐᙵᕕᒃᑯᓐᓂ ᑲᑎᒪᔨᑯᑎᖏᓐᓂᑦ, 

ᑖᒃᓱᒥᖓ ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐊᖅᑎᑦᓱᒍ ᑲᑎᒪᖃᑎᒋᓕᖅᑕᕋ ᐊᖏᔪᖅᑳ 

ᑐᖏᓕᖓ, ᐃᕐᖓᐅᑦ. ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᓂᑦ ᑲᑎᒪᔨᕋᓛᓂᑦ ᐱᒋᐊᖅᑐᖃᓚᐅᖅᓯᒪᒻᒪᑦ, ᒪᕐᕈᐊᑎᖅᓱᒍ 

ᐱᓇᓱᐊᕈᓯᑕᒫᑦ ᑲᑎᒪᖃᑦᑕᓚᐅᕐᒥᔪᐃᑦ ᓯᕗᒧᐊᒍᑎᖃᕋᓱᐊᖃᑎᒌᒃᖢᑎᒃ. ᑭᓯᐊᓂ ᒫᓐᓇᒧᑦ ᓄᓇᕗᑦ 

ᑐᙵᕕᒃᑯᓐᓃᙶᖅᓯᒪᔪᒥᑦ ᐊᑎᓕᐅᖅᓯᒪᔪᒥᑦ ᑐᓂᔭᐅᓯᒪᙱᑦᑐᒍᑦ, ᐋᒃᑲ ᐊᖏᖅᓯᔪᒥᑦ ᑖᑦᓱᒪᖓᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ. ᒥᓂᔅᑕᖃᐃ ᓂᕆᐅᑉᐳᑦ, ᓄᓇᕗᑦ ᑐᙵᕕᒃᑯᓐᓃᙶᖅᑐᒥᑦ 

ᑎᑎᖅᑲᖅᑖᕐᓂᐊᕆᐊᖅ ᑖᔅᓱᒥᖓ ᐃᑲᔪᖅᑐᐃᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᓂᕆᐅᖏᓐᓇᖅᑐᒎᒐᓗᐊᖅ. ᐊᒻᒪᓗ ᑕᐃᒪᑐᖅ ᑎᑎᖅᑲᖅᑖᓂᐊᖅᐳᒍᑦ. 

 

ᐅᓇᖃᐃ ᐅᖃᐅᓯᕆᒃᑲᓐᓂᑐᐃᓐᓇᕐᒥᓗᒍᑦᑕᐅᖃᐃ. ᐱᖁᔨᕗᖔᖅᓯᒪᓚᐅᕐᒪᑕ ᓄᓇᕗᑦ ᑐᙵᕕᒃᑯᑦ ᑖᔅᓱᒧᖓ 

ᐱᔾᔪᑎᖃᖅᖢᑎᑦ ᐊᒻᒪ ᑭᓯᐊᓂᖃᓚᐅᖅᖢᑎᒃᑕᐅᖅ ᑖᑦᓱᒧᖓ ᐃᓚᒋᔭᐅᓗᑎᒃ ᓇᒻᒥᓂᖃᖃᑕᐅᓗᑎᒃ. 

ᑕᐃᒫᒍᒫᖅᓯᒪᔪᐃᑦ ᓯᕗᒧᐊᒍᑎᒋᒐᓱᐊᖅᑕᒥᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔾᔪᑎᒋᔭᖓ ᐊᐱᖅᑯᑎᓴᓂᑦ ᓴᖅᑭᑦᑎᑲᓐᓂᕐᒪᑦ. ᓄᓇᕗᑦ ᑐᙵᕕᒃᑯᑦ 

ᓇᒻᒥᓂᖃᖃᑕᐅᔪᒪᑎᓪᓗᒋᑦ ᑖᑦᓱᒥᖓ. ᖃᑦᓯ ᐳᓴᓐᒥᑭᐊᖓᐃ ᓇᒻᒥᓂᖃᖃᑕᐅᔪᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᓇᓗᓇᐃᖅᓯᒪᖏᑦᑐᖅ ᖃᓄᑎᒋ 

ᓇᒻᒥᓂᖃᖃᕋᓱᐊᕈᓐᓇᕋᔭᕐᒪᖔᑦ ᐊᒻᒪᓗ ᐊᖏᖃᑎᒌᓯᒪᙱᓇᑦᑕ ᑖᒃᓱᒧᖓ. ᓯᕗᒧᐊᓯᒪᖏᑦᑐᖅ ᒫᓐᓇᒧᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐᑭᐊᖅ, ᖃᑦᓯ ᐳᓴᒥᑦ ᐊᖏᖅᓯᓇᔭᖅᐸ, ᑖᒃᑯᐊ ᓇᒻᒥᓂᖃᕈᒪᑎᓪᓗᒋᑦ 

ᓄᓇᕗᑦ ᑐᙵᕕᒃᑯᑦ, ᐱᖃᖃᑕᐅᔪᒪᑎᓪᓗᒋᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᙱᑦᑐᖓ ᖃᓄᑎᒋ ᐳᓴᓐᑎᑦᓯᖃᖅᐸᑕᑭᐊᖅ.  

ᐊᖏᕈᓐᓇᕋᔭᕐᒪᖔᕐᒪ, ᑖᓐᓇ ᐃᓱᒪᒃᓴᖅᓯᐅᕈᑎᒋᒋᐊᖃᕋᔭᖅᑕᕗᑦ ᐊᒻᒪᓗ ᐊᖏᖅᑕᐅᒋᐊᖃᕋᔭᕆᓪᓗᓂ 

ᒪᓕᒐᓕᐅᖅᑎᐅᖃᑎᓐᓄᑦ, ᓯᕗᒧᐊᒍᑎᒋᒐᓱᐊᕐᓂᐊᕈᑦᑎᒍ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᒡᒐᖅᑐᖅᑕᒪ ᐱᖃᑖ, ᐱᖃᑕᐅᓂᐊᖅᑎᓪᓗᒍ. ᑖᓐᓇ 

ᐃᑲᔪᖅᑐᖅᑕᐅᖁᓇᐅᒻᒪᑦ. ᒥᓂᔅᑕ ᐊᔭᐅᖅᑐᒃᑲᓐᓂᕈᒪᒡᓗᒍ, ᓄᓇᕗᑦ ᑐᙵᕕᒃᑯᓐᓂᑦ ᖃᓂᑦᑐᒃᑯᑦ ᑕᒪᐅᓇ 

ᑲᑎᒪᓵᓕᖃᑎᖃᖁᒡᓗᒍ, ᐊᔭᐅᖅᑐᐃᒋᐊᖅᐳᖓ. ᑕᕝᕙᓗ ᐅᖃᐅᓯᑦᓴᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᑎᑦᓴᑐᐃᓐᓇᐅ’ᒪᑦ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᔾᔨᐸᓗᖓᓂᑦ ᐊᐱᖅᓱᕈᑎᖃᕈᒪᒐᒪ, ᒪᑐᐃᖅᓯᒍᑎᒋᖅᑲᐅᔭᖏᓐᓂᑦ 

ᒥᓂᔅᑕᐅ, ᒪᑉᐱᒐᓂ 7ᖓᓂ, ᑭᖑᓪᓕᐹᖅ ᑐᖏᓕᖅᑎᐊᖓᓂ.  

 

ᑲᑎᖅᑐᕐᒥᑦ ᐱᓕᕆᓂᐅᔪᒥᑦ ᐲᖅᓯᓯᒪᓂᕋᓕᖅᑲᐅᒻᒪᑕ ᒐᕙᒪᒃᑯᑦ ᐊᑭᑐᔪᖅᑐᕈᑎᔅᓴᖏᓐᓂᑦ, ᐊᒻᒪ ᑲᓇᑕᒥ 

ᐱᖁᑎᕐᔪᐊᓕᐅᕈᑎᔅᓴᒥᓂᐅᔪᔪᓄᑦ. ᑕᕝᕙᖓ ᑮᓇᐅᔭᓂᑦ, ᖃᔅᓯᓂᑦ ᐊᑐᖅᓯᒪᔪᖃᓕᕐᒪᖔᑦ ᐅᖃᕈᓐᓇᖅᑮ? ᐊᒻᒪᓗ 

ᐊᕙᖏᑦ ᒥᓕᐊᓐ ᑮᓇᐅᔭᐅᓚᐅᖅᓯᒪᒻᒪᑕ. ᑖᓐᓇᓗ ᐱᓕᕆᐊᖑᔾᔮᒍᓐᓃᑦᑐᓂ.  ᖃᔅᓯᓂᑦ ᑮᓇᐅᔭᓂᑦ ᐊᑐᖅᓯᒪᕗᑦ 

ᑕᕝᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᓇᓗᓇᐃᕆᐊᒃᑲᓐᓂᑲᐃᓐᓇᕉᒃ. ᑲᑎᑦᑐᕐᒧᑦ 

ᑮᓇᐅᔭᐃᔭᖅᓯᒪᓂᑦᑎᓐᓃ ᐊᐱᖅᑯᑎᖃᕋᑖᖅᑮᑦ? ᑲᑎᑦᑐᑦ ᐱᓕᕆᓂᐅᔪᒧᑦ. $3.725.447.00. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ ᐊᓯᐊᓄᑦ ᐱᓕᕆᓂᐅᔪᒧᑦ 

ᐊᐅᓪᓛᖅᑕᐅᑲᐃᓐᓇᖅᓯᒪᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ. ᖁᔭᓐᓇᒦᒃ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑑᐅᓇ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂᑦ 

ᐅᖃᖃᑎᖃᕇᖅᓯᒪᑦᓱᓴᐅᒻᒪᑦ ᑮᓇᐅᔭᑦ ᐅᑎᖅᑎᑕᐅᓂᐊᕐᓗᑎᒃ ᒐᕙᒪᒃᑯᑦ ᑮᓇᐅᔭᑐᐃᓐᓇᖏᓐᓄᑦ. ᐱᑕᖃᒃᑲᓐᓂᕆᕚ 

ᑐᔅᓯᕋᐅᑎᓃᑦ, ᑐᔅᓯᕋᐅᑎᑕᖃᒃᑲᓂᕐᓂᐅᓴᕚ ᐊᑐᕈᒪᓗᑎᒃ ᑮᓇᐅᔭᓂᑦ ᑕᐃᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᖓᓕ ᖃᐅᔨᒪᔭᖓᒍᑦ, ᒫᓐᓇ ᐋᒡᒐ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᐅᓯᒪᔪᖅᑕᐅᕐᖑᓇ ᑭᕙᓪᓕᒥ ᕿᑭᖅᑖᓗᒻᒧᑦ 

ᑲᓱᖅᓯᒐᓱᕐᓂᐅᔪᖅ. ᒫᓐᓇᐃᓛᒃ ᐃᖏᕐᕋᓪᓚᕆᖏᒻᒪᑦ. ᑐᔅᓯᕋᐅᑎᑕᖃᕐᖓᑦ $7,50.000.00 ᓗᐊᒐᓛᖅᑐᓂᑦ. ᑕᐃᓐᓇ 

$7,50.000.00 ᑭᓱᒧᑦ ᐱᔭᕇᖅᓯᒍᑕᐅᒐᓱᓛᖅᑲ, ᑭᓱᒥᑦ? ᓄᓇᕘ ᒐᕙᒪᖓ ᐃᔅᓯᕚᖃᑎᖃᕈᓐᓇᖅᓯᒪᕚ 

ᑲᑐᔾᔨᖃᑎᖃᕋᓱᐊᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐊᖏᖅᑕᐅᓯᒪᔪᒧᑦ ᐱᓕᕆᓂᐅᔪᒧᑦ ᑖᒃᑯᐊ ᑐᕌᖅᑎᒐᓱᒃᑲᔭᖅᑕᕗᑦ 

ᑐᔅᓯᕌᕆᒐᓱᒃᑲᔭᖅᑐᕗᑦ ᐅᖃᐅᓯᕆᓗᑎᒍᑦ.  

 

ᒫᓐᓇᓕ ᑕᐃᓐᓇ ᑐᔅᓯᕋᐅᑎᓕᐊᖑᓯᒪᔪᖅ ᐅᑯᓂᖓ ᒪᓕᒋᐊᖃᕐᓗᑎᒃ ᐊᖏᖅᑕᐅᓯᒪᔪᖅ ᑕᐃᒪ ᓱᓕ ᑕᐃᓐᓇ 

ᑎᒍᒥᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕋᒍᓂᒃ ᐱᖓᓱᐸᓘᓕᖅᑐᓂᒃ ᑕᒪᒃᑯᐊ ᐊᓕᒎᔭᓂᒃ 

ᓄᑭᓪᓚᐅᓯᖅᓱᐃᒐᓱᓐᓃᑦ ᑲᑎᑦᑐᕐᓗ ᐃᓚᒋᔭᐅᓪᓗᓂ ᖁᔭᓈᖅᑕᐅᓯᒪᓕᖅᑐᖅ. ᑖᓐᓇ ᐅᕙᓂ 

ᐅᖃᐅᓯᐅᖃᑦᑕᖅᓯᒪᓕᕐᖓᑦ ᖃᑦᑎᐊᑎᒻᒪᕆᑦᑐᓂᑭᐊᖅ. ᐊᑕᐅᓯᕐᓗ ᑭᐅᔭᐅᓪᓚᕆᒍᓐᓇᖅᓯᒪᙱᒻᒪᑦ ᒐᕙᒪᒃᑯᑦ 

ᒪᑐᐃᖓᓂᖃᑦᑎᐊᕋᓗᐊᕐᒪᖔᑕ ᑲᑐᔾᔨᖃᑎᖃᕈᒪᓗᑎᒃ ᑮᓇᐅᔭᓄᑦ ᐅᓗᕆᐊᓇᕐᓂᖓ ᑲᑐᔾᔭᐅᓗᓂ.  

 

ᓄᑭᓪᓚᐅᓯᖅᓱᐃᒐᓱᓐᓂᕐᒥᑦ ᐃᓛᒃ ᓄᓇᕗᒻᒥ ᓴᖅᑭᖅᑐᖃᕐᓂᐊᓂᖅᑲᑦ ᑕᐃᒫᒃ ᑲᑐᔾᔨᖃᑎᔅᓴᖃᕈᔅᓯ 

ᑮᓇᐅᔭᐃᕈᓐᓇᖅᑐᓂᑦᑕᐅᖅ. ᐱᓕᕆᐊᖑᔪᐃᑦ ᐊᖏᔪᑦ ᑮᓇᐅᔭᖏᓐᓂᒃ ᐊᑐᓗᐊᔾᔮᔪᐊᓘᖃᑦᑕᓕᕐᖓᑕ. ᑕᐃᒫᑦᑕᐅᖅ 

ᐱᓕᕆᔾᔪᑎᓂᒃ ᑮᓇᐅᔭᓂᓪᓗ ᑲᑐᔾᔨᒍᔅᓯ ᑖᓐᓇ ᐱᔭᕇᖅᑕᐅᒍᓐᓇᕋᔭᖅᐸᓪᓚᐃᒐᓗᐊᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᑕᐃᒪᐃᓕᖃᑦᑕᖅᓯᒪᒐᓗᐊᕐᒥᔪᖓ ᐊᒥᓲᒻᒪ ᑕᑯᔪᒪᔪᐃᑦ ᐃᓛᒃ ᑖᓐᓇ ᐃᖏᕐᕋᓯᑎᑕᐅᑎᓪᓗᒍᐃᓛᒃ 

ᑕᑯᔭᐅᒍᒪᖃᑦᑕᕐᖓᑦ.  

 

ᑐᔅᓯᕋᐅᑎᓕᐅᖅ ᓄᓇᕗᑦ ᒐᕙᒪᑐᐊᖑᓗᑕ ᐊᐅᓚᒐᓱᓐᓂᐊᕐᓗᓂᐅᒃ ᑐᔅᓯᕋᐅᑎᒋᓗᓂᐅᒃ ᐊᒻᒪᓗ 

ᑲᑐᔾᔨᖃᑎᖃᕐᓂᐊᕈᑦᑕ ᓇᒻᒥᓂᖃᖃᑎᒋᓂᐊᖅᑕᑎᓐᓂ ᐊᖏᖃᑎᒌᒍᑎᒧᑦ ᓱᓕ ᑎᑭᐅᑎᓚᐅᙱᓇᑦᑕ ᓄᓇᕗᑦ 

ᑐᙵᕕᒃᑯᓪᓗ.  



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

56 

ᒪᑐᐃᖓᑐᐃᓐᓇᕋᓱᓐᓂᐊᖅᑐᒍᑦ ᑕᒪᓐᓇ ᐅᖃᐅᓯᕆᒍᒪᐃᓐᓇᕐᓗᑎᒍ.  

 

ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ ᐅᖃᕈᓐᓇᖅᑐᖓ ᐊᖏᖅᓯᒪᓂᕋᕐᓗᑕ ᓇᓖᕌᕋᔅᓴᐅᔪᓂᒃ ᐊᐅᓚᒍᓐᓇᕋᔭᖅᐸᓪᓚᐃᔪᓂᒃ 

ᑲᑐᔾᔨᖃᑎᖃᕈᒪᑉᐸᑕ ᓇᒻᒥᓂᖃᕐᓗᑎᒃ ᐊᖏᖃᑎᒌᒍᓐᓇᑐᐃᓐᓇᐅᓐᓂᕈᑦᑕᐃᓛᒃ. ᓱᓕ ᐊᖏᖃᑎᒌᔅᓯᒪᙱᓇᑦᑕ 

ᒫᓐᓇ ᐊᑎᓕᐅᕈᓐᓇᖏᑦᑐᒍᑦ ᑭᓱᑐᐃᓐᓇᑦᑎᐊᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ ᓈᓚᐅᑎᓄᑦ ᑕᓚᕖᓴᓄᑦ ᑐᓴᐅᑎᓕᕆᓂᕐᒧᑦ ᑲᒥᓴᙵ 

ᕿᒥᕐᕈᕐᓗᑎᒃ ᑲᒥᓴᓇ ᐋᓐᑐᓴᓐ ᓈᒻᒪᓴᙱᑦᑐᒥᓂᐅᒻᒪᑦ ᐅᖃᐅᓯᖃᖅᑐᓂ ᓱᒻᒪ ᓇᒻᒪᒋᙱᒻᒪᖔᒍ 

ᑕᐃᒃᑲᙶᖅᑐᒥᓂᐅᓪᓗᑎᒡᒎᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᖁᔨᕗᖔᓕᐊᕈᑎᒋᓚᐅᖅᓯᒪᔭᖓᓂᒃ 

ᓇᒻᒥᓂᖅ ᒐᕙᒪᖃᕐᓂᕐᒧᑦ.  

 

ᑖᒃᑯᐊ ᓇᓗᓇᖅᓯᕈᔪᔅᓯᓯᒪᒻᒪᑕ ᖃᓄᕐᓗ ᐊᐃᕙᖃᑎᒌᓛᕐᒪᖔᑕ ᖃᓄᕐᓗ ᑲᑐᔾᔨᓛᕐᒪᖔᑕ ᑲᑐᔾᔨᓗᑎᒃ 

ᓴᖅᑭᖅᓯᒍᓐᓇᕐᒪᖔᑕ ᐊᒻᒪᓗ ᐱᖃᑕᐅᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᑦ.  

 

ᑕᒪᓐᓇ ᐊᓯᕈᕐᖔᑦ? ᐊᔾᔨᒋᙱᑕᖓᓂᒃ ᑕᑯᓐᓈᖃᑦᑕᓕᕐᖓᑕ ᐃᒃᑯᐊ ᐊᑕᐅᑦᑎᒃᑯᑦ ᑐᔅᓯᕋᖃᑦᑕᖁᔨᓪᓗᑎᓪᓗ ᖃᓄᖅ 

ᑕᒪᓐᓇ ᐊᑦᑐᐃᓯᒪᕙ ᐃᓕᔅᓯ ᖃᐅᑕᒫᑦ ᐱᓕᕆᓂᕆᕙᑦᑕᖏᓐᓂᒃ ᐱᔨᑦᑎᕋᖅᑎᐅᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑳᕈᑎᖃᕐᓗᖓ ᑕᐃᓐᓇ 

ᑲᒥᓴᓐᒦᖃᑕᐅᔪᖅ ᓈᒻᒪᔅᓴᓚᐅᙱᒻᒪᑦ ᓱᒋᐊᕆᐊᖃᑲᓪᓚᓕᓚᐅᕋᑦᑕ ᐃᒻᒥᓂᖅᓱᓕᑲᓪᓚᑦᑐᑕ. ᖃᓄᕐᓗ 

ᑲᔪᓯᕙᓪᓕᐊᓂᐊᕐᒪᖔᖅ ᓇᓗᓇᖅᓯᕈᔪᑦᑐᓂ ᐊᔾᔨᒋᑦᑎᐊᕈᓐᓃᕐᖓᒍ ᖃᓄᐃᓐᓂᕆᕙᓚᐅᖅᑕᖓᑕ ᓯᕗᓪᓕᖅᐹᒥᒃ 

ᑐᔅᓯᕌᕆᔪᔭᑦᑎᓐᓂᒃ.  

 

ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖏᑦ ᐱᖃᑕᐅᖃᑦᑕᕐᓗᑎᒃ ᐊᖏᔪᑦ ᓴᓇᔭᐅᓕᕋᐃᑉᐸᑕ 

ᑕᒪᓐᓇᓕ ᑭᐅᔭᔅᓴᒫᕆᕙᓪᓚᐃᙱᓐᓇᑦᑎᒍᑦ ᐅᖃᕐᕕᔅᓴᒫᕆᕙᓪᓚᐃᙱᓐᓇᑦᑎᒍᑦ, ᑭᓯᐊᓂ 

ᑕᐃᒪᐃᒋᐊᖃᖅᑎᑕᐅᓯᒪᓪᓗᑕ. ᑐᖏᓕᕋ ᓇᓗᓇᐃᖅᑐᐃᒋᐊᒃᑲᓐᓂᖁᔭᕋ ᖃᐅᑕᒫᑦ ᖃᓄᐃᓕᐅᖃᑎᖃᖃᑦᑕᕐᒪᖔᖅ 

ᓄᓇᕗᑦ ᑐᙵᕕᒃᑯᓐᓂᑦ ᐊᓯᖏᓐᓂᑦ ᐱᖁᑎᕐᔪᐊᓕᕆᓂᐅᔪᓄᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑭᕙᓪᓕᕐᒥ ᕿᑭᖅᑖᓗᒻᒧᑦ ᐅᐊᔭᖃᖅᑎᑦᑎᓂᐅᔪᖅ 

ᑕᒪᒃᑯᐊ ᐊᖏᑎᒋᔪᓐᓇᖅᑕᖏᑦ ᐅᐊᔭᒨᖅᑐᑦ 100-ᐳᓴᑦ ᐃᓘᓐᓈ ᒐᕙᒪᒃᑯᑦ ᐱᓇᓱᒃᓯᒪᔭᖓ ᐊᑭᑐᔫᑎᓄᓪᓗ 

ᑐᕌᖓᓯᒪᔪᖅ ᐅᐊᔭᒨᖅᑐᓄᑦ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓪᓗᐊᑕᓚᐅᕐᒪᑕ ᑐᒃᓯᕋᕈᑎᐅᔪᒥᒃ. ᑕᕝᕙ 

ᒪᓕᒋᐊᖃᖅᓯᒪᔪᑦ ᐃᓚᖓᑦ.  

 

ᓯᓚᑖᓂ ᑮᓇᐅᔭᖃᖅᑎᑦᑎᔪᖃᕐᓂᐊᕈᓂ ᑐᔅᓯᕋᕈᑕᐅᔪᒧᑦ ᐱᒃᑯᒥᓇᓗᐊᙱᔾᔫᒥᒐᔭᕐᖓᑦ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᖏᓂᖅᓴᐅᓕᕐᓗᑎᒃ. ᑖᒃᑯᐊ ᑐᓂᔭᐅᔪᑦ ᐅᐊᔭᖃᖅᑎᑦᑎᓂᕐᒧᑦ ᓯᓚᑖᓂ ᐃᑲᔪᖅᑕᐅᓕᖅᐸᑦ 

ᐱᙲᓐᓇᕈᑕᐅᒐᔭᕐᒪᑦ.  

 

ᑕᒪᒃᑯᐊ ᐃᓗᓕᖏᑦ ᓴᖅᑭᐸᓪᓕᐊᒐᔭᕐᓂᖏᑦ ᑲᑐᑎᓗᑎᒃ ᐱᖁᑎᖃᕐᓂᐊᕈᑎᒃ. ᐊᒻᒪᓗ ᐱᕙᓪᓕᐊᒐᔭᖅᑰᕐᓂᖓᓂᒃ 

ᐅᓇ ᓱᖅᑯᐃᖅᑕᐅᒪᒋᐊᖃᔭᕐᒥᔪᖅ ᑖᓐᓇ ᓯᕗᓪᓕᖅᐸᖅ ᐊᓂᒍᓚᐅᕋᓗᐊᕐᓗᒍ ᐊᐅᓚᑕᐅᒐᓱᓐᓂᖓ ᖃᓄᖅ 

ᐊᐅᓚᑕᐅᓇᔭᖅᐸ ᑖᒃᑯᓄᖓ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓗᕆᐊᓇᖅᑎᒋᒍᓐᓇᕐᓂᖓ ᐱᓕᕆᐊᖑᔪᖅ ᓯᕗᒧᑉᐸᓪᓕᐊᑎᓪᓗᒍ ᐊᑭᑐᔫᑎᓂᒃ ᑮᓇᐅᔭᓂᒃ ᐱᖁᑎᓂᓪᓗ 

ᐊᐅᓚᑦᓯᓂᖅ ᐱᖁᔭᑎᒍᑦ ᐊᖏᖅᑕᐅᔭᕆᐊᖃᕋᔭᖅᑐᖅ ᐊᐅᓚᑦᓯᖃᑎᖃᕋᔭᕈᑦᑕ ᑕᐃᒪᐃᑦᑐᒥᒃ ᐱᖁᑎᒥᒃ 

ᐃᓱᒪᒋᔭᐅᒋᐊᖃᕋᔭᖅᑐᖅ ᒪᓕᒐᓕᐅᕐᕕᒻᒥ.  

 

ᑖᒃᑯᐊ ᒪᕐᕉᒃ ᐱᔾᔪᑎᒋᓪᓗᒋᑦ ᑐᙵᕕᒃᑯᑦ ᐃᓚᒋᓗᒋᑦ ᐊᒻᒪᓗ ᐊᕕᑦᑐᖅᓯᒪᓂᖏᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᒋᐊᖃᕋᔭᖅᑐᑦ ᖃᓄᑐᐃᓐᓇᑦᓯᐊᖅ ᑲᑐᔾᔨᖃᑎᖃᕐᓂᕐᒥᒃ ᐅᖃᐅᓯᖃᕐᓂᐊᕈᑦᑕ. ᐊᒻᒪ 

ᕿᒥᕐᕈᕙᓪᓕᐊᓂᕗᑦ ᓇᒻᒥᓂᖁᑎᖃᕐᓂᒃᑯᑦ ᐊᑐᖅᑕᐅᒍᓐᓇᕋᔭᕐᒪᖔᖅ ᑲᑐᔾᔨᒍᑕᐅᒍᓂ ᑕᐃᒫᑎᒋᒃ ᐊᑭᑐᑎᒋᔪᑦ 

ᐱᖁᑏᑦ.  

 

ᐊᐱᖅᑯᑎᓄᑦ ᑭᖑᓪᓕᖅᐹᓄᑦ ᐊᓯᔾᔨᕐᓂᖓ ᐅᓪᓗᖅᓯᐅᑏᑦ ᖃᐅᑕᒫᖅᓯᐅᑎᓄᓪᓗ ᐱᓕᕆᐊᒃᓴᒧᑦ ᒪᓕᒋᐊᖃᖅᓯᒪᔪᑦ 

ᐊᖏᖅᑕᐅᓯᒪᓂᐊᕈᓂ ᑕᐃᒃᑯᓇᙵᑦ ᑲᒥᓴᒃᑯᓐᓂᒃ ᐱᓕᕆᐊᔅᓴᓂᒃ ᑭᓱᒥᒃ ᑐᒃᓯᕋᕐᓗᑕ ᐊᐅᓚᑦᓴᐃᓐᓇᕋᑦᑎᒍᑦ 

ᑲᑎᖃᑎᒌᓐᓇᖅᐸᑉᐸᕗᑦ ᑕᕝᕙ ᑐᙵᕕᒃᑯᑦ ᓯᕗᒧᐊᔅᓵᓕᕈᑎᐅᒍᓐᓇᓂᐊᖅᑐᓂᒃ ᐊᖏᖅᑕᐅᓇᔭᕈᑎᒃ. ᐊᑭᑐᔫᑎᒧᑦ 

ᐱᓕᕆᐊᒃᓴᖅ ᑭᓱᒥᒃ ᐱᓪᓚᑦᑖᒥᒃ ᓄᐃᑦᓯᒍᓐᓇᓕᕋᔭᖅᑐᔅᓴᐅᕗᒍᑦ ᐅᑎᕐᕕᒋᓗᒍ ᐅᕗᖓ ᐊᑭᑐᔫᑎᓄᓪᓗ 

ᐃᓱᒪᔅᓴᖅᓯᐅᕈᑎᔅᓴᐅᕙᓪᓕᐊᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᑦᑕᐅᖅ ᑲᒥᓴᓐ ᐃᓱᒪᒋᔭᐅᔪᓂᒃ 

ᐅᖃᖃᑎᖃᕆᐊᖃᖅᑐᕆᔅᓯᓯᒪᒻᒪᑦ ᒪᓕᒋᐊᖃᖅᑐᑦ ᐊᖑᒪᔭᐅᙱᓐᓂᖓᓄᑦ.  

 

ᒥᓂᔅᑕ ᑐᓴᕐᕕᒋᔪᒪᓪᓗᒍ ᖃᓄᖅ ᐃᒻᒪᖄ ᓯᕗᒧᙲᓐᓇᓂᕐᒪᑦ ᒪᐅᖓᑐᐃᓐᓈᓕᕐᓂᕐᒪᑦ ᑕᒪᓐᓇ ᖃᓄᕐᓕ ᒥᓂᔅᑕ 

ᐃᓱᒪᖃᕐᕕᒋᓯᒪᕙᐅᒃ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᖅᑳᕐᓗᒍ ᐊᓯᖏᑦ ᑎᒥᐅᔪᑦ 

ᐅᐸᑉᐸᓚᐅᕐᒥᔭᕗᑦ ᐃᑲᔪᖅᑕᐅᒐᓱᑦᑐᑕ ᑕᒪᑐᒧᖓ ᑎᑎᖅᑲᓂᒃ ᑐᓂᔭᐅᒍᒪᕙᔅᓱᑕ ᐃᓄᐃᑦ ᐊᕕᒃᑐᖅᓯᒪᓂᐅᔪᓂᒃ 

ᑎᒥᐅᔪᓂᒃ ᐊᖑᓇᓱᑦᑎᓄᑦ ᐃᑲᔪᖅᑕᐅᒐᓱᓐᓂᒃᑯᑦ ᐊᖑᓇᓱᓕᕆᔨᒥᒍᑦ ᓄᓇᓖᓪᓗ ᐊᑦᑐᖅᑕᐅᓚᐅᙱᓐᓂᖏᓐᓂ. 

ᖃᓄᖅ ᐅᖃᖃᑎᖃᕆᐊᖃᕐᓂᕆᓯᒪᔭᕗᑦ ᐱᓪᓗᒍ ᑲᑐᔾᔨᖃᑎᒌᕝᕕᖃᕋᑦᑕ ᑲᑎᒪᔨᐊᓛᖃᒻᒪᕆᑦᑐᑕᓗ 

ᑕᐃᑲᓂᐅᖅᑰᖅᑐᑦ ᐊᓯᖏᓪᓗ ᐱᖅᑰᕐᒥᔪᑦ ᐊᖅᑯᑎᒋᔪᓐᓇᕐᓂᐊᖅᑕᕗᑦ ᓄᓇᕗᑦ ᑐᙵᕕᒃᑯᑦ ᐃᓚᒋᓗᒋᑦ ᐊᒻᒪ 

ᐊᕕᒃᑐᖅᓯᒪᓂᐅᔪᑦ ᑲᑐᔾᔨᖃᑎᒌᖏᑦ ᐅᖃᖃᑎᒋᑦᓴᐃᓇᖅᐸᓪᓗᒋᑦ ᑐᖏᓕᖏᑦ, ᐊᖏᔪᖅᑳᑉ ᑐᖏᓕᖏᑦ. 

ᑕᕝᕘᓇᖃᐃ ᐃᒻᒪᖄ ᖃᐅᔨᕙᓪᓕᐊᒍᓐᓇᕐᓂᐊᖅᐳᒍᑦ ᖃᓄᖅ ᐱᓇᓱᖃᑎᒌᑦᓯᐊᕈᓐᓇᕐᓂᐊᕈᑦᑕ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᐃᒐᔪᒻᒪᑦ ᐱᕕᖃᕋᔪᓲᖑᒻᒪᑦ ᐅᖃᐅᓯᖃᓕᕌᖓᑕ 

ᐱᒻᒪᕆᐅᑎᓂᒃ ᐊᑭᑐᔫᑎᓂᒃ ᓴᓇᔭᔅᓴᓂᒃ ᓄᓇᕗᒻᒥ ᐃᓛᓐᓂᒃᑯᑦ ᓄᓇᕗᑦ ᑐᙵᕕᒃᑯᑦ ᑕᑯᓕᕆᓪᓗᑎᒍ ᐊᓯᖏᓪᓗ 

ᐃᒃᑯᐊᓘᓐᓃᑦ ᐊᖏᖃᑎᒌᙲᓇᖅᑐᒥᓃᑦ ᐱᓕᕆᖃᑎᒌᒃᑲᓗᐊᖅᓱᑎᒃ ᑭᓱ ᒪᓕᒋᐊᓕᒃ ᓴᖅᑭᑕᐅᔭᕌᖓᑕ.  

 

ᑕᐃᒪ ᐱᓇᓱᐊᕈᓯᕆᓚᐅᖅᑕᑦᑕ ᓄᙳᐊᓂ ᐊᓪᓛᑦ ᐊᖏᔪᖅᑳ ᑐᖏᓕᐊ ᖃᐅᖁᔨᓚᐅᕐᒪᑦ ᒪᓕᒐᓕᐅᖅᑎᓕᒫᓄᑦ 

ᓂᕆᖃᑎᖃᕈᒪᓪᓗᓂ ᑕᕝᕙᓂ ᐊᓪᓚᕝᕕᖓᓂ ᐃᖃᓗᓐᓂ.  

 

ᐄ’, ᑕᑯᒍᓐᓇᖅᑎᑕᐅᓚᐅᖅᐳᒍᑦ ᓄᓇᕗᓕᒫᕐᒧᑦ ᐱᓇᓱᓐᓂᐅᕙᑦᑐᓂᒃ ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᑦ ᐱᓕᕆᐊᖏᑦ 

ᑐᙵᕕᒃᑯᓪᓗ. ᑖᒃᑯᐊ ᐱᖓᓱᑦ ᐃᓄᐃᑦ ᑲᑐᔾᔨᖃᑎᒌᑦ ᑯᐊᐸᕇᔅᓴᖏᑦ ᐱᓕᕆᐊᕆᕙᓪᓕᐊᔭᖏᓐᓂᓪᓗ ᐃᓚᖏᓐᓂᒃ.  

 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᕐᒥᒃ ᐊᐱᖅᑯᑎᖃᓚᐅᕋᓗᐊᖅᐳᖓ ᐊᒥᓱᑦ ᐅᐸᑦᓯᐊᐸᓗᓚᐅᕐᒪᑕ ᒪᓕᒐᓕᐅᖅᑏᑦ ᑭᓯᐊᓂ ᓯᕗᓕᐅᖅᑎᓂᒃ 

ᐅᐸᑦᑐᖃᓚᐅᙱᒻᒪᑦ. ᐊᑲᐅᓈᖅᑐᕆᑦᑎᐊᓚᐅᕋᓗᐊᕋᒃᑯ ᑭᓱᒥᑦ ᑕᑯᒍᓐᓇᕐᓂᐊᕋᒥ ᐱᓇᓱᑦᑕᐅᕙᓪᓕᐊᔪᓂᒃ. ᑖᒃᑯᐊᓗ 

ᒪᓕᒐᓕᐅᖅᑎᐅᖃᑎᒃᑲᓕ ᓇᕝᕚᓪᓚᕆᓚᐅᖅᑐᑦ ᑐᓴᕋᔅᓴᓂᒃ ᖃᐅᔨᒪᓚᐅᙱᑕᒥᓐᓂᒃ ᐃᒪᐃᑉᐸᑦᑐᓂᒃ 

ᐊᕕᒃᑐᖅᓯᒪᓂᐅᔪᓂᒃ.  

 

ᑕᒪᓐᓇ ᐊᑐᖅᐸᓪᓕᐊᔭᕗᑦ ᐃᓚᐅᕝᕕᒋᓯᒪᓪᓗᒍᓗ. ᑭᓱᑦ ᐊᔾᔨᒌᙱᑦᑐᑦ ᓯᕗᒧᑉᐸᓕᐊᔪᑦ ᑕᑯᓪᓗᒋᑦ ᑭᓱᓪᓗ 

ᐊᔾᔨᒌᙱᑦᑐᑦ ᓴᖅᑭᑕᐅᓇᓱᓐᓂᖏᑦ ᑕᑯᓪᓗᒋᑦ. ᐅᕙᖓᓕ ᐃᓚᐅᕝᕕᖃᕆᐅᓚᐅᕋᒪ ᑕᑯᕙᓪᓕᐊᓪᓗᓂ 

ᖃᓄᐃᓕᐅᖅᑐᓂᒃ ᓄᓇᕗᒻᒥ.  

 

ᐊᑲᐅᓈᓚᐅᖅᑑᒐᓗᐊᑦ ᓯᕗᓕᖅᑎ ᐅᐸᑦᑐᖃᓚᐅᙱᒻᒪᓪᓘᓐᓃᑦ ᐱᓗᐊᖅᑐᒥᒃ ᒥᓂᔅᑕᐅᔪᖅ ᑖᓐᓇ ᑲᒪᕙᑦᑐᖅ 

ᓴᓇᒋᐊᖃᖅᐸᑦᑐᓂᒃ ᓄᓇᕘᒥ. ᓇᐅᒃᑯᑦ ᑲᑐᔾᔨᖃᑎᖃᕈᓐᓇᕐᒪᖔᑦ ᐃᒻᒪᖄ ᐊᓯᖏᓪᓘᓐᓃᑦ ᐃᓱᒪᒋᒋᐊᕐᓗᒋᑦ 

ᐃᑦᑕᕐᓂᓴᖃᕐᕖᑦ ᐆᑦᑑᑎᒋᓗᒍ. ᐃᒻᒪᖄ ᓄᓇᕗᑦ ᒐᕙᒪᒃᑯᑦ ᓴᓇᒍᒪᒐᔭᖅᑖᓄᑦ ᑐᙵᕕᒃᑯᓘᓐᓃᑦ ᓴᓇᒍᒪᒐᔭᖅᑖᓄᑦ 

ᐃᓄᐃᓪᓘᓐᓃᑦ ᑲᑐᔾᔨᖃᑎᒌᖏᑕ.  

 

ᐊᑲᐅᓈᕋᔭᖅᐸᓘᓐᓃᑦ ᑲᑐᑎᓂᒃᑯᑦ ᑮᓇᐅᔭᖁᑎᒥᓂᒃ. ᐊᔾᔨᒌᙱᑦᑐᑦ ᑮᓇᐅᔭᑦ ᐊᑐᐃᓐᓇᐅᒍᓐᓇᕐᒪᑕ ᒐᕙᒪᒃᑯᓐᓄᑦ 

ᐃᓄᐃᓪᓗ ᑎᒥᖁᑎᖏᓐᓄᓪᓘᓐᓃᑦ ᐱᔪᑦ. ᓯᕗᓪᓕᖅᐹᒥᒃ ᓱᒻᒪ ᐅᐸᑦᑐᖃᓚᐅᙱᓚᖅ ᓯᕗᓕᖅᑎᓂᒃ ᒥᓂᔅᑕᒥᑦ 

ᐱᓗᐊᖅᑐᒥᒃ ᓴᓇᓂᕐᒧᑦ? ᐅᖃᐅᓯᕆᔪᓐᓇᑦᓯᐊᓗᒋᑦ ᑕᒪᒃᑯᐊ ᐊᐱᖅᑯᑏᑦ ᐅᖃᐅᓯᕆᓵᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑐᑭᓯᔭᒃᑯᑦ 

ᐃᒻᒥᒃᑯᑦ ᖃᐃᖁᔭᐅᓯᒪᖃᑦᑕᖅᓯᒪᒻᒪᑦ ᑲᑎᒪᔨᐊᓛᓪᓗ ᑐᙵᓱᑦᑎᑕᐅᓯᒪᒻᒪᑕ ᑭᖑᓂᑦᑎᓐᓂ.  

 

ᓇᒻᒥᓂᕐᓕ ᐱᓕᕆᐊᒃᓴᖃᓚᐅᕐᒥᒐᒪ ᑭᒻᒥᕈᕐᒥ ᐱᓂᐊᕐᓂᐅᓚᐅᖅᑐᖅ ᐱᓇᓱᐊᕈᓯᐅᑉ ᓄᙳᐊᓂ. ᑖᓐᓇ 

ᐃᑉᐱᒋᔭᕆᐊᖃᓚᐅᓱᒍ ᑭᓯᐊᓂ ᑕᐅᑐᑉᐸᓪᓕᐊᕙᕗᑦ. ᐅᖃᕐᓗᖓᓗ ᐅᖃᖃᑎᖄᕐᔪᖃᑦᑕᖅᓯᒪᒻᒥᒐᒪ ᐊᑕᐅᓯᐊᕐᓇᖓ 

ᐊᖏᔪᖅᑳᖅ ᑐᖏᓕᖓᓂᑑᙱᑦᑐᖅ ᐃᓄᐃᓪᓗ ᑎᒥᖁᑎ ᑲᑐᔾᔨᖃᑎᒌᖓᓐᓂᒃ.  

 

ᑖᒃᑯᐊ ᑲᑎᒪᔨᐊᓛᓂᒃ ᑐᓴᐅᒪᖃᑎᒌᑦᑐᑕ ᖃᓄᒃᑲᓐᓂᖅ ᐅᓐᓂᖅᓯᐅᖃᑎᒌᒃᑲᓐᓂᕈᓐᓇᕐᓂᑎᓐᓂᒃ, ᖃᓄᐃᓕᐅᕐᓂᕗᑦ, 

ᖃᓄᐃᓕᐅᕐᓂᖏᓪᓗ, ᑕᒪᒃᑯᐊᕈᓘᔭᑦ ᑕᕝᕙ, ᐱᓕᖅᑭᖃᑦᑕᖁᓇᑕ, ᑕᐃᒪᓐᓇᓴᐃᓐᓇᕐᓗ ᐱᓕᕆᖁᓇᑕ ᑮᓇᐅᔭᓄᑦ 

ᑖᒃᑯᓄᖓᔅᓴᐃᓐᓇᖅ.  

 

ᑮᓇᐅᔭᐃᓪᓗ ᐃᓚᖏᑦ ᐃᓄᐃᑦ ᑲᑐᔾᔨᖃᑎᒌᓄᑦ ᓇᕝᕚᕈᓐᓇᖅᑕᖏᑦ ᒐᕙᒪᒃᑯᓐᓄᑦ ᐊᔪᖅᑕᐅᔪᑦ ᖁᑦᑎᓂᖅᐹᒃᑯᑦ 

ᐱᒋᐊᒃᑲᓐᓂᕈᑎᒋᔪᓐᓇᖅᑕᓐᓄᑦ, ᑖᓐᓇ ᐃᓱᒻᒥᕈᑎᒋᓂᐊᖅᐸᕋ. 

 

ᑮᓇᐅᔭᖅᑑᑎᑦᓴᑎᓐᓄᓪᓗ ᐱᐅᓯᕆᒋᐊᖃᖅᑕᕗᑦ ᒪᓕᒐᓕᐅᕐᕕᒻᒧᑦ ᐊᑲᐅᓈᕐᕕᒋᖅᑰᕋᑦᑎᒍ ᐃᓄᐃᑦ ᑎᒥᖁᑎᖏᑦ 

ᑲᑐᔾᔨᖃᑎᒌᖏᑦ ᐃᓚᐅᕝᕕᒋᒋᐊᕈᓐᓇᕐᓗᒋᑦ ᐃᓚᖏᑦ ᖃᓄᐃᓕᐅᕐᒪᖔᑕ, ᐊᒻᒪᓗ ᖃᓄᐃᓕᐅᖁᔨᒐᔭᕐᒪᖔᑕ 

ᐊᑭᑐᔫᑎᓄᑦ ᐸᕐᓇᐅᑎᔪᓂᒃ. ᑕᑯᔪᒪᓂᐊᖅᑕᕋ ᑕᒪᓐᓇ ᓯᕗᒧᕈᑎᑦᓴᒧᑦ ᖃᓄᖅᑑᒃᑲᓐᓂᕈᓐᓇᕐᓂᖅᓴᐅᓕᖁᓪᓗᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᐅᑉ ᑭᐅᒍᑎᖏᓐᓂᒃ, ᐄ, ᓇᐅᒃᑯᑦ ᐊᔭᐅᖅᑐᖅᑕᐹᓘᒻᒪᑦ 

ᒥᓂᔅᑕ ᑭᒻᒥᕈᒻᒧᑦ ᐱᓗᐊᖅᑐᖅ, ᑭᒡᒐᑐᕐᒥᒻᒪᒍ ᓄᓇᓕᐅᔪᖅ. ᐅᓇᓕ ᑐᓴᓪᓗᑕᕋᑖᕋᒃᑯ ᑐᑭᓯᒍᒃᑯ, ᓄᓇᕗᑦ 

ᑐᙵᕕᒃᑯᑦ ᖃᐃᖁᔨᓚᐅᖅᓯᒪᓂᖓ ᐃᒻᒥᒃᑯᑦ ᑐᕌᖓᓚᐅᖅᑐᑦ ᓯᕗᓕᖅᑏᑦ ᐊᓯᐊᓂᒃ ᐅᓪᓗᖅᓯᐅᑎᖃᕐᓗᑎᑦ, 

ᓯᕙᑖᕐᒥᓪᓕ ᓯᕗᓕᖅᑎᓄᑦ ᐱᔭᐅᓚᐅᙱᑦᑑᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐋᒡᒐ, ᐃᓛᒃ ᐱᓚᐅᕋᓗᐊᕐᒥᔭᕗᑦ 

ᑖᓐᓇᓴᐃᓐᓇᖅ, ᑭᓯᐊᓂ ᐅᖃᖃᑎᒋᓪᓗᑎᒍᑦ ᓯᕗᓕᖅᑎᐅᖃᑎᒃᑲ, ᐃᔅᓯᕙᑎᓪᓗᑕᓗ ᐊᐱᕆᓯᒪᓪᓗᑕ 

ᐃᓱᒪᓕᐅᕈᑕᐅᓚᐅᕐᒪᑦ ᐊᓯᐊᓄ ᐅᓪᓗᒨᖅᑕᐅᖔᑐᐃᓐᓇᓕᖅᓱᓂ. ᑭᓯᐊᓂ ᒪᑐᐃᙶᖏᓐᓇᕋᓗᐊᖅᑕᕗᑦ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐅᒡᒍᕐᓇᖅᑐᖅ, ᑐᓴᕈᒥᓇᑦᑎᐊᓚᐅᕐᒪᑦ ᑲᑎᒪᓂᖅᐳᑦ ᑭᑐᒥᒃ 

ᑕᐅᑐᓪᓗᐊᑕᓚᐅᕋᓗᐊᖅᑐᒍᑦ ᐱᓕᕆᐊᒃᓴᒥᑦ ᑭᓯᐊᓂ ᐃᓘᓐᓈ ᐃᓕᓐᓂᐊᕈᑎᓪᓚᕆᐅᓚᕐᒪᑦ ᐊᑦᓱᐊᓗᒃ 

ᐊᑑᑎᖃᖅᑐᕆᓚᐅᕋᒃᑭᑦ, ᒪᓕᒐᓕᐅᖅᑎᐅᖃᑎᒃᑲᓗ ᑕᐃᒪᐃᓚᐅᖅᑐᑦᓴᐅᕗᑦ ᐊᓐᓇᐃᑦᑐᐃᓐᓇᖅᑰᓚᐅᖅᐳᓯ 

ᑲᑎᖃᑎᒌᒃᑲᓐᓂᕈᓐᓇᕐᓂᕗᑦ ᐊᔾᔨᒌᙱᑦᑐᑦ ᐱᓕᕆᐊᔅᓴᓄᑦ ᑲᑐᔾᔨᖃᑎᒌᕈᑎᑦᓴᓄᑦ ᐅᒡᒍᐊᖅᐳᖓ ᓯᕗᓕᖅᑎᒥᒃ 

ᑕᐃᑲᓃᑦᑐᖃᓚᐅᙱᒻᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᐅᖅᑲᒻᒪᑦ, ᒥᔅᑕ ᕼᐃᒃᔅ. ᐊᐱᖅᑯᑎᒃᓴᐃᑦ, ᑲᑎᒪᔩᑦ 

ᐊᐱᖅᑯᑎᒃᓴᖃᖅᐸᑦ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓯᕗᓪᓕᕐᒥᒃ ᖃᒪᓂ’ᑐᐊᕐᒥᑦ ᐃᒥᖅᑕᕐᕕᒃ, ᐃᒪᖅᑖᕐᕕᒃ, ᑕᒪᓐᓇ ᐅᖃᐅᓯᕆᖃᑦᑕᖅᓯᒪᓕᖅᑕᕋ 2021 ᐊᕐᕌᒍᖓᓂ. 

ᑖᒃᑯᐊ ᐋᖅᑭᒃᓱᐃᓂᐊᓚᐅᕐᒪᑕ ᐃᒪᖅᑖᕐᕕᒻᒥᑦ ᐃᒪᐅᑉ ᐃᑎᕆᐊᕐᕕᖓᓂᒃ ᐱᓕᕆᐊᖑᓚᐅᖅᑐᖅ ᒫᓐᓇᓵᖅ, 

ᖁᔭᓐᓇᒦᒃ. 

 

ᐃᓱᒪᒋᔭᐅᓚᐅᖅᑐᖅ ᓱᓪᓗᓖᑦ ᐋᖅᑭᒃᓯᒪᓕᖅᐸᑕ, ᑖᒃᑯᐊ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 

ᖃᐅᔨᓴᒃᑲᕐᓂᐊᓚᐅᖅᑐᐃᑦ ᐃᓚᒋᐊᖃᖅᐸᑦ ᐊᕐᕌᒍᒥ ᖃᐅᔨᓴᖅᑕᐅᑎᓪᓗᒍ, ᐊᕐᕌᒎᓕᖅᑰᕐᒪᑦ ᐱᐊᓂᒃᓯᒪᓕᖅᑎᓪᓗᒍ.  

 

ᖃᓄᐃᓕᖓᓕᕐᒪᖔᑕ ᖃᒪᓂ’ᑐᐊᕐᒥ ᐃᒪᖅ ᐱᔾᔪᑎᒋᓗᒍ ᐱᓕᕆᐊᖃᒃᑲᓐᓂᕐᓂᐊᖅᐱᓯ ᓱᓕ? ᐃᒪᕐᒥᒃ 

ᖃᓛᖅᑎᑦᓯᖃᑦᑕᕆᐊᖃᓕᕋᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕ, ᖃᒪᓂ’ᑐᐊᕐᒥᑦ ᓱᓕ ᖃᓛᖅᑎᒋᐊᖃᖅᓯᒪᒻᒪᑦ 

ᐃᒪᖓ ᑲᔪᓯᖕᒪᑦ ᑕᒪᓐᓇ. ᑐᑭᓯᐅᒪᔭᒃᑯᑦ ᐱᓕᕆᐊᖑᓂᐊᖅᑐᐃᑦ, ᑕᒪᓐᓇ ᐃᒪᖅ ᑕᐃᑲᓂ ᖃᓄᐃᓕᓂᐊᕐᒪᖔᑕ 

ᒫᓐᓇ ᐃᒪᕐᒥᒃ ᖃᓛᖅᑎᒋᐊᖃᖃᑦᑕᖅᑎᓪᓗᒋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᒋᑦ ᑖᒃᓱᒧᖓ. ᑖᒃᑯᐊ 

ᐊᑭᑐᔫᑏᑦ ᐃᒪᐅᑉ ᐊᖅᑯᑎᖏᑦ ᓄᓇᕗᑦ ᐃᓗᐊᓂ ᑖᒃᑯᐊ 2025-2026 $500,000.00 ᑮᓇᐅᔭᓂᑦ ᑐᒃᓯᕋᖅᑐᐃ 

ᐸᕐᓇᐸᓪᓕᐊᓂᕐᒧᑦ ᓇᓕᐊ ᐱᐅᓛᖑᓇᔭᕐᒪᖔᖅ ᖃᒪᓂ’ᑐᐊ ᐃᒥᖅ ᐃᒪᖓ ᐱᔾᔪᑎᒋᓗᒍ. ᑕᕝᕗᖓ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᑐᒃᓯᕋᒃᑲᓐᓂᕐᓂᐊᖅᐱᓰ ᑕᒪᓐᓇ ᖃᒪᓂ’ᑐᐊᕐᒥᑦ 

ᑲᑭᐊᙱᒻᒪᑦ ᐃᒪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓱᒪᒋᔭᕗᑦ ᑖᒃᑯᐊ 

ᓯᕗᒧᐊᑉᐸᓪᓕᐊᓂᐊᖅᐳᒍᑦ ᓄᓇᓖᑦ ᐱᔭᕆᐊᖃᖅᑕᖏᑦ, ᑖᒃᑯᐊ ᖃᒪᓂ’ᑐᐊᕐᒥᐅᑦ ᐱᔾᔪᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᖏᖅᑕᐅᑉᐸᑦ ᖃᖓ ᓴᓇᔭᐅᓇᔭᖅᐸ ᐃᒪᖅ 

ᖃᓛᖅᑎᒋᐊᖃᕐᓂᖓ ᐱᔾᔪᑎᒋᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᒡᓕᕋ ᐃᒻᒪᖄ ᐅᓂᒃᑳᒃᑲᓐᓂᕈᓐᓇᕐᓂᖅᓴᐅᔪᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ: ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ. ᑮᓇᐅᔭᖅ 2025-2026 ᐊᕐᕌᒍᖓᓂᑦ ᑖᒃᑯᐊ ᐸᕐᓇᓂᖓᓄᑦ ᓱᓇ 

ᐱᔾᔪᑕᐅᒻᒪᖔᖅ ᐃᒪᖅ ᖃᒪᓂ’ᑐᐊᕐᒥ ᐱᓪᓗᒍ ᑕᒪᓐᓇ 2025-2026 ᐱᐊᓂᒃᓯᒪᓕᖅᐸᑦ ᑕᐃᑲᓂ 

ᖃᓄᐃᑦᑑᓇᔭᕐᒪᖔᑦ, ᐊᒻᒪ ᑕᐃᑲᙵᑦ ᓴᓇᔭᐅᕙᓪᓕᐊᓕᕐᓗᓂ ᖃᖓ ᐱᐊᓂᒃᓯᒪᓕᖅᐸᑦ ᐃᒪᖅ ᖃᓛᕆᐊᖃᕈᓐᓃᕐᓗ 

ᐱᓇᔭᖅᑐ?  

 

ᑕᒪᓐᓇ ᖃᒪᓂ’ᑐᐊᕐᒥ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑦ, ᑕᒪᓐᓇ ᖃᐅᔨᓴᖅᑕᐅᖃᑦᑕᙱᓐᓂᖓ ᐊᒻᒪ ᓄᑖᕐᒥᒃ 

ᐃᒥᖅᑕᕐᕕᒃᑖᓚᐅᖅᑎᓪᓗᒋᑦ ᑕᒪᓐᓇ ᖃᒪᓂ’ᑐᐊᖅ ᑰᖃᐅᑦᑎᐊᖅᖢᓂ ᐱᒻᒪᑦ ᑲᑭᐊᖏᓐᓂᑦ ᐱᔾᔪᑎᒋᓗᒍ. ᑕᒪᓐᓇ 

ᓯᑯᑉᐸᑦ ᐱᐅᓯᕚᓪᓕᕐᓂᐊᖅᑑᒐᓗᐊᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ ᑭᐅᔾᔪᑎᒋᔭᓐᓄᑦ. ᓄᓇᓯᐅᑏᑦ ᖃᑦᑎᕆᔾᔪᑏᑦ, ᖃᑦᑎᕈᑏᑦ 

ᓇᓗᓇᐃᖅᑑᓪᓗᐊᕈᖕᓂᑦ ᒫᓐᓇ ᐊᓯᔾᔨᖅᐸᓪᓕᐊᓕᖅᑎᓪᓗᓯ ᑖᒃᑯᐊ ᑲᑉᐳᑎᖃᑦᑕᖅᑐᐃᑦ ᐹᑕᓖᒃᑰᖃᑦᑕᓕᕐᒪᑕ, 

ᑲᑉᐳᑎᒃᑯᑦ ᖃᑦᑎᕈᑎᓂᑦ, ᑲᑉᐳᑎᓄᑦ ᓄᓇᓖᑦ ᒐᕙᒪᒃᑯᓐᓂᑦ ᐱᔨᑦᑎᕋᑦᑏᑦ ᑕᐃᒪᐃᓐᓇᐃᑦᑑᖁᔪᓐᓇᖏᑦᑐᐃᑦ 

ᐊᐅᓪᓛᖃᑦᑕᖅᑐᐃᑦ ᐅᑭᐅᖅ ᐱᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ ᒫᓐᓇ ᐃᓱᒪᒋᙱᑕᕗᑦ ᑲᑉᐳᑎᒋᐊᓖᑦ 

ᓄᓇᓯᐅᑏᑦ ᖃᑉᑎᕈᑏᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓕᐊᑐᐃᓐᓇᑦ ᖃᑉᑎᕈᑎᓪᓘᓐᓃᑦ 

ᓄᓇᓯᐅᑎᓗ ᖃᑉᑎᕈᑏᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓯᐅᑎᓄᑦ ᑖᒃᑯᐊ ᓄᓇᓯᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᒡᓕᕋ ᑭᐅᑦᓯᐊᕈᓐᓇᕐᓂᖅᓴᐅᔪᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᔭᒃᑯᑦ ᐱᑕᖃᙱᑦᑐᖅ ᓄᓇᓯᐅᑏᑦ 

ᑲᑉᐳᑎᖃᑦᑕᖅᑐᐃᑦ ᓄᓇᕗᑦ ᒐᕙᒪᒃᑯᑦ ᓄᓇᓯᐅᑎᖁᑎᖏᖕᓂᒃ. ᑭᓯᐊᓂ, ᐃᒻᒪᖄ ᑲᑉᐳᑎᔪᓐᓇᖅᑐᐃᑦ ᐃᓗᐊᓂ 

ᐃᒡᓗᕐᔪᐊᑉ ᐊᑐᕈᓐᓇᕐᓗᑎᒃ ᐳᔪᖃᙱᑦᑐᒥ. ᒫᓐᓇ ᑕᐃᒪᐃᓕᕙᓪᓕᐊᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᒻᒪᖅᑯᑎᓕᕆᓂᖅ ᐃᓱᒪᒋᓗᒍ, ᑲᑉᐳᑎᒋᐊᖃᖅᑐᐃᑦ 

ᐃᒡᓗᕗᓪᓗ. ᐊᓯᐊᓄᒡᓕ, ᑎᑎᖅᑲᑎᒍᑦ ᓯᑏᕝᕙᒥ ᓯᐊᕐᕆᔮᕐᕖᑦ ᓄᑖᙳᖅᑎᖅᑕᐅᓂᖏᖕᓄᑦ ᓄᓇᕗᒻᒥ 7−ᖑᔪᐃᑦ 

ᐃᓱᒪᒋᔭᐅᖕᒪᑕ. ᓇᓕᐊ ᓄᓇᓖᑦ ᑕᐅᑐᒻᒪᖔᑉᓰ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐸᕐᓇᒃᑐᒍᑦ ᓄᑖᙳᖅᑎᕆᓂᖅ 

ᓄᓇᓖᑦ ᐊᒥᓱᒐᓚᐃᑦ ᑖᒃᑯᐊ ᐱᒋᐊᙱᓐᓂᑉᑎᒻᓂ ᐃᒃᐱᐊᕐᔪᒃ, ᐃᒡᓗᓕᒑᕐᔪᒃ, ᐅᖅᓱᖅᑑᖅ, ᑲᖏᖅᑐᒑᐱᒃ, ᑭᒻᒥᕈᑦ, 

ᑭᙵᐃᑦ, ᑰᒑᕐᔪᒃ, ᓇᐅᔮᑦ ᐊᒻᒪ ᓴᓂᕋᔭᒃ. ᑖᒃᑯᐊ ᐸᕐᓇᖕᓂᕐᒦᑦᑐᐃᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᙳᖅᑎᖅᑐᐃᑦ ᓄᑖᓂᒃ ᐱᔾᔮᙱᑦᑐᐃᑦ ᐋᖅᑭᒋᐊᕐᓂᐊᖅᑐᐃᑦ. 

ᐊᓯᔾᔨᔪᒪᕕᓰ ᓯᐊᕐᕆᔮᕐᕕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓗᒍ ᑕᒪᓐᓇ 

ᓄᑖᙳᖅᑎᖅᑎᕆᓗᑕ ᐱᖁᑎᒋᔭᑉᑎᒻᓂᑦ. ᑕᐃᒪᓐᓇ ᐱᐅᓛᖑᔪᒥᒃ ᐱᓇᓱᒐᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᒪᓂ’ᑐᐊᖅ ᓲᖅ ᐃᓚᒋᔭᐅᖃᑕᐅᙱᓚᖅ? ᖃᒪᓂ’ᑐᐊᖅ 

ᓄᑕᐅᔪᓐᓃᕐᒪᑦ ᓯᐊᕐᕆᔮᕐᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᐱᒋᑦᓯᐊᖅᐸᒃᑲ ᓄᓇᓖᑦ 

ᑕᐃᒪᓐᓇ ᐊᑭᑐᔫᑏᑦ ᐱᔾᔪᑎᒋᓗᒋᑦ. ᑕᒪᓐᓇ ᕿᒥᕐᕈᓚᐅᖅᑐᒍᑦ ᓄᓇᓖᑦ ᐸᕐᓇᒃᐸᓪᓕᐊᔭᖏᑦ. ᑖᒃᑯᐊ 

ᓯᕗᓪᓕᐅᑎᑕᐅᓂᖏᑦ ᓯᐊᕐᕆᔮᕐᕖᑦ ᐊᒻᒪ ᖃᓄᖅ ᐃᒪᖓᑕ ᑖᒃᑯᐊ ᓯᐊᕐᕆᔮᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓂᕐᒧᑦ ᖃᒪᓂ’ᑐᐊᖅ ᕼᐋᒻᒪᓚᖓᑦ 

ᐃᓚᐅᒋᐊᖃᕋᔭᖅᑐᐃᑦ ᑖᒃᓱᒪ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ’. ᐊᒻᒪ ᑕᒪᒃᑯᐊ ᐸᕐᓇᒃᓯᒪᔭᖏᓐᓂ ᑕᐃᑲᓃᑉᐸ ᓄᓇᓖᑦ 

ᑕᒪᑉᑭᓐᓂᖅ ᐊᔪᕋᑦᑎᒍ. ᑕᒪᓐᓇ ᐅᔾᔨᕆᓗᒍ. ᓄᓇᓖᑦ ᐱᔪᒪᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᓄᓇᓖᑦ ᓯᐊᕐᕆᔮᕐᕕᒋᑦ ᕿᒥᕐᕈᒋᐊᕈᓐᓇᕋᔭᖅᐸᑦ 

ᓄᑖᖑᖅᑎᕆᓂᕐᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᒫᓐᓇ ᐱᓯᒪᔭᓯ ᑖᒃᑯᐊ ᐊᑯᓂ ᑕᐃᒪᐃᓕᕐᒪᑕ 

ᓯᕗᒧᐊᖕᓂᕐᒧᑦ. ᑕᒪᒃᑯᐊ ᐊᕕᒃᑐᖅᓯᒪᓂᖏᑦ ᐊᓯᔾᔨᓕᖅᑎᓪᓗᒍ, ᓄᑖᖅ ᓯᕗᒧᐊᒋᐊᖃᕋᔭᖅᑐᐃᑦ ᓄᓇᓖᑦ ᑖᒃᑯᓄᖓ 

ᐃᓚᔭᐅᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᓪᓕ. ᐅᖃᐅᓯᖃᖃᑦᑕᖅᓯᒪᒐᑦᑕ ᑕᒡᕙᓂ 

ᑲᑎᒪᓂᑐᐃᓐᓇᕐᒥᒃ ᖃᒪᓂ’ᑐᐊᕐᒥ ᑭᓈᓗᖕᒧᑦ. ᐋᖅᑭᒋᐊᖅᑕᐅᓂᖏᓐᓄᑦ ᐅᖅᓱᐊᓗᓕᕆᔨᒃᑯᑦ ᒥᓂᔅᑕ 

ᓇᓗᓇᐃᖅᓯᓚᐅᖅᑐᖅ, ᕿᒥᕐᕈᓚᐅᕐᒪᑕ ᒪᕐᕉᒃ ᑲᑎᓪᓗᑎᒃ. ᐅᖃᓚᐅᕋᒪ ᕼᐋᒻᒪᓚᑦ ᖃᒪᓂ’ᑐᐊᕐᒥ ᐊᓯᐊᓂ ᐱᔪᒪᔪᐃᑦ 

ᑮᓇᐅᓗᒃ ᐱᔾᔪᑎᒋᓪᓗᒍ ᖃᓄᐃᓕᖓᓕᕐᒪᖔᖅ ᖃᒪᓂ’ᑐᐊᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐸᕐᓇᒃᐸᓪᓕᐊᓂᕐᒧᑦ ᑮᓇᐅᔭᖅᑑᑎᒃᓴᒧᑦ, ᑭᓈᓗᒃ 

ᐱᔾᔪᑎᒋᓗᒍ ᖃᒪᓂ’ᑐᐊᕐᒧᑦ ᑕᒪᓐᓇ ᐸᕐᓇᒃᑕᐅᕙᓪᓕᐊᓗᓂ ᐅᑭᐊᒃᓵᖅ 2024. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑕᕝᕙ ᑕᕝᕙᖓᑦ ᐱᓕᕋᔭᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᒪᓚᒃᑯᓐᓂᑦ ᑲᑎᒪᖃᑎᖃᓛᖅᑐᒍᑦ 

ᑐᑭᓯᔭᑦᑎᓐᓂᒃ ᓇᓗᓇᐃᔭᐃᕕᒋᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᖃᐅᓯᕆᒃᑲᓐᓂᕈᒪᒻᒥᔭᒃᑲ ᓄᓇᓯᐅᑎᖃᐅᑎᖃᕐᕖᑦ, 

ᐋᖅᑭᒋᐊᖅᑕᐅᖁᓪᓗᒍ ᑕᐃᓐᓇ. ᐊᕐᕌᒎᓐᓄᑦ ᒪᕐᕉᓐᓅᖅᑲᐃᑦ, ᐱᐅᓂᖅᓴᐅᓇᔭᖅᑐᑦ, ᖃᓄᐃᓕᖓᓕᕐᒪᖔᖅ ᑕᐃᒃᑯᐊ 

ᓄᓇᓯᐅᑎᖃᐅᑎᖃᕐᕖᑦ ᓄᓇᓯᐅᑎᒃᑯᕖᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᓂᐊᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ. ᑕᐃᒃᑯ ᓄᓇᓯᐅᑎᖃᕐᕖᑦ 2025-2026-ᒧᑦ 

ᐱᓕᕆᐊᕇᓐᓇᕐᓂᐊᖅᑕᕗᑦ ᐊᒻᒪᓗ ᕼᐋᒻᒪᓚᒃᑯᑦ ᐅᖃᓪᓚᖃᑎᒋᓯᒪᓕᕇᖅᑕᕗᑦ ᖃᖓ ᐱᐅᓂᖅᐹᖑᓂᐊᕐᒪᖔᑦ 

ᑕᐃᒃᑯᐊ ᐱᓕᕆᐊᕆᔭᐅᓕᖅᐸᑦ. ᑎᑎᕋᐅᔭᖅᑕᐅᓂᖏᑦ ᐊᒻᒪᓗ ᐱᔨᑦᑎᕈᑏᑦ ᑕᒪᒃᑯᐊ ᐱᓕᕆᐊᕆᓂᐊᖅᑕᕗᑦ 

ᕼᐋᒻᒪᓚᒃᑯᑦ ᐱᔭᒃᓴᖃᓗᐊᔾᔮᖏᒻᒪᑕ.  

 

ᐊᒻᒪᓗ ᓄᓇᓖᑦ ᐊᑕᐅᓯᐅᙱᑦᑐᑦ ᑕᒪᒃᑯᓂᖓ ᐱᓕᕆᐊᖃᖅᐸᓪᓕᐊᑎᓪᓗᒋᑦ, ᑕᒪᑐᒪᓂ ᐊᕐᕌᒍᒥ 

ᓂᐅᕕᕈᒪᓂᐊᕐᒥᔪᒍᑦ. ᑕᒃᑯᐊᓗ ᓈᓴᐅᑎᖏᑦ ᑎᑎᕋᖅᑕᐅᕙᓪᓕᐊᓗᑎᒃ ᓴᓇᔭᐅᓂᕆᓂᐊᖅᑕᖏᓪᓗ. ᑕᒪᒃᑯᐊ 

ᐊᔪᓯᕙᓪᓕᐊᔪᑦ, ᐊᖅᑯᑎᒋᔭᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᓰᓕ. ᐅᓇᓗ ᐊᒡᒍᖅᑐᖅᑕᐅᓯᒪᓂᖏᑦ 1 

ᐊᒻᒪᓗ 2, ᖃᒪᓂ’ᑐᐊᖅ ᑕᕝᕙᓃᑉᐸᑦ, ᑭᓱᓂᒃ ᐃᓚᓯᓂᐊᕋᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᑕᐃᒃᑯᐊ ᐊᒡᒍᖅᑐᖅᓯᒪᔪᑦ 2018-ᒥᐅᖅᑰᖅᑐᖏᒃᑯᐊ 

ᑐᓐᓂᖅᑯᑎᒋᔭᐅᓚᐅᖅᓯᒪᖕᒪᑕ ᖃᒪᓂ’ᑐᐊᖅ ᒫᓐᓇ ᑎᑎᕋᖅᑕᐅᖃᓯᔾᔭᐅᓯᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᒪᓂ’ᑐᐊᖅ ᐃᓚᖃᓯᐅᔾᔭᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᒡᒍᖅᑐᖅᑕᐅᓯᒪᔪᓂᒃ 

ᕿᒥᕐᕈᓇᔾᔮᖏᑦᑐᒍᑦ ᐋᖅᑭᒃᓱᖅᑕᐅᕙᓪᓕᐊᒻᒪᑕ ᓇᓪᓕᐊᒃ ᓯᕗᓪᓕᐅᔾᔭᐅᓂᐊᕐᒪᖔᑦ, ᑐᖏᓕᕇᖅᑐᖅᑕᐅᓯᒪᓂᖏᑦ 

ᑕᒪᒃᑯᐊ ᕿᒥᕐᕈᓇᒃᑕᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ, ᖃᖓ ᖃᒪᓂ’ᑐᐊᖅ 

ᕼᐋᒻᒪᓚᒃᑯᖏᓐᓂᑦ ᑲᑎᒪᖃᑎᕋᓛᖅᐸᑦ ᑕᒪᒃᑯᐊ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖃᖓᑐᐃᓐᓇᑦᑎᐊᖅ ᑐᒃᓯᕌᕆᔭᐅᒍᑦᑕ ᑲᑎᒪᖃᑎᒋᔪᓐᓇᕐᓂᐊᖅᑕᕗᑦ 

ᐊᑦᑕᕐᕖᑦ ᑕᒪᒃᑯᐊᕈᓘᔭᖏᑦ ᐅᖃᐅᓯᕆᔭᐅᔪᒪᑉᐸᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᑐᐃᓐᓇ ᐱᓕᕆᕕᔅᓯᓐᓄᑦ. ᕼᐋᒻᒪᓚᒃᑯᓂᒃᑯᐊ, 

ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᐅᖃᖅᑲᐅᒐᒪ, ᑕᐃᓐᓇ ᐃᓅᒍᓐᓃᓕᒑᔪᓄᑦ ᓇᔪᖅᑕᐅᖃᑦᑕᖅᑐᑦ 

ᓱᕋᑦᑎᖅᑕᐅᓂᐊᓕᕐᒪᑦ. ᐅᓄᖅᑐᓂᒃ ᑕᑯᔪᒪᓪᓗᑕ ᐱᓕᕆᐊᖑᓂᐊᖅᑐᓂᒃ ᓄᓇᑦᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᐅᑎᒋᒐᕕᑦ ᑖᒃᑯᐊ ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ. ᐄ’, ᑐᓴᕋᑦᑕ ᖁᕕᐊᓇᖅ ᖃᒪᓂ’ᑐᐊᖅ ᐃᑲᔫᓯᐊᖅᑖᖃᑕᐅᒻᒪᑦ ᑖᒃᑯᑎᒎᓇ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓅᓚᐅᖏᑎᓪᓗᑕ 15-ᒥᓂᒻᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᓐ 16:45ᒥ 16:55ᒧᓐ 

 

ᐃᒃᓯᕙᐅᑕᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᕐᓂᐊᓕᕐᒥᒻᒪᑦ. ᒥᔅ ᖁᐊᓴ. 

  

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓂᐊᖅᑕᒃᑲ ᓯᕗᓪᓕᖅᐹᖅᓯᐅᑏᑦ 2025-26 

ᐊᑭᑐᔪᖅᑐᕈᑎᔅᓴᐃᑦ $10-ᒥᓕᐊᓐᓂᑦ ᐃᓚᖃᖅᐳᑦ.  

 

ᓄᑖᓂᒃ ᒪᑭᒪᔪᓐᓇᖅᑐᓂᒃ ᐱᔨᑦᑎᕈᑎᓂᒃ ᓴᖅᑭᑦᑎᔪᓐᓇᕐᓂᐊᕋᒥ. ᐊᒻᒪᓗ ᐅᑯᐊ ᓈᓴᐅᑎᖏᑦ ᑖᒃᑯᓄᖓ ᐊᑐᖅᑐᑦ 

ᐅᖃᖅᓯᒪᔪᑦ ᐱᓕᕆᕕᓯ ᑕᖅᑲᐅᙵᐃᓂᐊᖅᑐᑦ ᑎᑎᖅᑲᓂᒃ ᕼᐊᒻᒪᓚᒃᑯᓐᓄᑦ ᑐᕌᖅᑐᓂᒃ ᑐᒃᓯᕋᐅᑎᓂᒃ 

ᑕᑕᑎᑎᕆᒍᓐᓇᕐᓂᐊᕐᒪᑕ ᒪᒃᑯᐊ ᓄᑖᙳᕆᐊᕆᐊᓖᑦ ᕼᐊᒻᒪᓚᒃᑯᓐᓄᑦ ᓇᒻᒥᓂᕆᔭᐅᔪᑦ 

ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ. ᓯᕗᓪᓕᖅᐹᖅ ᑎᑎᖅᑲᑦ ᖃᖓ ᓴᖅᑭᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᕐᓂ. 

ᐊᖏᖅᑕᐅᑉᐸᑕ ᐊᒻᒪᓗ ᑕᒪᒃᑯᐊ ᐊᖏᖅᑕᐅᔪᓕᒫᑦᑎᐊᖅ ᐱᔭᕇᖅᑕᐅᐸᑕ ᑭᖑᓂᑦᑎᐊᖓᒍᑦ ᕼᐊᒻᒪᓚᒃᑯᓐᓄᑦ 

ᑎᑎᕋᓕᕋᔭᖅᑐᒍᑦ.  

 

ᐊᒻᒪᓗ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᖅᐸᑦ ᑖᓐᓇ ᐱᒋᐊᓕᕋᔭᖅᑐᖅ ᐃᒻᒪᖄ ᔮᓐᓄᐊᕆᒥ ᓴᖅᑭᑕᐅᓛᖅᑐᑦ 

ᑖᒃᑯᐊ ᑎᑎᖅᑲᑦ ᑕᒫᓂᖃᐃ ᑕᐃᒪᓐᓇ ᐋᖅᑭᓪᓗᒍ ᐅᒥᐊᕐᔪᐊᕐᒥᑦ ᐊᙳᑎᔪᓐᓇᓛᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓂᕆᐅᒋᓛᖅᐸᕗᑦ ᓴᖅᑭᓯᒋᐊᖅᐸᑦ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ 

ᑕᑕᑎᕈᑎᓂᒃ ᐋᖅᑭᒃᓱᐃᓂᐊᖅᑐᑦ ᖃᑦᓯᓂᒃ ᑮᓇᐅᔭᓂᒃ ᐱᓇᓱᒍᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᓕᓕᐅᖅᑕᐅᓯᒪᔾᔮᖏᑦᑐᖅ ᑭᓯᐊᓂ 

ᑮᓇᐅᔭᖅ ᐊᑐᕈᒫᕐᓂᐊᖅᑐᑦ ᑖᒃᑯᓄᖓ ᐊᑐᖅᑐᒃᓴᐃᑦ ᐅᖓᑕᐅᑎᒋᐊᖃᔾᔮᙱᑕᕗᑦ. ᑕᒪᒃᑯᐊ ᓄᑖᙳᕆᐊᕆᐊᓖᑦ 

ᑕᐃᒪᓐᓇ ᓄᑖᙳᖅᑎᑦᑐᒪᔭᕗᑦ ᑐᐊᕕᕐᓇᖅᓯᓚᐅᙱᓐᓂᖏᓐᓂ ᐱᐅᔪᓐᓃᓗᐊᓚᐅᙱᓐᓂᖏᓐᓂᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑎᑎᕋᕈᓐᓇᖅᑕᕗᖅᑲᐃ ᑕᐃᒃᑯᐊ ᑭᙴᒪᔭᕗᑦ ᓄᓇᑦᑎᓐᓂ 

ᑭᒡᓕᓕᐅᖅᑕᐅᓯᒪᙱᑉᐸᑕ ᑕᐃᒃᑯᐊ ᑮᓇᐅᔭᑦ ᑐᒃᓯᕌᕆᔪᓐᓇᖅᑕᕗᑦ.  

 

ᑕᐃᒃᑯᐊ ᐱᓕᕆᕕᓯ ᓄᓇᓕᓐᓂ ᐅᑎᖅᑎᒋᐊᑐᙱᑦᑐᑦ ᑮᓇᐅᔭᑦ ᐊᑐᐊᒐᖓᑦ ᖃᖓ ᓄᑖᙳᕆᐊᖅᑎᑕᐅᓂᐊᖅᐸᑦ 

ᑖᓐᓇ  ᓄᑖᖅ ᓴᖅᑭᑕᐅᔪᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ 25-26−ᒥ 

ᑭᒡᓕᓕᐅᖅᑕᐅᓯᒪᓂᐊᖅᑐᑦ ᐅᑯᐊ ᐊᑐᕈᒫᕐᓂᐊᖅᑐᑦ ᐅᓄᕐᓂᖏᑦ ᐊᒻᒪ ᐊᕐᕌᒍᑕᒫᖅ ᑭᖑᓂᐊᒍᑦ $5-ᒥᓕᐊᓄᑦ 

ᐋᖅᑭᒃᑕᐅᓯᒪᓂᐊᖅᑐᖅ.  

 

ᐊᒻᒪᓗ ᐊᑐᐊᒐᑦ ᑖᒃᑯᐊ ᐅᖃᐅᓯᕆᖅᑲᐅᔭᓯ ᐱᔭᕇᖅᑕᐅᓂᐊᐸᓗᒃᑐᑦ ᑕᐃᒃᑯᐊ ᑐᒃᓯᕋᐅᑏᑦ 

ᑕᖅᑲᐅᖓᖅᑕᐅᓚᐅᙱᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᑭᓯᓇᖅᓯᕚᓪᓕᐊᕐᔪᒻᒪᑦ. ᐊᓯᐊᓂᓪᓕ, (ᑐᓵᔨᑎᒎᓕᖅᑐᖅ) ᐅᓇ 

ᑐᐊᐸᐃᑦ ᑕᐃᒃᑯᐊ ᓯᖁᑦᑎᕆᔾᔪᑏᑦ ᐱᔾᔪᑎᖃᖅᑐᑦ 2024-25 ᐊᑭᑐᔪᖅᑐᕈᑎᔅᓴᐃᑦ ᐃᓚᖃᖅᐳᑦ $1-ᒥᓕᐊᓐᓂᒃ 

ᑐᐊᐸᓕᐅᕈᒻᒧᑦ ᓯᖁᑦᑎᕆᔾᔪᑎᒧᑦ ᐊᑐᖅᑐᔅᓴᐃᑦ ᐅᓪᓗᒥᒧᑦ ᑎᑭᒃᖢᒍ ᖃᔅᓯᑦ ᑖᒃᑯᓇᙶᖅᑐᑦ ᑮᓇᐅᔭᑦ 

ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑖᖅ. ᐋᒻ, ᑕᒪᑐᒪᓂ 

ᐊᕐᕌᒍᒥ $5.7-ᒥᓕᐊᓐᓂᒃ ᑮᓇᐅᔭᓂᒃ ᐊᑐᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᒃᓯᕋᖅᓯᒪᔪᑦ ᐱᓕᕆᕕᓯ 2025-2026 

ᐊᑭᑐᔪᖅᑐᕈᑎᔅᓴᖏᑦᑕ ᓇᓕᖅᑯᑕᖅᑕᐅᓯᒪᓂᖏᑦ ᐃᓚᖃᖅᑐᑦ $4.0-ᒥᓕᐊᓂᒃ ᓯᖁᑦᑎᕆᔾᔪᒻᒧᑦ ᐊᑐᖅᑐᒃᓴᐃᑦ 

ᑐᐊᐸᓕᐅᕈᒻᒧᑦ.  

 

ᓇᓪᓕᐊᑦ ᓄᓇᓖᑦ ᓄᑖᓂᒃ ᓯᖁᑦᑎᕆᔾᔪᑎᓂᒃ ᐱᑎᑕᐅᓂᐊᖅᐸᑦ 2025-2026 ᑮᓇᐅᔭᓕᕆᓐᓇᐅᑉ ᐊᕐᕌᒎᑉ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑐᑭᓯᒍᒃᑯ 

ᐅᖃᐅᓯᕆᓂᐊᖅᑕᕋ. ᑐᓵᔨᐅᔾᔪᑎᓂᒃ ᑕᒻᒪᐅᖅᑲᓪᓗᑕ ᐊᓯᐊᒍᑦ ᑐᓵᓕᕋᓗᐊᕐᓂᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ.  

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑐᒃᓯᕋᐅᖅᓯᒪᔪᑦ ᐱᓕᕆᕕᓯ 2025-2026 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᖅᐳᑦ $2.1-ᒥᓕᐊᓐᓂᒃ ᑮᓇᐅᔭᓂᒃ. ᓄᑕᐅᙱᓗᐊᖅᑐᑦ ᐃᓪᓗᕐᔪᐊᑦ 

ᓯᖁᑦᑎᖅᑕᐅᔪᓐᓇᕐᓂᐊᕐᒪᑕ ᓴᓗᒻᒪᖅᓴᐃᓂᕐᒧᑦ ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᒃᓴᐃᑦ ᑲᑎᓕᒫᕐᓗᒋᑦ $5.1-

ᒥᓕᐊᓐᓂᒃ ᐊᑐᕐᓂᐊᖅᑐᑦ 2024-2025-ᒥ ᐊᒻᒪ 2025-2026 ᑮᓇᐅᔭᖅᑐᕈᑎᓂᒃ.  

 

ᐊᒻᒪᓗ ᓯᕗᓪᓕᖅᐹᖅᓯᐅᑎᑦ ᐊᕐᕌᒍᑦ ᓯᕗᓂᑦᑎᓐᓂ ᓈᓴᐅᑏᑦ ᐅᖃᖅᓯᒪᕗᑦ ᐊᑐᕈᒫᕐᓂᐊᖅᑐᓂᒃ 

ᑐᔅᓯᕋᒃᑲᓂᕐᓂᐊᖅᑐᓯ ᓲᕐᓗ ᐃᖃᓗᐃᑦ ᓯᓚᑦᑐᖅᓴᕐᕕᒻᒥ ᑕᐃᓐᓇ ᐃᒡᓗᕐᔪᐊᖅ ᐅᑮᕕᐅᓂᕋᖅᑕᐅᔪᖅ 

ᓯᖁᑦᑎᖅᑕᐅᔪᓐᓇᕐᓂᐊᕐᒪᑦ.  

 

ᐊᒻᒪᓗ ᑕᐃᓐᓇ ᐲᔭᖅᑕᐅᓕᖅᐸᑦ $10-ᒥᓕᐊᓐᒥᑦ $12-ᒥᓕᐊᓐᒧᑦ ᑎᑭᖦᖢᒍ ᐊᑭᖃᕐᓂᐊᖅᑐᑦ ᑕᓪᓕᒪᑦ ᐊᕐᕌᒍᓄᑦ 

ᐊᑐᖅᑐᒃᓴᐃᑦ ᐊᕐᕌᒎᓐᓄᑦ ᒪᕐᕉᓐᓄᑦ ᐋᖅᑭᒃᓯᒪᕙ, ᑖᓐᓇ ᐱᓕᕆᐊᖑᓂᐊᖅᑐᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᒃ ᑕᐃᒃᑯᐊ ᓱᓇᒃᑯᑖᑦ 

ᐊᓯᖏᓪᓗ ᑖᒃᑯᓄᖓ ᐃᓕᖃᓯᐅᔾᔭᐅᓂᐊᖅᑐᑦ ᐊᒻᒪ ᓄᓇᑦᑕ ᑕᐃᓐᓇ ᐃᒡᓗᕐᔪᐊᕆᔭᐅᔪᖅ ᓯᖁᑦᑎᕈᒪᔭᕗᑦ 

ᐊᖏᔪᖅᔪᐊᕌᓘᒻᒪᑦ ᑕᐃᓐᓇᓕ ᐃᒻᒥᒃᑰᖅᑎᑕᐅᓗᓂ ᐱᓕᕆᐊᖑᓂᐊᖅᑐᖅ.  

 

ᐊᒻᒪᓗ ᑐᐊᐸᓕᐅᕐᓂᖅ ᐱᔾᔪᑎᒋᓪᓗᒍ ᓇᓕᐊᓪᓗ 2025-2026-ᒥ ᑐᒃᓯᕋᐅᑎᑎᒍᑦ ᑖᒃᑯᐊ ᐱᔭᐅᔪᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᑭᓯᓇᖅᓯᑎᒃᑲᕕᐅᒃ. (ᑐᓵᔨᑎᒎᓕᖅᑐᖅ) ᐊᐱᕆᔪᒪᓕᕆᓪᓗᖓ 

ᒥᑭᔫᑏᑦ ᑮᓇᐅᔭᖅᑐᕈᑏᑦ ᐱᓕᕆᕕᓯ 2024-2025 ᐊᑭᑐᔪᖅᑐᕈᑎᒃᓴᑦ $2.1-ᒥᓕᐊᓐᓂᒃ ᐃᓚᖃᖅᑐᑦ ᓄᓇᓕᓐᓂ 

ᖃᐅᔨᓵᖑᔭᕆᐊᓖᑦ ᑕᒪᒃᑯᐊ ᑲᔪᓯᔪᓐᓇᖁᓪᓗᒋᑦ,  

ᐊᑭᑐᔪᖅᑐᕈᑎᒃᓴᑦᑎᒎᖅᑐᑦ, ᖃᓄᐃᑦᑐᓂᒃ ᖃᐅᔨᓴᐅᑎᓂᒃ ᐱᓕᕆᐊᓂᒡᓗ ᐅᖃᐅᓯᖃᖅᐱᑦ ᑕᒪᑐᒪᓂ 2024-2025 

ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᑕᖅᑭᑦᑎᐊᕋᔅᓯ ᖁᔭᓐᓇᒦᒃ. 

ᐃᒥᖅᑕᕐᕕᐅᖃᑦᑕᖅᑐᖅ ᐃᒪᑦᑎᐊᕙᖑᒻᒪᖔᖅ, ᑐᐊᐸᓕᕆᓂᖅ, ᒪᑯᐊᓗ ᐊᑐᓗᐊᙳᐊᖅᑐᑦ ᐱᖁᑎᕐᔪᐊᑦ 

ᐊᑭᑐᔪᖅᑐᕈᑎᒃᓴᕐᓄᑦ ᐊᑐᖅᑕᐅᔪᓐᓇᖅᑐᑦ, ᑕᒪᒃᑯᓄᖓᕈᔪᒃ ᐊᑐᖅᑐᐊᒃᓴᓂᒃ ᐅᖃᐅᓯᖃᖅᐳᖓ. ᑐᖏᓕᕐᒪᑦ ᑖᓐᓇ 

ᐃᓚᒃᑲᓐᓂᕈᓐᓇᕐᓂᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ ᐅᖃᕐᓗᒍ, ᑖᒃᑯᐊ ᑮᓇᐅᔭᑦ ᑕᕝᕙᓃᑦᑐᑦ ᐱᓴᕋᐃᓐᓂᖅᓴᐅᖃᑦᑕᕈᓐᓇᕐᓂᐊᕋᑦᑕ 

ᐊᕐᕌᒍᑕᒫᖅ ᑕᑯᕙᑦᑕᑎᓐᓂᒃ, ᖃᐅᔨᓴᖅᑕᖃᕆᐊᖃᓲᖑᒻᒪᑦ ᐱᖁᑎᓕᐅᓚᙱᓐᓂᖏᓐᓂᒃ ᑕᖅᑭᓂᒃ ᐊᒡᒋᖅᑐᓂᑦ 

ᑭᓱᓄᑦ ᐊᑐᖅᑕᐅᓛᕐᒪᖔᑕ ᐋᖅᑭᓛᖅᑕᕗᑦ, ᐅᕙᓂᓗ ᐊᖏᖅᑕᐅᒋᐊᖃᓛᕆᓪᓗᓂ. 

 

ᓄᓇᓖᑦ ᒐᕙᓚᕋᓛᖏᑕ ᐱᖁᑎᑖᕆᒋᐊᖃᓪᓚᕆᑦᑕᖏᓐᓂᑦ ᐱᔾᔪᑎᖃᖅᑐᐃᑦ, ᕼᐊᒻᒪᓚᐃᑦ 

ᐱᓕᕆᐊᕆᒍᓐᓇᖅᑕᖏᑦᑕ ᖁᓛᓃᒻᒪᑕ, ᑕᐃᒫ ᑕᕝᕙ ᖃᐅᔨᓴᖅᑕᐅᖄᓚᐅᕐᓗᑎᑦ ᖃᓄᑎᒋ ᐊᖏᑎᒋᓛᕐᒪᑕ 

ᐱᓕᕆᐊᖑᔭᕆᐊᓖᑦ. ᕼᐊᒻᒪᓚᒃᑯᓐᓄᑦ ᓇᒻᒥᓂᖅ ᐱᓕᕆᐊᖑᔪᓐᓇᓛᕐᒪᖔᖅ ᐅᕝᕙᓘᓐᓃᑦ ᐊᓯᖔᖏᓐᓄᑦ 

ᐱᓕᕆᐊᖑᑎᑕᐅᒋᐊᖃᓛᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓂᖅᓴᐅᔪᒥᓇᕋᔭᖅᑰᔨᔪᖅ ᑕᐃᒫᒃ ᐱᒋᐊᖃᑦᑕᖃᒻᒥᓕᓚᐅᖅᓯᒪᑉᐸᑦ ᐃᒻᒪᖃ 

ᐱᔭᐅᖃᑦᑕᕆᐊᖃᖅᑐᐃᑦ ᓇᓗᓇᐃᖅᓯᒪᓂᖅᓴᐅᖃᑦᑕᕋᔭᖅᐳᑦ, ᓇᓗᓇᙱᓐᓂᖅᓴᐅᖃᑦᑕᕋᔭᑉᐳᑦ ᑭᓱ 

ᐱᔭᐅᖃᑦᑕᕆᐊᖃᕋᔭᕐᒪᖔᖏᓐᓂᒃ. 

 

(ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑐᔅᓯᕋᐅᑎᖓ 2025-2026 ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $754-ᒥᓕᐊᓐ 

ᑮᓇᐅᔭᑦ ᕼᐊᒻᒪᓚᒃᑯᓐᓄᑦ ᖃᐅᔨᓴᖅᑕᐅᓗᑎᑦ ᐱᓕᕆᐊᖑᓗᑎᑦ, ᖃᓄᖅ ᑕᐃᒪᓐᓇᑎᒋᓂᐅᕐᒪᖔᑕ ᑮᓇᐅᔭᑦ 

ᐋᖅᑭᑦᑕᐅᓂᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑮᓇᐅᔭᐃᔭᕐᕕᒋᓯᒪᔭᕗᑦ ᑭᓯᐊᓂ ᒐᕙᓚᒃᑯᑦ 

ᑮᓇᐅᔭᖏᓐᓂᑦ ᐊᑐᖅᑐᑕ, ᑭᓯᐊᓂ ᓂᕆᐅᑦᑐᒍᑦ ᐅᓇ ᑕᑯᓐᓈᖅᑐᒋᑦ ᕼᐊᒻᒪᓚᐃᑦ ᐱᓕᕆᒍᒪᓂᖏᑦ, 

ᐱᓕᕆᐊᖃᕈᒪᓂᖏᓐᓂᑦ ᑖᒃᑯᓂᖓ, ᓇᓗᓇᐃᖅᓯᓯᒪᒻᒪᑕᐃᓛᒃ ᑕᐃᒫᒃ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᔅᓯ ᐊᑭᑐᔪᖅᑐᕈᑎᔅᓴᖏᑦ ᐃᓚᖃᕐᖓᑕ ᑮᓇᐅᔭᓂᑦ 

ᐸᕐᓇᓂᕐᒧᑦ ᑎᑎᕋᐅᔭᕐᓂᕐᒧᑦ ᑮᓇᐅᔭᔅᓴᐅᔪᓂᑦ ᓄᓇᓖᑦ ᒐᕙᒪᕋᓛᖏᑕ ᓯᕗᓪᓕᐅᑎᑕᖏᓐᓄᑦ, ᓱᒻᒪ ᐱᓕᕆᕕᓯ 

ᐊᒡᒍᖅᓯᓲᖑᕙᑦ ᑮᓇᐅᔭᖏᓐᓂᑦ ᑎᑎᕋᐅᔭᕐᓂᕐᒧᑦ, ᐸᕐᓇᓂᕐᒧᑦ, ᖃᐅᔨᓴᕐᓂᕐᒧᓪᓗ, ᐃᓛᒃᑯ ᓱᒻᒪ 

ᑮᓇᐅᔭᖃᖅᑎᑕᐅᕙᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑐᖏᓕᕋᐃ ᑭᐅᑎᒃᑯᕕᐅᒃ? ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓰᓕ ᐊᑏ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᓄᓇᓖᑦ ᒐᕙᓚᕋᓛᖏᑕ 

ᑎᑎᕋᐅᔭᕐᓂᖏᓐᓄᑦ ᑮᓇᐃᔭᐃᑦ ᐊᕐᕌᒍᓪᓗᐊᖅ ᓴᖅᑭᖅᑕᐅᓚᐅᖅᓯᒪᔪᖅ ᐱᔾᔪᑎᒋᓪᓗᒍ ᓄᓇᓖᑦ ᒐᕙᒪᕋᓛᖏᑦ 

ᑲᔪᓯᓯᒪᖏᓐᓂᑦ ᐱᔾᔪᑎᒋᓪᓗᒋᑦ ᑎᑎᕋᐅᔭᕈᓐᓇᕋᓗᐊᖅᑐᑎᑦ ᑲᔪᓯᕙᔪᙱᒻᒪᑕ ᐊᒻᒪ ᑮᓇᐅᔭᓂᑦ 

ᐊᑐᓗᐊᕐᓂᑯᖃᖃᑦᑕᓕᖅᓯᒪᓪᓗᑎᑦ ᒪᑯᓄᖓ ᓯᐊᕐᕆᔮᕐᓄᑦ, ᓄᓇᓯᐅᑏᓪᓗ ᓄᖅᑲᖓᕕᖏᓐᓄᑦ. 

 

ᑕᐃᒫᓪᓕ ᑕᕝᕙ ᑮᓇᐅᔭᖃᖅᑎᒐᓱᐊᓕᓚᐅᖅᑲᕗᑦ ᑎᑎᕋᐅᔭᕈᑎᔅᓴᖏᓐᓂᑦ ᓄᓇᓕᓐᓂᑦ ᐱᑕᖃᕆᐊᖃᓪᓚᕆᑦᑐᓂ 

ᐱᖁᑎᑖᖅᐸᓪᓕᐊᒍᓐᓇᓛᕐᖓᑕ. ᐊᒻᒪᑦᑕᐅᖅ ᐱᔾᔪᑎᖃᓚᐅᕐᒥᔪᒍᑦ ᒐᕙᒪᑐᖃᒃᑯᑦ ᑐᔅᓯᕌᒃᑰᓂᖅᓴᖅ ᑮᓇᐅᔭᓂᑦ 

ᑐᓂᓯᖃᑦᑕᖁᔨᓯᒪᓕᕐᖓᑕ, ᑕᐃᒫᒃ ᓄᓇᕗᑦ ᒐᕙᒪᖓᓗ ᑎᑎᕋᐅᔭᖅᑕᐅᒌᖅᓯᒪᔪᓂᑦ ᐱᓕᕆᐊᖃᕈᒪᖃᑦᑕᖅᓯᒪᒻᒪᑕ, 

ᓴᓇᒋᐊᖅᑕᐅᑦᑕᐅᑎᒋᖃᑦᑕᖁᓪᓗᒋᑦ ᐃᓛᒃ ᓴᓇᕕᔅᓴᑭᕕᐅᑎᑉᐸᒻᒪᑕ. 

 

ᑮᓇᐅᔭᑦ ᑕᐃᒫᒃ ᑐᔅᓯᕌᔅᓴᐅᓪᓗᑎᑦ ᐊᑐᐃᓐᓇᕈᔪᔭᕗᑦ ᓄᓇᓖᑦ ᒐᕙᒪᕋᓛᖏᓐᓄᑦ 

ᑎᑎᖃᐅᔭᕈᑕᐅᖃᑦᑕᕈᓐᓇᓂᐊᕐᖓᑕ, ᐊᒻᒪᓗ ᖃᐅᔨᓴᕐᓂᕐᒧᑦ ᑮᓇᐅᔭᖏᑦ ᐸᕐᓇᓂᕐᒧᑦ ᐊᑐᖅᑕᐅᖃᑦᑕᖅᓯᒪᔪᖅ 

ᐱᓕᕆᕕᓕᒫᑦᑎᐊᓄᑦ ᐱᖁᑎᑖᕋᓱᓕᕋᐃᒻᒪᑕ. 

 

ᑕᐃᒫᒃ ᓱᓕ ᐊᐅᓚᐃᓐᓇᕐᓂᐊᖅᑐᖅ ᓄᑖᓂᑦ ᐱᓕᕆᐊᔅᓴᓂᑦ ᐸᕐᓇᓂᕐᒨᖅᑕᐅᔪᖃᕋᐃᑉᐸᑦ, ᑕᐃᒪᓕ ᑭᖑᓂᖓᒍᑦ 

ᓯᕗᓪᓕᐅᑎᑕᐅᓕᕋᔭᕐᒥᔪᐅᑦ ᑎᑎᕋᐅᔭᖅᑕᐅᖁᔭᐅᔪᑦ, ᐊᒻᒪ ᐊᐱᖅᑯᑎᒋᕋᑖᖅᑕᖓ, ᓱᒻᒪ ᐃᓛᒃᑰᖓᒻᒪᖔᑕ? 

ᐃᑲᔪᕈᑎᐅᒐᓱᑦᑐᑦ ᐱᓕᕆᐊᖃᕆᐊᑦᑕᐅᑎᒋᓂᖅᓴᐅᖃᑦᑕᕐᓂᐊᖓᑕ ᕼᐊᒻᒪᓚᒃᑯᓐᓄᑦ ᓴᖅᑭᖅᑕᐅᖁᔭᐅᔪᓂᑦ. 

 

ᑕᐃᒫᖏᓛᒃ ᐊᑐᐃᓐᓇᔭᕆᐊᖃᕋᑦᑕ ᐃᑲᔪᖅᑕᐅᒍᒪᓕᕋᐃᑉᐸᑕ ᓄᓇᓖᑦ ᒐᕙᓚᕋᓛᖏᑦ, ᑕᒪᑐᒧᖓ 

ᐃᑲᔫᑎᒋᒐᓱᐊᖅᑐᒋᑦ ᑕᐃᒪᐃᓕᖓᑎᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᔅᓯ 2024-2025-ᒥ ᐊᑭᑐᔪᖅᑐᕈᑎᔅᓴᖏᓐᓂᑦ 

ᐃᓚᖃᕐᖓᑕ $3-ᒥᓕᐊᓐᓂᒃ ᑮᓇᐅᔭᓂᑦ ᐊᑭᑐᔪᖅᑐᕈᑎᔅᓴᖏᓐᓂ ᑐᓂᔭᐅᕙᑦᑐᓂᑦ ᐊᑕᐅᑎᒃᑯᑦ, ᐱᓕᕆᕕᓯ 2025-

2026 ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ ᐅᖃᖅᓯᒪᒻᒪᑕ ᑮᓇᐅᔭᒡᒎᖅ ᑖᔅᓱᒧᖓ ᑐᕌᖓᔪᐃᑦ 105%-ᒥ 

ᐊᖏᓪᓕᒋᐊᖅᑕᐅᓂᐊᕐᖓᑕ, $6.15-ᒥᓕᐊᕈᕐᓗᑎᒃ ᑮᓇᐅᔭᑦ ᖃᓄᕐᖑᓇ ᑕᐃᒪᓐᓇ ᖁᕝᕙᕆᐊᕆᐊᖃᕐᖓᑕ 

ᖃᐅᔨᔭᐅᓐᓂᖅᑳ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᒋᐊᕋᓱᐊᖅᓯᒪᒻᒥᔪᒍᑦᑕᐅᖅ 

ᑮᓇᐅᔭᖅᑐᕐᓂᕆᕙᑦᑕᖏᑦᑕᐅᖅ ᖃᐅᔨᒪᒐᓱᐊᖅᓯᒪᒐᑦᑎᒍᑦ ᐱᖁᑎᖏᑦᑕᐅᖅ ᓄᑖᕈᕆᐊᓖᑦ ᖃᐅᔨᒪᓪᓗᑎᒍᑦ, ᑕᐃᒫᒃ 

ᐊᖏᓪᓕᒋᐊᕆᓯᒪᕗᒍᑦ ᕼᐊᒻᒪᓚᓄᑦ ᐊᑕᐅᑎᒃᑯᑦ ᐊᑭᑐᔪᖅᑐᕈᑎᔅᓴᖅᑖᖑᒍᓐᓇᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᓂᓕ ᐊᐱᖅᑯᑎᔅᓴᖃᙱᑦᑐᖓ, ᐊᐱᖅᑯᑕᐅᒌᖃᑦᑕᕋᑖᕐᖓᑦ 

ᑲᑎᒪᔨᐅᖃᑎᓐᓄᑦ ᐸᕐᓇᓂᕐᒧᑦ ᖃᐅᔨᓴᕐᓃᑦ ᑖᒃᑯᐊ ᑭᒻᒥᕈᒻᒧᑦ, ᑭᙵᐃᓪᓗ, ᓯᐊᕐᕆᔮᕐᕕᔅᓴᓄᑦ ᐸᕐᓇᒍᑎᓂᑦ 

ᐊᐱᖅᑯᑎᔅᓴᖃᕈᒪᔪᖓ. ᑭᓱᓂᑦ ᐊᑐᕐᓂᖅᑭᓯ ᓇᓕᐊ ᐸᕐᓇᑕᐅᒋᐊᖃᓕᕋᐃᒻᒪᑦ ᓯᐊᕐᕆᔮᕐᕕᒃ ᖃᓄᖅ 

ᖃᐅᔨᔭᐅᓲᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖃᓄᐃᔅᓴᖏᒃᑯᕕᑦ ᑐᖏᓕᕐᓄᑦ ᑭᐅᔭᐅᖁᔭᕋᓗᐊᕋ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕋᑖᕈᒃᑯ, ᑭᓱᓂᒃ ᒪᓕᓲᖑᕙᑦ 

ᐸᕐᓇᓂᕐᒨᖅᑕᐅᖁᔨᓂᐊᓕᕋᐃᒻᒪᑕ ᓯᐊᕐᕆᔮᕐᕕᐅᔪᓂᑦ? ᓄᓇᓕᓐᓂᑦ ᒐᕙᒪᕋᓛᓕᕆᔨᕗᑦ ᕿᒥᕐᕈᐊᓲᑦ ᓇᓕᐊ 

ᐸᕐᓇᓂᕐᒨᖅᑕᐅᓛᕐᒪᖔᑕ ᑕᐃᒫᔅᓴᐃᓐᓇᐸᓗᒃ ᐊᓯᖏᑦᑕᐅᖅ ᒐᕙᒪᒃᑯᑦ ᐱᓕᕆᕝᕕᖏᑕ ᑐᔅᓯᕋᕋᔭᕐᖓᑕ 

ᓇᓗᓇᐃᖅᓯᒐᔭᕐᖓᑕ ᓇᓕᐊ ᐱᓕᕆᓂᕆᔭᖓᑕ ᓯᕗᓪᓕᐅᑎᑕᐅᒋᐊᖃᕐᒪᖔᖅ. ᑕᒪᒃᑯᐊᓕ ᓯᐊᕐᕆᔮᕐᕖᑦ ᐱᓪᓗᒋ. 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᖏᓐᓄᑦ ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᖅᑎᒃᑯᓐᓄᑦ ᑖᓐᓇ ᓂᕈᐊᖅᑕᒥᓂᐅᒐᔭᖅᑐᖅ 

ᓴᓇᒋᐊᖅᑕᐅᖁᔭᐅᓗᓂ ᓯᐊᕐᕆᔮᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᐊᕐᕌᒎᑎᓪᓗᒍ ᑭᒻᒥᕈᕐᒥ ᓯᐊᕐᕆᔮᕐᕕᖓ ᓴᓇᔭᐅᓐᓂᕐᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ. 

ᐅᕙᒍᑦ ᓵᖓᓃᙱᒻᒪᑦ ᑖᓐᓇ ᑭᐅᔾᔪᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ ᑭᓱᑦ ᐊᕐᕌᒍᑎᓪᓗᒍ ᑭᙵᐃᓪᓕᑭᐊᖅ ᓯᐊᕐᕆᔮᕐᕕᖓ 

ᓴᓇᔭᐅᓐᓂᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᕐᒥᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒧᖓ ᑭᐅᓗᒍ, ᐅᑎᕐᕕᒋᒋᐊᖃᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᓇᖅᑑᔮᖓᓂᓛᒃ ᐸᕐᓇᑲᔅᓯ ᐊᓯᓃᓂᐊᕐᓗᓯ ᓯᐊᕐᕆᔮᕐᕕᐅᔪᓂᒃ 

ᖃᖓᓗ ᓴᓇᔭᐅᓐᓂᕐᒪᖔᑕ ᖃᐅᔨᒪᓇᑎᑦ. ᑕᓪᓕᒪᑦ, ᖁᓕᑦ, 15 ᐊᕐᕌᒍᐃᖅᑲᐃ ᐊᓂᒍᓕᖅᑲᑦ 

ᓴᓇᔭᐅᓚᐅᖅᓯᒪᓐᓂᕐᖓᑕ ᖃᐅᔨᒪᒐᔭᙳᐊᕋᓗᐊᕋᔅᓯ. ᐊᓯᓂᑦᑕᐅᒋᐊᖃᓕᖅᑲᑖᓚᓗᓯ.  

 

ᖁᓚᑦᑎᐊᖏᓪᓚᕆᒃᑲᒪᐃᓛᒃ ᑕᒪᒃᑯᐊ ᓴᓇᔭᒥᓂᐅᓱᒋᓪᓗᒋᑦ ᐊᕐᕕᐊᑦ ᑭᖑᓂᐊᒍᑦ ᐱᖓ ᓴᓇᔭᐅᒌᖅᓯᒪᓕᖅᑎᓪᓗᒍ. 

ᐊᕐᕕᐊᕐᒦᑦᑐᓖᓐᓇ 1981-ᒥ ᓴᓇᔭᒥᓂᐅᓪᓗᓂ ᐊᒻᒪ ᑕᕝᕙᓂ ᖃᐅᔨᓴᖅᑕᐅᓛᕆᐊᖓᓗ ᐊᑎᖃᖃᑕᐅᙱᑎᐊᖅᑐᓂ 

ᐸᕐᓇᑕᐅᓛᕆᐊᖓ. ᖃᖓ ᒥᓂᔅᑕ ᑲᑎᒪᕐᔪᐊᕕᒻᒧᑦ ᑭᐅᓛᖅᑲ ᖃᖓ ᓯᐊᕐᕆᔮᕐᕕᒃ ᐊᐱᖅᑯᑎᒋᕋᑖᖅᑕᖏᑦ 

ᓴᓇᔭᐅᓐᓂᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒍᓐᓇᖅᓯᑐᐊᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐆᑕᖅ, ᒥᓂᔅᑕᖃᐃ ᑭᐅᔪᓐᓇᖅᑲ ᒥᓂᔅᑕ ᖃᖓ 

ᓴᓇᔭᐅᓱᒋᓐᓂᕐᒪᖔᒍ ᐊᐃᑉᐸᖓ ᐊᖏᕐᕋᖓᓂ ᓂᕈᐊᖅᑕᐅᓯᒪᕕᖓᓃᒻᒪᑦ ᓱᖅᑯᐃᓱᑉᐸᖃᐃ ᐊᐅᓚᔨᕙᖃᐃ ᒥᓂᔅᑕ 

ᖃᖓ ᓴᓇᔭᐅᓐᓂᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐃᒫᒃ ᓇᓚᐅᑦᑖᖁᒋᐊᖓ ᐊᑲᐅᕙᓪᓚᐃᙱᑦᑐᖅ. ᒥᓂᔅᑕ ᖃᐅᔨᒪᒐᒪᑦᑕᐅᖅ 

ᐊᓯᑦ ᑕᕝᕙᓂ ᓇᓗᓇᐃᖅᑐᕈᑎᖏᓐᓂ ᖃᖓ ᓴᓇᔭᐅᓐᓂᕐᒪᖔᑕ ᐊᓯᓂᑦᑕᐅᔭᕆᐊᖃᖅᑐᐃᓪᓗ ᑕᕝᕙᓂ 

ᑎᑎᕋᖅᓯᒪᓪᓗᑎᒃ. ᑖᓐᓇ ᐃᖅᑲᓇᐃᔭᖅᑎᓯᓐᓄᑦ ᓇᓂᔭᐅᒍᓐᓇᓂᐊᖅᑐᔅᓴᐅᔪᖅ ᒫᓐᓇᑦᑎᐊᐸᓗᒃᑯᑦ. ᒥᔅᑕ ᓴᕕᑲᑖᕐᒧᑦ 

ᐅᑎᒃᑲᓐᓂᓕᖅᑕ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᓪᓕᑦᑕᐅᖅ ᐊᑦᑐᐊᓂᖃᕐᒥᔪᒧᑦ ᐊᕐᕕᐊᕐᒧᑦ 

ᐊᐱᖅᑯᑎᖃᒃᑲᓂᕐᓚᖓ. ᓇᓗᑦᑎᐊᖏᓪᓚᕆᒃᑲᒪ ᑖᒃᑯᐊ ᒥᓂᔅᑕᓗ ᐱᓕᕆᔨᖏᓪᓗ ᓄᓇᓕᖓᑕ ᐱᙳᐊᕐᕕᖓᓂᑦ 

ᐊᐱᖅᑯᑎᔅᓴᖃᕋᒪ. ᓇᑎᖓ ᑐᑭᓕᐊᒍᓐᓃᕐᖓᑦ ᐃᓚᖓ ᑲᑕᓐᓂᑰᓕᕐᖓᑦ. ᐊᒻᒪ ᐊᓪᓕᕋᖏᑦ 

ᖁᒻᒧᐊᑎᑦᑎᕙᓪᓕᐊᒻᒪᑕ ᐊᒻᒪᓗ ᑲᑕᔾᔫᒥᕙᒃᑭᓪᓗᓂ ᐊᓪᓕᕋᖓ.  

 

ᐸᕐᓇᑕᐅᓯᒪᕚ ᖃᐅᔨᓴᖅᑕᐅᓛᕆᐊᖓ ᐊᓯᓂᑦᑕᐅᓗᓂ ᐅᕝᕙᓘᓐᓃᑦ ᓴᓇᔭᐅᓗᓂ ᓴᓇᒋᐊᖅᑕᐅᖏᑉᐸᑦ ᒫᓐᓇᒃᑯᑦ 

ᐊᑐᕋᔅᓴᐅᖏᑦᑎᐊᒻᒪᕆᓛᓕᕐᖓᑦ. ᐊᑦᑎᓂᖅᐹᖓ ᖁᑦᑎᓂᖅᐹᖓᓗ ᓇᑎᖓ 18-ᐃᓐᓯᔅᒥᒃ ᐊᔾᔨᒌᒍᓐᓃᕐᖓᑎᒃ. 

ᐸᕐᓇᑕᐅᓯᒪᕚᑦ ᕼᐊᒻᒪᓚᖓ ᐊᕐᕕᐊᑦ ᐱᙳᐊᕐᕕᖓᑕ ᓇᑎᖓ ᓴᓇᔭᐅᑎᑕᐅᓛᕐᓗᓂ 

ᐊᑐᕋᔅᓴᐅᒍᓐᓃᓚᐅᙱᓐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᓛᔅᓯᒪᔭᕋ ᑖᓐᓇ ᐊᒻᒪ 

ᐱᓕᕆᔨᕗᑦᑕᐅᖅ ᕼᐊᒻᒪᓚᒃᑯᖏᓐᓂᑦ ᐃᖅᑲᓇᐃᔭᖅᑎᖏᓐᓂᑦ ᐅᖃᖃᑎᖃᖃᑦᑕᖅᓯᒪᔫᒐᓗᐊᑦ. ᑖᒃᑯᐊ 

ᐃᓚᒋᔭᐅᔪᐃᓂᓛᒃ ᕼᐊᒻᒪᓚᒃᑯᑦ ᐱᖁᑎᕈᓘᔭᖏᑕ ᑎᑎᕋᖅᑕᐅᓯᒪᓂᖏᓐᓄᑦ ᐊᒻᒪ ᓴᓇᔭᐅᒋᐊᕆᐊᖃᖅᑐᓄᑦ 

ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑐᐊᕕᕐᓇᖅᑑᑎᑕᐅᖁᔭᕋᓗᐊ ᐅᑉᐱᕈᓱᓪᓚᕆᒃᑲᒪ ᑖᓐᓇ 

ᐱᓕᕆᐊᖑᑦᑕᐅᑎᒋᖏᑉᐸᑦ, ᓄᓇᓕᐅᑉ ᐱᕐᖑᐊᕐᕕᖓ ᐅᓗᕆᐊᓇᓛᓕᕐᖓᑦ ᐃᓯᕐᕕᐅᒋᐊᖓ 

ᓴᓇᔭᐅᒋᐊᕈᓐᓇᐃᓕᓪᓗᓂ. ᓇᑎᐅᑉ ᐃᓚᖓ ᐳᖅᑐᓂᖅᓴᐅᓕᕐᖓᑦ ᐃᓚᖓᓂ 18-ᐃᓐᓯᖑᓪᓗᓂ.  

 

ᕿᔫᒻᒪᓪᓗ ᕿᔪᓪᓗ ᐊᔭᐅᑦᑕᐅᑯᑖᑐᐃᓐᓇᖅᑲᑦ ᓇᑲᓲᖑᒻᒪᑦ. ᐊᖏᔪᒥᑦ ᓇᑲᑦᑐᖃᖅᑲᑦ 

ᓴᓇᔭᐅᔅᓴᐅᒍᓐᓃᑐᐃᓐᓇᕆᐊᖃᕐᖓᑦ, ᐊᑐᕋᔅᓴᐅᒍᓐᓃᕐᓗᓂᓗ. ᐅᖃᐅᔾᔭᐅᒍᓐᓇᖅᑯᖔ ᒥᓂᔅᑕᐅᑉ ᐱᓕᕆᕕᖓ 

ᑐᐊᕕᕐᓂᖅᓴᐅᓗᓂ ᖃᓂᔅᓴᓂᖅᓴᐅᓗᑎᓪᓗ ᕼᐋᒻᒪᓚᒃᑯᒋᔭᖏᓐᓂᑦ ᐊᕐᕕᐊᑦ ᓴᓇᒋᐊᖅᓯᓛᕐᓗᑎᒃ ᑖᔅᓱᒥᖓ 

ᐱᙳᐊᕐᕕᖓᓂ ᓄᓇᓕᖓᑕ? ᖁᔭᓐᓇᒦᒃ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ. ᒪᒥᐊᓇᖅ. ᑖᒃᑯᐊ 

ᐱᓕᕆᔩᑦ ᖃᐅᔨᒋᐊᖅᑎᓛᖅᑲᒃᑲ ᕼᐋᒻᒪᓚᒃᑯᑦ ᐱᓕᕆᔨᖏᓐᓂᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ, ᐊᐱᖅᑯᑎᐅᓵᖅᑐᒧᑦ ᒥᔅᑕ ᓴᕕᑲᑖᖅ 

ᐊᓐᓂᑭᑦᑐᕐᕕᒃ ᐱᓪᓗᒍ. ᐸᕐᓇᑦᑐᖃᓕᕌᖓᑦ ᐊᒻᒪᓗ ᑕᒪᒃᑯᐊ ᓄᓇᓕᒻᒥ ᓴᓇᔭᐅᓯᒪᔪᑦ ᓲᕐᓗᒃ ᐱᙳᐊᕐᕕᖓᑦ 

ᓴᓂᕋᔭᒻᒥ. ᕿᒥᕐᕈᔭᐅᓯᒪᕚᑦ ᑕᒪᒃᑯᐊ ᓇᓪᓕᐅᒃᑯᒫᑦ ᐆᒻᒪᖅᑯᑎᓯᐅᑏᑦ ᖃᓄᖅ ᐱᕙᑉᐸᑦ ᓲᕐᓗ ᐱᒍᓐᓇᓪᓚᒃᑖᖅᑐᑦ 

ᑕᒪᒃᑯᐊ ᐱᓪᓗᒋᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒻᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ ᐃᓕᓐᓂᐊᕐᕕᓕᒫᑦ, 

ᐊᑕᐅᓯᖅᑲᐃᑦ ᐃᓕᓐᓂᐊᕐᕕᒃ, ᐊᑕᐅᓯᖅ ᐃᓕᓐᓂᐊᕐᕖᑦ ᑕᒪᕐᒥᒃ ᓇᓪᓕᐅᒃᑯᒫᖃᓲᑦ ᐃᑯᒻᒪᖅᑯᑎᓯᐅᑎᒥᒃ. ᑖᒃᑯᐊ 

ᓄᑖᑦ ᑕᐃᒪᐃᑦᑐᖃᖅᐸᒻᒪᖔᑕ ᖃᐅᔨᒪᒻᒪᕆᖏᑦᓱᒍ.  

 

ᑭᓯᐊᓂ ᑕᒪᒃᑯᐊ ᓴᓇᔭᐅᕙᑦᑐᑦ ᐊᖏᔫᑏᑦ ᓄᓇᓖᑦ ᓄᓇᓕᓐᓂ ᖃᓄᐃᖃᑦᑕᖁᓇᒋᑦ ᐆᒻᒪᖅᑯᑎᓯᐅᑏᑦ ᖃᒥᒃᑯᑎᒃ. 

ᒪᑯᐊᓗ ᓴᓗᒻᒪᖅᓴᐃᕖᑦ ᐃᒥᕐᒧᑦ ᐃᒥᖅᑕᕐᕕᐅᔅᓴᐃᓐᓇᖅᑐᑦ ᓄᖅᑲᑐᐃᓐᓇᖁᓇᒋᑦ. ᑕᒪᒃᑯᐊ ᐃᓗᐃᑦ ᓈᒻᒪᔾᔫᒥᔪᓂᒃ 

ᓇᓪᓕᐅᒃᑯᒫᖃᖅᐸᖁᓪᓗᒋᓪᓗ ᐆᒻᒪᖅᑯᑎᓯᐅᑎᓂᒃ.  

 

ᐊᓯᖏᓪᓗ ᒐᕙᒪᒃᑯᑦ ᑎᒥᖁᑎᖏᑦ ᐃᓚᒋᔭᐅᓪᓗᑎᒃ ᖃᓄᖅᑑᕈᑕᐅᓂᖓᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᒻᒥ ᐆᒻᒪᖁᑎᓕᐅᕐᕕᒃ ᖃᓄᐃᖏᑦᑐᖅ. 

ᐱᙳᐊᕐᕕᒻᒥᓪᓕ ᐅᒻᒪᖅᑯᑎᓯᐅᑎᖓ ᐊᐅᓚᐅᑦ ᐊᔪᕐᒪᑦ. ᐊᐱᕆᓗᖓ, ᑖᒃᑯᐊ ᐱᔨᔅᓯᖅᑎᒃᑯᑦ ᐅᖃᖃᑎᒋᔭᐅᓯᒪᕙᑦ 

ᐅᓇ ᓯᕗᓪᓕᐅᔾᔨᔫᔭᕆᐊᓕᒃ ᐊᑦᑕᓇᑕᐃᓕᒋᐊᒥᒃ ᐅᖃᖅᑲᐅᒻᒪᑦ. ᖃᒥᖃᑦᑕᖅᑐᑦ ᓄᓇᓕᒻᒥ. ᓴᓂᕋᔭᒻᒥᐅᑦ 

ᐱᔨᔅᓯᖅᑎᒃᑯᓐᓂᑦ ᖃᐅᔨᒋᐊᖅᓯᒪᕙᑦ ᑖᓐᓇ ᐆᒻᒪᖅᑯᑎᓯᐅᑎᖃᕆᐊᖃᕐᓂᖓᓂᒃ ᓄᓇᓕᒻᒥ ᐱᙳᐊᕐᕕᒻᒥᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐃᒻᒪᖃ, ᐊᔾᔨᒋᙱᒐᓛᓐᓂᖏᓐᓂᖅᑲᐃ ᐃᓕᓐᓂᐊᕐᕖᑦ ᒐᕙᒪᒃᑯᑦ 

ᓇᔪᖅᑕᖏᑦ ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑏᑦ ᐆᒻᒪᖅᑯᑎᓯᐅᖅᑏ ᐱᑕᖃᖃᑦᑕᖁᓪᓗᒋᑦ. ᓄᓇᓖᓪᓕ ᐱᖁᑎᖏᓐᓄᑦ 

ᑖᒃᑯᐊ ᓄᓇᓕᓐᓄᑦ ᐱᔭᐅᒍᓐᓇᓲᖑᒻᒥᔪᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᓴᓂᕋᔭᒻᒥ ᐊᐅᓚᑎᖓᒡᒎᖅ 

ᐊᐅᓚᒍᓐᓇᖏᒻᒪᑦ. ᐃᒻᒪᖃ ᑐᒃᓯᕋᕋᓱᒍᓐᓇᕋᔭᕐᒥᔪᑦ ᐅᕝᕙᑦᑎᓐᓂᒃ ᐱᔨᑦᑎᖅᑎᒃᑯᓐᓂᑦ, 

ᐋᖅᑭᒋᐊᖅᑕᐅᔪᓐᓇᕐᓗᓂᓘᓐᓃᑦ ᑖᓐᓇ, ᑕᐃᓐᓇ ᓇᓪᓕᐅᒃᑯᒫᖑᔪᑦ ᐊᐅᓚᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᐊᑦᑎᐊᖅ ᐅᖃᖅᑲᐅᒻᒪᑦ ᑕᒪᒃᑯᐊ ᐱᖁᑏᑦ ᐱᓪᓗᒋᑦ 

ᑐᓴᖅᑰᖅᑲᐅᒐᒪ ᓯᕗᓪᓕᐅᔪᑦ ᐱᔨᔅᓯᖅᑕᐅᖅᑳᕐᓂᐊᕐᒪᑕ ᑕᐃᒪᐃᓐᓂᐊᕐᒥᔫᖅ ᑐᓂᕐᕈᓯᐊᑦ ᐃᑲᔫᓯᐊᑦ ᓲᕐᓗᒃ 

ᑐᑦᓯᕋᐅᑎᒥᓂᒃ ᓄᓇᓖᑦ ᑐᓂᓯᓕᕈᑎᒃ ᑕᐃᒪᓐᓇᓴᐃᓐᓇᖅ ᐃᓂᓪᓚᖓᓂᖃᕐᓂᐊᖅᑐᖅ ᓯᕗᓪᓕᐅᔪᑦ ᑭᓯᐊᓂ 

ᓯᕗᓪᓕᐅᔾᔭᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᕐᓗᒍ ᓯᕗᓪᓕᐅᔪᖅ 

ᓯᕗᓪᓕᐅᓂᐊᖅᐴᔮᙱᑦᑐᖓ ᑕᒪᒃᑯᐊ ᒪᓕᒋᐊᓖᑦᑕᐅᖅ ᑐᑦᓯᕋᖅᑐᑦ ᐱᖃᓯᐅᔾᔨᔭᐅᔭᕆᐊᖃᕐᒥᒻᒪᑕ 

ᐊᖏᖅᑕᐅᓂᐊᖅᑐᓄᑦ. ᓄᓇᓖᑦ ᓄᓇᓕᓐᓄᐃᓛᒃ ᓯᕗᓪᓕᐅᔪᖅ ᓯᕗᓪᓕᐅᓂᖓ ᐱᓂᖅᓴᕆᓇᒍ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᓇᖅᓯᑎᒋᐊᕋᕕᐅᒃ. ᑕᕝᕙ ᑲᑎᑉᐸᓪᓕᐊᔪᑦ 

ᐸᕐᓇᐅᑎᒥᒃ ᓄᓇᓕᓐᓂ ᓄᓇᓖᑦ ᑐᓴᖅᑎᑕᐅᓯᒪᕚᑦ ᐊᐅᓚᐅᑎᒥᒃ ᑭᙳᖅᑕᐅᓪᓚᕆᑦᑐᒥᒃ 

ᐸᕐᓇᐅᑎᓃᖃᑎᐅᑎᕙᓪᓕᐊᔫᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᒻᒪᑦ ᑭᐅᔪᓐᓇᕈᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᐸᕐᓇᐅᑎᓃᙱᑦᑐᖅ ᐃᑯᒻᒪᖅᑯᑎᓯᐅᑏᑦ ᓇᒻᒥᓂᕆᔭᐅᖕᒪᑦ 

ᓄᓇᓕᒧᑦ. ᓄᓇᓕᐅᔪᖅ ᐋᖅᑭᒋᐊᕈᑎᑦᓴᒧᑦ ᐱᒋᐊᕋᔭᖅᑐᑦ. ᑮᓇᐅᔭᖃᒃᑲᓐᓂᕆᐊᖃᕋᔭᖅᐸᑦ ᑮᓇᐅᔭᖅᑎᑦᓯᓲᖑᕗᒍᑦ 

ᕼᐊᒻᓚᐅᔪᓂᒃ ᓇᕝᕚᒃᑲᓐᓂᕈᓐᓇᖁᓪᓗᒋᑦ ᑮᓇᐅᔭᓂᑦ ᐱᓗᐊᖅᑐᒥᒃ ᐱᒻᒪᕆᐅᑎᓄᑦ ᐱᖁᑎᓄᑦ. 

 

ᒪᑯᐊᓗ ᑐᑦᓯᕋᐅᑏᑦ ᓯᕗᓪᓕᐅᔾᔭᐅᓂᖅᓴᐅᕙᑦᑐᑦ ᐱᔭᕆᐊᖃᓪᓚᙱᑦᑎᒍᑦ ᒪᓕᒋᐊᓖᓪᓗ ᒪᓕᑦᑐᒋᑦ ᐱᖁᑎᓪᓚᕇᓪᓗ 

ᓲᕐᓗᒃ ᐃᑯᒻᒪᖅᑯᑎᓯᐅᑎᓄᑦ ᓇᓪᓕᐅᒃᑯᒫᑦ, ᖁᑦᓯᑦᑐᒦᖃᑕᐅᕙᒻᒥᒻᒪᑕ ᐱᒃᑯᒥᓇᖅᑐᓂᒃ. ᓄᓇᓕᐅᔪᖅ ᑐᒃᓯᕋᕈᓂ 

ᐱᔨᔅᓯᖅᑎᒃᑯᑦ ᐃᓱᒪᒃᓴᖅᓯᐅᕋᔭᖅᑐᑦ ᐱᓕᕆᖃᑎᖃᓕᕐᓗᑎᑦ ᕼᐊᒻᓚᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓰᓕ. ᖃᐅᔨᒪᒐᑉᑕ ᓄᓇᓕᓐᓂ 

ᑲᑐᔾᔨᖃᑎᒌᖏᑦ ᑲᑎᒪᖃᑕᐅᙱᒻᒪᑕ. ᐊᓯᐊᓅᓕᕐᒥᓗᖓ ᐊᐱᖅᑯᑎᓐᓄᑦ. ᑖᑉᑯᐊ ᐊᓐᓂᑭᑦᑐᕐᕖᑦ ᐱᓪᓗᒋᑦ, ᒥᓂᔅᑕ 

ᐅᖃᖅᑲᐅᖕᒪᑦ ᓴᓂᕋᔭᒻᒦᑦᑐᑦ ᐊᓐᓂᑭᑦᑐᕐᕕᒃ ᖁᓕᐅᙱᓱᖓᖅᑐᒦᑎᑕᐅᖕᒪᑦ.  

ᓯᕗᓪᓕᐅᔾᔭᐅᔪᑦ ᑕᒪᒃᑯᐊ ᐊᓐᓂᑭᑦᑐᕐᕖᑦ ᐱᓪᓗᒋᑦ, ᒪᓕᑉᐸᑦᑑᑦ ᐃᒡᓘᑉ ᖃᓄᐃᑎᒋᓂᖓ 

ᖃᐅᔨᓴᖅᑕᐅᓚᐅᖅᑎᓪᓗᒍ? ᖃᓄᖅ ᓄᓇᓕᐅᔪᖅ ᓴᓂᕋᔭᒻᒦᑦᑐᑦ ᖃᐅᔨᒃᑲᐃᒍᓐᓇᖅᐹᑦ ᐱᔨᔅᓯᖅᑎᒃᑯᓐᓂᒃ 

ᖁᑦᓯᓂᖅᐹᒦᖃᑕᐅᓕᖁᓪᓗᒍ? ᐊᖏᖃᑎᖃᖅᐹ ᒥᓂᔅᑕᐅᔪᒃ ᐅᕙᓐᓂᒃ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓕ ᐱᔨᔅᓯᖅᑎᒃᑯᑦ ᑲᑎᙵᐅᖅᑐᓂᒃ 

ᐸᕐᓇᐅᑎᓕᐊᖑᓯᒪᔪᑦ ᐊᑐᓲᖑᖕᒪᑕ ᓄᓇᓖᑦ ᑐᓂᓯᓲᖑᑉᓗᑎᑦ ᑐᓴᕋᒃᓴᓂᒃ. ᑖᒃᑯᐊ ᐃᓗᓕᖏᑦ ᐱᓪᓗᒋᑦ, ᖃᓄᖅ 

ᖃᐅᔨᓴᕈᑕᐅᓂᐊᕐᒪᖔᑖ ᐊᑭᑐᔫᑏᑦ, ᓯᕗᓪᓕᐅᔾᔭᐅᓂᐊᖅᑐᓪᓗ ᐃᓱᒪᒋᔭᐅᓪᓗᑎᒃ ᑕᐃᒪᐃᓕᐅᖏᓐᓇᕐᓂᐊᕐᒥᔪᒍᑦ. 

ᐊᒻᒪᑦᑕᐅᖅ, ᐱᖃᓯᐅᑎᕙᒻᒥᔭᕗᑦ ᐃᒡᓘᑉ ᖃᓄᐃᑎᒋᓂᖓ, ᕿᒥᕐᕈᔭᐅᓪᓗᓂ ᐱᖁᑏᓪᓗ ᖃᓄᐃᑎᒋᒻᒪᖔᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ’, ᐊᓐᓂᑭᑦᑐᕐᕕᒃ ᒪᑐᔭᐅᓯᒪᔪᒻᒪᑦ ᐊᕐᕌᓂ ᐅᑭᐅᓗᒃᑖᖅ 

ᐆᓇᖅᑐᖃᐅᑎᖓ ᐊᒻᒪ ᑭᓈᓗᕝᕕᖓ ᖃᐅᒻᒪᖅᑯᑏᓪᓗ ᑖᒻᓇ ᕿᒥᕐᕈᔭᐅᓂᖓ ᓯᕗᓪᓕᐅᔾᔭᐅᖁᑉᓗᒍ. 

ᐅᖃᐅᓯᑦᓴᑐᐃᓐᓇᐅᖕᒪᑦ ᐊᐱᖅᑯᑎᓐᓅᑐᐃᓐᓇᓕᕐᓚᖓ. 

 

ᑖᑉᑯᐊ ᓯᖃᓕᕆᔾᔪᑏᑦ ᐅᔭᖅᑲᓂᒃ ᑖᒃᑯᓇᓂ ᐱᓪᓗᐊᑕᐅᔪᓂᒃ ᓇᓕᖅᑲᑦ. ᑖᑉᑯᐊᒎᖅ ᐅᑕᖅᑭᑦᑎᐊᕆᑦ. 

ᓯᑕᒪᐅᔪᖅᑑᒻᒪᑕ ᓄᓇᓖᑦ. ᐅᕙᓂ ᑎᑎᖅᑕᐅᓯᒪᔪᑦ ᐅᖃᖅᓯᒪᓪᓗᓂ ᓯᖃᓖᔾᔪᑏᒡᒎᖅ ᓯᑕᒪᐅᔪᖅᑐᑐᐊᑦ ᑭᐅᓚᐅᖅᑐᑦ 

ᓯᖃᓕᔾᔪᑎᖃᓚᐅᖅᑐᑦ ᐊᓯᖏᓪᓗ ᓄᓇᓖᑦ ᐱᑕᖃᑦᓴᐃᓐᓇᙱᑦᓱᑎᒃ ᐱᖁᑎᖕᓂᒃ.  

 

ᐅᖃᖅᑲᐅᖕᒪᑦ ᑖᒃᑯᐊ ᓯᑕᒪᐅᔪᖅᑐᑦ ᐊᒻᒪᓗ 16−ᖑᔪᑦ ᓄᓇᓖᑦ ᓇᓪᓕᐅᖑᒻᒪᑕ ᓄᓇᓕᐅᔪᑦ 16-ᖑᔪᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕗᑦ ᑲᑎᒪᔨᐊᓛᑦ 

ᑕᒪᑐᒧᖓ ᐃᒻᒪᖄ ᑐᖏᓕᕋ ᐅᓂᒃᑳᑲᐃᓐᓇᕈᓂ. ᑖᓐᓇ ᐃᕕᖅᑎᑕᐅᕙᒻᒪᖔᑦ ᓇᕝᕚᕐᕕᐅᔪᓐᓇᖅᑐᖅ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓐᓂᐊᖅᐸᕋ ᓴᓂᕋᔭᑦᑕᐅᖅ 16−ᓃᖃᑕᐅᔪᒃᓴᐅᔪᖅ 

ᓄᓇᓕᓐᓂ. ᓄᓇᓕᐅᔪᖅ ᑖᑉᓇ ᐱᖁᑎᓂᒃ ᐱᔪᓐᓇᑦᓯᐊᕋᓗᐊᕐᒪᑕ ᐃᓱᒪᒋᔭᐅᖁᒥᓇᕐᓂᐊᖅᐳᖅ. ᒥᓂᔅᑕ 

ᐅᖃᖅᑲᐅᒻᒪᑦ, ᑐᑦᓯᕋᖅᑐᑦ ᒪᓕᑦᑕᐅᕙᓐᓂᐊᕐᒪᑕ ᑖᑉᓱᒧᖓ. ᐅᖃᐅᓯᒃᓴᑐᐃᓐᓇᐅᒻᒪᑦ. ᐃᒻᒪᖄ ᒪᓕᒐᓕᐅᖅᑎᑦ 

ᐱᕕᖃᖅᑎᖔᕐᓂᐊᕋᒃᑭᑦ ᐅᖃᐅᓯᕆᔪᒪᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᐊᑎᖁᑎᓐᓃᒻᒥᔪᖅ ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ ᐊᐱᖅᑯᑎᑦᓴᖃᖅᑐᖓ. ᑭᐅᔭᐅᓂᕋ 

ᒪᓕᑦᑐᒍᑦᑕᐅᖅ. ᐃᒡᓗᓕᒑᕐᔪᖕᒥ ᒥᓂᔅᑕ ᑐᓴᐅᒪᔪᔅᓴᐅᕗᖅ ᐅᖃᐅᓯᕆᓚᐅᖃᑉᑯ ᑕᒪᐅᙵᕋᒪ ᑖᒻᓇ ᕿᕐᓛᖃᑦᑕᖅᑐᖅ 

ᒪᐅᖓᑐᐃᓐᓇᖅ ᓲᕐᓗᒃ ᐃᒻᒪᑦᑕᐅᑐᐃᓐᓇᖅᑐᓂ ᐃᒫᑎᒋᑐᐃᓐᓇᖅ ᑖᓐᓇ ᖃᐅᔨᒋᐊᖅᑕᐅᒍᓐᓇᕋᔭᖅᐸᖅᑲᐃ 

ᐃᓪᓗᓕᒑᕐᔪᒻᒦᑦᑐᑦ ᐃᒪᖃᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᐅᒪᑦᓯᐊᕈᒪ ᖁᔭᓐᓇᒦᕐᓗᒍ ᖃᐃᖅᑯᔨᔪᒻᒪᑦ ᐃᒡᓗᓕᒑᕐᔪᖕᒧᑦ ᐊᕐᕌᒍ ᐱᒋᐊᕐᓂᐸᓗᐊᓂᒃ 

ᑕᑯᒍᓐᓇᓪᓚᕆᑕᐃᓐᓇᔪᓪᓗᒍ ᓄᓇᓕᐅᔪᖅ. 

 

ᑎᓰᕝᕙᒥ ᐃᖅᑲᖅᓴᕋᓱᒃᑲᓗᐊᖅᑐᖓ ᑕᑯᔪᓪᓗᒍ ᓄᓇᓕᖓᑦ ᐊᒻᒪ ᑲᑎᒪᔨᖏᑦ ᓄᓇᓕᐅᑉ ᑲᑎᖃᑎᒋᓪᓗᒋᑦ. 

ᐃᖅᑲᐅᒪᑦᓯᐊᕈᒪ ᐃᓪᓗᓕᒑᕐᔪᖕᒥ ᐊᓯᔾᔨᕈᒪᓯᒪᒻᒪᑕ ᐃᒥᖅᑕᕐᕕᒋᕙᑦᑕᒥᖕᓂᒃ. ᑕᒻᒪᕈᒪ ᐃᒻᒪᖃ ᒪᓕᒐᓕᐅᖅᑎᐅᖃᑎᒪ 

ᑐᑭᓯᑦᓯᐊᕈᓐᓇᖅᐹᖓ, ᑎᑎᕋᖅᓯᒪᔪᖁᑎᒃᑲ ᐋᒡᒌᓯ 2024-ᒥ ᐃᓪᓗᓕᒑᕐᔪᖕᒥ ᑐᓴᖅᑎᑦᓯᒪᔪᙱᓚᑦ 

ᐱᔨᔅᓯᖅᑎᑦᑎᒃᑯᓐᓄᑦ ᐃᒥᖅᑕᕐᕕᒋᕙᑦᑕᒥᖕᓂᒃ ᐊᓯᔾᔩᔪᒪᓪᓗᑎᒃ. ᐊᖏᖅᑕᐅᔭᕆᐊᖃᕋᔭᖅᓱᓂ ᒪᓕᒐᐃᑦ ᒪᓕᓪᓗᒋᑦ. 

 

ᑖᑉᑯᐊ ᐋᓐᓂᐊᖅᑐᓕᕆᔨᒃᑯᓪᓗ ᐃᓚᐅᓗᑎᑦ ᐃᒪᓕᕆᔨᒃᑯᓪᓗ ᑲᑎᒪᔨᖏᑦ. ᒫᓐᓇᒧᑦ ᑎᑭᑦᓱᒍ 

ᑐᑦᓯᕋᖅᑐᖃᖅᓯᒪᙱᑦᑐᖅ. ᑕᐃᒪᐃᒻᒪᑦ ᖃᓄᐃᓕᐅᕆᐊᓪᓚᑦᓯᒪᙱᑦᑐᒍᑦ ᐸᕐᓇᐅᑎᑦᑎᓐᓂᒃ ᐊᑭᑐᔫᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓐᓂᑭᑦᑐᕐᕕᐅᑉ ᓄᑖᙳᕆᐊᖅᑕᐅᓂᖓ ᑭᑐᑦ 

ᐸᕐᓇᐅᑕᐅᕙᓪᓕᐊᒻᒪᑦ ᐃᓪᓗᓕᒑᕐᔪᖕᒥ ᐊᓐᓂᑭᑦᑐᕐᕕᒃ. ᖃᓄᐃᑦᑐᑦ ᐸᕐᓇᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐸᕐᓇᒍᑎᓃᑉᐸᓪᓕᐊᔪᖅ ᖃᓄᖅ 

ᐊᖏᑎᒋᓇᔭᕐᒪᖔᖅ ᐃᖅᑲᓇᐃᔮᕆᓂᐊᕐᓗᒍ, ᓱᖅᑯᐃᖅᑕᐅᒻᒪᕆᙱᑦᑐᖅ ᓱᓕ ᒫᓐᓇ. ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᒪᕐᕈᐃᓕᖅᑲᖓᖅᑰᓂᐊᖅᑐᖅ ᐊᐱᖅᑯᑎᒐ ᐊᓐᓂᑭᑦᑐᕐᕕᒃ 

ᐱᓪᓗᒍ. ᑐᑦᓯᕋᖃᑦᑕᖅᓯᒪᓕᕐᒪᑕ ᖁᐊᖅᑎᑕᕋᕐᒥᒃ ᓇᑎᓕᐅᖁᔨᑉᓗᑎᒃ ᐊᒥᐊᒃᑯᖃᔪᒻᒪᑦ ᑮᓇᐅᔭᑦᓴᓂᒃ ᐊᕐᕌᒎᑉ 

ᓯᕗᓂᐊᓂ. ᑮᓇᐅᔭᖃᖅᑲᓐᓂᕐᓂᐊᖅᑑᖅ ᓄᑖᙳᕆᐊᖅᑕᐅᓂᔅᓴᖓᑕ ᐊᓐᓂᑭᑦᑐᕐᕕᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᖏᓕᒻᒪ ᑭᐅᔪᓐᓇᕈᓂᐅᒃ 

ᐊᐱᖅᑯᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᙳᕆᐊᖅᑕᐅᓂᖓ ᐃᒡᓗᓕᒑᕐᔪᖕᒥ ᐊᓐᓂᑭᑦᑐᕐᕕᐅᑉ ᐅᖅᓱᖅᑑᕐᒥ 

ᐱᒋᐊᖅᑳᖅᖢᒍ ᑖᓐᓇ ᖁᑦᑎᓐᓂᓕᒃ ᑎ ᓇᓚᐅᑦᓵᖅᑕᐅᓯᒪᔪᑦ ᖃᓄᐃᑎᒋᓂᖏᑕ ᐊᓐᓂᑭᑦᑐᕐᕖᑦ ᑖᒃᑯᐊ 

ᖃᓄᐃᓕᐅᕆᐊᖃᓕᕐᒪᖔᑦ, ᓇᐅᒃᑯᓪᓗ ᐱᐅᓛᖑᓚᖓᒻᒪᖔᑦ ᓄᑖᙳᕆᐊᖅᑕᐅᒍᓂ ᑭᖑᕝᕕᖅᑕᐅᒍᓂ, 

ᖃᓄᐃᑕᐅᓂᑦᓴᖏᑦ ᐊᓐᓂᑭᑦᑐᕐᕖᑦ. 

 

ᒥᑭᔫᑎᓂᑦ ᐊᑭᑐᔫᑎᓄᑦ ᓲᕐᓗᒃ ᓇᑎᖓ ᖁᐊᖅᑎᑕᒐᖔᓕᕋᔭᕈᓂ ᐃᓱᒪᒋᔭᐅᖃᓯᐅᑎᓯᒪᒻᒥᔪᖅ ᓇᓕᐊᓐᓂᑐᐃᓐᓇᖅ 

ᓄᑖᙳᕆᐊᖅᑕᐅᓂᐊᕈᓂ. ᕼᐊᒻᓚᒃᑯᓪᓗ ᓇᕝᕚᕋᓱᒍᓐᓇᖅᓱᑎᒃ ᑐᑦᓯᕋᐅᑎᑎᒍᑦ ᒪᓂᒪᑎᕙᑦᑕᑎᓐᓂᒃ 

ᐊᓯᔾᔩᖁᔨᓂᐊᕈᑎᒃ ᑖᓐᓇ ᓇᑎᕐᓇᖓ ᖁᐊᖅᑎᑕᒐᐅᖔᓕᕐᓗᓂ ᓯᐅᕋᐅᙱᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓅᑦᓯᒍᒪᔪᖓ ᓄᖅᑲᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᓂᒃᑳᖅ. ᓅᑦᓯᒋᐊᖅᑐᖃᕐᒪᑦ ᐊᐃᕙᔭᐅᓂᖅ ᐊᔪᖅᑐᑦ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. ᓈᒻᒪᒃᓴᙱᑦᑐᐃᑦ. ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᒫᓐᓇ ᐅᓂᒃᑳᕐᓂᐊᓕᖅᐳᒍᑦ. ᑖᒃᑯᐊ 

ᐅᕙᓃᑦᑐᐃᑦ ᐊᓐᓂᑎᔭᐅᔪᓐᓇᖅᓯᔪᐃᑦ. ᐃᖅᑲᓇᐃᔭᖅᑏᑦ.  

 

ᐃᖅᓱᑦᑏ. 

 

>>ᑲᑎᒪᔩᓐ ᓄᖅᑲᖓᓕᖅᑐᑦ ᒪᓕᒐᓕᐅᕝᕕᒃ ᐅᑎᖅᖢᓂ 16:49ᒥ 

ᐅᖃᖅᑎ ᑑᓂ ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 20. ᐅᓂᒃᑲᖅ. ᒥᔅᑕ ᓴᕕᑲᑖᖅ. 

 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑲᑎᒪᔨᓯ ᐱᖁᔭᖅ 61 ᒫᓐᓇ ᐅᓂᒃᑳᕈᒪᔪᐃᑦ. ᑖᒃᑯᐊ ᐅᓂᒃᑳᖓ 

ᐊᖏᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᖅᑕᐅᕚ? ᒥᔅ ᒍᕌᔅ. ᓅᑕᐅᔪᖅ ᓈᒻᒪᑦᑐᖅ. ᓈᒻᒪᒃᓴᖅᑐᐃᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᕋᖅᑐᖅᑐᐃᑦ? ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᓂᑦ ᐅᖃᓕᒫᕐᓂᖅ 

ᐱᖁᔭᑦ. 22. ᑲᑎᒪᔾᔪᑏᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 



ᓇᒡᒐᔾᔭᐅ, ᓄᕕᐱᕆ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 

• ᒪᓕᒐᒃᓴᖅ 61 

• ᒪᓕᒐᒃᓴᖅ 65 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᑐᒡᓕᐊᓂ ᓄᕖᕝᕙ 5, 1:30-ᒧᐊᖅᐸᑦ. ᐃᖅᓱᑦᑏ. 

 

 

>>ᑲᑎᒪᓂᖅ ᓄᖅᑲᖅᑐᖅ 19:51ᒧᐊᖅᑎᓪᓗᒍ



 

 

 


